
رێككەوتنی ستراتیژییە

66 ئێزدی كاندیدی
پەرلەمانی نوێی عێراقن

رووداو - دهۆك
پێدەچێــت ئەمجــارە ئێزدییەكان دەرگای بەختیان بەڕوودا كرابێتەوە، چونكە بۆ پەرلەمانی 
داهاتووی عێراق 66 ئێزدی لە پارێزگای مووســڵ و دهۆك لەســەر لیســتی حیزبەكان كاندید 
كــراون، لەوانەش 28 كەســیان لەلایەن پارتییەوە كاندید كــراون. یەكێتیش لای خۆیەوە لە 

سنووری پارێزگای مووسڵ 22 كەسی لە ئێزدییەكان كاندید كردووە. 
خەیــری شــنگالی جێگری بەرپرســی مەڵبەندی یەكێتی لە مووســڵ كە خــۆی ئێزدییە 
و یەكێكــە لــە كاندیــدەكان، پێیوایە دانانی ئــەو ژمارە زۆرە لە كاندیــدی ئێزدی قازانجی 
بــۆ لیســتەكەیان هەیــە، بــەڵام گوتی "ئەوە لــە بەرژەوەنــدی ئێزدییەكانــدا نییە، هەتا 

رێكخستنەكانی ئێمە و پارتیش لەو ژمارە زۆرە رازی نین".
سەربەست باپیری، بەرپرسی لقی شنگالی پارتیش ئاماژە بۆ ئەوە دەكات كە ئەوان 
چاویان لەوەیە كۆتای ئێزدییەكانیش بە دەستبهێنن و دەڵێت "لە شنگال 32 كەسمان 

كاندید كردووە كە 25یان ئێزدین".
لــە خولی ئێســتای ئەنجوومەنــی نوێنەراندا یەك ئێزدی لەســەر لیســتی یەكێتی 

پەرلەمانتارە و لەسەر لیستی پارتیش پێنج كەس.

شەمەندەفەرەكە بە 6 ملیار 
دۆلار دەگاتە سلێمانی

رووداو – هەولێر

مەریوان نەقشبەندی، بەرێوەبەری راگەیاندنی وەزارەتی ئەوقاف و كاروباری ئاینی حكومەتی هەرێمی كوردستان، لە ئەكاونتەكەی خۆی لە 
فەیسبووك بڵاوی كردوەتەوەە كە "حاجی سەید ئیبراهیم، یەكێك لە حاجیانی كوردستان لەوەرزی حەجی ساڵی رابردوو، لە یەكەم رۆژی جەژنی 
قوربان لەشاری مەككە دووچاری رووداوێكی هاتوچۆ بووە، بەهۆی‌ سەختی‌ بریندارییەكەیەوە رەوانەی‌ نەخۆشخانەكراوە و لەو رۆژەوە تائێستا 

لە‌ سعودیەیە". هەروەها دەڵێت "ئەو حاجییە چاوی كردووەتەوە، بەڵام توانای جوڵەی نییە".

حاجییەكی كورد تا ئێستا لە سعودیە نەگەڕاوەتەوە راپۆرتە هەواڵ

رووداو - هەولێر
بە فەرمانی مەســعود بارزانی، ســەرۆكی 
هەرێمی كوردســتان لێژنەیەكی لێكۆڵینەوە 
لەســەر راپۆرتێكی هەفتەنامــەی )رووداو( 
پێكهێنــراوە كە ناوەڕۆكــی راپۆرتەكە باس 
لــە گەندەڵــی و پارە كێشــانەوە دەكات لە 
وەزارەتی پێشــمەرگە، سەرۆكی لێژنەكەش 
دەڵێت "ســەرۆكی هەرێمی كوردســتان زۆر 

جدییە لەسەر ئەو بابەتە".
ژمــارەی  لــە  )رووداو(  هەفتەنامــەی 
رابردوویــدا بە پشتبەســتن بــە راپۆرتێكی 
فەرمانگــەی چاودێریــی دارایــی وەزارەتــی 
بەڵگەنامەیەكــی  چەنــد  و  پێشــمەرگە 
فەرمانگەكانی ئەو وەزارەتە، ئاشــكرای كرد 
كــە چەندیــن گەندەڵــی و پارە كێشــانەوە 
لەو وەزارەتەدا، لە خەرجكردنی نەســریەی 
مانگانەی پێشــمەرگە و پرۆژەكانی وەزارەت 
وەزارەتــی  بودجــەی  خەرجكردنــی  و 
پێشــمەرگەو هەروەها بوونی لێژنەی وەهمی 

بۆ خەرجكردنی پارە هەبووە.
ئەو راپۆرتە كــە كاردانەوەیەكی میدیایی 
زۆری هەبوو لەســەر ئاســتی كوردســتان، 
هێنایــە  كوردســتانی  هەرێمــی  ســەرۆكی 
سەرخەت كە هاوكات فەرماندەی گشتی هێزە 
چەكدارەكانی كوردستانە و داوای پێكهێنانی 
لێژنەیەكــی لێكۆڵینــەوەی كــرد. د.فوئــاد 
حوســێن، ســەرۆكی دیوانی ســەرۆكایەتی 
هەرێمــی كوردســتان لــە هەڤپەیڤینێكــدا 
لەگــەڵ تەلەڤزیۆنــی )رووداو( كــە شــەوی 
سێشــەممە بڵاودەكرێتــەوە، رایگەیانــد كە 
ســەرۆكی هەرێمی كوردستان لیژنەیەكی بۆ 
لێكۆڵینەوە لە دۆخی وەزارەتی پێشــمەرگە 
پێكهێناوە. فوئاد حوســێن گوتی "سەرۆكی 
هەرێمــی كوردســتان وێــڕای نیگەرانی لەو 
دۆخە، فەرمانی كرد لیژنەیەكی لێكۆڵینەوە 

پێكبهێنرێت".
 ئەو لێژنەیە بە سەرۆكایەتی د.ئازاد مەلا 
فەندی، راوێژكاری یاسایی سەرۆكی هەرێمی 
كوردســتان و بــە ئەندامێتــی دوو دادوەری 

سەر بە وەزارەتی پێشمەرگە پێكهێنراوە.

ئــازاد مەلا فەندی، ســەرۆكی لێژنەكە لە 
لێدوانێكدا بۆ )رووداو( پێكهێنانی لێژنەكەی 
پشتڕاستكردەوە و گوتی "رۆژی یەكشەممە 
19/1/2014 فەرمانی پێكهێنانی لێژنەكەمان 
)دووشــەممە  ئەمــڕۆ  و  بەدەستگەیشــت 
20/1/2014( لێژنەكە دەســت بەكارەكانی 
خۆی دەكات".  ئازاد مەلا فەندی، پێشتریش 
ســەرۆكایەتی چەند لێژنەیەكــی كردووە كە 
لەلایــەن ســەرۆكی هەرێمی كوردســتانەوە 
پێكهێنــراون، لەوانەش لێژنەی چاكســازی 
ســەرۆكایەتی هەرێمــی كوردســتان.  ئازاد 
مــەلا فەندی گوتی "ئێمە زۆر بە جددی كار 
لەســەر زانیارییەكانی ئــەو راپۆرتە دەكەین 
كە لــە )رووداو( بڵاوكراوەتەوە، ســەرۆكی 
هەرێمی كوردســتانیش زۆر جدییە لەســەر 
ئــەو بابەتــە". بەپێــی ئــەو بەڵگەنامانەی 
لەبــەر دەســتی )رووداو( دان، لە وەزارەتی 
پێشــمەرگە "ئیختیــاس"‌‌ و زێدەڕۆیــی‌‌ لــە 
خەرجكردنــی بودجــەی وەزارەتــدا كــراوە 
و بەرپــرس و فەرماندەكانــی پێشــمەرگە 
پارەیەكی زۆریان بەناوی نەســریەی مانگانە 

وەرگرتــووە و هەندێــك لــەو لێژنانــەی بۆ 
خەرجكردنــی پــارەی مانگانــەی فــەوج و 
لیواكان تەرخانكــراون "وەهمین"‌‌ و ئاگایان 
لــە چۆنێتی خەرجكردنی ئــەو پارانە نییە. 
زانیویەتــی  دیكــەوە، )رووداو(  لەلایەكــی 
كــە هــەر دوای بڵاوكردنــەوەی راپۆرتەكە، 
بــە  كۆبوونــەوەی  پێشــمەرگە  وەزارەتــی 
و  كــردووە  وەزارەت  باڵاكانــی  بەرپرســە 
لێژنەیەكــی لێكۆڵینــەوەی پێكهێنــاوە بــۆ 
ئــەو  دزەكردنــی  چۆنیەتــی  دۆزینــەوەی 
راپۆرتــە لە وەزارەتەكەیان و ئەو كەســەی 

بەڵگەنامەكانی داوەتە )رووداو(. 
پێشــتر جەبار یاوەر، ئەمینداری گشــتی 
وەزارەتی پێشمەرگە لە بەرنامەی )رووداوی 
ئەمــڕۆ(ی كەناڵــی )رووداو(ەوە رایگەیانــد 
كــە خــۆی داوای لە فەرمانگــەی چاودێری 
دارایی وەزارەتەكەی كردووە لێكۆڵینەوە لە 
خەرجییەكانی مانگانەی لیواكانی پێشمەرگە 
بكات.  جەبار یاوەر هەروەها گوتیشــی كە 
دوای ئــەوەی ئەنجامــی لێكۆڵینەوەكەی بە 
دەستگەیشــتووە، فەرمانگەی یاسایی سەر 

بە وەزارەتی پێشــمەرگەی راســپاردووە بۆ 
ئەوەی بەپێی یاسا رەفتار لەگەڵ ئەو كەسانە 
بكەن كە دەستیان هەبووە لەو گەندەڵیانە، 
بەڵام ئامادە نەبوو ئەنجامی كۆتایی كارەكە 
ئاشــكرا بكات و داوای كرد كە هەفتەنامەی 
)رووداو( سەردانی بكەن بۆئەوەی ئەنجامی 
رێكارە یاســاییەكانیان بــۆ بخاتەڕوو، بەڵام 
)رووداو( چەندیــن جار پەیوەندی پێوەكرد 
و وەڵامــی پەیوەندییەكانی نەدایەوە. جەبار 
یــاوەر گوتی كــە ئەو لە مانگــی تەمموزی 
رابردوو داوای لێكۆڵینەوەی لە زانیارییەكانی 
نێــو ئەو راپۆرتە كــردووە، بەڵام وادیارە تا 
ساتی بڵاوبوونەوەی ناوەڕۆكی راپۆرتەكەش 
لە )رووداو( هیچ جۆرە رێكارێك نەگیرابووە 
بەر. ئەنــوەری حاجی عوســمان، بریكاری 
وەزارەتــی پێشــمەرگە كــە دوای جەبــار 
یــاوەر میوانی بەرنامــەی )رووداوی ئەمڕۆ(
ی كەناڵی )رووداو( بوو، راشــكاوانە جەبار 
یــاوەری بەوە تۆمەتبار كــرد كە دزەی بەو 
بەڵگەنامانە كردووە كاتێك گوتی "ئەو خۆی 

راپۆرتەكەی داوەتە ئێوە".

بارزانی لێژنەیەك لەسەر راپۆرتێكی 
)رووداو( پێكدەهێنێ

ئەمڕۆ لیژنەكە دەستبەكار دەبێت

لە هەولێر مەلۆتكەیەكی تەمەن
2 رۆژە فڕێدەدرێت

پێشتر لەو شوێنە سەگی هار منداڵێكی گەستبوو

بارزان محەممەد
رووداو - هەولێر

"كاژێــر نزیكــەی 11ی شــەو بــوو، دەنگی 
گریانــی منداڵێــك لــە ژێــر دیوارێــك دەهات، 
پەیوەندیم بە پۆلیســەوە كرد تاوەكو بە هانای 
منداڵەكــەوە بێن، كەمتر لە نیو كاژێری خایاند 
پۆلیس گەیشتنە شوێنەكە و منداڵەكەیان برد". 
ئەگەر ئەو هاووڵاتییە نەبووایە رەنگە ئەو منداڵە 

ببووایە خۆراكی سەگە هار و بەرەڵاكان.
شــەوی 18/1/2014 پۆلیســی شــارەوانی 
هەولێــر لــە گەڕەكی باداوای شــاری هەولێر لە 
نزیــك ســیمی خاتونــاوا مەلۆتكەیەكی كچیان 

هەڵگرتەوە كە تەمەنی تەنیا دوو رۆژ بوو.
ئــەو منداڵە تاوەكو ئێســتا خاوەنی نییە و 
ئێستا لەلای یەكێك لە پۆلیسەكانی شارەوانییە، 
ئەو پۆلیســە چاوەڕێی رەزامەندی دادگا دەكات 

تاوەكو بەخێوی بكات.
ئەمە یەكەمجار نییە لە هەولێر منداڵ لەلایەن 
دایــك و باوك و كەســوكاریانەوە فڕێ دەدرێن، 
تاوەكــو ئێســتا دەیان كەیســی لەو شــێوەیە 

لەلایەن پۆلیسی شارەوانییەوە تۆماركراون.
ئــەو منداڵانــە دوای دۆزینەوەیــان، ئەگــەر 
خاوەنیــان بــۆ پەیــدا نەبــوو، ئــەوا بەپێــی 
رێوشــوێنێكی یاســایی و بــە بڕیــاری دادگەی 
نەوجەوانان دەدرێتە ئەو خێزانانەی كە منداڵیان 

نابێت.
رائیــد فەخرەددیــن نــووری، بەڕێوەبــەری 
پۆلیســی شــارەوانی هەولێــر ســەبارەت بــە 
دۆزینــەوەی ئەو مەلۆتكەیە بە )رووداو(ی گوت 
"شــەوی 18ی ئەو مانگە كاژێــر یازدە و نیوی 
شەو بوو، لەلایەن هاووڵاتیانەوە ئاگادار كراینەوە 
كــە منداڵێــك لەو شــوێنە فڕێــدراوە، ئێمەش 

چووینە شــوێنەكە و منداڵەكەمان هەڵگرتەوە، 
ئێستاش لەلایەن هاووڵاتییەكی شاری هەولێرەوە 

بەخێودەكرێت".
بەپێــی قســەی پۆلیــس، ئــەو شــوێنەی 
منداڵەكەی لێ دۆزراوەتەوە شوێنێكی چوڵ بووە 
كە پێیدەگوترێ ســیمی خاتوانــاوە لەگەڕەكی 
باداوا، لەو شوێنە ژمارەیەكی زۆر سەگی بەرەڵا 
هــەن كە مەترســین بۆ ســەر گیانــی منداڵان، 

نەخاسمە مەلۆتكەیەك كە تەمەنی تەنیا 2 رۆژ 
بووە.

رائیــد فەخرەددیــن نووری، گوتــی "كاتێك 
چوومە ســەر منداڵەكە، دیاربــوو زۆر گریابوو، 
تەنیا دەموچــاوی دیاربوو، كوڵمەكانی ســوور 
هەڵگەڕابوون لە سەرمان، دەموچاوی تەزیبوو، 
منیش خێرا بەتانییەكم لێ ئاڵاند و هەڵمگرت". 
سەبارەت بە باری تەندروستی منداڵەكەش رائید 

فەخرەدین گوتی "باری تەندروســتی منداڵەكە 
زۆر باشە". ساڵی رابردوو لەو گەڕەكە، منداڵێكی 
تەمــەن 6 ســاڵان لەلایەن ســەگێكی هار گازی 
لێگیرابوو، دوای 18 رۆژ منداڵەكە لە نەخۆشخانە 
گیانی لەدەستدا. دواتر دایك و باوكی منداڵەكە 
سكاڵایان لەسەر وەزارەتی تەندروستی تۆماركرد 
و كارمەندانــی تەندروســتییان بــەوە تۆمەتبار 
كرد كە وەكو پێویســت منداڵەكەیان چارەسەر 

نەكردووە".
وشیار كەریم، كارمەندی پۆلیسی شارەوانی 
كە ئەركی بەخێوكردنــی منداڵەكەی گرتووەتە 
ئەســتۆ، منداڵەكەی لە بەڕێوەبەری پۆلیســی 
شــارەوانی وەرگرت و ماچێكی لە منداڵەكە كرد 
و پاشان منداڵەكەی دایە دەستی هاوسەرەكەی. 
كەریــم گوتی "دەچمە دادگا هەموو رێوشــوێنە 
یاســاییەكان تەواو دەكەم، ئەگەر دادگا رێگەم 

پێبدات وەكو منداڵی خۆم بەخێوی دەكەم".
رائید فەخرەدین گوتی دوای دۆزینەوەی ئەو 
منداڵە چەندین كەس پەیوەندییان پێوە كردووە 
كە منداڵەكەیان بدەنێ، بەڵام دەڵێت منداڵەكە 
لەلای كارمەندێكی خۆمانە و ئەگەر دادگا بڕیاری 
دا منداڵەكــە بۆ ئــەو بێت، ئەوا هــەر لای ئەو 

دەبێت.
لەلایــەن هەندێك لــە خێزانەكانــی هەرێمی 
كوردســتانەوە، زیاتــر گرنگی بە كــوڕ دەدرێت 
وەكو لە كچ، بۆیە بەشــێك لە باوكان هەڕەشە 
لە خێزانەكانیان دەكەن كە دەبێ كوڕیان ببێت 
نــەك كچ، لەكاتێكدا بەپێی زانســتی بایۆلۆژی 
پیاوان بەرپرســن لە دیاریكردنی جۆری رەگەز. 
زۆربەی ئەو منداڵانەی تاوەكو ئێستا فڕێدراون و 
هەڵگیراونەتــەوە كچن. بۆیە پێدەچێت گوناهی 
ئەو منداڵەش تەنیا هەر ئەوە بووبێت كە كچە.

فەرمان چۆمانی
رووداو - قەڵادزێ

دوو ژنی دانیشــتووی گەڕەكی شــەهیدان 
لــە شــارۆچكەی قــەڵادزێ، دەڵێن لــە كاتی 
منداڵبووندا سەڕەرای ئەوەی كەمتەرخەمییان 
بەرامبەر كراوە، پزیشكی ژنان و منداڵبوونیش 
لێیداون و یەكێك لەو ژنانەش سكاڵای لەسەر 
بەڕێوەبــەری  كــردووە.  تۆمــار  پزیشــكەكە 
نەخۆشــخانەكە ئەوە پشتڕاست دەكاتەوە كە 
لەو ژنانە دراوە، بەڵام دەڵێت "بە ئەنقەســت 

نەبووە".
شــەوی  ســاڵ،   19 محەممــەد،  شــنە 
10/1/2014 بــۆ لەدایكبوونــی منداڵەكــەی 
دەبرێتــە نەخۆشــخانەی قەڵادزێ. شــنە كە 
ژنی ماڵەوەیە، نەخۆشــی یەكێك لە پزیشكە 
ژنەكانی نەخۆشــخانەی قەڵادزێ بووە، دوای 
دەكات،  نۆرینگەكــەی  ســەردانی  ئــەوەی 
پێیدەڵێــت هێشــتا كاتــی منداڵبوونت ماوە. 
بەڵام ئەو دەچێت بۆ نەخۆشــخانەی گشتی. 
بەپێی گوتەی شنە، لەوێ هیچ گوێی پێنادرێ 
و پزیشــكەكە بە سســتەرەكانی دەســپێرێ 
و كاتێــك بارودۆخــی تــەواو تێكدەچێــت، 
سســتەرەكان پەیوەنــدی بــە پزیشــكەكەوە 
دەكەن كردووە و ئــاگاداری دەكەنەوە، بەڵام 
دەڵێــت "دكتــۆرە كــە هات دەســتی كرد بە 
لێدانــم و پرچی راكێشــام و زللەی لێدام، بە 
حیســابی خۆی بۆ رزگاركردنی منداڵەكە وای 
لێكــردووم، بەڵام زۆر خراپ لێیدام، شــوێنی 
لێدان بە جەســتەمەوە دیــار بوو، ئەوە جگە 
لــەوەی لە كاژێر 1ی شــەو تــا 12ی نیوەڕۆ 
لە نەخۆشــخانە بووم و بەدەممــەوە نەهات، 
لەكاتێكــدا هەموو ســەرە مانگێــك چوومەتە 

نۆرینگەكەی". 
تەنیــا 2 رۆژ دوای ئــەو رووداوە، هەمــان 
پزیشــك لــە هەمــان نەخۆشــخانە ئەمجارە 
رەفتارەكە بەرامبەر حەبیبە خدر، 38 ســاڵ، 
دووبــارە دەكاتــەوە. حەبیبە بــە )رووداو(ی 
گوت "لەگەڵ پیاوەكــەم چوومە عیادەی ئەو 
پزیشكە و پشكنینی بۆ كردم، گوتی منداڵت 
نابێ جارێ، فشــاری خوێنــت بەرزبووەتەوە، 
حەبێكــی دامــێ بــەڵام هەر كە گەیشــتمەوە 
ماڵەوە ژانی منداڵبوونم گرت و بەپەلە چوومە 
نەخۆشــخانە، گوتیــان منداڵەكــەت مردووە، 
دوای یەك كاژێر و نیو ئینجا پزیشكەكە هات 
و دەستیكرد بە چڕنووك گرتن لە جەستەم و 

هەموو گیانمی رەش و شین كردەوە. 

هەندێك شــوێنم خوێنــی لێهات بۆ ئەوەی 
منداڵەكەم بێتــەدەرەوە، كاتێك هاتەدەرەوە 
ســەری تەقیبوو، زیاتر لــە 4 كاژێری خایاند 
تــا رزگارم بوو". حەبیبە گوتــی "لەبەرامبەر 
ئازاردانــم  و  پزیشــكە  ئــەو  كەمتەرخەمــی 
منداڵەكەمــان  كــردووە،  تۆمــار  ســكاڵامان 
ناردووە بۆ پشــكنین و بەهیچ شێوەیەك لێی 

خۆش نابم".
محەممــەد حەســەن، هاوســەری حەبیبە 
دەڵێــت "لەنەخۆشــخانە جگە لــە پۆلیس و 
ئاســایش كــەس هــاوكاری نەكردیــن، بۆیە 
لــە  دەبێــت  و  ناكێشــینەوە  ســكاڵاكەمان 
رێــگای یاســاوە مافەكانمان بەدەســتبێنین، 
و  رایكــردووە  پزیشــكە  ئــەو  بیســتوومانە 
دەوام نــاكات، بــەڵام ئێمە لەڕێــی رووداوەوە 
رایدەگەیێنیــن كە گرفتمان لەگەڵی نییە و با 
دەوامی خۆی بــكات.  هیچی پێناڵێین تەنیا 
لە رێی یاساوە مافی خۆمان وەردەگرینەوە". 
چیرۆكــی هــەردوو ژنەكــە لەیەكــدی نزیكە، 
و  بــووە  كــوڕ  منداڵەكەیــان  هەردووكیــان 
دووەم منداڵیــان بــووە، هەردووكیان دەڵێن 
ئەو پزیشــكە )تەبەڵە(ی شــاردوونەتەوە كە 
هەموو پشــكنینەكانی تێدابووە، بەڕێوەبەری 
نەخۆشــخانەی گشــتی قەڵادزێــش ئــەوەی 
پشتڕاستكردەوە كە "تەبەڵەكانی هەڵگرتوون، 
بەڵام نەیبردوونەتەوە ماڵەوە، لە نەخۆشخانەن 
و پۆلیس داوای تەبەڵەی ئەو ژنەی كردووە كە 
سكاڵای تۆمار كردووە، ژنەكەش راینەكردووە 

و دەوامی خۆی دەكات".
عەلــی هەمزە بەڕێوەبەری نەخۆشــخانەی 
گشــتی قەڵادزێ بە )رووداو(ی گوت "راستە 
2 حاڵەتــی مردنــی منــداڵ هەبــووە، بــەڵام 
پزیشكەكە كەمتەرخەم نەبووە، یەكێكیان لە 
حاڵەتی كۆتایی منداڵبوونەكە دركە پەتك لە 
ملی منداڵەكە ئاڵاوە و پزیشكەكە لەوێ بووە. 
ئەوەی دووەم ســكاڵایان هەیــە و ئەوان لەوە 
نیگەرانن كە چووەتە عیادەكەی و نەیناردووە 
بۆ نەخۆشخانە بۆیە سكاڵایان تۆمار كردووە". 
گوتیشــی "یەكێك لە منداڵەكان نێردراوە بۆ 
پزیشكی دادی سلێمانی و چاوەڕوانی ئەنجامی 
لێكۆڵینــەوەی پزیشــكی دادیــن، هەروەهــا 
حاڵەتی لێدان هەبووە، بەڵام لە رق و كینەوە 
نەبووە، بەڵكو شتێكی زانستییە و دەبێت ژن 
لەكاتــی منداڵبوون هێز بداتــە بەر خۆی، بۆ 
ئەوەی منداڵەكەی ببێت، دیارە شــوێنەواری 
لێدان هەبــووە، بەڵام لێدانەكە تەنیا بۆ ئەوە 

بووە منداڵەكان ببن".

سكاڵا لەسەر پزیشكێكی 
قەڵادزێ تۆمار دەكرێت

2 ژن دەڵێن پزیشك لێیداون

حەبیبە خدرشنە محەممەد

		     )فۆتۆ: رووداو( رائید فەخرەدین، لەگەڵ مەلۆتكە تەمەن دوو رۆژییەكەدا

شەمەندەفەرەكە بە 6 ملیار 
دۆلار دەگاتە سلێمانی

فازڵ نەجیب
رووداو - سلێمانی

كۆمپانیای فاروق گرووپ هێڵی شەمەندەفەری 
كەركووك - سلێمانی جێبەجێ دەكات. 

بەڕێوەبــەری گشــتی "كۆمپانیــای فــاروق 
گرووپ" بــە )رووداو(ی راگەیاند كە حكومەتی 
دەربڕیــوە  رەزامەنــدی  كوردســتان  هەرێمــی 
لەســەر جێبەجێكردنــی پــرۆژەی راكێشــانی 
هێڵــی شــەمەندەفەری كەركــووك- ســلێمانی 
كــە لــە قۆناغــی یەكەمــدا 2 ملیــار دۆلاری 
تێدەچێت و لەمســاڵدا پرۆژەكە دەچێتە بواری 

جێبەجێكردنەوە.
هێڵی شــەمەندەفەری كەركووك- ســلێمانی 
كۆمپانیایەكــی  كیلۆمەتــرە،   110 نزیكــەی 
هەنگاری دیزاینی كردووەو بڕیارە جارێكی دیكە 
پێداچوونەوەی پێدا بكرێت. فاروق مەلا مستەفا، 
بەڕێوەبەری گشــتی "كۆمپانیای فاروق گرووپ" 
باســی ئەوەی كرد كە "پرۆژەیەكی ســتراتیجی 
گەورەیــە و لــە یەككاتــدا بــۆ گواســتنەوەی 
هاووڵاتــی و كاڵاو كەرەســتە بەكاردەهێنرێت و 

بــەوەش رێگاكانی ئۆتۆمبێل ئــەو لۆدە زۆرەی 
لەســەر نامێنــێ. بڕیــارە لە قۆناغــی دووەمدا 
هێڵەكە بگەیەنرێتە شــارۆچكەی پێنجوێن و بە 
تەواوبوونــی نزیكەی 6 ملیار دۆلاری تێدەچێت 
و هەزاران دەرفەتی كار بۆ خەڵكی كوردســتان 

دەڕەخسێنێ". 
پرۆژەكە پاڵپشت بە یاسای وەبەرهێنان ژمارە 
)4(ی ســاڵی )2006( ئاماژە بە كۆبوونەوەی 
)21(ی ئەنجوومەنــی وەزیــران و لە رۆژی 4ی 
تشــرینی یەكەمی 2013 بــە ئیمزای نێچیرڤان 
بارزانی، ســەرۆكی حكومەت رەزامەندی لەسەر 
دراوە. فاروق مەلا مســتەفا باسی رۆڵی ئیجابی 
پارێزگاری ســلێمانی كرد و گوتی كە پرۆژەكە 
بەشــێوەی هاوپشــكی دەبێــت و داواشــی لە 
حكومەتی هەرێمی كوردســتان كــرد كە تێیدا 
بەشــدار بن. گوتیشــی " لەگــەڵ 3 كۆمپانیای 
گەورە قسەم كردووە بۆ دروستكردنی هێڵەكە، 
دەبێت لەگەڵ حكومەتی عێراقیش قسە بكەم و 
مەسەلەی قەرەبووكردنەوەی ئەو جوتیارانەشی 
زەویەكانیان بەر پرۆژەكــە دەكەوێت لەبەرچاو 

گیراوە".

سەردانی بەغدا و
كێشەی نەوت و بودجە

رووداو: بۆ كەیســی نەوت و بودجە سەردانی 
بەغداتان كرد، گەیشتنە چ ئەنجامێك؟

نێچیرڤان بارزانی: ئەمە ســەردانی یەكەممان 
نییە بۆ بەغدا، پێشــتریش ســەردانمان هەبووەو 
هاتووینەتە بەغدا. ئامانجی ئێمە لەم ســەردانانە 
ئەوەیە بگەینە چارەســەرێك لەســەر مەسەلەی 

نەوت. 
ئەوەی لەو كۆبوونەوانە لەبەغدا بینیمان هەم 
لایەنی جەنابی ســەرۆك وەزیرانــی عێراق، هەم 
دكتۆر شەهرستانی و ئەو شاندەی لەگەڵیدا بووین 
و دانیشتین، بەڕاستی رەغبەتێكی جددی دەبینین 
بــۆ ئەوەی بگەینە چارەســەرێك. ئــەو رەغبەتە 
هــەم لە بەغــدا هەیە و هەم لەلایەن ئێمەشــەوە 
بــە تەئكیــد هەیە. بەڵام ئەم پرۆســەیە بە یەك 
دانیشــتن یان بە دوو دانیشتن ناگاتە چارەسەر. 
ئەمڕۆ ئێمە لەو كۆبوونەوەیەدا پێشنیاری خۆمان 
بۆ چارەســەر خستە بەردەم بەغدا، بڕیار وایە لە 
رۆژانی ئایندە ئەوان دیراســەتی پێشــنیارەكانی 
ئێمە بكەن و دوای ئەوە دیسان دانیشتنێكی دیكە 

دەكەینەوە.
ئــەوەی كە گرنگە، ئەم زنجیــرە كۆبوونەوانە 
بــەردەوام دەبــێ و بەهیوای ئەوەیــن بگەین بە 
ئەنجامێك كە هەم لە بەرژەوەندی بەغدا و هەم لە 

بەرژەوەندی هەرێمی كوردستاندا بێ.
رووداو: پێــش ســەردانی شــاندی كــوردی، 
هەریەك لە نوری مالیكی، حوســێن شەهرستانی 
و وەزیری نەوتی عێراق هەڕەشــەی بڕینی بەشە 
بودجەی هەرێمی كوردســتانیان كــرد، ئەمەتان 

لەگەڵ بەغدا باسكرد؟
راشــكاوانە  بــە  زۆر  بارزانــی:  نێچیرڤــان 
پێمانگوتــن، گوتوومانــە زمانی هەڕەشــە قبوڵ 
ناكــرێ و لــە بەرژەوەندی هیــچ لایەكیش نییە. 
نــە لەبەرژەوەنــدی بەغدایــە بەهەڕەشــە قســە 

بــكات و نە بەرژەوەنــدی هەولێریش لەوەدایە بە 
هەڕەشــە قســە بكات. چونكە ئەمە كێشــەیەك 
نییە بە هەڕەشــەكردن چارەســەر بكرێ. بەڵكو 
پێویســت بەوە دەكات كە بە دانیشتن و گفتوگۆ 
بگەینە چارەســەرێك. من ئــەو رەغبەتە دەبینم 
كە دەیانــەوێ حەلێك بدۆزنەوە. بــەڵام لەوەش 
تێدەگەم كە ئەم چارەسەرە ئاسان نییە. مومكینە 
كۆبوونەوەی دیكە پێویســت بێ بەهیوای ئەوەی 

بگەینە ئەنجام.
رووداو: بەبــێ بەغــدا هەرێمــی كوردســتان 
نــەوت دەفرۆشــێ؟ چونكــە وەزارەتی ســامانە 
سروشــتییەكان رایگەیانــدووە كــە كۆتایی ئەم 
مانگە نەوتی كوردســتان لە رێگــەی تەندەرەوە 

دەفرۆشین.
نێچیرڤــان بارزانــی: ئێمــە هەمــوو هەوڵێك 
دەدەیــن كە بگەینە چارەســەرێك لەگەڵ بەغدا. 
ئامانجــی ئێمە لــە هەرێمی كوردســتان ئەوەیە 
دەمانــەوێ بگەینە لێكتێگەیشــتنێكی هاوبەش 

لەگەڵ بەغدا لەمەسەلی نەوت.
رووداو: نەوت بەبێ بەغدا دەفرۆشن؟

خۆمــان  پرۆپۆزەلــی  بارزانــی:  نێچیرڤــان 
پێشكەشــی بەغدا كــردووە، چاوەڕوانی ئەوەین 
ئــەوان بەفەرمی وەڵامی ئێمە بدەنەوە، بەتەئكید 
كۆبوونەوەی دیكەمان دەبێ لەگەڵیان. هیوادارین 

لەو كۆبوونەوانە بگەینە ئەنجام.
رووداو: ئەگەر لەمەســەلەی نەوت گەیشــتنە 

ئەنجام كێشەی بودجەش چارەسەر دەبێ؟
نێچیرڤــان بارزانــی: بودجــە لەســەر ئێمــە 
رانەوەســتاوە، ئــەو بودجەیەی ئێســتا چووەتە 
پەرلەمانــی عێراق ئــەوە لای ئێمە وەكو هەرێمی 
كوردســتان قابیلــی قبــوڵ نییــە. كۆمەڵێــك 
ئیجرائاتیان تێدا داناوە بۆ هەرێمی كوردستان كە 
بە تونــدی رەتی دەكەینەوە. ئێمە هیوادارین كە 
بــەو تەفاهومەی لە نێــوان هەولێر و بەغدا هەیە 
بگەینە ئەنجام و بودجەش لە پەرلەمان تێپەڕێ.

رووداو: هیــچ زەمانەتێكتان داوە بە بەغدا كە 

نەوتی هەرێمی كوردســتان بەبێ بەغدا هەناردە 
ناكرێ و نافرۆشرێ؟

نێچیرڤــان بارزانــی: هیچ زەمانات و قســەی 
وا نەكراوە. زەمانیــش نەدراوە بە هیچ لایەنێك. 
باسمان لەوە كردووە كە میكانیزمی جێبەجێكردنی 
رێككەوتــن لــە بەینی ئێمە و بەغــدا چی دەبێ. 
ئــەوان كۆبوونەوەی خۆیان دەكەن و بەنووســین 
وەڵامــی ئێمــە دەدەنــەوە، ئێمەش بەنووســین 
وەڵامیــان دەدەینەوە. رەغبەتی ئێمە لە هەرێمی 
كوردســتان ئەوەیــە بگەینە لێكتێگەیشــتنێكی 

رێكوپێك لەگەڵ بەغدا.

پێكهێنانی حكومەتی نوێ

رووداو: چــوار مانگ بەســەر هەڵبژاردنەكاندا 
تێپەڕی و هێشــتا حكومەتی هەرێمی كوردستان 

پێكنەهێنراوە، بۆچی؟
نێچیرڤــان بارزانی: جارێ چــوار مانگ نییە، 
دەبێ لەو رۆژەوە هەژماری بكەن كە كۆمیســیۆن 
ئەنجامــی هەڵبژاردنەكانــی راگەیانــد. كابینەی 
هەشتەم جیاوازی هەیە لەگەڵ كابینەكانی دیكە. 
پێشــتر ئێمــە دوو لایــەن بووین لەگــەڵ هەندێ 
لایەنی دیكە بەئاسانی دەمانتوانی وەزارەتەكان، 
پۆســتەكان لەبەینــی خۆمان دابەشــبكەین، بە 

تەئكیــد ئەمــە یەكــەم جــارە لــەم كابینەیەدا 
كــە هەموو لایەنە سیاســییەكانی نێــو هەرێمی 
كوردســتان دەیانەوێ بەشــداربن و ئێمەش زۆر 
پێمان باشــە كە هەموو لایەنێك بەشداری بكات 
لە حكومەت. دیارە ئەم مەســەلەیە وادەكات كە 
هــەم لە مەســەلەی بەرنامەی حكومــەت و هەم 
لەمەســەلەی پۆســتەكان زیاتر قســەی لەســەر 
بكــرێ. هەوڵی ئێمە زیاتــر ئەوەیە كە بگەین بە 

ئەنجامێكی هاوبەش لەگەڵ هەموو لایەنەكان.
ئێمە مەبەســتان ئەوە نییە شتێك پێشكەش 
بكەیــن، وەرەقەیەك پێشــكەش بكەین و بڵێین 
ئەمــە دوا بڕیــاری ئێمەیــە. هەوڵی ئێمــە زیاتر 

نێچیرڤان بارزانی، سەرۆكی حكومەتی هەرێمی كوردستان بۆ )رووداو(:

دوای تەواوبوونی كۆبوونەوەكانی لەگەڵ 
حكومەتی عێراق لە شاری بەغدا كە ئەو جارەش 
نەگەیشتنە ئەنجام، نێچیرڤان بارزانی، سەرۆكی 
حكومەتی هەرێمی كوردستان لە وەڵامی چەند 
پرسیارێكی )رووداو(دا گوتی كە بۆ فرۆشتنی 
نەوتی كوردستان "باسی هیچ زەمانەتێك نەكراوە". 
رەخنەش لە حكومەتی عێراق دەگرێ و دەڵی "ئەو 
بودجەیەی ئێستا لە پەرلەمانی عێراقە بەهیچ 
شێوەیەك قابیلی قبووڵ نییە". دەربارەی دواكەوتنی 
پێكهێنانی حكومەتی هەرێمی كوردستانیش، 
نەیشاردەوە كە "كارەكە ئاسان نییە" و گوتی "من 
ناتوانم بڵێم حكومەت لە فڵان كاتدا پێكدێ".
هیڤیدار ئەحمەد
رووداو - بەغدا

بۆ فرۆشتنی نەوتی كوردستان
باسی زەمانەت نەكراوە

هیڤیدار ئەحمەد
رووداو -بەغدا

تەنیــا دوای تێپەڕبوونــی چەنــد خولەكێك 
لــە كۆبوونــەوەی لەگــەڵ نێچیرڤــان بارزانی، 
سەرۆكی شاندی هەرێمی كوردستان لە شوێنی 
حەوانــەوەی خۆی لە )ناوچەی ســەوز(، نوری 
مالیكــی، ســەرۆك وەزیرانی عێــراق رایگەیاند 
"ناكــرێ لەســەر بەرمیلێــك نــەوت یــان پارە 

جیاببنەوە".
لە ماوەی كەمتر لە مانگێكدا ئەوە دووەمجارە 
شاندی حكومەتی هەرێمی كوردستان سەردانی 
بەغدا دەكات، شاندی یەكەم لە 2013/12/25 
بــە ســەرۆكایەتی نێچیرڤان بارزانی ســەردانی 
بەغــدای كــرد و بەغدا پێشــنیازێكی خســتە 
 2014/1/19 رۆژی  هەروەهــا  بەردەمیــان. 
جارێكــی دیكە ســەردانی بەغدای كــردەوە بۆ 
قسە كردن لەسەر پێشنیازەكەی رابردوو، بەڵام 
ئەمجارەش حكومەتی بەغدا پێشنیازێكی دیكەی 
خستە بەردەمیان، شاندی كوردیش پێشنیازێكی 
بۆ بەغدا جێهشت و ئێوارەی هەمان رۆژ گەڕایەوە 

كوردستان.

"هەڕەشەی بڕینی بودجەی 
هەرێمی كوردستانم نەكردووە"

نــوری مالیكی، پێــش ئەوەی شــاندەكەی 
هەرێمــی كوردســتان ســەردانی بەغــدا بكات، 
هەڕەشەی بڕینی بودجەی هەرێمی كوردستانی 
كردبــوو، بــەڵام دوای كۆبوونــەوە داخراوەكەی 

لەگەڵ نێچیرڤــان بارزانی، لــە هەڤپەیڤینێكدا 
لەگەڵ )رووداو( بەشێوەیەكی دیكە هەڵوێستی 
خۆی لــە بڕینی بودجەی هەرێمی كوردســتان 
دەربــڕی و گوتی "نەمگوتووە بودجەی هەرێمی 
كوردســتان دەبــڕم، بەڵكو گوتــم دەبێ زمانی 
لێكتێگەیشتن هەبێ بۆ چارەسەكردنی كێشەكان 

لە نێوان هەولێر و بەغدا".
نــوری مالیكی ئەوەشــیگوت "ئایــا بودجە 
لەســەر چ بنەمایــەك دادەڕێژرێ، تەنیا پشــت 
بەداهاتی نەوتی باشــوور و ناوەڕاســتی عێراق 
دەبەستین بەبێ ئەوەی داهاتی نەوتی هەرێمی 
كوردســتان حیســاب بكــرێ؟". مالیكی دەڵێ 
"ئەگەر بەو شــێوەیە بێ، ئەوا پشــكی هەرێمی 
كوردســتان كــە 17%یــە لــە داهاتــی نەوتی 
كوردســتان حیســاب دەكەین". بــەڵام مالیكی 
داوا دەكات كــە بودجەی عێراق "داهاتی نەوتی 
باشــوور و هەرێمی كوردستانیشــی تێدا بێ و 
بودجەی گشــتی لێ دروستبكرێ و بەمشێوەیە 

17%ی پشكی هەرێمی كوردستانی لێبدرێ".

"ئەگەر جیا ببنەوە لاواز دەبن"

مالیكی ترسی هەیە كە هەرێمی كوردستان لە 
رێگەی فرۆشتنی نەوتەوە جیاببێتەوە لە عێراق، 
بۆیە داوا دەكات "عێراق لەســەر سامانی خۆی 
بە یەكگرتوویی بمێنێتــەوە". مالیكی مانەوەی 
هەرێمی كوردســتانی لەچوارچێــوەی عێراق بە 
"گرنگ" وەســفكرد و گوتــی "دەبێت هەولێر و 

بەغدا لەچوارچێوەی یەك دەوڵەتدا بن".

ســەرۆك وەزیرانــی عێراق نایشــارێتەوە كە 
ئەگەر هەرێمی كوردستان لە عێراق جیاببێتەوە 
ئــەوا "لاواز دەبــن" و دەڵــێ "مــن دژی هــەر 
جیابوونەوەیەكــم لە عێراق كە لەســەر بنەمای 

نەوت بێ".
مالیكــی روو لــە كورد دەكات و هۆشــداری 
دەداتە هەرێمی كوردســتان كە "جیابوونەوەی 
هەرێمی كوردستان لەعێراق لەسەر بنەمای نەوت 
لە بەرژەوەندی كورد نییە، بگرە لە بەرژەوەندی 

عەرەبی سوننە و شیعەش نییە". 
بەپێــی لێكدانەوەكانــی ســەرۆك وەزیرانی 
عێــراق، بودجە یەك پارچەیی عێراق دەپارێزێ 
"دەمانــەوێ بودجەیەك هەبێ لەســەر بنەمای 
ســامانی گشــتی بێ، ئینجا ئەوە چ لەهەرێمی 
كوردســتان بــێ یــان لــە باشــوور و ئەمەش 
پێویستی بە سیاقێكی سیاسی هەیە كە دەبێ 

پشت بە سەروەتی نەوت ببەستین".

ئەنجوومەنێكی نیشتیمانی بۆ 
نەوت

ســەرۆكی  لەگــەڵ  كۆبوونەوەكــەی  دوای 
حكومەتی هەرێمی كوردستان و پێشكەشكردنی 
پێشــنیازێكی خــۆی بــۆ هەرێمی كوردســتان 
دەربارەی چۆنیەتی چارەســەركردنی كێشــەی 
نــەوت و بودجە لەنێوان هەولێر و بەغدا، نوری 
مالیكی ئاشــكرای كرد كــە "دەبێت لەم كاتەدا 
تاوەكو یاسای نەوت و غاز لە عێراق دەردەچێ، 
ئەنجوومەنێكی نیشتیمانی بۆ نەوت پێكبهێنرێ 

كە پرۆسەی دەرهێنان و گرێبەست و فرۆشتنی 
نەوت هەمــووی لە رێگەی ئــەو ئەنجوومەنەوە 
بێت و هەرێمی كوردســتانیش نوێنەری هەبێت 

لە ئەنجوومەنەكە".

"نابێت لەسەر بەرمیلە نەوتێك 
جیاببنەوە"

مالیكــی داوا لە هەرێمی كوردســتان دەكات 
كــە دەبێ "ســامانی گشــتی بــە دادپەروەرانە 
دابەشــبكرێ و سەقفی دابەشــكردنی سامان و 
سەروەتەكە دەستووری بێت، هەر ناكۆكییەكیش 
بێتە پێش لەســەر دەستوور بژاردەی دیكەمان 
هەیــە، كە ئەویــش دادگای فیدراڵی و قەزایە". 
مالیكی رووی قســەكانی لە كورد كرد و گوتی 
"ناكــرێ لەســەر بەرمیلێــك نــەوت یــان پارە 

جیاببنەوە".

"گرەنتیمان لە كورد وەرگرتووە"

لەدرێژەی قســەكانیدا، نوری مالیكی هەندێ 
لــەو گفتوگۆیــەی لەگەڵ ســەرۆكی حكومەتی 
هەرێمی كوردستان كردبووی ئاشكراكرد و گوتی 
"كۆبوونەوەكــە باش بوو، هەرێمی كوردســتان 
بەبــێ بەغدا نەوت هەناردە نــاكات و بگرە ئەو 
نییەتەیــان نییــە". ئەوەشــی ئاشــكرا كرد كە 
"شاندەكەی هەرێمی كوردستان گوتیان گرەنتی 

دەدەین بەبێ بەغدا نەوت هەناردە نەكەین".
هەرچــی حوســێن شەهرســتانی، جێگــری 

ســەرۆك وەزیرانی عێراقیشــە بۆ كاروباری وزە 
كە لەســەردانەكەی شاندی هەرێمی كوردستان 
بــۆ بەغــدا دووجار لەگــەڵ نێچیرڤــان بارزانی 
كۆبووەوە، تارادەیەك گەشبین بوو بە ئەنجامی 
سەردانەكە "كەشوهەوای كۆبوونەوەكان ئیجابی 
بوو، هەموو پێشــنیازەكان بە وردی گفتوگۆیان 

لەسەر كرا".

"نابێت نەوت هەزرانفرۆش بكەن"

شەهرستانی بە )رووداو(ی گوت "برادەرانی 
هەرێمی كوردســتان پێویستیان بە كاتی زیاتر 
هەبوو بۆ ئەوەی پێشــنیازەكانی ئێمە دیراســە 
بكەن، بەڵام رێككەوتن لەســەر چوارچێوەیەكی 

گشتی بە ئەنجام گەیشت".
دەربــارەی  شەهرســتانی  بیركردنــەوەی 
فرۆشــتنی نەوتــی هەرێمــی كوردســتان لــە 
بیركردنەوەی مالیكی جیاواز نەبوو "پێویســتە 
هەناردەكردنی نــەوت لەرێگەی یەك لایەن بێ، 
دەبێــت نوێنــەری وەزارەتی نــەوت و هەرێمی 
كوردســتان و ئەو پارێزگایانــەی نەوت بەرهەم 
دێنن و بگرە ئەوانەی نەوتیشیان نییە بەشداربن 
لەو پرۆسەیە كە میكانزمێكی هاوبەش ببیننەوە 

بۆ فرۆشتنی نەوت".
نەوتــی  فرۆشــتنی  باســی  شەهرســتانی 
كوردستانی كرد و گوتی "دەبێ نەوت بەباشترین 
نرخی جیهان بفرۆشــرێ و تەواوی داهاتەكەش 
بچێتــە ســندوقی )DFI(". بــە جۆرێــك لــە 
هەڕەشەكردنیشەوە گوتی "بەشاندی كوردیمان 

گوتووە مومكین نییە نەوت هەرزان بفرۆشــرێ، 
ئینجــا چ لــە هەولێر بێ یان لە بەســرا، دەبێ 
تەنیــا یەك دەســتە هەبێ بۆ فرۆشــتنی نەوت 
كــە نیشــتمانی بێــت و دەبێت بۆ فرۆشــتنی 
نەوت بەرامبەر بە جیهان یەك وڵات بین و ئەم 

پێشنیازەش دەكرێ دەوڵەمەند بكرێت".
شەهرستانی پێشــتر داوای بڕینی بودجەی 
هەرێمــی كوردســتانی لــە بودجــەی 2014ی 
عێــراق كــرد و پێشــنیازی كــرد كــە ئەگــەر 
هەرێمی كوردســتان نەوتی خۆی نەفرۆشــێ و 
داهاتەكەی نەداتە دەســت عێراق ئەوا دەبێ لە 

پشكی17%ەكەی لێی ببڕدرێ.
بەپێــی زانیارییەكانــی )رووداو( نێچیرڤــان 
بارزانی پێشنیازی شەهرستانی لە كۆبوونەوەكە 
رەتكردووەتەوە و پێیگوت هەرێمی كوردســتان 
نەوتی خۆی دەفرۆشــێ و پارەكەش لەدەستی 
حكومەتی هەرێمی كوردســتان دەبــێ و دوای 
دەرهێنانی 17% و پارەی كۆمپانیاكان و بودجەی 
پێشمەرگە ئەوەی دەمێنێتەوە دەدرێتە بەغدا و 
ئەم پێشنیازەش لەلایەن شەهرستانییەوە قبوڵ 

نەكرا.
شەهرستانی گوتی "هەرێمی كوردستان لەوە 
تێدەگــەن ئەگەر نەوتــی كوردســتان هەناردە 
نەكرێ ئەوكات داهاتی پێویستمان نابێ پشكی 
هەرێمی كوردستان بدەین، بەڵام ئەگەر هەناردە 
نەكــرا و بیانووەكەش ئەوەبــێ كە لە دەرەوەی 
دەسەڵاتی ئەوان بووە، بۆ نموونە تەقاندنەوەی 
بــۆری نــەوت، ئــەوكات قســەیەكی دیكــەی 

لێدەكەین".

نوری مالیكی، سەرۆك وەزیرانی عێراق بۆ )رووداو(:

زۆر بە راشكاوانە بە بەغدامان گوت زمانی هەڕەشە قبووڵ ناكرێ

نزیككردنەوەی لایەنەكان بۆ پێكهێنانی كابینەی هەشتەم كارێكی ئاسان نییە

ناتوانم بڵێم حكومەت لە فڵان كاتدا پێكدێ

شاندەكەی هەرێمی كوردستان گرەنتییان داوە
كە بەبێ بەغدا نەوت هەناردە نەكەن

بــۆ ئەوەیە لایەنەكان لەیەكــدی نزیك بكەینەوە 
بــۆ ئەوەی بگەین بە لێكتێگەیشــتن. دیارە ئەم 
نزیككردنەوەیــەش كارێكــی ئاســان نییــە چ لە 
مەســەلەی پۆســتەكان چ لەمەسەلەی بەرنامەی 
حكومەت. یەعنی كاتی دەوێ و ئێمەش لەســەر 
خەتیــن لەگــەڵ هەمــوو لایەنە سیاســییەكان. 
هیواداریــن بتوانین بگەین بە لێكتێگەیشــتنێكی 

هاوبەش.
رووداو: كابینەی هەشتەم كەی پێكدەهێنرێ؟

نێچیرڤان بارزانی: من ناتوانم بڵێم حكومەت لە 
فڵان كاتدا پێكدێ. بەڵام گفتوگۆ و دانوستانەكانی 
ئێمــە لەگەڵ لایەنەكان زۆر بەشــێوەیەكی چڕ و 

جددی بەردەوامە بۆ ئەوەی بگەینە ئەنجام.
رووداو: هەڵوێســتی پارتــی لــە یەكێتــی و 
بەشدارییان لە حكومەتی داهاتوو چییە، گەیشتنە 

كوێ؟
نێچیرڤــان بارزانی: ئێمە یەكێتی نیشــتمانی 
وەكو هێزێكی هاوپەیمانی خۆمان هەژمار دەكەین 
و پشــتگیری دەكەین بۆ بەشداریی لە حكومەت، 
ئــەوان بڕیاری خۆیان داوە كە بەشــداری جددی 

دەبن لە حكومەتی هەرێمی كوردستان. 
رووداو: لەبارەی جێگری ســەرۆكی حكومەتی 
داهاتوو چ بڕیارێكتان داوە و ســەرۆكی حكومەت 

چەند جێگری دەبێت؟
نێچیرڤان بارزانی: هەتا ئێســتا ئەوە یەكلایی 
نەبووەتــەوە، چ جێگــری ســەرۆكی حكومــەت 
چ ســەرۆكی پەرلەمان ئەوانە ئەو پرســانەن كە 
ئێســتا لەگەڵ لایەنــەكان خەریكین و قســەیان 
لەسەر دەكەین بۆ ئەوەی بگەینە لێكتێگەیشتن. 
ئــەوەی مــن دەمەوێت بیڵێم پرۆســەكە ئاســان 
نییــە و زەحمەتــە، بەڵام كوردســتان و ئەمڕۆی 
كوردســتان پێویســتی بە كۆدەنگی هەموو هێز 
و لایەنە سیاســییەكان دەبێــت. ئەم كۆدەنگییە 
ئەوەنــدە ئاســان نییە كە بە چەند دانیشــتنێك 
بگەینــە ئەنجام و ئــەوە كاتی دەوێــت. فكرەی 
ئێمە ئەوەیە كاتی تەواو بدەین بۆ ئەوەی بگەینە 
لێكتێگەیشتنێكی هاوبەش، ئێمە دەمانەوێت هێزە 
سیاســییەكانی هەرێمی كوردستان لە حكومەتدا 
بەشدار بن، یەكێتی نیشتمانی، كۆمەڵ، یەكگرتوو 
و گۆڕان. ئێمە دەمانەوێت حكومەتێكی وا دروست 
بكەیــن كە هەمــوو لایەنەكان بتوانیــن لەو چوار 
ساڵەدا پێكەوە كار بكەین بۆ ئەو پرسە گرنگانەی 

رووبەڕووی هەرێمی كوردستان دەبنەوە.

تایبەت

)فۆتۆ: رووداو(

4 راپۆرت
رووداو - هەولێر

ئەنوەر حاجی عوســمان، بریكاری وەزارەتی پێشــمەرگەی هەرێمی كوردســتان رایگەیاند "چەك شــەرەف و رەمزی پێشــمەرگەیە و هەر 
پێشمەرگەیەك چەكەكەی بفرۆشێت، دەردەكرێت". چەند رۆژێك لەمەوبەر، لە راپۆرتێكی تۆڕی میدیایی رووداودا، چەند پێشمەرگەیەك لەبازاڕی 
چەكفرۆشانی هەولێر رایانگەیاند، بەهۆی بێ پارەیی و دواكەوتنی مووچەكەیانەوە، چەك و فیشەك و مەخزەنەكانیان فرۆشتووە. ئەنوەر حاجی 
عوســمان گوتی "زۆر بە تووندی ئەو شــتە رەتدەكەینەوە و بەدواداچوونی بۆ دەكەین، هەر پێشــمەرگەیەك چەكەكەی بفرۆشــێت بە تووندی 

لێپێچینەوەی لەگەڵ دەكەین و دەریدەكەین".

"هەر پێشمەرگەیەك چەكەكەی بفرۆشێت دەردەكرێت"

نەوزاد مەحموود
رووداو - سلێمانی 

خواســتی  و  دەنــگ  رۆژ  دوای  لــە  رۆژ 
دواخســتنی كۆنگــرە لە نێو ســەركردایەتی و 
دامــەزراوە حیزبییەكانی یەكێتیــدا زیاتر دەبێ 
و هەندێــك لــە ســەركردەكانی یەكێتــی وای 
دەبینــن، ئەگەر بەو حاڵــەوە بچنە كۆنگرە لە 
كاتێكــدا ئامادەكاریی لیژنەكان تەواو نەبووە و 
دیاریكردنی یەكێك بۆ سەرپەرشــتیی یەكێتی 
لە نێوان )هێرۆ ئیبراهیم و كۆســرەت رەسوڵ 
و بەرهەم ساڵح( یەكلایی نەبووەتەوە، ئەوا ئەو 
گرفتانــە گەورەتر و ئاڵۆزتــر دەبن كە كۆنگرە 

دەبێ چارەسەریان بكات.
ئەو خواســتە لە كاتێكدا بەرفراوانتر دەبێ، 
كــە چەند رۆژێكە شــاندێكی یەكێتی لە تاران 
گەڕاونەتــەوە، دوای ئــەوەی چەند دیدارێكیان 
لەگەڵ گەورە بەرپرســانی ئــەو وڵاتە ئەنجامدا 
و گفتوگۆیــان لەبــارەی كۆنگرە و كێشــەكانی 

یەكێتی و پێكهێنانی حكومەتی نوێ كرد.

بەستنی كۆنگرە 
یەكلایی نەبووەتەوە

دووەمــی  تشــرینی  ناوەڕاســتی  لــە 
2013ەوە ئامادەكاری بۆ بەســتنی كۆنگرەی 
كوردســتان  نیشــتمانی  یەكێتــی  چوارەمــی 
دەستیپێكردووە. ســەرەتا كۆمیسیۆنێكی باڵا 
بۆ سەرپەرشتیی كارەكان پێكهات و دواتر 12 
لیژنە دروستكران كە لیژنەكان لەگەڵ تەواوی 
ئــۆرگان و رێكخســتن و مەكتــەب و كۆمیتەو 
مەڵبەنــدەكان كۆبوونــەوە بكــەن و راپۆرتی 
خۆیان ئامادە بكەن. پاشــان 2 لیژنەی دیكە 
زیادكــران بەناوەكانــی لیژنــەی پەرلەمــان و 
حكومەت و لیژنەی گوتاری سیاسی یەكێتی. 
نەرمین عوســمان، ئەندامی ســەركردایەتی 
یەكێتی دەڵێت بۆچوونی جیاواز لەناو یەكێتی 
هەیە ســەبارەت بەوەی "ئایا كۆنگرە دوابخەن 
یان لە 1/31 بیبەســتن، تەنانــەت بۆچوونی 
جیاواز هەیە لەســەر ئەوەش كــە ئاخۆ لەناو 
كۆنگــرەدا هەڵبژاردن بكرێ یــان دوابخرێ بۆ 

مانگی ئەیلولی داهاتوو".
نەرمیــن عوســمان كــە بۆخۆی ســەرۆكی 
دیموكراتییەكانــە،  رێكخــراوە  لیژنــەی 
هۆكاری دواخســتنی كۆنگــرە دەگێڕێتەوە بۆ 
تەواونەبوونی ئەو راپۆرتانەی بڕیارە لیژنەكان 
ئامــادەی بكــەن و دەڵــێ "لیژنەكەی ئێمەش 
هێشــتا كارەكانــی تــەواو نەبــووە، دواییــن 
دەرفەتیــش بــۆ تەواوبوونــی كاری لیژنەكان 

25ی مانگە".
بــە  یەكێتــی  ســەركردەكانی  زۆربــەی 
دوودڵییــەوە دەڕواننە وادەی ئەو كۆنگرەیەی 
كــە ناویــان لێنــاوە كۆنگرەی هەســتانەوە و 

هیواكانیان لەسەر هەڵچنیوە. 
ئەندامێكــی ســەركردایەتی یەكێتــی دەڵێ 
"ئەو ئامادەكارییە لەبەردەستی یەكێتیدا نابێ 
كە كۆنگرەی پێ ببەســتێ، ئەگەر كۆنگرەش 
دوابخات، جگە لەوەی سەركردایەتی شەرعیەت 
لەدەســتدەدات، هــاوكات گرفتێكــی گەورەی 
دیكە ئەوەیە كە جۆرێك لە بێ متمانەیی لای 
ئەندامان و لایەنگرانی یەكێتی دروست دەبێت 
و پێش هەڵبژاردنــی ئەنجوومەنی پارێزگاكان 
و پەرلەمانــی عێــراق، میدیاكانــی گــۆڕان و 
ئیســامییەكان ســواری شــەپۆلەكە دەبــن و 

دەبێتە رەخنەیەكی دیكە لەسەر یەكێتی". 
ئــەو ئەندامەی ســەركردایەتی یەكێتی كە 
داوای كــرد نــاوی بڵاونەكرێتــەوە، پێیوایــە 
ئەگــەر كۆنگرەش ببەســترێ لەكاتــی خۆیدا 
"مەســەلەی هەڵبژاردنــی ســەركردایەتی نوێ 
كێشــەیەكی  یەكێتــی  سەرپەرشــتیاری  و 
دیكەیە، بەڵام دەبێ ئیرادەی زاڵبوون بەســەر 

كێشەكانیشدا هەبێ".

سەری هەڵبژاردن دەخوات

بــۆ دواخســتنی كۆنگرەكــە، بەشــێك لــە 
بەرپرســی مەڵبەندەكانی یەكێتــی هاتوونەتە 
ســەرهێڵ و نامەیەكیــان ئاراســتەی لیژنــەی 
ئامادەكاریــی كۆنگرە كــردووە كە بەبێ پێچ و 
پەنا داوا دەكەن: "تكایە با كۆنگرە دوابخرێ بۆ 

دوای هەڵبژاردنەكان". 
بەرپرســی یەكێك لەو مەڵبەندانەی واژووی 
لەســەر نامەكــە كــردووە، دەڵێت ئــەوان دوو 
هەڵبژاردنــی ئەنجوومەنی پارێزگا و پەرلەمانی 
لەپێشــە و كاتــی كۆنگرەكەیــان  عێراقیــان 
زۆر خراپــە "بۆیــە داوامانكــردووە دوابخــرێ 
بــۆ دوای هەڵبژاردنــەكان و نامانــەوێ بەهۆی 
كۆنگرەوە ئامادەكارییەكــی خراپمان هەبێ بۆ 
هەڵبژاردنەكان كە بۆ یەكێتی چارەنووسسازن". 
عــارف روشــدی، ئەندامــی ســەركردایەتی 
یەكێتــی، دەڵێــت راســتە بۆچوونــی جیاجیا 
هەیــە لەبــارەی كۆنگــرەوە و هەندێــك داوای 
دواخســتنی دەكــەن "ئێمــەش هەمــوو ئــەو 
بۆچوونــە جیاوازانــە وەردەگرین، بــەڵام دواتر 
ئەنجوومەنی سەركردایەتی و مەكتەبی سیاسی 
و ئەنجوومەنــی ناوەندی تاوتوێی ئەو داواكاری 
و بۆچوونە جیاوازانە دەكەن و بڕیاری پێویست 

دەدەن". 
ئەو قسانە لەكاتێكدایە كە ئەگەرێكی بەهێز 
هەیــە كۆنگرەكە بــۆ 1ی حوزەیرانی داهاتوو، 

واتە ساڵڕۆژی دامەزراندنی یەكێتی دوابخرێ.

پێشنیازەكانی تاران

هەفتەی پێشــوو شــاندێكی یەكێتی چوونە 
تاران بۆ چەند دیدارێك و باســكردنی هەندێك 
تــەوەری جیــاواز كــە بەپێــی زانیارییەكانــی 
شــێوازی  و  كۆنگــرە  بەســتنی  )رووداو(، 
بەڕێوەبردنی یەكێتــی و پێكهێنانی حكومەتی 
لەخۆگرتــووە و نێچیرڤــان بارزانیش لایەنێكی 

كۆبوونەوەكان بووە. 
بەپێــی زانیارییەكان، شــاندەكەی پارتی و 
یەكێتــی بە تەنیا كۆبوونەوەیان هەبووە. دواتر 
هەریەكەیان بە تەنیا لەگەڵ ئێران كۆبوونەتەوەو 
پاشــان هەردوولا پێكەوە لەگەڵ لایەنی ئێرانی 
كۆبوونەتەوە. هەر لــەو چوارچێوەیەدا و دواتر 
نێچیرڤــان بارزانــی و هیــرۆ ئیبراهیم ئەحمەد 
پێكــەوە كۆبوونەتــەوە، ئینجــا جارێكی دیكە 

هەردوولا پێكەوە لەگەڵ ئێران كۆبوونەتەوە.
ئەو زانیارییانەی لە سەرچاوەیەكی ئاگادارەوە 

دەســت )رووداو( كەوتــوون، وا دەردەخــەن 
رێككەوتنەكــە بــۆ بەڕێوەبردنــی یەكێتی بەو 
شــێوەیە بووە كە: مام جەلال وەك سكرتێری 
گشــتی دەمێنێتــەوە و سەرپەرشــتیارێك بۆ 
مەكتەبی سیاسی دەستنیشان دەكرێ، ئەویش 
د.بەرهــەم ســاڵحە. مەكتەبــی سیاســی لە 9 
ئەندام پێكدێ كە هەریەكە لەوان سەرپەرشتی 
فایلێك دەكات و دوو لەو نۆ كەســەش شــاڵاو 

كۆسرەت رەسوڵ و قوباد تاڵەبانین. 
هەنــدێ ســەرچاوەی دیكە دەڵێن هەرســێ 
ســەركردە دیارەكە: هێرۆ ئیبراهیم، كۆســرەت 
رەســوڵ و بەرهــەم ســاڵح پێكەوە ئیــدارەی 
ســاڵح  بەرهــەم  بــەڵام  دەكــەن،  یەكێتــی 
سەرپەرشتی كۆبوونەوەكانی مەكتەبی سیاسی 

یەكێتی بكات.
نــازم عومەر، نوێنــەری حكومەتی هەرێمی 
دەڵــێ  لەوبــارەوە  تــاران،  لــە  كوردســتان 
"كۆبوونەوەكان لەگەڵ ئێرانییەكان زۆر ئیجابی 
بوون و هەرسێ لایەن، واتە یەكێتی و پارتی و 
بەرپرسانی ئێران لە كۆبوونەوە و دانوستاندنەكە 
رازی بــوون". نــازم عومــەر رەتیدەكاتەوە كە 
ئێرانییەكان پێشنیازی شێوازی هاوسەرۆكییان 
كردبــێ بۆ یەكێتــی و دەڵێت "خۆ ئێســتاش 

هەر بە سیســتمی هاوسەرۆكی بەڕێوە دەبرێ، 
ئێرانییــەكان تەنیا داوایان كرد ســەركردەكان 
لەنێوان خۆیان پێكبێن و بێ كێشــە بچنە ناو 
كۆنگرە و لەوێ ئەو بابەتە یەكلایی بكەنەوە".

ناوبــراو پێیوایە كە پێویســتە یەكێتی ئەو 
بابەتــە یەكلایی بكاتەوە و بیســەلمێنێ بەبێ 
ئامادەبوونــی مام جەلالیش كاری خۆی دەكات 
و كارەكانــی رادەپەڕێنــێ "ئێــران گرنگــی بە 
پەیوەندییەكانــی لەگەڵ یەكێتــی دەدات و ئەو 
پەیوەندییــە چەند ســاڵێكە دروســت نەبووە 

تاوەكو ئەوان دەستبەرداری بن".

پاساو نەماوە بۆ دواخستن

یەكێكــی دیكە لــەو بابەتانەی مشــتومڕی 
بــەدوای خۆیدا هێناوە بۆ كۆنگرە، مەســەلەی 
هەڵبژاردنــی ســەركردایەتییە، ئایــا یەكێتــی 
مۆدێلــی بزووتنەوەی گۆڕان دووبــارە بكاتەوە 
و مانگی 9 هەڵبژاردنی ســەركردایەتی ئەنجام 
بــدات یــان لەناو كۆنگــرە یەكلایــی بكاتەوە. 
عارف روشدی، ئەندامی سەركردایەتی یەكێتی 
دەڵێ "لەناو كۆنگرە هەڵبژاردن دەكرێ"، بەڵام 
رەفعەت عەبدوڵڵا، ئەندامی مەكتەبی سیاســی 
و ئەندامی لیژنەی بــاڵای ئامادەكاریی كۆنگرە 
گوتــی "هێشــتا ئــەو بابەتە هیچ قســەیەكی 

لەبارەوە نەكراوە".
رەفعەت عەبدوڵڵا لەبارەی سەرپەرشتیكردنی 
یەكێتی، پێیوایە كە دەبێ "لەناو كۆنگرە كەسێك 
دیاری بكرێ سەرپەرشتی یەكێتی بكات، بەڵام 
مام جەلال وەك سكرتێر بمێنێتەوە، ئەو كەسە 
بتوانێ بەتەواوی سەرپەرشتی یەكێتی بكات ، 

ئەوە لە بەرژەوەندی یەكێتییە".
كۆنگرەی چوارەمی یەكێتی هیچ پاســاوێك 
لەبەردەم دواخســتنی نەمــاوە. چونكە بەپێی 
مادەی 18 لەپەیڕەوی ناوخۆی یەكێتی، پلینیۆم 
تاكــە دەســەڵاتە بتوانــێ بڕیاری دواخســتنی 
كۆنگرە بدات بۆ 3 تاكو 6 مانگ، ئەویش بۆیەك 
جار دوابخرێ . پلینیۆمی قەڵاچوالان ئەوەشــی 
كردووە و ئێستا بەپێی پەیڕەوی ناوخۆ ئەگەر لە 
2014/1/31 كۆنگرە نەبەسترێ، سەركردایەتی 

یەكێتی شەرعیەت لەدەستدەدەن. 
دەســتەی  ئەندامــی  مەعســوم،  د.فوئــاد 
دامەزرێنــەری یەكێتــی و ئەندامــی پێشــووی 
مەكتەبی سیاسی دەڵێ "هیچ پاساوێك نەماوە 
بۆ دواخســتنی كۆنگرە و دەبێ كۆنگرە لەكاتی 
خۆی ببەســترێ". گوتیشــی "پلینیۆم بڕیاری 
خــۆی داوە و هیچ رێگایەكــی دیكە نییە جگە 

لەبەستنی كۆنگرەی چوارەم".

نەوزاد مەحموود
رووداو - سلێمانی

بەســەر  مانــگ   4 تێپەڕبوونــی  دوای 
هەڵبژاردنەكانی پەرلەمانی كوردستاندا، وا دیارە 
كە پارتی دیموكراتی كوردستان زۆر ناڕازی بووبێ 
لەو ئەنجامانەی لە ســنووری پارێزگای سلێمانی 
بەدەســتیهێناون، چونكــە هەندێــك گۆڕانكاری 
خستووەتە بەرنامەی خۆیەوە كە دەیەوێ لەسەر 
ئاســتی بەرپرســیارێتی لقەكان ئەنجامی بدات. 
ئەندامێكــی ئەنجوومەنی ســەركردایەتی پارتی 
هەواڵەكــە پشتڕاســت دەكاتەوە، بــەڵام دەڵێ 
"زانیاریم نییــە كە ئاخۆ گۆڕانكارییەكان كەی و 

چۆن دەكرێن".
ســنووری  گەڕاوەتــەوە  پارتــی  لەوەتــەی 
پارێــزگای ســلێمانی، چــاوی لەوەیــە ئاپــۆرا 
زەردەكــەی ســەرەتای نەوەتەكانــی ســەدەی 
رابردوو بەخۆیەوە ببینێتەوە لەو شــارەدا، بەڵام 
ئەنجامی هیچكام لەو هەڵبژاردنانەی لەو ماوەیەدا 
ئەنجامــدراون، نەك نزیكیــان نەكردووەتەوە لەو 
خەونــە، بەڵكو ناچاریان كردووە بــەردەوام بیر 
لە گۆڕینی بەرپرســەكانی بكاتــەوە. ئەندامێكی 
ئەنجوومەنی سەركردایەتی پارتی لە سلێمانی كە 
نەیویست ناوی بڵاوبكرێتەوە گوتی "ئەنجامەكان 
بەدڵــی مەكتەبــی سیاســی نییە و مەســەلەی 
گۆڕانكاری كردووەتە بابەتێك كە بەردەوام بیری 

لێدەكرێتەوە".
یەكێــك لەو پۆستانەشــی قســەی لەســەر 
دەكرێ، كورســییەكەی بەرپرسی لقی چوارە كە 
لە دوای گەڕانەوەی پارتی بۆ ســلێمانی هەریەك 
لە سەلام عەبدوڵڵا، بروسك نوری شاوەیس، هیوا 
ئەحمەد مستەفا، هەڵۆ ئەحمەد كوردە لەسەری 
دانیشــتوون و ئێســتاش دەگوتــرێ كەســێكی 
دیكە لە جێــگای هەڵۆ ئەحمەد كوردە دەكرێتە 

بەرپرسی لقی چوار. 
هەڵــۆ ئەحمەد كــوردە، راســتیی هەواڵەكە 
رەتدەكاتەوە و دەڵێ "ئەســڵ و ئەساســی نییە 
و میدیــا خۆی ئــەو هەواڵانە دروســت دەكات". 
بەرپرســی لقی چوار، بەڕاستی نازانێ كە پارتی 
ئەنجامەكانــی دەنگدانی لە پارێزگای ســلێمانی 

بــەدڵ نەبووبــێ و دەڵێــت، ئــەوەی پارتــی لە 
حیزبەكانــی دیكــە جیادەكاتــەوە ئەوەیــە كە 
حیزبێكــی بــە بەرنامەیە و ســەركردایەتییەكی 
تۆكمــەی هەیە "ئەگەر پلانی وا هەبێ، پێشــتر 
كۆبوونەوە دەكرێ و باســدەكرێ و دواتر دەبێتە 

نەخشە و پلان و كاری لەسەر دەكرێ".

بەڵام نوری حەمــە عەلی، ئەندامی مەكتەبی 
سیاســی لە ئەنجوومەنی ســەركردایەتی پارتی 
لە ســلێمانی دەڵێ لــە كۆبوونەوەی پێشــووی 
ئــەو  باســی  ســەركردایەتی  ئەنجوومەنــی 
گۆڕانكارییانە كراوە بەگشــتی و قســەكە وابوو 
كە گۆڕانكارییەكە بەگشــتی بكرێ "ئێســتا دوو 

بۆچــوون هەیە، بۆچوونێكیــان پێیوایە بخرێتە 
دوای هەڵبژاردنەكان، بۆچوونێكیش پێیوایە پێش 

هەڵبژاردن بێ".
گۆڕانــكاری و بەخۆداچوونەوەی پارتی بەلای 
بەشــێك لــە كادر و هەوادارانــی ئــەو حیزبەوە 
لە ســلێمانی بووەتــە پێویســتییەكی حەتمی. 
بەبــڕوای ئەوان درز و كەلێنێكی گەورە لە نێوان 
سەركردەكان و جەماوەر و هەوادارانی پارتیدا لە 

سلێمانی هەیە. 
 لەبارەی دەنگەكانی پارتییەوە، نوری حەمە 
عەلــی، نە گوتی مەكتەبی سیاســی بەو دەنگە 
رازییــە و نە گوتیشــی ناڕازییە، بــەڵام پێیوایە 
بەهــۆی نەبوونی "نیزامی تەركیزەوە نەمانتوانی 
كاندیــدی زیاترمــان لــە هەڵبژاردنــی پێشــوو 
دەربچێ لە ســلێمانی". ناوبــراو نیزامی تەركیز 
ئاوا رووندەكاتەوە "وەك بادینان نەمانتوانی ئەو 
بەرنامەیــە جێبەجێ بكەین كە هەر لقە و چەند 
كاندیدێكــی بۆ دیاری بكەین بــۆ ئەوەی دەنگی 
بدەنێ، ئەگەر وامان بكردایە دەمانتوانی 5 كاندید 

بگەیەنینە پەرلەمان".
بەبــڕوای نوری حەمــە عەلی، پارتی تەنیا لە 
بادینان و ســنووری پارێزگای دهۆك ئەو پلانەی 
بەباشــی جێبەجــێ كــردووە "لــەوێ توانیمان 
زۆرینەی دەنگ و كورسییەكانی خۆمان بەدەست 
بێنین، تەنانەت لە هەولێریش نەتوانرا ئەوە بكرێ 

و دەنگەكان بڵاوبوونەوە".
پارتی دیموكراتی كوردستان، لە هەڵبژاردنی 
ئەنجوومەنــی پارێزگاكانــی 2005دا توانی تەنیا 
5 كورســی ئەنجوومەنــی پارێــزگای ســلێمانی 
بباتەوە لە كۆی 41 كورسی. لەوكاتەوە پوختەی 
پاســاوەكان ئەوەیە كــە پارتی لەو ســنوورەدا 
هاوبەشــی ئیــدارە و حكومەت نییــە و ناتوانێ 

ئەندام و لایەنگرانی رازی بكات.

پارتــی لــە هەڵبژاردنــی 2010ی پەرلەمانی 
عێراقدا، 82 هەزار و 123 دەنگی بەدەستهێناوە 
پەرلەمانــی  ئەمجــارەی  هەڵبژاردنــی  لــە  و 
كوردستانیشــدا لــە ئەیلولــی 2013، واتە پاش 
3 ســاڵ، دەنگەكانی گەیشتنە 85 هەزار و 960 
دەنــگ. واتە تەنیا 4 هەزار دەنگ زیادی كردووە 
بە 3 ســاڵ. سەرخێڵ حاجی، ئەندامی مەكتەبی 
هەڵبژاردنــی لقــی 4ی پارتی دەڵــێ، پارتی بە 
بەراورد لەگەڵ ژمارەی رێكخســتنەكانی "زیادی 
كردووە، بەڵام بەپێی ئەنجامی دەنگەكانی پێشوو 
زیادی نەكردووە، چونكە ئێمە لە ســلێمانی 20 
هەزار ئەنداممان هەیە، بەڵام 30 هەزار دەنگمان 

هێناوە". 
و  خۆمــان  بــەراوردی  بەپێــی  گوتیشــی، 
وردەكاریی دەنگەكان، پارتی لە ناوچەی رانیە و 
قــەڵادزە زیاتر لە هەموو ناوچەكانی دیكە زیادی 
كــردووە و لە هەڵەبجــە و هەورامانیــش زیادی 
كــردووە و لە ناحیــەی بیــارەش بووەتە هێزی 

یەكەم". 
جگە لەهەموو ئەو پاساوانە، 4 ساڵی رابردوو 
كــە یەكێتی و گــۆڕان لە ململانێیەكــی توند و 
كەمەرشكێندا بوون، پارتی لە پارێزگای سلێمانی 
نەیتوانی سوود لەو سەرقاڵییەی ئەوان وەربگرێ. 
رزگار ئەژی گۆران، بەرپرسی دەزگای هەڵبژاردنی 
پارتی لە ســلێمانی رەتیدەكاتەوە ئەو ململانێیە 
بۆشایی بووبێ بۆ پارتی و دەڵێ، كاتێك كەسێك 
لــە یەكێتی زویر دەبێ یان بەپێچەوانەوە، دەنگ 
بــە گۆڕان دەدات یان دەنــگ بە یەكێتی دەدات 
نەك پارتی "تەنانەت هەندێك لە ململانێكانیش 
لەسەر حسابی ئێمە بووە و سەركردایەتی پارتی 
هەڵسەنگاندنی خۆی هەیە بۆ هەریەكێك لە ئێمە 
و دەموچاو گۆڕین ســوودی نییە ئەگەر سیستم 

نەگۆڕێ، چونكە پێشتریش دەموچاو گۆڕاوە".

ئێران داوا دەكات سەركردەكانی یەكێتی بێ كێشە بچنە ناو كۆنگرەوە

پارتی لە پارێزگای سلێمانی گۆڕانكاری دەكات 
لەو پارێزگایە بە 3 ساڵ 4 هەزار دەنگ زیادی كردووە

)فۆتۆ: فەرزین حەسەن( تا دێت دەنگ و خواستی دواخستنی كۆنگرە لە نێو سەركردایەتی و ئۆرگانەكانی یەكێتی زیاتر دەبێت

)فۆتۆ: سەرتیپ عوسمان(

رووداو - كرماشان
گەنجێكی دانیشتووی شاری سەرپێلی زەهاوی رۆژهەڵاتی كوردستان بە ناوی عەلی كەرەمی، تەمەن 21 ساڵ لە شەڕ و پێكدادانەكانی سووریا كوژرا. 
بەپێی قسەی خەڵكی ناوچەكە ئەو گەنجە كوردە لەلایەن گرووپە سەلەفییەكانەوە راهێنانی پێكراوە و رەوانەی سووریا كراوە. عەلی كەرەمی مانگی رابردوو 
لەلایەن گروپێكی سەلەفییەوە رەوانەی سووریا كرابوو، رۆژی 13ی ئەو مانگە هەواڵی كوژرانەكەی بە كەسوكاری راگەیەنراوە. بەپێی زانیاری سەرچاوەیەك 

ژمارەیەك لە گەنجانی سەرپێلی زەهاو لەلایەن گروپە سەلەفییەكان دەسنیشان كراون بە ناوی "جیهاد"‌رەوانەی سووریا دەكرێن.

گەنجێكی رۆژهەڵاتی كوردستان لە سووریا دەكوژرێت

لە گرتووخانەیەكی ئێراندا

4 بەندكراوی كورد 70 رۆژە مانیان لە خواردن گرتووە
ئاڤا هۆما

رووداو - تۆرنتۆ

بەگوێرەی راپۆرتێكی رێكخراوی لێبووردنی 
نێودەوڵەتــی )ئەمنیســتی ئینتەرناشــناڵ(، 
چــوار بەندكراوی كورد نزیكــەی 70 رۆژە لە 
زیندانی قزل حەسار لە شاری كەرەجی نزیك 
تارانــی پایتەختی ئێــران، مانیان لە خواردن 
گرتووە و بەوهۆیەوە ژیانیان لە مەترسیدایە. 
هــەر چــوار بەندكــراوی كــورد جەمشــید 
جیهانگیــر  بچووكەكــەی  بــرا  و  دێهقانــی 
دێهقانــی، حەمید ئەحمــەدی و كەمال مولای 
لــە رۆژی 4ی تشــرینی دووەمــی رابردووەوە 
تەنیــا ئاویــان خواردووەتــەوە. ئــەو چــوار 
یەكەمــی  كانوونــی  30ی  لــە  زیندانییــە 
رابــردووەوە بەردەوام لەهــۆش خۆیان دەچن 
و شــلەمەنی ئینتراڤێنســیان پێــدەدرێ لــە 
كلینیكــی زیندانەكەدا. بــەڵام كاتێك بەهۆش 
خۆیان دێنەوە هەموو چارەسەرێكی پزیشكی 

زیندانەكە رەتدەكەنەوە.
ئــەم چــوار زیندانییە كە لەلایــەن دادگای 
ئینقیلابــی ئێرانەوە ســزای لەســێدارەدانیان 
دژی  لــە  ناڕەزایــی  ســەپێنراوە،  بەســەردا 
بارودۆخــی  و  لەســێدارەدانیان  فەرمانــی 
خراپــی ناو زیندانەكە لــە رێگەی مانگرتنەوە 

دەردەبڕن. 
بەپێی راپۆرتی پزیشكی، ئەو زیندانیانەی 
ئــاو  تەنیــا  لــە خــواردن دەگــرن و  مــان 
دەخۆنەوە، پاش 40 رۆژ تووشی نەخۆشی و 
لاوازییەكی سەخت دەبن. لەدەستدانی توانای 

بیســتن و بینیــن و لاوازی و دڵ تێكەڵهاتــن 
لەو نیشانانەن كە لەو كەسانەدا دەردەكەون.
درەنگــی و زوویی دەركەوتنی نیشــانەكان 
بەپێی توانای جەســتەییان دەگــۆڕێ، بەڵام 
پــاش 55 بــۆ 75 رۆژ مانگرتــن لــە خواردن 
مەترســی مردن لەسەر ژیانیان گەورە دەبێ. 
بەكارهێنانــی خــواردن و ڤیتامین و ماددەی 
كانزایی دەركەوتنی ئەو نیشانانە دوادەخات، 
كــەم  درێژخایەنەكانــی  كاریگەرییــە  بــەڵام 

ناكاتەوە. 
وادەردەكەوێ هیچ كام لەو چوار زیندانییە 

ڤیتامینیان بەكارنەهێناوە. 
ســاڵی  دووەمــی  تشــرینی  14ی  لــە 
2010، بــە تۆمەتــی "دژایەتیكردنــی خودا" 
زەوی"  لەســەر  فەســاد  "بڵاوكردنــەوەی  و 
لەلایــەن دادگای شۆڕشــەوە لە تاران ســزای 
لە ســێدارەدان بەســەر ئەو چوار هاووڵاتییە 
لەكاتــی  تەنانــەت  ســەپێنرا.  كــوردەدا 
دادگاییەكەیانــدا رێگەیان پێنــەدرا پارێزەری 

بەرگریكاریان هەبێت. 
شــەش كەســی دیكە بە ناوەكانی بەهرام 
بەهنــام  رەحیمــی،  ئەســغەر  ئەحمــەدی، 
رەحیمی، محەممەد زاهیــر بەهنامی، كەیوان 
كەریمی و هۆشیار محەممەد كە لەگەڵ ئەوان 
دەستگیركرابوون، هەموویان لە 27ی تشرینی 

دووەمی 2012 لە سێدارەدران. 
چوار زیندانییەكە دەڵێن تاوانی ئەوان تەنیا 
ئەنجامدانی چالاكی ئاینیی ئاشتیخوازانە بووە 
لەسەر گفتوگۆكردنی وانەی ئاینی بۆ منداڵان 

لە مزگەوتەكانی ناوچەكەیان. 

ئەو زیندانیانە تۆمەتبار كراون بە كوشتنی 
مەلایەكی ســوننەی نزیك لە دەســەڵاتدارانی 
ئێــران لــە ئەیلولــی 2009دا. زیندانییــەكان 
ئەو تۆمەتــە رەتدەكەنەوە و دەڵێن ئەوان لە 

زینداندا بوون كاتێك ئەو مەلایە كوژراوە. 
بەپێی راپۆرتی ئەمنســتی ئینتەرناشناڵ، 
بەر لە پرۆســەی دادگاییكردن ئەو زیندانیانە 
ئەشــكەنجەدراون و مامەڵەی خراپیان لەگەڵ 

كراوە، تەنانەت هەڕەشــەی گرتنی ئەندامانی 
خێزانەكانیــان لێكــراوە، هەروەهــا بــە زۆر 
نووســراوی دانپێدانانیان پێ ئیمزاكراوە بەبێ 

خوێندنەوەی. 

راپۆرتەكــە داوا لــە رای گشــتی دەكات 
كە فشــار بخەنە سەر دەســەڵاتدارانی ئێران 
بۆئــەوەی ئــەو چــوار زیندانییــە كــوردە لە 

سێدارە نەدەن.

فواد حەقیقی
رووداو - هەولێر

مامۆستایەكی خەڵكی گوندێكی مەریوان بە 
كارێكی ســیمبولی، سەرۆك كۆمار و وەزیری 
پــەروەردەی ئێــران لــە رەوشــی قوتابیەكی 
نەخۆش ئاگادار دەكاتەوە و ئەوانیش بەڵێنی 

چارەسەركردن بە قوتابیەكە دەدەن.
وێنــەی  رابــردوودا  رۆژی  چەنــد  لــە 
مامۆستایەكی سەرتاشــراو لە پەنای قوتابیە 
نەخۆشــەكەیدا كە قژی هەڵوەریوە، لەســەر 
تــۆڕی كۆمەڵایەتــی فەیســبووك بــەردەوام 
بڵاودەكرایەوە. مامۆســتا عەلی محەممەدیانی 
كاتێك ئــەم وێنەیەی خۆی لە فەیســبووكی 
خۆیــدا بڵاودەكاتــەوە، لەســەری دەنووســێ 
"مــن و ماهان گیان ســەرمان حەساســیەی 
هەیــە بە موو". ئەم چیرۆكە بەهۆی راپۆرتی 
تەلەڤزیۆنی دەوڵەتیی ئێرانەوە دەگاتە گوێی 
بەرپرســانی بــاڵای ئێــران. دواتر حەســەن 
رووحانی بانگهێشتی تارانی دەكات و خەڵاتی 
بــۆ  چارەســەر  دەدات  بڕیاریــش  دەكات، 

قوتابیەكەی بكرێ.
عەلی محەممەدیانی لەوبارەوە بە )رووداو(
ی گوت "لیژنەیەكی پســپۆڕی 11 كەسی لە 

زانكۆی رازیی تاران پێكهاتووە تا لێكۆڵینەوە 
لــە نەخۆشــیەكەی ماهــان بكــەن. تەنانەت 
نموونەی پشكنینی پزیشكییەكەی بۆ ئەڵمانیا 
بەڕێكــراوە و بڕیارە لە مــاوەی دوو هەفتەی 

داهاتوودا، وەڵامەكەی بگەڕێتەوە".
ماهان رەحیمی، تەمەن 8 ســاڵ، لە پۆلی 
دووی ســەرەتاییە، خەڵكــی گونــدی شــێخ 
شــەڵتووتی ناوچەی مەریوانــە لە رۆژهەڵاتی 
كوردســتان، كە بەگوتــەی باوكی بەیانییەك 
لــە خــەو هەڵدەســتن و دەبینن ماهــان موو 
بە ســەرییەوە نەمــاوە. دوای ماوەیەكی كەم 
نینۆكەكانیشــی هەڵــدەوەرن. باوكــی ماهان 
كــرد،  دكتۆرمــان  زۆر  "ســەردانی  دەڵێــت 
بــەڵام نە نەخۆشــییەكەی ماهــان زانرا و نە 
دەرمانێكیشــی بــۆ هەبوو". ئیــدی ئەوان لە 
چارەسەری نەخۆشیی ماهان هیوا بڕاو دەبن.
مامۆســتا عەلی دەڵێت قوتابیەكانی دیكە 
گاڵتەیان بە ماهان دەكرد، ئەویش بۆ ئەوەی 
دڵــی ماهان خۆش بكات، بڕیــاری دا كارێك 
بكات كــە ئیدی منداڵەكان گاڵتــە بە ماهان 

نەكەن "بڕیارم دا سەری خۆم بتاشم".
ئــەو دەڵێ "دوودڵ بــووم لەوەی ئەو كارە 
بكــەم. چوومــە پێــش ئاوێنــە و ماهانم بیر 
هاتەوە. بڕیاری كۆتاییم داو سەری خۆم تاشی 

و چوومەوە پۆلی قوتابخانەكە و گوتم سەری 
من و ماهان گیان حەساسییەتی بە موو هەیە". 
مامۆســتا عەلی گوتیشی "زۆر خوشحاڵم كە 
ئێســتا حاڵی ماهان باشــە و ئەو كارەی من 
بووەتە هۆی ئەوەی بەرپرسانی ئێران هەوڵی 
دەدەن".  نەخۆشــیەكەی  چارەســەركردنی 
بــەر لە بەرپرســانی حكومەت لــە مەریوان و 
تاران، خەڵكی مەریــوان رێزیان لە كارەكەی 
مامۆســتا عەلی گرت. ئەوان لافیتەیەكیان لە 
شەقامێكی مەریوان هەڵواسی و كارەكەی ئەو 
مامۆســتایەیان بەرز نرخانــد. دواتر ئیدارەی 
پــەروەردەی مەریــوان، عەلــی محەممەدیانی 
وەك مامۆســتای نموونە دەستنیشــان كرد. 
پارێزگاری ســنەش ستایشی كرد. ئەو كارەی 
مامۆســتا عەلی دەنگدانــەوەی زۆری هەبووە 
و وێنەكــەی ئــەو مامۆســتایە و قوتابیەكەی 
خرایە سەر پوولی پۆستەی ئێران.  كارەكەی 
مامۆســتا عەلی، دەرگای هیوایەك بۆ هەموو 
قوتابییــە نەخۆشــەكانی دیكە، نــە تەنیا لە 
رۆژهەڵاتی كوردستان، بەڵكو لە هەموو ئێران 
دەكاتەوە. بەگوتەی مامۆستا بڕیارە لیژنەیەك 
پێكبێت بــۆ دۆزینەوەی ئەو منداڵانەی كە لە 
هەمــوو قوتابخانەكانــی ئێراندا نەخۆشــن تا 

نەخۆشییەكانیان چارەسەر بكرێ.

مامۆستایەكی كورد لەپێناوی 
قوتابیەكەیدا سەری خۆی دەتاشێ

وێنەكەی خرایە سەر پوولی پۆستە
رووداو - برۆكسل

لــە   BDP دیموكراســی  و  ئاشــتی  پارتــی 
هەڵبژاردنــە گشــتییەكانی توركیــادا لــە 2011 
سەباحەت تونجەل-ی بۆ ئەستەنبۆل و ئەرتۆغرول 
كوركچو-ی بۆ شــاری مێرســین وەكــو كاندیدی 
ســەركەوتنیان  و  دەستنیشــانكرد  پەڕلەمــان 
بەدەستهێنا. ئەرتۆغرول كوركچو لەگەڵ سەباحەت 
 )HDP( تونجەل، هاوســەرۆكایەتی پارتی گەلان
دەكەن كە چاوەڕێ دەكرێت ئەو پارتە نوێیە ببێتە 
هێزێكی سیاســی لە توركیا.  HDP ئەمســاڵ بۆ 
یەكەمین جار لە توركیا بەشداری هەڵبژاردنەكانی 
هەرێمایەتــی دەبێت. ئامانجی ئــەو پارتە ئەوەیە 
كــە ببێتە چەترێكی سیاســی بۆ گــەل و بیروڕا 
 BDP ،جیاوازەكانی. لە هەڵبژاردنی هەرێمایەتیدا
لە باكووری كوردستان و HDP لە توركیا بەشداری 
هەڵبژاردنــەكان دەبــن. ئەرتۆغــرول كوركچو كە 
هاوسەرۆكی HDPیە، لەدایكبووی ساڵی 1948ی 
شاری بۆرسایە و وەكو چالاكوانێكی سۆسیالیست، 
نووســەر و وەرگێڕ دەناســرێت. كوركچو ناوێكی‌ 
گرنگی شــەپۆلی‌ كۆمەڵایەتی ســاڵی 1968ە، لە 
18ی تشــرینی یەكەمــی 1970 وەكو ســەرۆكی 
DEV-( فیدراسیۆنی كۆمەڵەی گەنجانی شۆڕشگێڕ

GENÇê( هەڵبژێردرا. هەروەها لە شەڕی قزیلدەر 
كە شۆڕشگێڕە بەناوبانگەكانی وەكو ماهیر چایان 
گیانیــان لەدەســتدا، تەنیا ئەرتۆغــرول كوركچو 
رزگاری بوو. تۆڕی میدیایی رووداو لە برۆكسل ئەم 
هەڤپەیڤینەی لەگەڵ ئەرتۆغرول كوركچو سازكرد، 
لەبارەی پڕۆســەی ئاشــتی لە توركیا و باكووری 
كوردستان، ئامانجەكانی HDP و دوایین سەردانی 
مەسعود بارزانی، سەرۆكی هەرێمی كوردستان بۆ 

ئامەد.
رووداو: ئێــوە لــە هەڵبژاردنــە ناوخۆییەكانی 
ئەمساڵدا دەتانەوێت گوتاری خۆتان ئاراستەی كام 

دەنگدەر بكەن؟
ئەرتۆغــرول كوركچو: BDP لە كوردســتان و 
HDP لە رۆژئاوای توركیا بەشداری هەڵبژاردنەكان 
دەكەن. ئێمە چاوەڕێی پشــتیوانی‌ گەلی كورد و 
پشــتیوانانی پرۆسەی ئاشتی لە توركیا دەكەین. 
لــە رابــردوودا زۆر دەنگدەری كورد لــە رۆژئاوای 
توركیا دەنگیان بە AKP دەدا كە زیاتری نیوەیان 
دەنگــدەری BDP بوون. ئێســتا گرنگترین شــت 
ئەوەیە ئەو دەنگانە بەدەســتبهێنینەوە. هەروەها 
دەمانــەوێ دەنگی ئەو لاوانەش بەدەســتبێنن كە 
ئێستا مافی دەنگدانیان هەیە. ئەوە لە ئیستەنبوڵ 
و شارەكانی دیكەی رۆژهەڵاتی توركیا HDP دەبێتە 
هێزی سێیەم. MHP لەنێوان AKP و CHPدا بزر 
دەبێــت. هەڵبەت لە رووی دیموكراســییەوە ناوی 
MHP بەبیر نایێتەوە. ئێمە پارتێكین كە دەتوانین 

لەگەڵ BDP لە توركیا ببینە هێزی سێهەم.
رووداو: ئامانجەكانی HDP چین؟

ئامانجــی ســەرەكی  ئەرتۆغــرول كوركچــو: 
بەشــداریكردنمان لــە هەڵبژاردنــە ناوخۆییەكان 
دانانی بنكەیەكە‌ بۆ ‌ئیدارەی سەربەخۆ. دەمانەوێ 
لێرە هەوڵبدەین بۆ رادەســتكردنی دەســەڵات بە 
خەڵــك. ئێمــە پێمانوایە ئیدارەی خۆ‌ســەری لە 
شــارەكان ئازادی زیاتر و یەكســانی بۆ كۆمەڵانی 
خەڵــك دێنێت. رزگاركردنی گــەزی لەوەی ببێتە 
بارەگایەكی سەربازی و رێگریكردن لە دروستكردنی 
بنكــەی ئەتۆمی لە مێرســین و ســینۆپ هەمان 
شتە. ئێمە پێشــنیازدەكەین لە جیاتی خواردنی 

:HDP ئەرتۆغرول كوركچو، هاوسەرۆكی

دەتوانین لەگەڵ BDP ببینە 
‌هێزی سێیەم لە توركیا

حەسەن رووحانی خەڵاتی دەكات

باجی زەوی لە شارەكان، ئەو باجە بەشێوەیەكی 
یەكسان بەســەر خەڵك دابەشــبكرێت. هەڵبەت 
ژنــان، خاوەن كێشــەكان و منــداڵان بۆ ئێمە زۆر 
گرنگن‌. ئێمە بەرگری لە مافی رۆشنبیری گەلانی 
توركیا دەكەین و دژایەتی جیاوازیكردن دەكەین كە 
بەرامبەر ئەو كرێكارانە دەكرێت كە كۆچیانكردووە 
بۆ شارە گەورەكان. هەروەها پاراستنی مافی گەلی 

كوردیش بۆ ئێمە دەبێتە بابەتێكی سەرەكی.
رووداو: چاوەڕێی چی دەكەن لە هەڵبژاردنەكانی 

ئەمساڵی توركیا؟
ئــەو  دەمانــەوێ  كوركچــو:  ئەرتۆغــرول 
 ‌DTP ســەركەو‌تنەی‌ پارتی كۆمەڵگای دیموكرات
لــە هەڵبژاردنەكانــی ســاڵی 2009دا بەدەســتی 
هێنابوو، دیسانەوە بەدەستبهێنین و دەنگەكانمان 
زیاتر بكەین. دەزانم لە ئیستە‌نبوڵ سەركەوتنێكی 
باش بەدەســتدێنین. بەڵام لە ئەدەنە، مێرســین، 
ئەنتاڵیا، ئەنتاكیا، مانیسا و ئایدنیش سەركەوتن 
بەدەســتدێنین. هەروەها بۆ یەكەمجار لە ناوچەی 
دەریای رەشیش ئاڵای پارتەكەمان دەشەكێتەوە. 
هەڵبەت ئەگەر ئەو چاوەڕوانییانەمان جێبەجێبوون 

ئەوە دەبێتە ‌هەڵبژاردنێكی گرنگ بۆ ئێمە.
رووداو: HDP چۆن دروستبوو؟

ئەرتۆغــرول كوركچو: پارتی دیموكراتی گەلان 
لــە ئەنجامــی یەكگرتنــی زۆر ‌پارتــی سیاســی 
دروستبووە. بەڵام ئەم پارتانە خۆیان لەنێونابەن 
و لەژێــر چەترێكدا كۆدەبنەوە. بــۆ نموونە ئێمە 
سەوزەكان و چەپەكان وەكو هاوكاری زۆر گرنگی 
خۆمان سەیردەكەین، بەتایبەتی ئەزموونی ئەوان 
لەســەر ژینگە كــە ‌لەنێو بەرنامــەی پارتەكەیاندا 

هەیە.
رووداو: چۆن ســەیری ســەردانەكەی مەسعود 
بارزانی، ســەرۆكی هەرێمی كوردستان دەكەن بۆ 

ئامەد؟
ئەرتۆغرول كوركچو: ئەگەر زیانی راستەوخۆشی 
نەبێت، بەڵام تێكەڵكردنی لایەنەكانی دانوستاندنی 
ئاشــتییە و هێنانە پێشــەوەی ئەو لایەنانەیە‌ كە 
رۆڵیان نییە لە پرۆســەی ئاشتیدا. بەمشێوەیەش 
مافــی قســەكردنی ئۆجــەلان، PKK و BDPش 
لەدەســت دەدرێت. هیوادارم رێبەرانی گەلی كورد 
لە چوارچێــوەی بەرژەوەندی گەلی كوردســتاندا 

كاربكەن.
رووداو: تێڕوانینتان لەســەر پێشــكەوتنەكانی 

رۆژئاوا چین؟
ئەرتۆغــرول كوركچــو: من پێشــكەوتنەكانی 
رۆژئاوا وەكو شۆڕشێك دەبینم. ئەگەرچی شۆڕشی 
رۆژئاوا كلیلی چارەسەری‌ كێشەی سووریایە، بەڵام 
توركیــا هەوڵــی تێكدانی ئــەو شۆڕشــە دەدات. 
ئەمەش گومانم لا دروست دەكات لەسەر مەسەلەی 
ئاشــتی. بۆیە پێموایە ئەو پەیوەندییانەی لەگەڵ 
پارێــزگارەكان دروســت دەكرێــن بۆ مەبەســتی 
چارەسەركردنی كێشەی كورد، چارەسەی لەگەڵ 
خۆیان ناهێنن، ئەگەر ئاورێك لە رابردوو بدەینەوە، 

دواجاریش هەر وابوو.

توركیا هەوڵی تێكدانی 
شۆڕشی رۆژئاوای 
كوردستان دەدات

كەمال مەلاییجەمشید دێهقانیحامید ئەحمەدیجیهانگیر دێهقانی

رووداو - هەولێر

محەممەد ئیحسان، سەرۆكی دەستەی گشتیی ناوچە دابڕێنراوەكانی هەرێمی كوردستان لە لێدوانێكدا پێیوایە سەرچاوەی كێشەكانی عێراق دەگەڕێتەوە 
بۆ مالیكی و حكومەتی ئێســتا. ئەو پەشــیمانی دەردەبڕێت لە پشــتیوانیكردنی كورد بۆ مالیكی بۆ هەڵبژاردنەوەی بە ســەرۆك وەزیران. رەشبینیشــە بە 

چارەسەركردنی بنەڕەتی كێشەكان و دەڵێ "ئەو زمانە سیاسییەی بەغدا قسەی پێدەكات زمانی چارەسەر نییە".

محەممەد ئیحسان: زمانی بەغدا زمانی چارەسەری كێشەكان نییە كوردستانی

هیڤیدار ئەحمەد
رووداو - هەولێر

د.فوئاد حوسێن، سەرۆكی دیوانی سەرۆكایەتی 
هەرێمی كوردســتان رایدەگەیێنێت كە مەســعود 
بارزانی، ســەرۆكی هەرێمی كوردستان نیگەرانە 
لەوەی تاوەكو ئێستا حكومەتی نوێ پێكنەهاتووە 
و گوتی "ئێستا تۆپەكە لە ساحەی لایەنەكاندایە 

و دەبێت پەلە بكەن لە پێكهێنانی حكومەت".
د.فوئاد حوســێن لە بەرنامــەی هەڤپەیڤینی 
كەناڵی )رووداو( كە شــەوی سێشەممە پەخش 
دەكرێــت، دەڵێت ئەوان چاوەڕوان دەكەن مانگی 
داهاتــوو لایەنــەكان بگەنە رێككەوتــن "چونكە 
بەهــۆی رێكنەكەوتنــی لایەنــەكان پەرلەمانــی 

كوردستان ئیفلیج بووە".
چــوار مانگی تــەواو بەســەر هەڵبژاردنەكانی 
پەرلەمانی كوردســتاندا تێپەڕیوە، بەڵام بەهۆی 
رێكنەكەوتنی لایەنە براوەكانی هەڵبژاردن تاوەكو 

ئێستا حكومەتی نوێ پێكنەهێنراوە.
د.فوئــاد دەڵێــت "تاوەكو ئێســتا حیزبەكان 
نەگەیشــتوونەتە ئەنجامێك كە كابینەی داهاتوو 

چۆن بێت".
ســەبارەت بەو لایەنەی كە بووەتە بەربەرست 
لــە بــەردەم پێكهێنانی حكومەتیــش لەكاتێكدا 
زیاتر ناوی یەكێتی دەهێنرێت، ســەرۆكی دیوانی 
ســەرۆكایەتی هەرێمی كوردســتان گوتی "مافی 
ئێمە نییە بڵێین خەلەلی پێكهێنانی حكومەت لای 
كێیە، بەڵام دوور نییە تەكتیكێكی دانوســتاندن 
بــێ لەلایەن هەندێك حیزب، دوور نییە حیزبێك 
لەنێو خۆیدا ناتوانێ خۆی رێكبخات لە مەسەلەی 
دانوســتاندن. رەنگە هەندێ حیزب داوای شتێك 

بكەن كە نەتوانرێ پێیان بدرێ".

سێ بیرۆكە بۆ
جێگری سەرۆكی حكومەت

پێدەچێ كێشمەكێشی لایەنەكان كە پێكهێنانی 
حكومەتی پەكخستووە لەسەر مەسەلەی جێگری 
ســەرۆكی حكومەت بێت، چونكە یەكێتی بەپێی 
رێككەوتنی ستراتیژی ئەو پۆستە بە مافی خۆی 
دەزانێــت و هەرچــی بزووتنەوەی گۆڕانیشــە بە 

ئیستیحقاقی هەڵبژاردنی دەزانێت.
فوئاد حوســێن ئاشكرای كرد كە سێ بیرۆكە 
بۆ چارەسەركردنی ئەو مەسەلەیە هەیە. یەكەم: 
ســەرۆكی حكومــەت ســێ جێگــری هەبێــت. 
دووەم: ســەرۆكی حكومەت دوو جێگری هەبێت. 
ســێیەمیش ئەوەیە كە جێگری نەبێت "ئەم سێ 
پێشــنیازە پێشكەشــكراون و هەموویان باش و 

خراپیان هەیە".
سەبارەت بە گونجاوترین پێشنیازیش، د.فوئاد 
حوســێن گوتی "ئەگەر ســەرۆكی حكومەت سێ 
جێگــری هەبێــت كارەكان بەســەر جێگرەكانی 
دابــەش دەبێــت، ئەگەر هیــچ جێگرێكی نەبێت 
ئــەوا لەو كێشمەكێشــە رزگاری دەبێ، كە ئەمە 
لایەنــە باشــەكەیە. خراپییەكەشــی ئەوەیە كە 
سەرۆكی حكومەت چوو بۆ دەرەوە دەبێ كەسێك 
دەستنیشــان بــكات و هەموو دەســەڵاتی خۆی 

بداتێ، دوو جێگریش كێشەی خۆی هەیە".

بارزانی لەگەڵ ئۆباما كۆدەبێتەوە

مەسعود بارزانی، سەرۆكی هەرێمی كوردستان 
ئێســتا بە ســەردانێك لە ئەوروپایە و بڕیاریشە 

دواتر سەردانی ئەمریكا بكات.
د.فوئــاد حوســێن ئاشــكرای كرد كــە رۆژی 
2014/1/28 بارزانی ســەردانی ئەمریكا دەكات 
و بڕیارە لە 31ی ئەو مانگە لەگەڵ باراك ئۆباما، 
ســەرۆكی ویلایەتــە یەكگرتووەكانــی ئەمریــكا 
كۆببێتەوە. بەڵام گوتیشی "بارزانی هەندێك كاری 
هەیە كە رەنگە سەردانەكەی بۆ ئەمریكا كەمێك 

دوابخات".
سەبارەت بە ئەجێندای سەردانەكەی بارزانیش 
بۆ ئەمریكا، سەرۆكی دیوانی سەرۆكایەتی هەرێمی 
كوردستان گوتی "ئەجێندای سەردانەكەی بارزانی 
بــۆ ئەمریكا مەســەلەی دۆخی ئەمنی و شــەڕ و 
دۆســیەی ئەنبارە كە نیگەرانی دروســتكردووە. 
جگــە لــەوە پەیوەندی نێوان هەولێر و واشــنتن 
و دۆخــی ناوچەكــە و ســووریا لــە ئەجێنــدای 

سەردانەكەدایە".
پێشــتر ئەمریكییــەكان نیگەرانــی خۆیان بە 
بارزانی راگەیاندبوو لەسەر مەسەلەی رێككەوتنی 
نێــوان هەولێــر و ئەنقەرە بۆ فرۆشــتنی نەوتی 

هەرێمی كوردستان بەبێ گەڕانەوە بۆ حكومەتی 
عێراق. 

ســەبارەت بە هەڵوێســتی ئێســتای ئەمریكا 
لەبــارەی ئــەو پرســە، د.فوئاد حوســێن گوتی 
"ئەمریــكا ناڵێــت دژی هەناردەكردنــی نەوتــی 
كوردســتانین، بــەڵام پرســیاری ئــەوە دەكــەن 
كــە داهاتەكە چۆن خــەرج دەكرێ". گوتیشــی 
"ئەمریكییــەكان بــەردەوام دێــن بــۆ هەرێمــی 
كوردستان و لەگەڵ بارزانی كۆدەبنەوە، تەنانەت 
هەندێجــار رۆژانە لەگەڵ واشــنتن لە مەســەلەی 

نەوت لەسەر خەتین". 

مالیكی بە قسەی بارزانی كرد

بەهــۆی چالاكــی گروپــە توندڕەوەكانی وەك 
دەوڵەتی ئیســامی لە عێراق و شــام )داعش(، 
رەوشــی شــارەكانی عێراق بە تایبەتی ئەنبار و 

فەللوجە بە تەواوی تێكچووە.
د.فوئــاد دەڵێــت هەرچەنــدە شــەڕەكە لــە 
كوردستان دووریش بێت، بەڵام ئەوان دوورەپەرێز 
نین لەو شەڕەو گوتی "لەبارەی دۆخی ئەمنی لە 
رومادی پەیوەندی راستەوخۆ لە نێوان بارزانی و 

مالیكی هەبووە لە رێگەی تەلەفۆن".
هاوكات رەتیكردەوە كە بەغــدا داوای ناردنی 
هێزی پێشمەرگەی كردبێ بۆ رومادی و فەللوجە.

پێشتر لەگەڵ بارزانی كۆبوونەوە

ئێســتا یەكێتــی لــە دۆخێكدایە كــە هەموو 
كوردستانی بەخۆیەوە خەریك كردووە، تەنانەت 
وڵاتانی هەرێمەكەش و لەوانە ئێرانیشی هێناوەتە 

سەر خەت. 
ســەبارەت بە هەڵوێســتی بارزانــی لە دۆخی 
ناوخۆی یەكێتی، د.فوئاد حوسێن گوتی "سەرۆكی 
هەرێمی كوردستان كۆمەڵێك دانیشتنی هەبووە 

لەگەڵ یەكێتی و لەگەڵ بەرپرسانی یەكێتی، هانی 
داون بــەرەو یەكڕیــزی و یەكبــوون، داوا دەكات 
كە لە نێو خۆیاندا چارەســەرێك بدۆزنەوە، بەڵام 
تەدەخولــی ئەوە ناكات كە كێ ببێتە ســەرۆك، 

ئەوە كێشەی نێوخۆی یەكێتییە".
د.فوئاد پێیوایە كێشەی نێو یەكێتی كاریگەری 
دەبــێ لەســەر هەرێمــی كوردســتان، چونكــە 
كێشــەكانی ئەو حیزبە وەكو كێشــەی نێوخۆی 
حیزبێكی دیكــە نییە، كاریگەری دەبێ لەســەر 
دۆخی ئاســایش و سیاســی و ئابووری هەرێمی 

كوردستان".
لەســەر  دانوســتاندنانەی  بــەو  ســەبارەت 
بارودۆخی یەكێتی كران لە ئێران. د.فوئاد گوتی 
"بوونــی پەیوەنــدی و ئەنجامدانی دانوســتاندن 
لەگــەڵ ئێران هەیە و ئەمە واقیعە. پێش ئەوەی 
شــاندی یەكێتــی ســەردانی ئێران بكات، ســێ 
سەركردەكەی یەكێتی پێش ئەوەی لەگەڵ ئێران 
دابنیشــن، لەگەڵ ســەرۆكی هەرێمی كوردستان 
هەرێمــی  "ســەرۆكی  گوتیشــی  كۆبوونــەوە". 
كوردستان دانیشتنی بەردەوامی هەیە لەگەڵ سێ 
ســەركردە ئەساســییەكەی یەكێتی )هێرۆخان، 

د.بەرهەم و كۆسرەت رەسوڵ(".

بارزانی لەگەڵ 20 سەرۆكدا 
دادەنیشێت

وا بڕیــارە رۆژی 22ی ئــەو مانگــە مونتەدای 
ئابــووری داڤۆس لە سویســرا بەڕێوەبچێت، كە 
بارزانیــش بەشــداری لــەو مونتــەدا جیهانییەدا 

دەكات.
د.فوئاد باســی بەشــداریی بارزانــی كرد لەو 
كۆڕبەنــدەدا و گوتــی "بارزانــی وەكــو هەرێمی 
كوردستان بەشدار دەبێ". چونكە "ئێستا هەرێمی 
كوردستان بووەتە ژمارەیەكی سیاسی و ئابووریی 

بەهێز لە ناوچەكەدا".

سەبارەت بە ئەجێندای بارزانی لەو كۆڕبەندەدا، 
د.فوئاد حوســێن گوتــی "بارزانی لەوێ چەندین 
ســەركردەی جیهانــی دەبینێــت و پەیوەندییــە 
كۆنەكان پتەو دەكات و پەیوەندی نوێش دروست 

دەكات".
هەروەها گوتی "بارزانی لەگەڵ چوار ســەرۆك 
وەزیرانی دەوڵەتانی جیهان دادەنیشێ، هەروەها 
چوار كۆمپانیای گەورەی جیهان داوایانكردووە كە 
لەگەڵ بارزانی دابنیشن. ئەوە جگە لەوەی لەگەڵ 
20 ســەركردەی جیهان باسی دۆخی رۆژهەڵاتی 

نێوەڕاست دەكەن". 

عوبێد رەشاڤایی
رووداو - دهۆك

دوای ئاشكراكردنی لیستی كاندیدەكانی 
بــۆ هــەردوو هەڵبژاردنــی ئەنجوومەنــی 
پارێــزگاكان و ئەنجوومەنــی نوێنەرانــی 
عێــراق، لیســتەكەی پارتی لــە پارێزگای 
دهــۆك رووبــەڕووی رەخنــەی لایەنگر و 
كادیرانــی بووەوە و كار گەیشــتە ئەوەی 

كارگێڕ لقێك دەست لەكاربكێشێتەوە. 
بەرپرســێكی پارتی لە دهــۆك دەڵێت 
ئــەوان ئاگاداری ئــەو دەنگــە ناڕازیانەن 
بەرامبــەر لیســتی كاندیدەكانیــان، بەڵام 
گوتــی كاندیــدی بەهێزیــان هەیــە و ئەو 
دەنگە ناڕازیانە كاریگەرییان لەسەر پێگە 

و دەنگی پارتی نابێت لە دهۆك.
پارتــی دیموكراتی كوردســتان بۆ ئەو 
دوو هەڵبژاردنــە وەك ناڕازییەكان دەڵێن، 
پشــتی بــەو كاندیدانە قایمــە كە لەلایەن 
عەشیرەت و ئاغاكانی دهۆكەوە پشتگیری 

دەكرێن.
رۆژنامەنووس، عەبدولعەزیز موحســین 
كە ئێستا سەرۆكی ئینستتیوتی دهۆكە بۆ 
رۆشنبیریی گشــتی، پێیوایە گەڕانەوە بۆ 
دیوەخانی ســەرۆك عەشیرەت و ئاغاكان 
و بازرگانەكان "مەترسییەكی گەورەیە بۆ 
سەر پێشكەوتنی كۆمەڵایەتی و پرۆسەی 

دیموكراسی".
مســتەفا ئیبراهیم، كارگێڕی لقی یەكی 
پارتــی لــە دهــۆك دەڵێت "جێــی داخە 
كــە پارتی قبوڵی ئــەوە دەكات هەیبەتی 
عەشــیرەت بەســەر حیزبــدا زاڵ بێــت، 

چونكە ئەو كارە جێی مەترسییە".
د.حەمید باڤی، پەرلەمانتاری ئێستای 
پارتــی لە ئەنجوومەنــی نوێنەرانی عێراق 
كــە لەنــاو كاندیدەكانی دهــۆك زۆرترین 
دەنگــی هێنابــوو، پێیوایــە پارتــی لــە 
زۆر  كاندیدەكانــدا  دەستنیشــانكردنی 
ســەركەوتوو نەبــووە و دەڵــێ "پارتــی 
دەستنیشــانكردنی  بــۆ  نییــە  پێــوەری 
كاندیــدەكان، كــە دەریشــنەچوون هیــچ 
بەدواداچوونێك ناكات بۆئەوەی كە بۆچی 

دەرنەچوون".
بــەڵام عەبدولخالــق باپیــری، ئەندامی 
ســەركردایەتی پارتی بەپێچەوانەی ئەوان 
دەڵێــت "بــۆ دیاریكردنــی كاندیــدەكان 

چەندین فلتەر دانراون".
بــۆ پەرلەمانــی كوردســتان پارتی لە 
دهــۆك 36 كەســی كاندیــد كردبــوو كە 
دەنگــی ناڕەزایی بــە دوای خۆیدا نەهێنا 
و زۆربەشــیان دەرچــوون، بەڵام ئەمجارە 
50 كاندیدی بــۆ ئەنجوومەنی پارێزگاكان 
و 22 كەسیشی بۆ ئەنجوومەنی نوێنەران 

كاندید كردووە.
وەك د.حەمید باڤی دەڵێت "پارتی بۆ 
دیاریكردنی كاندید پێگەی جەماوەری ئەو 
كەسە لەبەرچاودەگرێت، بەڵام بۆ ئەو دوو 
ئەنجوومەنە پێویستە كاندیدەكان خەڵكی 
بە جورئەت و شارەزا و خاوەن پەیوەندی 

جەماوەری بن".
ئیبراهیم مســتەفا، كارگێڕی لقی یەكی 
پارتــی و ئەندامی ئەنجوومەنی راوێژكاری 
پارتــی پێیوایە هــۆكاری ئــەم ناڕەزاییە 
ئەوەیە‌ كە "رەنگە نەشــاز و نێگەتیڤەكان 
لــە هەڵبژاردنێك بــۆ هەڵبژاردنێكی دیكە 

زۆرتــر دەبینرێــن". گوتیشــی "بەداخەوە 
حیزبەكان خۆیان زۆر بچووك كردووەتەوە، 
بەهای حیزبایەتییان لەدەستداوە، خۆیان 
هێناوەتــە ریــزی ســەرۆك عەشــیرەت و 
ئاغاكان، نابێت پارتی لەبەر عەشیرەتێك 
خۆی ئەوەندە بچووك بكاتەوە و هەیبەتی 

خۆی بباتە دیوەخانی ئاغاكان".
عەبدولعەزیــز موحســین كــە ئەندامی 
لقــی یەكیشــە، دەڵێت "مــن وەكو كوڕە 
شــەهیدێك بە هیچ شــێوەیەك رازی نیم 
هەڵســوكەوت لەگەڵ كــوڕە ئاغا و جاش 
بكرێــت، داواكاری خەڵكیــان بگەیەنمێ و 
پێیان بڵێم ئەزبەنی". گوتیشی "ئەوانەی 
تاوەكو دوێنێ دوژمنی بزاڤی رزگاریخوازی 
گەلی كورد بوون، ئەمڕۆ دەكرێن بە نوێنەر 
و دەمڕاســتی خەڵــك، پێموایــە ئەمە لە 
پارتــی و حیزبەكان قبوڵ ناكرێت، ئەگەر 
وا بــڕوات بــا دەزگاكان دابخرێن و خەڵك 
بچنــە ماڵــی ئاغا و جاشــەكان و خۆیان 
ناونــووس بكــەن، بۆئــەوەی عەشــیرەت 

جاری داهاتوو كاندیدیان بكەن".
وادیــارە پارتی ئــاگاداری ئــەو دەنگە 
ناڕازیانەیە، هەروەك مەســعود ســەرنی، 
و  راگەیانــدن  نووســینگەی  بەرپرســی 
رۆشنبیری لقی یەكی پارتی دەڵێت "ئێمە 
ئــەو ژمارە زۆرەمــان كاندید كــردووە بۆ 

ئــەوەی خەڵك دەنگ بــەو كاندیدە بدەن 
كە حەزیان لێیە و ئەو كاندیدەی نایانەوێ 
بــا دەنگی پێنەدەن". گوتیشــی "زۆربەی 
ئەو كاندیدانەی دانراون كاندیدی باشــن، 

بۆیە بــە دڵنیاییــەوە دەڵێم ئــەو دەنگە 
ناڕازیانە كاریگەرییان لەســەر دەنگەكانی 
پارتی نابێت و لە هەڵبژاردنەكانی رابردوو 

زیاتر دەنگ دێنین".

لیستەكەی پارتی لە بادینان 
لەلایەن كادیرانیەوە رەخنەباران دەكرێت

د.فوئاد حوسێن، سەرۆكی دیوانی سەرۆكایەتی هەرێمی كوردستان:

سێ سەركردەكەی یەكێتی
پێش ئەوەی بچنە ئێران لەگەڵ 

بارزانی كۆبوونەوە
       سێ پێشنیاز هەن

بۆ جێگری سەرۆكی 
حكومەت

بارزانی لەگەڵ 
ئۆباما كۆدەبێتەوە

دوور نییە 
دواكەوتنی پێكهێنانی 

حكومەت تەكتیكی 
لایەنێكی سیاسی بێت

رۆژانە لەگەڵ ئەمریكییەكان لەسەر خەتین 
بۆ مەسەلەی نەوت

بارزانی نیگەرانە
لە دواكەوتنی پێكهێنانی حكومەت

كارگێڕێكی لقی یەك: 

هەیبەتی حیزب چووەتە نێو دیوەخانی ئاغاكان، 
ئەمەش جێی مەترسییە

پەرلەمان

تەنیا پارتی و یەكێتی 49 ئێزدییان كاندید كردووە 

سبەی كۆدەبنەوە

عوبێد رەشاڤایی
رووداو- دهۆك

پێدەچێــت ئەمجــارە ئێزدییــەكان دەرگای 
لایەنــە  كرابێتــەوە.  بەســەردا  بەختیــان 
سیاسییەكان، بەتایبەتیش یەكێتی و پارتی كە 
بە لیستی جیا بەشداری هەڵبژاردنی داهاتووی 
پەرلەمانی عێراق دەكەن، لە پارێزگای مووسڵ 

ژمارەیەكی زۆر ئێزدییان كاندید كردووە.
كــە  كوردســتان،  دیموكراتــی  پارتــی 
جەماوەرێكــی بەرچــاوی هەیــە لــە ناوچــەی 
ئێزدییەكانــی پارێزگــەی دهــۆك و مووســڵ، 
دەڵێت هاوپەیمانەكەی كە یەكێتی نیشــتمانی 
كوردســتانە، بەدەنگیانــەوە نەچــوون كاتێك 
داوایان كردووە لە پارێزگەی مووسڵ لیستێكی 
هاوبەش بۆ هەڵبژاردنی ئەنجوومەنی نوێنەرانی 
عێــراق پێكبهێنن. هەرچی یەكێتیشــە دەڵێت 
ناچنە نێــو هاوپەیمانییەك كە مەبەســت لێی 

تەنیا كۆكردنەوەی دەنگ بێت.
تەنیــا  )رووداو(،  زانیارییەكانــی  بەپێــی 
یەكێتــی لــە ســنووری پارێزگای مووســڵ 22 
كەســی لــە ئێزدییــەكان كاندیــد كــردووە بۆ 

هەڵبژاردنی ئەنجوومەنی نوێنەرانی عێراق. 
خەیری شنگالی جێگری بەرپرسی مەڵبەندی 
یەكێتی لە مووسڵ كە خۆی ئێزدییە و یەكێكە 
لە كاندیدەكان، پێیوایە دانانی ئەو ژمارە زۆرە 
لــە كاندیــدی ئێزدی قازانجی بۆ لیســتەكەیان 
هەیــە، بــەڵام گوتــی "ئــەوە لــە بەرژەوەندی 
ئێزدییەكاندا نییە، هەتا رێكخستنەكانی ئێمە و 

پارتیش لەو ژمارە زۆرە رازی نین".
ســەعید مەموزینــی، كارگێــڕی لقــی 14ی 
مووســڵی پارتی دیموكراتی كرودستان رەخنە 
لە یەكێتی دەگرێت كە ئەوان دەستپێشخەرییان 
كردبــوو بــۆ یەك لیســتی "بۆ ئــەوەی دەنگی 
كــورد پەرتوبڵاو نەبێــت و ژمارەیەكی زیاتری 
ئێزدییەكانیش بچنــە پەرلەمان، بەڵام یەكێتی 

بەدەم ئەو دەستپێشخەرییەوە نەهات".
عارف روشدی، بەرپرسی مەڵبەندی یەكێتی 
لە مووســڵ لە وەڵامی ئەو بەرپرســەی پارتیدا 
دەڵێــت كە ئــەوان ناچنە ناو لیســتێك تەنیا 

بــۆ كۆكردنەوەی دەنگ بێــت، ئەو هەڵبژاردنی 
رابــردووی ئەنجوومەنــی پارێزگاكانــی عێــراق 
بــە نموونــە دێنێتەوە و دەڵێت "لــە پارێزگای 
مووسڵ لەگەڵ پارتی یەك لیست بووین، بەڵام 
ئەوان هیچ پۆســتێكی ئیدارییان نەدایە ئێمە، 
بۆیــە ئەمجــارە بڕیارمانــدا نەچینــە نێو هیچ 
هاوپەیمانییەك و بە لیستی سەربەخۆ بەشداری 

بكەین".
عارف روشدی لەگەڵ بۆچوونی جێگرەكەیدا 
نییــە كە پێیوایــە رێــژەی زۆری كاندیدەكانی 
ئێزدی كاریگەری لەسەر بەدەستهێنانی كورسی 
بــۆ ئێزدییــەكان هەبێــت و دەڵێــت "مافێكی 
رەوایــە ئەوەندە خەڵك كاندیــد بكەین، لەبەر 
ئەوەی بەشی زۆری خەڵكی ناوچەكە ئێزدین". 
یەكێتی ئێستا تەنیا یەك پەرلەمانتاری ئێزدی 
لــە ئەنجوومەنــی نوێنەراندا هەیە، بەرپرســی 
مەڵبەندی یەكێتی لە مووســڵ دەڵێت "هێشتا 

زووە بۆ پێشبینی بەدەستهێنانی كورسی".
 بــەڵام خەیری شــنگالی دەڵێــت "زیاتر لە 
48 هەزار دەنگمان لە هەڵبژاردنی ئەنجوومەنی 
پارێزگاكان بەدەستهێنابوو، بۆیە خۆمان بۆ 2 
تا 3 كورسی ئامادە كردووە، هەرچەندە پێمان 
ناخۆشــە ئەو ژمارە زۆرەی كاندیدەكان، بەڵام 

بۆ لیستەكە باشە‌".
پارتی ئێستا خاوەنی پێنچ كورسی پەرلەمانە 
لە ئێزدییەكان، كارگێڕی لقی مووسڵی پارتیش 
پێیوایــە لــە هەڵبژاردنــی داهاتــوودا ژمارەكە 

زیاتریش دەبێت.
سەربەســت باپیری، بەرپرسی لقی شنگالی 
پارتی ئاماژە بۆ ئەوە دەكات كە ئەوان چاویان 
لەوەیە كۆتای ئێزدییەكانیش بە دەستبهێنن و 
دەڵێت "لە شنگال 32 كەسمان كاندید كردووە 
كــە 25یان ئێزدیــن و 2 كاندیدیــش بۆ كۆتا، 
ئەگەر وەكو پێشتر نەیكەنە هەرا و سكاڵا تۆمار 
نەكەن، بێگومان كورســی كۆتاكانیش بۆ ئێمە 
دەبێــت، چونكە لە هەڵبژاردنی رابردوو بەهۆی 
سكاڵای حیزبێك 30 هەزار دەنگمان سووتان، 
خــۆ مەعقــول نییــە جیــاوازی نێــوان دەنگی 
كاندیــدی ئێمــە بۆ كۆتــا و هــی بزووتنەوەی 

چاكسازی ئێزدی دەنگێك بێت".

بەپێــی ئەو ئامــارەی لە ســایتی بەحزانی 
بڵاوكراوەتەوە كە سایتێكی تایبەت بە كاروباری 
ئێزدییەكانە، نزیكــەی 66 ئێزدی لە پارێزگای 
مووســڵ و دهۆك لەســەر لیســتی حیزبەكان 
كاندیــد كراون، لەوانەش 28 كەســیان لەلایەن 

پارتییەوە كاندید كراون.
ســەعید بەتــووش، ســكرتێری مەكتەبــی 
سیاسی پێشڤەبردنی ئێزدییەكان كە چوونەتە 

ناو لیســتەكەی ئەیــاد عەلــاوی دەڵێت "ئەو 
ژمــارە زۆرەی كاندیــدەكان كاریگەری لەســەر 
رێژەی بە دەســتهێنانی كورسی بۆ ئێزدیەكان 

دەبێت". 
بەتووش پێیوایە كورسییەك بەدەستدێنن. 
ناوبراو هۆكاری چوونە نێو لیستەكەی عەللاوی 
رووندەكاتــەوە و دەڵێــت "پارتــە كوردییەكان 
لێرە باڵادەستن و كۆنترۆڵی كۆمیسیۆنیش هەر 

بەدەست ئەوانە، بۆیە نەمانتوانی بە لیستێكی 
سەربەخۆ بەشداری بكەین، هەر لەبەر ئەوەش 

چووینە پاڵ لیستی ئەیاد عەللاوی". 
خەیــری شــنگالی پێیوانییــە هیــچ كام لە 
كاندیدە ئێزدییەكانی نێو لیســتەكەی عەللاوی 
دەربچــن و دەڵێــت "85%ی خەڵكی ناوچەكە 

لەگەڵ حیزبە كوردستانییەكانن".
دڵشاد نەعمان، كاندیدی ئێزدی لە دەڤەری 

شێخان لەسەر لیســتی پارتی دەڵێت "دەنگی 
ئێزدییــەكان هەمــوو كاتێــك 70%ی دەنگــی 
لیســتی هاوپەیمانیــی كوردســتانی پێكدێنێ 
لە مووســڵ، بۆیە زۆریی ژمــارەی كاندیدەكان 
پەرتوبڵاوبوونــی  لەســەر  نابێــت  كاریگــەری 
دەنگــی ئێزدییــەكان". بەڵام نەیشــاردەوە كە 
دادپــەروەری لە دابەشــكردنی كاندیدەكان بۆ 

ناوچەكان نییە".

66 ئێزدی كاندیدی پەرلەمانی نوێی عێراقن

پەرلەمانتاران چیدی چاوەڕێی لایەنە سیاسییەكان ناكەن

سەنگەر عەبدولڕەحمان
رووداو - هەولێر

پەرلەمانتارێــك پێشــنیازی بــۆ ئەندامانی 
خولی چوارەمی پەرلەمانی كوردستان كردووە 
كە بەبێ ئەوەی بگەڕێنەوە بۆ ســەركردایەتی 
خولــی  دووەمــی  دانیشــتنی  حیزبەكانیــان 
چوارەمــی پەرلەمــان ســازبكەن و دەســتەی 

سەرۆكایەتی پەرلەمان هەڵبژێرن.
 2014/1/21 سێشــەممە  رۆژی  بڕیــارە 
ژمارەیەك پەرلەمانتــار بەبێ ئەوەی چاوەڕێی 
لایەنە سیاسییەكان بكەن بۆ رێككەوتن لەسەر 
پێكهێنانی حكومەت، دانیشــتنێكی پەرلەمان 
سازبكەن و دەستەی ســەرۆكایەتی پەرلەمان 

هەڵبژێرن.
بانگهێشــتی  لەســەر  كۆبوونەوەیــە  ئــەو 

ئیســامی  یەكگرتــووی  پەرلەمانتارێكــی 
كوردستان ئەنجام دەدرێت كە هەفتەی رابردوو 

ئاراستەی سەرجەم پەرلەمانتارانی كردبوو.
شێركۆ جەودەت، پەرلەمانتاری فراكسیۆنی 
یەكگرتووی ئیسلامی لە پەرلەمانی كوردستان، 
لە بانگهێشــتنامەكەیدا بۆ پەرلەمانتارانی ئەو 
خولە دەڵێت "وەك وەفایەك بۆ ئەو سوێندەی 
كــە خواردوومانــە، گشــت ئەو فراكســیۆن و 
پەرلەمانتــارە بەئەمەكانەی خولــی چوارەمی 
پەرلەمانــی هەرێمــی كوردســتان بانگهێشــت 
دەكەین بۆ سازكردنی كۆبوونەوەی تەواوكاری 
كۆبوونــەوەی یەكەمی پەرلەمانی كوردســتان 
لە رۆژی سێشــەممە رێككەوتی 2014/1/21 
كاژێر 11ی سەرلەبەیانی لە پەرلەمانی هەرێمی 
كوردستان لە هەولێر بۆ هەڵبژاردنی دەستەی 

سەرۆكایەتی پەرلەمان".

ئــەو پەرلەمانتارە بۆ ئەو بانگهێشــتنامەیە 
پشــتی بــە ماددە شەشــی پێــڕەوی ناوخۆی 
پەرلەمــان بەســتووە كــە دەڵێت "ســەرۆكی 
پەرلەمــان یان یەك لەســەر چــواری ژمارەی 
ئەندامەكانی بۆیان هەیە بانگهێشتی كۆبوونەوە 
بكەن لە دانیشتنێكی نائاسایی، كۆبوونەوەكەش 
كورت دەكرێتەوە سەر تێڕوانینی ئەو بابەتانەی 

لە بانگهێشتەكەدا دیاری كراون". 
ئــەو پەرلەمانتــارە لە بانگهێشــتنامەكەیدا 
دەڵێت ئەو كۆبوونەوەیە ئەنجام بدەن، تا ئەو 
كاتەی گفتوگۆكانی نێوان لایەنە سیاسییەكان 
بــە ئــاكام دەگــەن بــۆ پێكهێنانــی كابینەی 

هەشتەمی حكومەتی هەرێمی كوردستان.
شــێركۆ جــەودەت بــە )رووداو(ی گــوت 
لــە  پەرلەمانتــاران  لــە  زۆر  "ژمارەیەكــی 
هەمــوو فراكســیۆنەكان، وەڵامێكــی ئەرێنــی 

بانگهێشــتنامەكەیان داوەتــەوە، بەدڵنیاییەوە 
ژمارەكە زیاتریش دەبێت".

بــە وتــەی پەرلەمانتارەكــەی یەكگرتــوو، 
ئەگەر ئــەو ژمارە یاســاییەی پەرلەمان تەواو 
بوو كە پێڕەوی ناوخــۆ دیاری كردووە، داوای 
درێژەدان بە دانیشــتنی یەكەمــی پەرلەمان و 
دەستپێكردنەوەی دانیشتنەكان دەكەن، ئەگەر 
نەیانتوانــی ئــەوە بكەن و گوێیــان لێنەگیرا، 
هەنــگاوی دیكە دەنێن "مــان دەگرین و رۆژانە 
چالاكــی لەنێــو باڵەخانەی پەرلەمــان ئەنجام 

دەدەین".
نزیكــەی 120 رۆژە هەڵبژاردنی پەرلەمانی 
كوردســتان ئەنجامدراوە، نزیكەی 75 رۆژیش 
بەســەر یەكــەم دانیشــتنی خولــی چوارەمی 
بــەڵام  تێپەڕیــوە،  كوردســتاندا  پەرلەمانــی 
ناكۆكــی نێــوان لایەنەكان لەســەر پێكهێنانی 

كابینــەی هەشــت و رێكنەكەوتنیــان لەســەر 
دانیشــتنەكانی  پۆســتەكان،  دابەشــكردنی 
پەرلەمانی پەكخستووە و نەتوانراوە دەستەی 

سەرۆكایەتی پەرلەمان هەڵبژێردرێت.
پەرلەمانــی  ئەندامــی  عومــەر،  ســۆران 
كوردســتان لە فراكســیۆنی كۆمەڵی ئیسلامی 
بــە )تــۆڕی میدیایــی رووداو(ی گــوت "ئــەو 
بــێ خەمییــەی حیزبــەكان لــە دواخســتنی 
دانیشــتنەكانی پەرلەمان، بــێ هەیبەتكردنی 
لــەو  دەیانەوێــت  تایبــەت  بــە  پەرلەمانــە، 
هەڵبژاردنە كە بە لیستی نیمچەكراوە بوو، هیچ 
شــانازییەك بۆ پەرلەمانتــاران نەهێڵنەوە كە 
لەلایەن خەڵكەوە هەڵبژێردراون، هەڵوێســتی 
پەرلەمانتارانیــان زۆر لاواز كــردووە بــەوەی 

ناتوانن سەرۆكایەتی خۆشیان هەڵبژێرن".
ســۆران عومــەر ئاشــكرای دەكات، هەموو 
ســەر  خســتووەتە  فشــاریان  حیزبــەكان 
پەرلەمانتارانیان بۆ ئەوەی دانیشتنەكەی رۆژی 

سێشەممە هەڵبوەشێتەوە. 
چەنــد  تەنیــا  "ئەگــەر  دەڵێــت  ســۆران 
پەرلەمانتارێكی كەمیش بین دەچینە پەرلەمان 
و هــەر هیچمــان پــێ نەكرێــت، دەســت بــە 

مانگرتن دەكەین". ئەوە چەندین جارە لەدوای 
دانیشتنی یەكەمی پەرلەمانەوە، پەرلەمانتاران 
فشــار دەكــەن بــۆ ئــەوەی دانیشــتنەكانی 
پەرلەمــان دەســتپێبكەنەوە، پێشــتریش 88 
ئەندامــی پەرلەمان لە یاداشــتێكدا بۆ حیزبە 
سیاســییەكان، داوایــان كرد پەلــە بكرێت لە 
پێكهێنانــی حكومەت و پەرلەمان دەســت بە 
دانیشــتنەكانی بكات، سێشەممەی رابردووش 
ســەرۆك فراكسیۆنەكانی پەرلەمان كۆبوونەوە 
و داوایــان لــە حیزبــەكان كــرد دەســت بــە 
دانوســتاندنەكانیان بكەنــەوە و پەلە بكەن لە 

پێكهێنانی حكومەت.
پەرلەمانــی  ئەندامــی  ســۆفی،  فرســەت 
كوردســتان لــە فراكســیۆنی پارتــی كــە لە 
كۆبوونەوەكــەی رۆژی سێشــەممەی داهاتــوو 
بەشــداری دەكات، بــە )رووداو(ی گوت "ئەم 
هەنگاوەمان درێژەی ئەو فشارانەیە كە لەماوەی 
حیزبــەكان،  ســەر  كردوومانەتــە  رابــردوودا 
بەردەوامیش دەبین هەر كارێك لە دەســەڵاتی 
ئێمە بێت و یاسا رێگامان پێبدات دەیكەین، بۆ 
ئەوەی هەرچی زووە دانیشــتنەكانی پەرلەمان 

دەستپێبكەن".

پەرلەمانتارێكی كۆمەڵ: 

حیزبەكان گوشاریان خستووەتە 
سەر پەرلەمانتارانیان بۆ ئەوەی 

كۆبوونەوەكە نەكرێت

پەرلەمانتارێكی یەكگرتوو: 

ئەگەر ئەو كۆبوونەوەیە سەری 
نەگرت مان دەگرین

                                                                                )فۆتۆ: سێڤان محەممەد سەلیم(

رووداو- هەولێر

لەتیف شێخ مستەفا، سەرۆكی فراكسیۆنی گۆڕان لە پەرلەمانی عێراق رایدەگەیەنێت، كە ئیدارەدان‌و فرۆشتنی نەوتی ئەو كێڵگانەی هەرێمی كوردستان كە لەدوای 
پەسەندكردنی دەستوور دۆزراونەتەوە هەمووی دەستوورین. لەتیف شێخ مستەفا، بەپێی ماددە 112ی دەستوور روونیكردەوە ئەو كێڵگانەی كە لەكاتی جێبەجێكردنی 
دەستووردا هەن، كە دەكاتە پێش 2006 ئەمانە ئیدارەدانی هاوبەشە لەنێوان حكومەتی هەرێمی كوردستان و پارێزگاكان لەلایەك و حكومەتی هاوبەش لەلایەك، كە 

ئەگەریش جیاوازی دروستبوو ئەولەویەت بۆ یاسای هەرێم و پارێزگاكانە، لەبەر ئەوەی دەسەڵاتی هاوبەش بەگوێرەی مادەی 115 وایە".

پەرلەمانتارێكی گۆڕان: فرۆشتنی نەوتی بیرەكانی دوای 2006 دەستوورییە ئابووری

ئەلێكساندرا دی ستێڤانۆ
رووداو - بەرشلۆنە

لەكاتێكدا زۆربەی وڵاتانی ئەوروپا توانیویانە 
سوود لە گەشەی ئابووریی كوردستان وەربگرن 
و وەبەرهێنانی تێدا بكەن، ئیســپانیا شكستی 
هێناوە لە قۆســتنەوەی ئەو هەلە. بەرپرسانی 
ئیســپانی بەدەم ئــەو داوەتنامانــەوە نەچوون 
كــە بــۆ ســەردانیكردنی هەرێمی كوردســتان 

ئاراستەیان كرابوون. 
حكومەتــی  نوێنــەری  شــەدەڵە،  دابــان 
هەرێمی كوردســتان لە ئیسپانیا گوتی "چەند 
سیاســەتمەدارێكی ئــەم وڵاتەمان بانگهێشــت 
كردووە بۆ سەردانی هەرێمی كوردستان، بەڵام 
نەهاتن. ئیســپانییەكان تەنیا بیر لە چوون بۆ 
باشــووری ئەمریكا دەكەنەوە و زانیاری زۆریان 

دەربارەی رۆژهەڵاتی ناوەڕاست نییە".
ســەرۆكی ژووری بازرگانی عێراق- ئیسپانیا 
لە مەدرید وتەكانی شەدەڵەی پشتڕاستكردەوەو 
گوتی ئیســپانیا لــە قەیرانێكــی ئابووریدایە و 
پێویســتی بەوەیە ئاڵوگــۆری بازرگانی لەگەڵ 
وڵاتانی دیكە بكات. ئەو گوتیشــی كە وڵاتانی 
وەك ئەڵمانیــا، ئیتاڵیا و ئینگلتــەرا چوونەتە 

قووڵایی بازاڕەكانی عێراق و كوردستانەوە.
ئەمانج یاجاتوومی سەرۆكی ژووری بازرگانی 
كــە ڕەگەزنامــەی هەردوو وڵاتــی هەیە، گوتی 
كــە كۆمپانیــا گەورەكانی ئیســپانیا تەنیا بە 
بازاڕەكانی ئەفریقا و ئەمریكای باشوور راهاتوون 
و نایانەوێ رێگەی بازرگانی دیكە تاقیبكەنەوە 
"زیاتر ئاسوودەن لەو ناوچانە، كاتێك دێتە سەر 
عێراق و كوردســتان دەیانەوێ هەموو شــتێك 

ئامادە بێت بۆیان بەر لە سەردانكردنیان".
یاجاتوومی كە بەهیوا بوو باڵیۆزە تازەكەی 
ئیسپانیا لە بەغدا كارئاسانی زیاتر بكات گوتی 
"دەبێت باڵیۆزخانەی ئیسپانیا لە بەغدا چالاكتر 

بێــت لــە رووی مامەڵەكردنــی بازرگانییەوە لە 
نێوان عێراق و ئیسپانیا. زۆر قورسە بۆ كۆمپانیا 
ئیسپانییەكان بانگهێشتی كۆمپانیا كوردییەكان 
بكەن، چونكە باڵیۆزخانەی ئیسپانیا ئاسانكاری 

ناكات لە پێدانی ڤیزا".
ئــەو گوتی "لە وڵاتانی دیكەی وەك ئیتاڵیا، 
لە ماوەی پێنج رۆژدا مۆڵەتی بانك وەردەگرن، 
لەكاتێكدا لە ئیسپانیا ماوەی 20 رۆژ تا مانگێك 

دەخایەنێ".
نوێنــەری  قــادر،  رێــزان  بەپێچەوانــەوە، 

حكومەتی هەرێمی كوردستان لە ئیتاڵیا گوتی 
"پەیوەندییــە بازرگانییەكانی نێــوان ئیتالیا و 
كوردستان یەكێكە لە باشترین پەیوەندییەكان 
لــە ئەوروپــا." رێــزان گوتیشــی "بــەم دواییە 
46 كۆمپانیــای ئیتاڵــی ســەردانی هەرێمــی 
كوردســتانیان كــردووە بــۆ بەشــداریكردن لە 

پێشەنگای نێودەوڵەتی."
چەند كۆمپانیایەكی ئیسپانی كە لە هەرێمی 
كوردســتان كاردەكەن، باسیان لە پێشكەوتنی 

كارە بازرگانییەكانیان كرد.
بەشــی  بەڕێوەبــەری  نكێدیــڤ،  دەیڤــد 

هەناردەكــردن لــە كۆمپانیــای ئارتێ ئۆســاكا 
بــۆ دیكۆری دیــوار گوتی "كوردســتانی عێراق 
شــوێنێكی ســەلامەتە بۆ وەبەرهێنان، بەپێی 
ئەزموونــی خــۆم خەڵكــی ئێــرە جدیــن بــۆ 

بزنسكردن لەگەڵ بێگانەكاندا".
نكێدیڤ مانگی تشــرینی یەكەمــی رابردوو 
لەگەڵ 17 كۆمپانیای دیكەی ئیسپانی سەردانی 
هەرێمی كوردستانیان كرد بۆ بەشداریكردن لە 

پێشانگای نێودەوڵەتی هەولێر.
بە وتەی بەرپرســانی هەردوو وڵات، بەهۆی 
زۆریی هاندەرانی تیپەكانی تۆپی پێی ئیسپانیا 
لە كوردســتان، ئیســپانیا دەتوانێ سوودێكی 

زیاتــر لە هەرێمی كوردســتان وەرگرێ لەرووی 
بازرگانیكردنەوە.

لەگەڵ ئەوەشدا هێشتا ژمارەیەك كۆمپانیای 
ئیسپانی لە هەرێمی كوردستان هەن.

كۆمپانیای ئیندرای، كە ئۆفیسی لە مەدریدە 
گرێبەســتێكی وەرگرتووە بۆ بە دیجیتاڵكردنی 
ناســنامە لەسەرتاســەری عێــراق و هەرێمــی 
كوردستان، هەروەها كۆمپانیای نەوتی رێپسۆلی 
ئیســپانی لە ســاڵی 2011 وە لە كوردســتان 

كاردەكات، بەڵام گرێبەستەكەیان بچووكە.
یاجاتووم گوتی "راپسوول بە گرێبەستێكی 
بچووك لە كوردســتان كاردەكات". گوتیشــی 

"راســتە بەغدا هەڕەشەی لەو كۆمپانیا بیانیانە 
كردووە كە لە كوردستان كاردەكەن، بەڵام ئەمە 
بیانوو نییە بۆ كۆمپانیا ئیسپانییەكان لەكاتێكدا 
چارەســەری ئــەو بارودۆخە دەكرێــت بخرێتە 

رێككەوتنی كۆتاییەوە".
هەروەهــا چەنــد كۆمپانیایەكــی بچووكــی 
هەرێمــی كاتالۆنــی ئیســپانی بەشــدارن لــە 
بنیاتنانی ژێرخانی ئابووریی كوردســتان وەك 

رێگەوبان و خانوو دروستكردن.
پێشــبینی  یاجاتــووم  ئەوەشــدا،  لەگــەڵ 
دەكات كە كۆمپانیای گلۆبەســالودی ئیسپانی 
گرێبەســتی بنیاتنانی یەك نەخۆشخانەی 400 

قەرەوێڵەیی لە ســلێمانی و نەخۆشــخانەیەكی 
200 قەرەوێڵەیی لە دهۆك وەربگرێت.

ئــەو گوتیشــی "ئێمــە باشــترین بووین لە 
رووی پرۆفێشــناڵی و نرخەوە، تێناگەم بۆچی 
تا ئێستا گرێبەستەكەیان وەرنەگرتووە، راست 
نییە ئەگەر ئەو كۆمپانیایە گرێبەســتەكەی بۆ 

دەرنەچێ".
سەرەڕای كەمیی پەیوەندییە بازرگانییەكانی 
نێــوان هــەردوولا، بەڵام بەرپرســانی هەردوولا 

گەشبینن بە داهاتوو.
نوێنەری حكومەتی هەرێمی كوردســتان لە 
مەدرید گوتی "گرنگیدانی حكومەتی ئیســپانیا 
و كۆمپانیــا تایبەتــەكان لــە بەرزبوونەوەدایە، 
جێــی سەرســوڕمانە تا ئێســتا كوردســتان و 
ئیســپانیا مێژووییەكی درێژیان پێكەوە نییە". 
شەدەڵە گوتیشی "هەوڵدەدەین هانی كۆمپانیا 
ئیســپانییەكان بدەیــن و تێیانبگەیەنیــن كــە 
كوردســتان عێراق نییە، بــەڵام دەرگایەكە بۆ 

عێراق."
ســەرەڕای  دەڵێــت  هەروەهــا  شــەدەڵە 
هەوڵەكانیــان لەوبارەیەوە، هێشــتا حكومەتی 
ئیســپانیا بە تــەواوی نوێنەرایەتی لە هەرێمی 
كوردستان نەكردووەتەوە "بەڵام لەو باوەڕەداین 

ئەم هەنگاوە تەنیا پەیوەستە بە كاتەوە".
ســەرەڕای هەموو ئاســتەنگەكان، شەدەڵە 
توانیویەتــی پەیوەنــدی وەرزشــی لــە نێــوان 
كوردســتان و ئیســپانیا لە بــواری تۆپی پێدا 

رێكبخات. 
لــەو رووەوە یانەی وەرزشــیی هەڵەبجە بەم 
دواییە رازی بوو بە هێنانی راهێنەری وەرزشــی 
لە یانەیەكی وەكــو ئەتلەتیك بلباوەوە، یانەی 
ریاڵ مەدریدیش گرێبەستێكی ئیمزا كردووە بۆ 
دروستكردنی شوێنێكی وەرزشی بە ستانداردی 

یانەكانی ئیسپانیا.

رووداو - هەولێر
بەپێــی راپۆرتێــك كــە هەفتــەی رابردوو 
بڵاوبــووەوە، هەرێمــی كوردســتان دەرگای 
بازاڕەكانــی عێــراق بــەڕووی كۆمپانیاكانــی 
ئیماراتــدا دەكاتەوە بۆ ئەوەی لە بواری وزە، 
بیناســازی و گەشــتوگوزار لە هەموو عێراقدا 

كاربكەن.
راپۆرتەكە كە لەلایــەن ژووری بازرگانی و 
پیشەســازی دوبەیەوە سەرپەرشتی كراوە و 
یەكەی زانیاری ئابووری كاری لەسەر كردووە، 
دەڵێــت: "بۆ كۆمپانیاكانــی ئیمارات هەرێمی 
كوردســتانی عێــراق ناوچەیەكی ســەقامگیر 
و دەرگایەكــە بــۆ هەموو بەشــەكانی دیكەی 

عێراق"
بڵاوبوونەوەی راپۆرتەكەدا هاوكاتە لەگەڵ 
چوونی شاندێكی بازرگانی پایەبەرزی ئیماراتی 
بۆ هەرێمی كوردستان بە سەرپەرشتی ژووری 

بازرگانی و پیشەسازی دوبەی. 

بەپێی راپۆرتەكە، كوردستان لە بەشەكانی 
دیكەی عێراق كراوەترە و هەروەها حكومەتی 
هەرێمی كوردستان بەشێوەیەكی چالاكانە كار 
لەسەر بەرەوپێشبردنی بەرژەوەندی كۆمپانیا 
بیانییــەكان دەكات "گەشەســەندنی ئابووری 
هەرێمەكــە بەهێــزە و وەبەرهێنــان لە بواری 

نەوت و غازدا زیاتر بەرەوپێش دەبرێت".
پێشخســتنی  لــە  ئیمــارات  بەشــداریی 
ئابووریی هەرێمی كوردستاندا لە چەند ساڵی 
رابردوودا گەشەی بەخۆوە بینیوە، بە تایبەتی 
لە بواری بیناســازی و لۆجستیكدا. پارێزگای 
هەولێر بە تایبەتی گەشەســەندنی بیناسازی 
زۆری بەخــۆوە بینیــوە و نازنــاوی "دوبەیی 
عێراق"ی بۆخۆی مســۆگەر كردووە. وەك لە 
راپۆرتەكــەدا هاتووە، هەولێر خوازیارە ببێتە 
پێگەیەكی گرنگ لە ناوچەكەدا، بەتایبەتی لە 
رێگەی راكێشــانی گەشەسەندنی ئابوورییەوە 
لــە رێــی فڕۆكەخانەكەیەوە كە لــە 2010دا 

كرایەوە.
باشــەكانی  لایەنــە  دەڵێــت  راپۆرتەكــە 
ســەقامگیری،  لــە  بریتیــن  كوردســتان 
بەرەوپێشــچوونی ژێرخان، هەڵوێســتی باش 
بەرامبەر بە وەبەرهێنانی راســتەوخۆی بیانی 
و بوونی پەیوەندی بەهێــزی ئابووری لەگەڵ 
توركیــا. راپۆرتەكــە هەروەهــا دەڵێت جگە 
لەبواری نەوت، هەولێر جەخت دەكاتە ســەر 
پەرەپێدانی ناوچەی بازرگانیی ئازاد، توریزم، 

پیشەسازی سووك و كشتوكاڵ.
هەروەها رێژەیەكی بــاش لە وەبەرهێنانی 
و  خانووبــەرە  ئاراســتەی  بــۆ  ناوخۆیــی 
خانووبــەرە  ژێرخانــی  نوێكردنــەوەی 
بــواری  باشــی  تەرخانكــراوە. گەشــەیەكی 
خانووبەرە و نیشتەجێبوون لە لایەن كۆمپانیا 
توركــی و لوبنانیەكانــەوە هاتووەتــە ئارا و 
بــەم دواییــەش كۆمپانیایەكــی ئیماراتی بە 
ناوی ترۆجانــس كۆنسترەكشــن پڕۆژەیەكی 

بیناسازی سێ ساڵەیی گرتووەتە ئەستۆ.
مانگــی تشــرینی یەكەمی ســاڵی رابردوو 
پــڕۆژەی  دوبــەی  ئەلئیعمــاری  كۆمپانیــای 
ســێ ملیار دۆلاریــی "داون تــاون ئەربیل"ی 
دەســتپێكرد. ئەو پرۆژەیە نزیكەی 35 هەزار 
هەلــی كار دەڕەخســێنێ و بــە تەواوبوونــی 

شێوەی شاری هەولێر دەگۆڕێت.
چەندیــن كۆمپانیــای دیكەی ئیمــارات لە 
چەند بوارێكدا لە هەرێمی كوردستان چالاكن، 
لەوانــە دانــا گاز، رۆتانا، ماجــد ئەلفوتەیم و 

كۆمپانیای وزەی نەتەوەیی ئەبوزەبی.
هەروەها كەرتی بانكیش لە گەشەسەندندایە 
و بانكــە بیانییەكان، بەتایبەتی بانكە توركی 
و لوبنانییــەكان و هەروەهــا بانكی HSBC و 
ســتاندەرد چارتەرد لە هەرێمی كوردســتاندا 

وەبەرهێنانیان دەستپێكردووە.
پیشەسازی، بە تایبەتی پیشەسازی كەرتی 
نەوت و غاز 22%ی بەرهەمی ناوخۆیی )جی 

دی پــی( پێكدەهێنێت، بەڵام پیشەســازییە 
سووكەكانی وەكو لە قوتوونان و كەرەستەی 
بیناســازی و خواردنەوە سووكەكان سەرنجی 
هەندێك لە كۆمپانیا بیانییەكانی ئەو بوارەی 
راكێشــاوە، لە نێویشیاندا كۆمپانیای پێپسی 

و كۆكا كۆلا.
19%ی  گەشــتوگوزار  هەمانكاتــدا،  لــە 
بەرهەمی ناوخۆیی پێكدەهێنێت. لە 2010دا 
یەك ملیۆن و 300 هەزار گەشتیار سەردانی 
كوردســتانیان كردووە كــە 20 هەزار لەوانە 
لــە دەرەوەی عێراقەوە هاتــوون. راپۆرتەكە 
دەڵێــت رۆژئاواییــەكان زیاتر بۆ مەبەســتی 
بازرگانی سەردانی كوردستان دەكەن، بەڵام 
گەشــتیارانی توركــی و ئێرانــی بــۆ بینینی 
سروشــتی كوردســتان ســەردانی هەرێمــی 

كوردستان دەكەن.
دەربــارەی عێراق بە گشــتی، راپۆرتەكە 
لــە  یەكێــك  بــە  بــووە  عێــراق  دەڵێــت 

ئیماراتــی  بازرگانــی  هــاوكاری  دیارتریــن 
و دووەم گەورەتریــن بــازاڕە بــۆ دووبــارە 
هەناردەكردنــەوەی هاوردەكانــی ئیمــارات. 
ئامارەكانی ئیمارات قەبارەی بازرگانی نێوان 
ئیمارات و عێراق بە 8 ملیار دۆلار لە ســاڵی 

2012دا دەخەمڵێنن.
راپۆرتەكــە دەڵێت، بازرگانــی دوولایەنە 
لــە نێوان هــەردوو وڵاتدا بــە تایبەتی دوای 
كردنــەوەی هێڵی ئاســمانی كارگــۆی نێوان 
بەســرە و دوبــەی زیــادی كــردووە، كە بە 
كۆمپانیــا  ئامێــری  پێداویســتی  هۆیــەوە 
خواردەمەنــی  پێداویســتی  و  نەوتیــەكان 

دەگوازرێتەوە.
لــە راپۆرتەكەدا هاتــووە "عێراق لە پێنج 
ســاڵی دادێ دەبێتــە یەكێك لــە خێراترین 
گەشەی ئابووری لە جیهاندا. بەڵام وەكو هەر 
بازاڕێكی دیكەی ناســەقامگیر، درێژەپێدانی 
ئەو دۆخە پڕ لە كۆسپ و تەگەرە دەبێت."

ئەلێكساندەر دی ستێڤانۆ 
رووداو - نەمسا 

ســنووردارەكەی،  ژێرخانــە  ســەرەڕای 
هەرێمی كوردستانی چاوی بڕیوەتە راكێشانی 
دێرینــی  مێــژووی  ئەوروپــی.  گەشــتیارانی 
كوردســتان، ئەو شــوێنەی كە بــۆ یەكەمجار 
مرۆڤایەتی شاری تێدا دروستكرد، هاوكارە بۆ 

راكێشانی سەرنجی گەشتیاران.
بــۆ  كوردســتان  هەرێمــی  حكومەتــی 
پێشــەنگای  لــە  بەشــداری  یەكەمینجــار 
گەشــتوگوزاری "فێریــن -مێســێ -وێین" كرد 
لــە ڤیەننــا كە لــە 16تاوەكــو 2014/1/19 
بــەردەوام بوو. ئــەو پێشــەنگایە گەورەترین 
پێشــەنگای گەشــتوگوزاریی نەمســایە. لــە 
وەكــو  كوردســتان  هەرێمــی  پێشــەنگاكەدا 
شــوێنێكی خۆش و خاوەن سروشــتی جوان 

ناسێنراوە. 
د.مســتەفا رەمەزان، نوێنــەری حكومەتی 
هەرێمــی كوردســتان لە نەمســا دەڵێت "زۆر 
لە خەڵكی ئێرە كوردســتان ناناسن، ئامانجی 
ئێمە ناســاندنی كوردســتانە بــە هەموو ئەو 
كەســانەی حــەز بــە گەشــت و سەركێشــی 

دەكەن".
لــەو  "یەكێــك  دەڵێــت  هەروەهــا  ئــەو 
لــەم  بەشــداری  لێكردیــن  وای  هۆكارانــەی 
پێشــەنگایەدا بكەیــن، ئەوەیــە كە ئەمســاڵ 

هەولێــر وەكو پایتەختی گەشــتیاری وڵاتانی 
عەرەبی هەڵبژێردراوە".

هەولێری پایتەختی كوردســتان بە یەكێك 
لە كۆنترین شــارەكانی جیهــان دادەنرێت كە 
بــە بەردەوامی مرۆڤی تێــدا ژیاوە. هەولێر لە 
8000 ســاڵ پێــش ئێســتاوە ژینگەی مرۆڤ 
بــووە. هەروەها كوردســتان بە شــوێنەواری 

شــوێنەواری   3000 و  دەوڵەمەنــدە  دێریــن 
دۆزراوەی هەیە.

مســتەفا دەڵێــت ئــەو بــە هیوایــە بــە 
بەشــداریكردن لەو پێشــەنگایە، كوردســتان 
و مێــژووە دێرینەكــەی، خەڵكــی جیــاواز و 
ســەردانیكەران  بــە  جوانەكــەی  سروشــتە 

بناسێنێ.

گەشــتیاری  بــۆردی  داتاكانــی  بەپێــی 
كوردســتان، ژمــارەی گەشــتیارانی هەرێمی 
كوردســتان بەرێــژەی 30% زیــادی كــردووە 
و لــە نێو گەشــتیاراندا ژمارەی گەشــتیارانی 

ئەمریكی و ئەوروپی لە زیادبووندان. 
بــەڵام ئێســتا زۆربــەی گەشــتیاران لــە 
ئێرانــەوە  و  عێــراق  دیكــەی  بەشــەكانی 
ســەردانی كوردســتان دەكــەن. بــە وتــەی 
رێبــوار ئــازاد، وتەبێژی كۆمەڵــەی كۆمپانیا 
گەشــتوگوزارییەكانی كوردستان، تەنیا پێنج 
كۆمپانیــای گەشــتوگوزاری بیانی لە ئەوروپا 
و ئەمریكا و رۆژهەڵاتی ناوەڕاســت گەشت بۆ 
كوردســتان رێكدەخەن. ئەو هەروەها دەڵێت 
كە ســاڵانە تەنیا هەزار گەشــتیار لە وڵاتانی 

ئەوروپاوە سەردانی كوردستان دەكەن. 
دانیاڵ گۆنزالێس، گەشــتیارێكی ئیسپانی 
كە لەگەڵ كۆمپانیای بالبێچ ســەما تورس لە 
لوبنان و كۆمپانیای ئۆریكســا لە بەرشەلۆنە 
كاردەكات، لەگەڵ یەكەم گرووپی گەشتیاریدا 
لە بەرشەلۆنەوە ســەردانی كوردستانی كرد. 
گۆنزالێس دەربارەی گەشــتەكەی دەڵێت ئەم 
جــۆرە شــوێنانە زیاتر ســەرنجی گەشــتیارە 

سەركێشەكان رادەكێشن. 
ئــەو دەڵێــت "ئێمــە كــە گرووپێكــی 20 
كەسی بووین، زۆربەیان لە تەمەنی نزیك 50 
ســاڵیدا بوون و زۆربەیان زۆر شارەزای بواری 

گەشــتكردن بوون و گەشتی زۆریان كردبوو، 
چووینە هەولێر". 

گۆنزالێــس بــەردەوام بــوو لــە قســەكانی 
"خەڵكی ئاسایی سەردانی ئەم جۆرە شوێنانە 
ناكەن، گەشتیاران ســەردانی شاری گەورە و 
گوندی گەشتیاری دەكەن. هەرچەندە كورد و 
گەشتیارانی دیكەی ناوچەكە حەز بەسەردانی 
ناوچە شاخاوییەكان ناكەن، بەڵام ئەوروپیەكان 
حەزیان لەو جۆرە شــوێنانەیە. رێگاوبانەكان 
زۆر خراپ بوون، بەڵام ئەوروپییەكان هێشــتا 
حەز بە گەشتكردن بۆ ئەو ناوچانە دەكەن".

لــە كاتێكــدا بەشــەكانی دیكــەی عێــراق 
بەدەســت توندوتیــژی بــێ كۆتــاوە گیریــان 
خــواردووە، هەرێمــی كوردســتان پێگەیەكی 
ســەقامگیرە لــە رووی ئابووری و سیاســی و 
ئەمنییەوە، ئابوورییەكەی لە گەشەسەندنێكی 
خێرادایــە. بــەڵام گۆنزالێس دەڵێــت، ئەگەر 
دەسەڵاتدارانی كوردستان بە جددی دەیانەوێت 
كار لەســەر ئــەوە بكــەن كوردســتان ببێتــە 
جێگــەی گەشــتیاری بۆ گرووپی گەشــتیاری 
گەورە گەورە، ئەوا كوردستان زۆر كەموكوڕی 

هەیە كە پێویستیان بە پڕكردنەوە هەیە.
گۆنزالێس دەڵێت "گەشتیارە ئیسپانییەكان 
زۆر هەســتیان بە ســەلامەتی دەكرد. زاڵگەی 
پۆلیــس لــە هەمــوو شــوێنێكی هەرێمەكەدا 
هەیە". بەڵام گوتی "شــوێنە گەشتوگوزاری و 

مێژووییــەكان بە رێكی دیاری نەكراون كاتێك 
كە تەماشــایان دەكەی، نازانی تەماشای چی 
دەكەی، رێبەری گەشتوگوزاری لە كوردستاندا 

نییە". 
بــەڵام ئــەم كێشــەیە تــا رادەیــەك بــۆ 
گەشتیارە ئینگلیزی زمانەكان چارەسەركراوە. 
ســاڵی پار ئی بز گایــدز، كتێبێكی دەربارەی 
كوردســتان بە چاپ گەیاند. هەروەها نووسەر 
و فۆتۆگرافــەری هۆڵەندی یڤۆنە فان دەر بیل 
بەم زووانە كتێبێك بۆ گەشتیارانی كوردستان 
بڵاودەكاتــەوە كــە دوو ســاڵە كاری لەســەر 

دەكات. 
گۆنزالێــس دەڵێــت، گرووپە گەشــتیارییە 
ئیســپانییەكە لە فڕۆكەخانەی هەولێر لەلایەن 
گەشــتوگوزارەوە  وەزارەتــی  بەرپرســانی 
پێشــوازییان لێكرا "كوردستان زۆر گرنگی بە 

برەودان بە گەشتی ئەوروپییەكان دەدات".
كوردســتان ڤیــزا بە گەشــتیارانی وڵاتانی 
ئەوروپــا هەر لە فڕۆكەخانــەوە دەدات و بەم 
زووانــە چەنــد وڵاتێكــی كەنــداوی بــە نەوت 

دەوڵەمەندیش دەخاتە هەمان لیستەوە.
بــە هاوكاری راوێژكارانــی بیانی حكومەتی 
درێژخایەنــی  پلانــی  كوردســتان  هەرێمــی 
داناوە كە لەســاڵی 2025دا 7ملیۆن گەشتیار 
راكێشــێت و لە ئەنجامیشدا 2.17 ملیار دۆلار 

لە داهاتی گەشتوگوزاری كۆبكاتەوە.

ئیسپانیا لە گەیشتن بە بازاڕی كوردستان بەجێما

ئیماراتییەكان لە دەرگای كوردستانەوە دەچنە نێو بازاڕەكانی عێراق

گەشتیارە سەركێشەكانی ئەوروپا روو لە كوردستان دەكەن

سەرۆكی ژووری بازرگانی ئیسپانیا:

كۆمپانیا گەورەكانی 
ئیسپانیا تەنیا بە 

بازاڕەكانی ئەفریقا و 
ئەمریكای باشوور راهاتوون

شوێنی هەرێمی كوردستان لە پێشەنگای گەشتوگوزاری "فێرین -مێسێ -وێین" لە ڤیەننا

هەڤپەیڤین

رەفیق حیلمی دڵداری شاعیری لە حیزب دەركرد

ئەحمەد حەسەن بەكر پێیگوتم 
بڕۆن جیابنەوە و یەخەمان بەردەن

موكەڕەم تاڵەبانی:

پێــی ناوەتە 94 ســاڵی تەمەنیــەوە، یەكێكە 
لــەو چەند كەســەی كە ســاڵی 1938 كۆمەڵەی 
داركەریــان دامەزراندووە، ئەو كۆمەڵەیەی بووە 
بناغــە بۆ حیزبــی هیوا. پاش هەڵوەشــانەوەی 
حیزبــی هیــوا دەبێتــە ئەندامی حیزبی شــیوعی 
عێراقــی و لەمــاوەی ئــەو ســاڵانەدا دوو جــار 
زیندانــی كراوەو ســاڵانێكیش وەزیری ئاودێریی 

عێراق بووە لەپشكی حیزبی شیوعی.
 بــۆ گێڕانــەوەی هەندێــك لــەو بیرەوەریانە 
چووینــە ماڵەكــەی لە گەڕەكی ئاشــتی شــاری 
ســلێمانی، لــەدەرگای ئــەو خانووەی كــە تێدا 
دەژی و دەكەوێتە ناو باخچەكەی ســەعید بەگ، 

چاوەڕوانی دەكردین. پیاوێكی شیكپۆش، تەمەنی 
هێشتا زەفەری بە بەژن و باڵای نەبردووە و قنج و 
قیت، زۆربەی یادەوەرییەكانی لەبیرماوە. وەكو 
خۆی بۆی باســكردین، هەمــوو بیرەوەرییەكانی 

لە چەندین بەرگدا نووسیوەتەوە. 
لــەو ژوورەی كە دەیڕوانییە ســەر باخچەكە، 
گفتوگۆكەمــان تێكــەڵ بە نەغمەی ئــەو باڵندانە 
دەبوو كە بەنــاو دارەكاندا دەهاتــن و دەچوون. 
مامۆســتا موكەڕەم بە دڵێكی كــراوەوە گوێی بۆ 

شلكردین و وەڵامی پرسیارەكانی داینەوە.

هەڤپەیڤین: كاوە ئەمین

ئەوەی ئێمەی 
كۆكردەوە بۆ 

دامەزراندنی كۆمەڵەی 
داركەر یونس رەئوف 

دڵدار بوو

ئەحمەد حەسەن بەكر گوتی ئامادەم وەرەقەی 
سپی لەگەڵ مەلا مستەفا ئیمزا بكەم

رەفیق حیلمی وەكو قوتابی تەماشای ئەندامانی 
لیژنەی مەركەزی حیزبی هیوای دەكرد

     رەفیق حیلمی مساوەمەیەكی لەگەڵ ماجد 

رووداو: حەزدەكەین ســەرەتا باســی 
ژیانی لاوێتی خۆتمان بۆ بكەی؟

موكــەڕەم تاڵەبانــی: مــن لەســاڵی 1923 
لــە كەركووك لەدایكبــووم. منداڵیــم لە دێیەك 
بردەســەر كە نــاوی )زەردیاوا( یــەو كەوتووەتە 
خوارووی شاری كفری. ساڵی 1931 لە كفرییەوە 
بــۆ خوێنــدن هاتمــە كەركــووك و قوتابخانەی 
سەرەتاییم لەوێ تەواوم كرد. ئێمە لە بنەماڵەیەكی 
ئاینــی بووین و لە كەركووكیش زۆربەی ژیانم لە 
تەكییەی تاڵەبانی بەسەر بردووە، لەدوای مردنی 
باپیــرم لەژێر چاودێری شــێخ جەمیلــی ماممدا 
بــووم، دوای تەواوكردنی خوێندنی ســەرەتایی، 
چوومــە ســانەوی مەركــەزی لە كەركــووك كە 
تەنیــا خوێندنگەیەكی ئامادەیی بــوو لە هەموو 
كوردســتاندا، چونكە ئەو وەختە نە لە سلێمانی 
و نە لە هەولێر و نە لە قەزاكان ئامادەیی نەبوو، 
تەنیا قوتابخانەی ناوەندی هەبوو، بۆیە قوتابیانی 
كورد بۆ خوێندن دەهاتن بۆ كەركووك، هەندێكی 
كەمیــان دەچوونــە بەغــدا. من لەســاڵی 1937 
چوومــە ســانەوی مەركەزی، ئەوكاتە مامۆســتا 
رەفیق حیلمی بەڕێوەبەری ئەو قوتابخانەیە بوو، 
بەڵام لەبەر ئەوەی لەگەڵ بەڕێوەبەرێكی دیكە كە 
یەكێكــی توركمان بوو رێكنەدەكەوتن، حكومەت 
هەردووكیانــی گواســتەوە بۆ خــوارووی عێراق، 
مامۆســتا رەفیق حیلمی گواسترایەوە بۆ عەمارە 
و توركمانەكەش بۆ بەغــدا، قوتابییە كوردەكان 
لەژێــر كاریگەری ئەودا بوون، بە ئامانەت دەیڵێم 
ئەوەی كــە ئێمەی كۆكــردەوە بــۆ دامەزراندنی 
كۆمەڵەیــەك، یونــس رەئوف دڵدار بــوو كە لە 
كۆیــەوە هاتبــووە كەركووك. ئێمــە پێنج كەس 
بووین كە ئەو كۆمەڵەیەمان دامەزراند )مەبەست 
كۆمەڵەی داركەرە(، ئەوانیش من و یونس رەئوف 
دڵــدار، كاكە حەمەی ســەید ئەحمەدی خانەقا، 
بورهــان حامید بەگی جاف و یەكێكیش خەڵكی 
هەولێــر بــوو وابزانم نــاوی جەلال قــادر بوو كە 
چووە كۆلێژی ســەربازی و بووە ئەفســەر، بەڵام 
بــە گەنجی ئەمری خوای كرد، لەوكاتەدا زۆربەی 
قوتابیانی كوردستان لە كەركووك كۆدەبوونەوە، 
ئەو كۆمەڵەیەش كە لەوێ دامەزرا، لە كاتێكدا بوو 
كە گەلێك لە مامۆستایانی رەگەزپەرستی سووری 
و لوبنانــی و فەلەســتینی لە عێراق لــە دەوری 
مەلیك غازی كۆببوونەوە، وایان تێگەیاندبوو كە 
دەتوانێ ببێتە بسماركێك بۆ وڵاتە عەرەبییەكان 

و عێراقیش ببێتە بروســیا، لە دەرســی مێژوودا 
كە كەسێك پێیدەگوتین، ناوی محەممەد شوخەیر 
بوو، ئەندامی یەكێك لە حیزبە رەگەزپەرستەكان 
بوو لە لوبنان، هەمیشــە لەســەر ئەوە تەئكیدی 
دەكــردەوە كە چــۆن یەكێتی وڵاتــە عەرەبەكان 
وەك یەكێتی ئەڵمانیا دروســتبكات، كەســێكی 
وەكو بسمارك كە مەلیك غازییە ببێتە سەرۆك، 
ئەمە كاردانەوەیەكی لەناو ئێمەدا دروستكردبوو، 
یەكێكــی رەگەزپەرســت لەنــاو قوتابخانەیەكدا 
بێــت كە زۆربــەی كورد و توركمــان بێت، دیارە 
كوڕی ئەفســەرە عەرەبەكانیشــی تێــدا بوو ئەو 
قوتابخانەیە. مامۆستا هەمیشە باسی لەو شتانە 
دەكــرد. بە نیســبەت ئێمــەی كوردیشــەوە نە 
بســماركێكمان هەبــوو نەهیچ كــە بتوانێ وڵاتی 
كوردستانی دابەشكراو لە نێوان ئەم حكومەتانەدا 
كۆبكاتــەوە و بیانكاتە یەك دەوڵەت، ئەوەی كە 
بە بیرماندا دەهات یەكخستنی ئیتالیا بوو لەلایەن 
گاری باڵــدی و كۆمەڵــەی كاربۆنــاری بە واتای 

)خەڵوزفرۆشــان(، بۆیە لەســەر ئــەو بیرۆكەیە 
كۆمەڵەیەكمــان دامەزرانــد بــە نــاوی كۆمەڵەی 

)داركەر(. 
رووداو: بۆچی ئەو ناوە؟

ئــەو  بەنــاوی  هــەر  تاڵەبانــی:  موكــەڕەم 
كۆمەڵەیــەوە بــوو كە لــە ئیتاڵیــا دامەزرابوو. 
بێگومان ئێمە خەڵوزفرۆش نەبووین، ئەو ناوەمان 
بــۆ ئەوە بــوو كە رەنگــە لە كوردســتان گاری 
باڵدی پەیدابێت و بتوانێت ئەوەی كە بســمارك 
لــە ئەڵمانیا كــردی ئەم لە كوردســتان بیكات، 
لەبەرئــەوە ناومــان لێنــا داركــەر، كاتێك ناوی 
ئــەم كۆمەڵەیە بڵاوبووەوە، گەلێك خەڵك هاتنە 
ناوییەوە، چونكە ئەو قوتابیانەی كە لە هەولێر و 
سلێمانی و قەزا و ناحییەكانەوە هاتبوون ئەوان لە 
وچانی نیوەی ساڵدا كە دەگەڕانەوە بۆ شارەكانی 
خۆیان باســی دامەزراندنی كۆمەڵەكەیان دەكرد، 
ئەوەبــوو كۆمەڵە گەورە بوو، تەنیا لە ســنووری 
قوتابیانــدا نەمــا، بەڵكو مامۆســتایانیش هاتنە 
ناویــەوە، هەروەها خوێندنگا دینیەكانیش هاتنە 
نــاوی، بیرمان كردەوە كــە ئیدی كۆمەڵە لەوەدا 
نەماوە ئێمە بتوانین ئیدارەی بكەین، بیركرایەوە 
كــە ئــەم كۆمەڵەیە ببێتە حیزبێكی سیاســی و 
شەخسێكی سیاسی كوردستان تەكلیف بكرێت 

كە سەركردایەتی بكات.
رووداو: هیــچ بەڵگەنامەیــەك، گۆڤارێك یان 

شتێكی ئەو كۆمەڵەیە ماوە؟
موكەڕەم تاڵەبانی: نەخێر، هیچ نووسراوێكی 
تایبەت بەو كۆمەڵەیە دەرنەچوو، نە دەستنووس، 
نە چاپەمەنی، تەنیا بیرەوەرییەكە كە دەڵێن ئەو 
كۆمەڵەیە هەبووە. لە حوزەیرانی 1938 بڕیاردرا 
كۆمەڵە بكرێتە حیزبێكی سیاســی، ئەوەبوو لە 
كەركووك كۆنگرەیەك بەســترا كــە نزیكەی 60 
قوتابی بەشدارییان تێدا كرد، هەندێك كەسایەتی 
كوردیــان هەڵســەنگاند تا تەكلیفیــان بكەن بۆ 
سەرۆكایەتی ئەو كۆمەڵەیە، ئەو وەختە ناوی هیوا 
لەناو ناواندا نەبوو، بەڵام بڕیار ئەوەبوو كە ببێتە 
حیزبێكی سیاســی، ئەوانەی باســیان لێوەكرا، 
تۆفیــق وەهبی، ئەمیــن زەكی، جەمــال بابان، 
مەعرووف جیاووك، هەروەها رەفیق حیلمی بوون، 
ئەوە نەبوو رەخنەیەك لەوانی دیكە هەبێ، بەڵام 
نزیكترین كەس بۆ كۆمەڵە مامۆستا رەفیق حیلمی 
بوو، چونكە ساڵێك لەوەوپێش بەڕێوەبەری ئەو 
قوتابخانەیــە بوو، پێوەنــدی لەگەڵیاندا هەبوو، 
دوای ئەوە كەســێكی ناســراو بوو، بەتایبەتی لە 
مەســەلەی كوردایەتیــدا، بۆیە لــەو كۆنگرەیەدا 
بڕیاردرا تەكلیف بكرێت و مامۆسا رەفیق حیلمی 

بكرێتە ســەرۆكی ئــەو حیزبە. رەفیق حیلمی لە 
ســەردەمی دەوڵەتی عوســمانیدا لە ئیستەنبوڵ 
یەكێــك بوو لە دامەزرێنەرانی كۆمەڵەی )هێڤی( 
كە قوتابیانی كورد لە ئیستەنبوڵ دایانمەزراندبوو. 
بــۆ زیندووكردنەوەی ئەو ناوە، پێشــنیازی كرد 
ناوی حیزبەكە بكرێتە هیوا. كاتێك تەكلیف كرا 
بە خۆشییەوە ئەو داوایەی قەبوڵ كرد، لەوكاتەدا 
لە بەغدا بوو، زۆریشی پێنەچوو بووە موفەتیش 
و نێردرا بۆ سلێمانی، لەو ماوەیەدا ئێمە كە یەك 
بــە دوای یەكدا قوتابخانــەی ئامادەییمان تەواو 
دەكرد، دەچووینە كۆلێژەكانی بەغدا دەمانخوێند. 
زۆربــەی دامەزرێنەری كۆمەڵــەی داركەر هێواش 
هێــواش چوونە بەغدا، مامۆســتا رەفیق حیلمی 
لە سلێمانی بوو، ئیدی ئەو پێوەندییە نەبوو كە 
كۆمەڵــەی داركــەر و حیزبی هیوا لەگەڵ لیژنەی 
مەركەزی و ســەرۆكی حیــزب كۆببێتەوە و بڕیار 
لەســەر شتەكان بدات، حیزبی هیواش بەرنامەی 
نەبــوو، تەنیــا بەرنامەیەكی گشــتیی هەبوو بۆ 

كوردســتان، ئەوانــەی دەڵێن بیــری نازییەتیان 
هەبوو راست ناكەن، چونكە رەفیق حیلمی بیری 
نازیزمــی نەبوو، بەڵكــو بیری بــەرەو بەریتانیا 
دەچــوو نــەك نازیــزم، بــەڵام ئەندامانی حیزب 
لەوكاتــەدا كە بیری نازیزم لــە جیهاندا بڵاوبوو، 
جۆرە لاساییەكیان هەبوو نزیك بوو لە نازیزمەوە، 
بەڵام بیــری نازێتی نەبوو، یەعنــی بڵێین لەناو 
قوتابیانیشــدا بیــری نازێتــی هەبووبــێ، هیــچ 
پێوەندییەكــی بە نازیزمەوە نەبــوو. ئەوە نەبوو 

چاوەڕێ بن ئەڵمانیا شتێك بۆ كورد بكات.
رووداو: كــوردی پارچەكانــی دیكە لە حیزبی 

هیوادا هەبوون؟
موكــەڕەم تاڵەبانــی: نەخێر لــە پارچەكانی 
دیكەی كوردستان كەسی وای تێدا نەبوو، حیزبی 
هیــوا هەر لە كوردســتانی عێــراق بڵاوببووەوە، 
هەرچەندە شعوریان بەرامبەر كوردی پارچەكانی 

دیكــەی كوردســتان هەبوو، بەڵام كەســی تێدا 
نەبوو، لە ماوەیەكدا كە ئێران داگیركراو رەزا شا 
دەركــرا لە ئێران، بێگومان هیــوا ئەندامی ناردە 
مەهابــاد، لقی حیزبــی هیوا بەنــاوی كۆمەڵەی 
)ژێ كاف( دروســتبوو، وەكو لقــی هیوا وابوو، 
پاشان بووە حیزبی دیموكراتی كوردستانی ئێران 

بەسەرۆكایەتی پێشەوا قازی محەممەد.
رووداو: كۆمەڵــەی )ژێ كاف( كورتكــراوەی 

چییە؟
موكەڕەم تاڵەبانی: بەمانــای ژیانەوەی كورد 
بوو، تەنانەت گۆڤارەكەیان كە ناوی )نیشتیمان( 
بوو، لەلای سەرەوەی نووسرابوو بژی هیوا، بژی 
ســەرۆكی هیوا. چونكە وەك لقێكــی هیوا بوو، 
دوایــی جیابــووەوە و بووە حیزبێــك بۆ خۆی، 
ئەوانەشــی كە هاتوچۆی كوردســتانی ئێرانیان 
دەكرد و دایانمەزراند، چەند ئەفسەرێك بوون لەو 

ئەفسەرانەی كە ئەندام بوون لە حیزبی هیوا.
رووداو: تــۆ بۆچی لە حیزبی هیوادا نەمایت؟ 

بۆچی چوویتە ناو حیزبی شیوعی؟
موكەڕەم تاڵەبانی: حیزبی هیوا تێكچوو بۆیە 
چوومە ناو حیزبی شــیوعی. لە شۆڕشی 1945 
حیزبــی هیــوا بێتوانا بــوو لەوەی كــە یارمەتی 
شــۆڕش بدات، لە نامەیەكدا كە مەلا مستەفا بۆ 
رەفیق حیلمی نووسیبوو داوا دەكات خۆپێشاندان 
بكرێ و رێگە بگیرێت، بەڵام هیوا نەیتوانی هیچ 
بكات، كە ئەوەی بۆ نەكرا شۆڕش شكستی هێنا 
و هیواش تێكچوو، دیارە ئەو وەختە پێش ئەوەی 
تێكبچێت، جۆرە مساوەمەیەك لە بەینی رەفیق 
حیلمی و ماجد مستەفا هەبوو، بۆیە دواتر كرایە 
وەزیــری دەوڵەت، من یەكێــك بووم لەوانەی كە 
ئەوەم فەزح كرد و گوتم چۆن لە پشت حیزبەوە 

مساوەمە دەكرێ لەسەر كورسیی وەزارەت؟
 ئێمە نزیكەی 20 كەس بووین كە لە حیزبی 
هیوا دەركراین، بەڵام دەركردنەكە هەر بە رواڵەت 
بوو، چونكە پەیوەندیمان لەگەڵ حیزبی هیوا هەر 
هەبوو، بەڵام ئەوە هۆكارێك بوو بۆ شكستهێنانی 
شــۆڕش و حیزبــی هیواش پارچــە پارچە بوو، 
لەســاڵی 1946 بەشی كۆتایی ئەو حیزبە خۆی 
هەڵوەشــاندەوە، بەشــێكیان چوونە ناو حیزبی 
دیموكراتی كوردســتانەوە كە لەو ســەروبەندەدا 
دامەزرابوو، بەشێكیش چوونە ناو حیزبی شیوعی 

و بەشێكیشیان وازیانهێنا و دانیشتن. 
رووداو: مامۆســتا رەفیــق حیلمی كەســێكی 

تاكڕەو و دیكتاتۆر بوو لەناو حیزبدا؟
موكــەڕەم تاڵەبانــی: رەفیــق حیلمــی وەكو 

ئەندامانــی  تەماشــای  قوتابــی 
لیژنەی مەركەزی دەكرد كە چۆن قوتابی بوون 

لــەلای خۆی و ئــەو بەڕێوەبەریان بــوو، ئەمری 
بەســەر هەموویاندا دەكــرد. چەند جارێك چەند 
كەســێكی لە قیادەی حیزب دەركرد، ئەوانەی لە 
قیادەی حیزب دەریكردن دامەزرێنەرانی كۆمەڵەی 
داركەر و حیزبی هیوا بوون. یونس رەئوف دڵدار، 
كاكە حەمەی خانەقا و هەندێك ئەفســەر لەوانە 
بوون كــە دەریكــردن، كە بڕیارێكــی دەردەكرد 

دەبوو قبوڵ بكرێت.
رووداو: خەڵكانێــك رەخنەی ئەوە لە حیزبی 
شــیوعی عێراقی دەگرن كە هەڵوێستێكی باشی 
نەبووە لەسەر مەسەلەی كورد و مەسەلەی مافی 

چارەنووسی كورد؟
موكــەڕەم تاڵەبانــی: لــەڕووی مەبدەئییەوە 
حیزبی شــیوعی لە خەمــی ئەوەدا بــوو هەموو 
میللەتێك داوای مافی بڕیاردان لە چارەنووســی 
خۆی بكات هەتا دەگاتە جیابوونەوە و دامەزراندنی 
دەوڵەتێكــی تایبەت بەخۆیان. لــەو ماوەیەدا كە 
حیزبــی هیوا هەبوو، هیــچ كارێكی پێ نەدەكرا، 
حیزبی شــیوعی لە رۆژنامــەی )القاعیدە( كە بە 
نهێنی دەردەچــوو وتارێكی بڵاوكردەوە كە تێیدا 
دەڵێ ‘‘الشعب الكوردی بحاجە الی حزب العمل لا 
حزب الامل’’ واتە كورد پێویستی بە حیزبی كارە 
نەك هیوا. مانای ئەوەبوو كە حیزبی ئەمەل هیچ 
كارێك ناكات، كورد حیزبێكی دەوێت كە بتوانێ 
كار بكات، داوایشــی لە ئەندامانی هیوا و حیزبی 
هیوا دەكرد كە داوای دیموكراسی بكەن بۆ عێراق، 
چونكە بــە دیموكراتیەت میللەتی كورد دەتوانێ 
بڕیاری خۆی بدات، ئایا دەیەوێ بمێنێتەوە یاخود 
جیاببێتــەوە و بۆخۆی دەوڵەتێــك دابمەزرێنێ. 

حیزبی شیوعی بە ئاشكرا ئەمەی داوادەكرد.
رووداو: تــۆ بۆخۆت تا كەی ئەندامی حیزبی 

شیوعی بوویت و كەی وازت لەو حیزبە هێنا؟
موكەڕەم تاڵەبانی: لە ساڵی 1945 كە حیزبی 
هیوا تێكچوو، من بوومە ئەندامی حیزبی شیوعی، 
تاوەكو ئەو كاتەی توانام هەبوو، پیر نەبووم هەر 
لە حیزبی شــیوعیدا ئەندام بووم، بەڵام ئێســتا 

خانەنشینم و دانیشتووم.
رووداو: یەكترناســینی تۆ و سەددام حوسێن 

بۆ كەی دەگەڕێتەوەو چۆنت ناسی؟ 
لــە  لەســاڵی 1946  تاڵەبانــی:  موكــەڕەم 
كەركــووك پارێزەر بووم، لەوكاتــەدا كرێكارانی 
نەوت لە كەركووك مانیان گرتبوو كە پێیدەگوترێ 
قەزیەی )گاورباغی(، من وەكو پارێزەر بەرگریم 
لێدەكردن، هەر لەو سەردەمدا، فەهد و جەماعەت 
دەســتەیەك  لەگــەڵ  مــن  دەســتگیركرابوون، 
لــە پارێــزەران دەچوومــە بەغــدا و بەرگریمان 
لێدەكــردن، ئەو وەختە مەســەلەی ســەددام و 
ئەمانە لە ئــارادا نەبوو، كاتێكیش هێرش كرایە 
سەر حیزبی شیوعی و سەدان كەسیان لێگرتن، 
مــن یەكێك بــووم لەوانەی كە دەســتگیركرام و 
بــە 7 ســاڵ بەندكردن حوكمدرام و 3 ســاڵیش 
دەستبەســەری و ئیقامەی جەبری، ئەو ساڵانەم 
لە زیندان بەســەر برد و پاشان نەفیان كردم بۆ 
بەدرە، پاش ماوەیەك بە واســتە گواســترامەوە 
بۆ كفری، ســێ ساڵی دەستبەسەرییەكەم لەوێ 
بردەسەر، بە نهێنی چالاكیم هەبوو و پەیوەندیشم 

لەگەڵ حیزبدا هەبوو. لە پاش شۆڕشــی 1958 
هاتمەوە كەركووك، داوام لێكرا ببمە بەڕێوەبەری 
گشــتی )ئینحیســاری تووتن(، پاش ماوەیەك 
وەزارەتی كشــتوكاڵ دامەزرا و كرامە پشكنەری 
گشــتی لە وەزارەتی پیشەســازی، لەو وەزارەتە 
مامەوە و لە حیزبیش ئیشــم دەكرد، لە لیژنەی 
پەیوەندییە نیشــتمانییەكان بووم، لە كودەتای 
1963 دووبارە دەستگیركرام، لە دادگای شۆڕش 
كــە بەعســییەكان دایاننابوو بە 3 ســاڵ و نیو 
حوكمدرام و لە بەغدا زیندانی كرام، لەسەر داوای 
خۆم، داوام كرد بگوازرێمەوە بۆ نوگرە سەلمان، 
چونكــە نزیكەی 1700 كەس لە شــیوعییەكان 
لــە نوگرە ســەلمان زیندانــی بوون، دوو ســاڵ 
لەوێش مامەوە و دوایی ئازادكراین. لەناو حیزبدا 
بــە نهێنی هەر كارم دەكرد تــا كودەتای 1968 
كە بەعســییەكان لــە 17ی تەممــوزدا كردیان. 
تا ئەوكاتە هیچ مەعلوماتێكم لەســەر ســەددام 
حوســێن نەبــوو. ئــەو وەختە ئەویــش هێندە 
دیــار نەبــوو لەناو حیزبدا، بەعســییە دیارەكان 
عەســكەرییە گــەورەكان بــوون نەك ســەددام 
حوســێن. پێش ئەو رووداوە بــە مانگێك، واتە 
لە مانگی حوزەیراندا، دكتۆر عیزەدین مســتەفا 
كــە ئەندامــی حیــزب بوو هاتــە لام، ئــەوكات 
نووســینگەی پارێزەریم هەبوو، گوتی ‘‘یەكێكی 
گــەورە لە حیزبی بەعــس دەیەوێت تۆ ببینێ’’، 
دوایی زانیم كە یەكە گەورەكە ئەحمەد حەسەن 
بەكــرە، چووین بــۆ ماڵیان، ئەوەبــوو ئەحمەد 
حەســەن بەكر دەســتیپێكرد كە ئەوان شیوعی 
دەكوژن و شــیوعیش بەعسی دەكوژێ، میللەت 
گشــتی پەرت بووە، داوای كرد با شیوعییەكان 
ســێ كەســیان لە حكومەتدا بەشــداری بكەن. 
منیــش پێمگــوت: ‘‘هەتا ئێســتا 800 كەس لە 
شــیوعییەكان لە نوگرە ســەلمانن، چوار هەزار 
كەس لە ئیشوكار فەسڵكراون. نە برادەرانی ئێمە 
و نە برادەرانی ئێوە لەڕووی دەروونییەوە ئامادە 
نین لەم كاتەدا ئەوە قبوڵ بكەن. ئێمە ئەگەر لەو 
بڕوایەدا بین كە پێویســتە بەرهەڵســتی بكەین، 
لە ســاڵی 1963 چەند قوربانیمان دا، ئامادەین 
دوو ئەوەندەی دیكە قوربانی بدەین و مقاوەمەت 
بكەین، خۆ ئێمەش بیرمان لەوە كردووەتەوە كە 
هەتاوەكو كەی لە یەكتری بكوژین و كەی كاتمان 

هەبێت شتێك بۆ ئەم وڵاتە بكەین؟
 من پێشنیازەكەم گەیاندە حیزب و ئەوانیش 
قبوڵیــان كــرد، هێواش هێــواش ئەوشــتانەی 
داوامــان دەكرد جێبەجێ كران، بۆ نموونە 800 
كەسەكەی نوگرە سەلمان ئازادكران. بەیانێكیان 
دەركــرد، ئەوانــەی لە مانگی تشــریندا فەســڵ 
كرابــوون بگەڕێنەوە ســەر ئیشــەكانی خۆیان، 
زۆر شــتیان كرد، بــەڵام هەندێك خاڵی ناكۆكی 
لە نێوانماندا هەبوو كە رێگای نەدەدا بچینە ناو 
حكومەت و بەشــداری بكەیــن، یەكێك لە خاڵە 
بنەڕەتییەكان مەســەلەی كێشــەی كــورد بوو، 
ئــەوان لەگــەڵ ئەوە بــوون هــاوكاری دەرەوەی 
جەماعەتی پارتی دیموكراتی كوردستان بكەن. 
بە ئاشكرا هاوكاری ئەو جەماعەتەیان دەكرد كە 
لە پارتی جیاببوونەوە، واتە مامۆســتا ئیبراهیم 
ئەحمــەد و مام جەلال و هەندێك كەســی دیكە 
لە دژی مەلا مســتەفا، بەڵام ئێمــە لەو بڕوایەدا 
بوویــن كــە ئەم كێشــەیە لەگەڵ مەلا مســتەفا 
یەكلایی بكرێتەوە. ماوەیەكی خایاند، تەقریبەن 
تا كۆتایی 1969. شەوێك تەلەفۆنیان بۆ كردم، 
گوتیان وەرە بۆ كۆشكی كۆماری سەرۆك داوات 
دەكات، كە چووم سادم غەیدانم بینی، ئەوكاتە 
ســكرتێری كاروباری شــیمال بوو، پرســیم: بۆ 
داوای منتــان كردووە؟ گوتــی ‘‘تۆ كاندیدكراوی 
بۆ ئەندامی لیژنەی باڵای شیمال’’. گوتم: نایكەم! 
ئێمــە ناكۆكیمان هەیە، ئەوان بە ئاراســتەیەكدا 
دەڕۆن و ئێمــە ئاراســتەیەكی دیكەمــان هەیە، 

داوامانكــردووە كێشــەی كورد لەگەڵ شــۆڕش 
چارەسەر بكرێت، من لەم لیژنەیەدا فایدەم نابێت 
و رەنگە زەرەریشــم هەبێت. گوتی: ‘‘ئێســتا لە 
كۆبوونــەوەدان و كە كۆتایی هــات دێنە ئێرە’’. 
هەموویان لە كۆبوونەوەكە هاتنە دەرەوە و هاتنە 
ئــەو قاعەیەی كە بۆ لیژنەی كاروباری شــیمال 
دیاری كرابوو، دیار بوو لەو كۆبوونەوەیەدا باسی 
مەســەلەی كوردیان كردبــوو، چونكە كە هاتن 
ئەحمەد حەســەن بەكــر زۆر تووڕە بــوو، هات 
لەلامەوە دانیشت و گوتی: ‘‘خوا قەبوڵ دەكات لەم 
وەختەدا كە وەزعی مالیمان لەوپەڕی خراپیدایە، 
رۆژانــە بە ملیۆنان دینار ســەرف بكەین بۆ ئەو 
شەڕەی لە كوردستان هەیە؟’’. منیش گوتم: بۆ 
لەگەڵیــان رێكناكەون؟ گوتی: ‘‘رێككەوتنی چی 
بكەین؟ مەلا مستەفا ئینفیساڵیە و كەسێكی واو 
وایــە’’. گوتم: من تێدەگەم مەلا مســتەفا بۆچی 
ئینفیســاڵیە؟ بۆ ئەوە چ عەیب و عارێكە ئەگەر 
میللەتــێ زانی ناتوانێت لەگەڵ میللەتێكی دیكە 
بژی، ئەگەر رێگەیەكی دیكەی نەبێت؟. هێشــتا 
هــەر تووڕە بوو، گوتــی: ‘‘ئێوە چیتان دەوێت؟ 
دەتانەوێ جیاببنەوە؟ بڕۆن جیابنەوە و یەخەمان 
بەردەن. منیش بە پێكەنینەوە گوتم: كێ یەخەی 
كێی گرتووە؟ ئێمە یەخەی ئێوەمان گرتووە یان 
ئێوە یەخەی ئێمەتان گرتووە؟ یەخەمان بەردەن 
و ئێمەش جیادەبینەوە، هەم ئێوە ئیســراحەت 
دەكەن و هەم ئێمە. نەختێ ساردبووەوە. ئینجا 
گوتی: ‘‘من ئامادەم وەرەقەی سپی ئیمزا بكەم و 
بیبە بۆ مەلا مستەفا، بڵێ چی دەوێت من رازیم 
لەســەری. پێمگوت: ئەمە مانای وایە تۆ لەسەر 
هیــچ موافق نیت! ئێــوە دەزانن مەلا مســتەفا 
داوای ئۆتۆنۆمــی دەكات بــۆ كوردســتان، ئێوە 
ئامادەن ئەوەیان بدەنێ؟ نەختێ بیریان كردەوە 
و گوتیان: ‘‘وەڵاهی ئێمەش فكری ئەوەمان نییە 
كە حوكمی زاتی چۆن دەبێ لە كوردســتان! تۆ 
دەتوانی شتێكمان بۆ بنووسی هەتاكو دیراسەتی 
بكەین؟ منیش گوتم: بەڵێ، لە ماوەی دوو رۆژدا 
پێشكەشــتان دەكەم. ئەوەبوو بۆم نووسین كە 
كێشەی كورد پێشكەوتووە و چووەتە قوناغێكی 
دیكەوە، لە ســەردەمی دەوڵەتی عوسمانییەوە 
تاوەكو ئێستا كە داوای ئۆتۆنۆمی دەكات، داوای 
شتێكی واقیعی كردووە. وادیاربوو ئەو نووسینەی 
منیان بۆ ئەوە دەویست كە لە كۆنگرەی حیزبی 
خۆیان قســەی لەســەر بكەن، ئەوەیان پەسەند 
كرد كە ئۆتۆنۆمی بدەنە كوردســتان، دیارە لەو 
كۆبوونەوەیەدا كە منیان بانگ كردبوو، سەددام 
حوسێنیش لەوێ بوو، ســاڵح مەهدی عەماش، 
حەمــدان تكریتی، عومەر حــەزام و زۆری دیكە 

لەوێ بوون.
رووداو: لەناویاندا كێ لە هەموویان زیاتر توند 

بوو بەرامبەر كێشەی كورد؟
موكــەڕەم تاڵەبانــی: خۆیــان لەناوخۆیانــدا 
وەزعیــان بــاش نەبــوو. لــەو كۆبوونەوەیــەدا 
ئەحمەد حەسەن بەكر قسەی كرد، لەلای منەوە 
دانیشتبوو، ئەوانی دیكە قسەیان نەدەكرد، ئەو 
گفتوگۆیە تەنیا لە نێوان من و ئەحمەد حەسەن 

بەكردا بوو. 

10 "رەش و سپی تێكەڵ مەكەن"تاراوگە
رووداو - ئەڵمانیا

دوای ئەوەی ئەڵمانەكان لە كۆبوونەوەیەكدا لەگەڵ ALAF SCHOLZ، سەرۆكی فیدراڵی هامبۆرگ هێرشیان كردە سەر پەنابەران و گوتیان 
"پەنابەران بۆنی خوێنیان لێدێت". هاووڵاتییەكی كوردی دانیشتووی شاری هامبۆرگ بەناوی هاوڕێ جەبار، بە سەرۆكی فیدراڵی هامبۆرگی 
گوت "هەق نییە ئێوە هەموو بیانییەكان تێكەڵ بكەن و بەچاوی نیگەرانییەوە وەك یەك سەیریان بكەن، هەق نییە رەش و سپی تێكەڵ بكەن 

و پەنجەكانی دەستیش وەك یەك نین".

ئاڤا هوما
رووداو - كەنەدا

ســەرەڕای نازنــاوە نێودەوڵەتییەكەی وەك 
داهێنەری دڵی دەســتكرد و دەیــان بڕوانامەی 
رێزلێنان بەهۆی كارە پزیشــكییەكانی، تۆفیق 
موســیوەند دەڵــێ هێشــتا دڵــی لای ژیانــی 
منداڵییەتــی لــە گوندەكەی خۆیــان و خۆزگە 
دەخوازێــت جارێكــی دیكە بۆی بڕەخســێ لە 
چیاكانی كوردســتان بەدەم لەوەڕاندنی مەڕەوە 

شمشاڵ بژەنێ.
و  منداڵــی  "ژیانــی  دەڵێــت  موســیوەند 
هەرزەكاریم هێشتا جوانترین شتە بەلامەوە". ئەو 
حەز دەكات بیر لەوە بكاتەوە كە لە چیاكانە و 
چاودێری مەڕەكانی دەكات "چونكە لەو كاتانەدا 

نزیكم لە سروشت و نزیكم لە خودا".
ئاواتە ســادەو ساكارەكانی موسیوەند تەواو 
پێچەوانەیە لەگەڵ ژیانی ئەكادیمی و دەستكەوت 
و داهێنانەكانی. موســیوەندی تەمەن 71 ساڵ 
كە كوردێكی دانیشــتووی كەنەدایە و سەرۆكی 
پرۆگرامــی ئامێرەكانی دڵە لــە زانكۆی ئۆتاوا، 
نووسەری زیاتر لە 250 كتێب و توێژینەوەشە و 

خاوەنی چەندین خەڵاتی زانستییە.
یەكێــك لە دیارتریــن كارەكانــی، داهێنانی 
ئامێرێكی پەمپی خوێنە لە دڵەوە بۆ بەشەكانی 
لــەش كە هەمان كاری دڵ دەكات. موســیوەند 
لەدایكبووی گوندی وەركانەی ســەر بە شــاری 
هەمەدانــە و بەبیــری دێــت لەكاتــی منداڵیدا 
خەریكــی ژەنینــی شمشــاڵ بــووە لەكاتێكدا 

مەڕەكانی دەلەوەڕاند.
گوندەكەیــان تەنیا یەك قوتابخانەی ئاینیی 
تێــدا بــووە كە لەگــەڵ منداڵانی دیكە لەســەر 
فەرشــێك دانیشــتوون بۆ خوێندنــی قورئان و 
فێربوونی فارسی، قوتابخانەكەیان تەنیا تا پۆلی 

چواری سەرەتایی هەبووە.
لە هاویناندا كاتێك لە ســەربانی ماڵەكەیان 
خەوتووە، چاوی بڕیوەتە ئەستێرەكان پرسیار 

لــە دوای پرســیار لــە باوكی پرســیوە "باوكە 
ئەو خاڵە بریقەدارانە چین لە ئاســماندا؟ ئێمە 
كێین؟ چــی دەكەین لێــرە؟". پرســیاری لەم 
جۆرە كە موســیوەند دەڵێ تا ئەمڕۆش بەدوای 

وەڵامەكانیاندا دەگەڕێ.
وەڵامەكانــی ئەو، كــوڕە چاوكراوەكەی رازی 
ناكەن، بۆیە لە كۆتاییدا موســیوەند دەبات بۆ 
شــار و دەیخاتە قوتابخانــەوە، لەوێ خوێندنی 
ئامادەیی تەواو دەكات و دواتر دەچێتە كۆلێژی 

مامۆستایان.
دەگەڕێتــەوە  كۆلێــژ  تەواوكردنــی  دوای   
بــۆ گوندەكەی و لــەوێ دەبێتە مامۆســتا لەو 
قوتابخانەیــەی كــە باوكــی دروســتیكردبوو. 
موســیوەند دەڵێ "لــەو قوتابخانەیە هەر خۆم 

مامۆستا و بەڕێوەبەر و كارگوزاریش بووم".
باوكی موسیوەند كوردێكی خەڵكی باشووری 
كوردستان بووە، بە گرنگییەوە لە پرسیارەكانی 
كوڕەكــەی روانیــوە و ئەوەی لــە توانایدا بووە 
كردوویەتــی بۆئــەوەی كوڕەكــەی پێبگەیەنێ. 
دایكی دڵی بۆی سووتاوە كاتێك بینیویەتی تا 
درەنگانی شــەو لەبەر چرا خەریكی خوێندنەوە 
بووە، بۆیە هەمیشە باوەشی پێدا كردووە و بە 

وشەی خۆشەویستی رێژنەبارانی كردووە.
پیشەی مامۆستایی نەیتوانی موسیوەند رازی 
بــكات، بۆیە ئەمجارە بــۆ خوێندنی ئەندازیاری 
دەچێتــەوە تــاران و بڕوانامــەی ماســتەر لــە 

ئەندازیاری كشتوكاڵیدا بەدەستدێنێ.
پــاش ئەوەی یەكێــك لە پرۆفیســۆرەكانی 
بەهرە و توانای موســیوەندی بــۆ دەردەكەوێ، 
هەلی قبوڵكردن و پارەی خوێندن بۆ موسیوەند 

مسۆگەر دەكات لە زانكۆی ئەلبێرتا.
خەڵاتــی  چەندیــن  خاوەنــی  موســیوەند 
نێودەوڵەتییە، ئەو دەڵێ كوردبوونی ئەو، رۆڵی 

گرنگی هەبووە لە دروستبوونی كەسایەتیدا.
هێشتا ئەو گوێ لە گۆرانییە كۆنە كوردییەكان 
دەگــرێ و لــەو بڕوایەدایە هەلــی گونجاوی بۆ 

هاتووەتــە پێشــەوەو ئــەوەش وادەكات كــە 
خەڵكانی لێهاتووی كورد لە جیهاندا بناسرێن.

موســیوەندی بە توانا بــە یەكێك لە حەوت 
زیرەكترین كەسەكانی جیهان هەڵبژێردرا لەلایەن 
پڕۆگرامێكی ئەمریكیەوە، بەڵام ئەو رەتیكردەوە 
بەشــداری تێدا بكات و گوتی "هەموو كەسێك 
دەتوانــێ ئەوەی من كردوومە بیكات"، هەروەها 
گوتیشــی "هەموو ئــەوەی مــن كردوومە ئەوە 
بووە كە هەموو ساتێكم بەكارهێنا بۆ فێربوونی 
شــتێكی نوێ. هەرگیز كاتی خۆم بەفیڕۆ نەدا، 

من كەسێكم زۆر حەزم لە فێربوونە".
پەیامی ئەو بۆ گەنجانی كورد ئەمەیە: "كۆڵ 
مەدە، كاتێك من شكست دەهێنم، كۆڵ نادەم. 
رێگە مەدە شكســت تێكەڵی ژیانت بێت. مەڵێ 
مــن هــەژارم و كوردم و هیــچ هەلێكم لە ژیاندا 
نییە". هەروەها ئامۆژگارییان دەكات كە "هەرگیز 
رێگە بەخۆم نادەم ئەو باوەڕەم لادروســت بێت 
كە نەبوونی پارە دەموەستێنێ". موسیوەند لەو 
رووەوە باســی ئەزموونــی خــۆی دەكات "كات 
هەبــووە لە ژیانمدا كە پارچەیــەك نان نەبووە 

بیخۆم، بەڵام ئەوە وای لێنەكردم كۆڵ بدەم".
ئــەو زانا مەزنە بــە تەنیا هەر ئەوە نییە كە 
مێشــكێكی زیرەكی هەبێت. بــە تەنیا ئەوەش 
نییە دڵێكی دەستكردی دروستكردبێت، بەڵكو 
خاوەنی دڵێكی گەورەیە، ئەو پیاوەی كە جیهان 
گــەڕاوەو خاوەنی چەندین خەڵاتــی رێزلێنانە، 
هێشتا ئەو كەسەی لەبیرە كە پارچەیەك نانی 
لەگــەڵ بەشــكردووە و هێشــتا بەبیریەتی كە 
منداڵێكی شوان بووە و لە لێواری جۆگەلەیەكدا 

دانیشتووە.
موســیوەند دەڵێــت "بەتامتریــن خــواردن 
خواردبێتــم پارچەیــەك نانــی كــوردی بــوو 
كــە غەریبەیەك لەگەڵــی بەشــكردم لە نزیك 
رووبارێــك، هەرگیز ئەو پیــاوەم نەبینییەوە و 
رەنگە ئەویش ئەو كوڕە شوانەی لەبیر نەبێ كە 
تێری كرد، بەڵام بەخشندەیی ئەو كەسەم لەبیر 

نەچووەتەوە".
موســیوەند لــە تەمەنی 71 ســاڵیدا هەموو 
رۆژێــك لــە كاژێر 5 یــان 6ی بەیانی دەســت 
بەكاركــردن دەكات تــا 6ی ئێــوارە، پاشــان 
دەچێتەوە بۆ ماڵەوە بۆ كاری زیاتر "خێزانەكەم 
وا هەســت دەكەن من شــێتم، چونكــە كار بۆ 
پــارە ناكەم، گوێ بە پارە نــادەم، زۆرم پەیدا 
كــرد و زۆربەشــم لە دەســتدا، زۆرم پێخۆشــە 
یارمەتی خەڵكی بدەم و چاوەڕوانی هیچ ناكەم 

لە بەرامبەردا".
موســیوەند پێیوایــە خودا ئــەوی تەنیا بۆ 
كاركــردن دروســتكردووە "نازانــم چــی بكــەم 
ئەگــەر كارنەكــەم، هەمــوو ئــەوەی دەمەوێت 
بیكــەم كەمكردنەوەی ئازارە بــۆ مرۆڤایەتی و 
درێژكردنەوەی ژیانە. هێشتا تەندروستیم باشە 
و دەتوانم كار بكەم، بۆیە بەردەوام دەبم". ئەو 
دەڵێــت "لەو بڕوایــەدام كارەكەم خەڵاتە بۆ من 
لەلایەن خوداوە" بەڵام كات هەبووە باوەڕی بەو 
خودایە نەبووە كە ئێســتا هەســت دەكات زۆر 
لێی نزیكە "وامدەزانی من خوام، بەڵام رۆژێكیان 
لــە وانەیەكی پزیشــكیدا لە كاتێكــدا خەریكی 
گفتوگۆكردنــی پێكهاتــەی ئاڵــۆزی مێشــكی 
مــرۆڤ بووین. راچڵەكیم و تێگەیشــتم لەوەی 
كە دروستكەرێكی بە توانا هەیە ناوی خودایە، 
كاتێك تەماشــای گــەردوون دەكــەی ملیۆنان 
پارچە دەبینی كــە لەگەڵ یەكدی پەیوەندییان 

هەیە". 
بەڵام هێشتا موسیوەند خۆی بە پەیڕەوكاری 
ئاینێكی دیاریكراو نازانێ، ئەو دەڵێت "پێناسەی 
مــن بۆ خوداكەم جیــاوازە، ئــەو خودایەی كە 
مــن بــاوەڕم پێی هەیــە بەلایــەوە گرنگ نییە 
ئەگەر نەچــم بۆ مزگەوت یان كەنیســە، بەڵام 
بەلایــەوە گرنگە ئەگەر درۆ لەگەڵ خەڵك بكەم 
و دزییان لێبكەم، خودا چاودێرمانە و پێویستە 
ئــەو توانایــەی پێماندراوە بــەكاری بهێنین بۆ 

ئەنجامدانی ئەوەی كە دەبێت بیكەین".

داهێنەری دڵی دەستكرد كوردە

"ئێستاش حەزدەكەم لە چیاكانی كوردستان مەڕ 
بلەوەڕێنم و شمشاڵ لێبدەم"

پرۆگرامێكی ئەمریكی بە یەكێك لە حەوت كەسە زیرەكەكەی جیهان هەڵیبژاردووە

رووداو - ڤییەنا
دوای ئەوەی پۆلیســی نەمســا بە بڕیاری 
دادگای هەرێمایەتی شــاری گراتسا دوو راپەر 
دەستگیر دەكات كە یەكێكیان كوردە، دادگای 
ئەو شــارە ســزای هەردوو راپەرەكــەی دا بە 
تاوانــی هاندانی خەڵك بــۆ ئەنجامدانی كاری 

تیرۆرستی.
راپــەری كــورد ئۆســمان بــوداك، لەگەڵ 
راپەرێكــی میســری بەنــاوی یاســر جوایــد 
كــە پێكەوە 3 كلیپــی راپیان لەســەر تۆڕی 
ئینتەرنێــت بڵاوكردووەتــەوە، هانی گەنجان 
دەدەن بۆئــەوەی جیهــاد لەدژی ئیســرائیل 
بكــەن و لە كلیپەكانیاندا كە تاوەكو ئێســتا 
لەسەر یوتیوب 150 هەزار جار تەماشاكراون، 
باسی "سەربڕین" و "گوللەبارانكردنی خەڵك" 
دەكەن، ئەمە بەپێی قســەی داواكاری گشتی 

شاری گراتسای نەمسا.
هەر بەپێی قسەی داواكاری گشتی، دوو لەو 
گۆرانییانە پەسنی ماددەی هۆشبەر دەدەن و 
گۆرانی سێیەمیش بانگەوازە بۆ جیهاد لە دژی 

ئیسرائیل.
ئۆســمان بــۆداك، تەمــەن 23 ســاڵ و 
یاســر جواید، تەمەن 25 ســاڵ، پێشــتریش 
لەســەر ماددەی هۆشبەر ســزادراون. لەكاتی 
بەڕێوەچوونی پرۆسەی دادگاییەكە، مشتومڕ 
لەســەر ئەوەش كرا كە ئاخۆ سنووری هونەر 

و هونەرمەنــدان لەم جۆرە كارانــەدا چەندە. 
داواكاری گشتی باسی ئەوە دەكات كە هەردوو 
تۆمەتبارەكــە لــە گۆرانییەكانیانــدا دژایەتی 
ئیســرائیل دەكەن. ئەو ئاماژە بە رستەیەكی 
نێو یەكێك لە گۆرانییەكانیان دەدات كە دەڵێ 
"مــن بەهــۆی جیهادەوە شــەهید دەبــم". لە 
گۆرانییەكانی ئۆسمان و یاسردا باسی سەربڕین 

و گوللەبارانكردنی خەڵكیش دەكرێت.
هــەردوو تۆمەتبارەكە لەنێو هۆڵی دادگادا 
پێداگرییان لەســەر ئەوە كــرد كە هیچ رق و 
كینەیەكیان بەرامبەر جوولەكە نییە و بەهەڵە 

لێیان تێگەیشتوون، بەڵام دوای خستنەڕووی 
هەموو ئــەو خاڵانەی لە دژیان تۆماركرابوون، 
دادگاكــە لە كۆتایــی دانیشــتنەكەدا هەردوو 
تۆمەتبارەكەی تاوانبار كرد. دادگاكە بڕیاری 6 
مانگ زیندانی بۆ ئۆسمان و11 مانگ زیندانیشی 
بۆ یاســر بڕییەوە، هەروەها هەردووكیانی بە 
بڕێك پارە ســزا دا. بەڵام ئەوەشــی سەلماند 
كــە كارەكەیان هونەرییــە. لەلایەكی دیكەوە 
داواكاری گشــتی پێیوابــوو ســزاكە كەمــە و 
ئاماژەی بەوەدا كە لە دادگایەكی بەرزتر داوای 

دووبارە دادگاییكردنیان دەكەن.

راپەرێكی كورد بە تۆمەتی 
هاندان بۆ تیرۆر دەدرێتە دادگا

رووداو - بۆن
لــە ئەڵمانیــا پۆلیــس جارێكــی دیكــە 
هەڵدەكوتێتــە ســەر بنكــەی گرووپێكــی 
نایاســایی  كــە دەگوتــرێ كاری  كــوردی 
دەكــەن. هەفتەی رابردوو بینای پێشــووی 
كۆمەڵــەی )كوردســتان- ســەنتروم( كــە 
دەكەوێتــە ماكس شتراســەی شــاری بۆنی 
ئەڵمانیــا، لەلایــەن پۆلیســەوە كەوتە بەر 

پشكنین.
ســاڵۆنی  وەكــو  ئێســتا  بینایــە  ئــەم 
سەرتاشــین بەكاردێت، پۆلیسیش پێیوایە 
گرووپێــك لەســەر ئاســتی نێونەتەوەیــی 
كارەكانــی لــەم شــوێنەدا ئەنجامــدەدات. 
هەروەها ئاماژە بەوە دەدەن كە كردنەوەی 
ئەم شــوێنە بۆ مەبەستی پەردەپۆشكردنی 
كارە نایاســاییەكانیانە. پۆلیــس لەكاتــی 
هەڵكوتانە ســەر ســاڵۆنی سەرتاشخانەكە 
دەســتی بەســەر ژمارەیەكــی زۆر كاغەزی 

نووسراودا گرت.
مانگــی ئابی ســاڵی رابــردووش پۆلیس 
هەڵیكوتابــووە ســەر ئــەو شــوێنە و لــەو 
ئۆپەراســیۆنەدا كەسێكی تەمەن 51 ساڵی 
خەڵكی ســووریای دەستبەسەر كردبوو كە 
گوایە ســەرۆكی تۆڕەكە بــووە. هاوكارێكی 
تەمەن 50 ساڵەی ئەو كەسەش كە خۆیشی 

خەڵكی ســووریایە، لەكاتــی هەڵمەتەكەدا 
هەڵاتبوو. بــەڵام مانگی تشــرینی یەكەمی 
لــە وڵاتێكــی دیكــەی ئەوروپــا  رابــردوو 
دەستگیركرا و رادەستی ئەڵمانیا كرایەوە.

بــۆ  هــەر  ئەمجــارەش  هەڵمەتــی 
دەستبەســەركردنی كەســێكی تەمــەن 33 
ســاڵەی ســووری بوو كە دەگوتــرێ كاری 
بــە قاچاخهێنانــی پەنابــەران دەكات لــە 
ســووریاوە بۆ ئەڵمانیــا. لەلایەكی دیكەوە 
فرێد ئاپۆســتێلدا، داواكاری گشــتی شاری 
بــۆن رایگەیاند لــە كاتی هەڵكوتانە ســەر 
دەستبەســەر  كەســێك  هیــچ  ســاڵۆنەكە 
نەكراوە. بەپێی زانیارییەكانی پۆلیس، ئەم 
تۆڕە تاوەكو ئێســتا نزیكەی 25 كەســیان 
بە قاچاخ لە ســووریاوە بەرێگای بولگاریا، 
رۆمانیــا و نەمســا هێنــاون بــۆ ئەڵمانیا و 
بڕی 6500 یورۆشــیان لە هــەر پەنابەرێك 
وەرگرتووە بەرامبەر گەیاندنیان بە ئەڵمانیا.

ئەڵمانیا.. پۆلیس هەڵدەكوتێتە 
سەر بنكەی گرووپێكی كوردی

یاسر جواید و ئۆسمان بوداك

یەكەمین گرووپی میوزیكی كچانی هەولێر دامەزرا
هیوا سەڵاح - هەولێر

یەكەمین گرووپی میوزیكی و گۆرانی كچانی هەولێر دامەزرا، بەڵام یەك ئەندامی ئەو گرووپە خەڵكی هەولێر نین، تەنیا لەبەر خۆشەویستیان بۆ 
هەولێر ئەو ناوەیان هەڵبژاردووە. دیدە فەریدوون، ئەندامی گرووپەكە بە )رووداو(ی راگەیاند"ئێمە شەش كچی ژەنیارین، پێشتر بە جیا كارمان دەكرد 
بیرمان لەوە كردەوە لە گرووپێكدا كۆببینەوە، كەسمان خەڵكی هەولێر نین، تەنیا لەبەر دڵسۆزیمان بۆ هەولێر ئەو ناوەمان هەڵبژارد". ئەندامانی ئەو 

گرووپە زۆربەیان دەرچووی پەیمانگەو كۆلیژی هونەرەجوانەكانی بەشی میوزیك.

هونەری

هیوا سەڵاح و ئەڤین سەڵاح
رووداو - هەولێر

هانــی، كچە گۆرانیبێــژی خەڵكــی رۆژهەڵاتی 
و  دوورە  میدیــاكان  لــە  دەمێكــە  كوردســتان، 
هۆكارەكەشــی بۆ ئەوە دەگەڕێنێتەوە كە دەیەوێ 
بیــر بكاتەوە بــۆ ئەوەی لە داهاتــوودا چی بكات 
بۆ جوانتركردنی كارەكانی. هەروەها دەشــڵێت كە 
بەنیازە كار لەسەر چەند مەقامێكی كوردی بكات.
هانــی، خــاوەن دەنــگ و ســتایلێكی تایبــەت 
و سەرنجڕاكێشــە كــە زۆر لە شــارەزایانی بواری 
میوزیــك پێیانوایــە دەنگەكــەی زۆر گونجاوە بۆ 
گوتنــی مەقــام. خۆیشــی لەوبارەیــەوە دەڵێــت 
"دەتوانــم بە غروورەوە بڵێــم دەنگم زۆر گونجاوە 

بۆ مەقام".
هانی بەدڵنیاییەوە دەڵێ "هەر تێكستێكم بدەنێ 
لــە هەر قوتابخانەیەكی هونــەری بێت دەتوانم بە 

شێوەی مەقام بیڵێم". 
ســەبارەت بە تۆماركردنی ئەلبوومێكی تایبەت 
بــە مەقامیــش گوتــی "بیــرم لــەوە كردووەتەوە 
ئەلبوومێكی تایبەت بە مەقام بڵاوبكەمەوە، كاریشم 
بۆ ئەوە كردووە، لە ئەلبوومی داهاتووشمدا چەند 

مەقامێكی كوردیم ئامادەكردووە".
هانــی كە خاوەنی چەند ئەلبوومێكی گۆرانییە، 
ئێستا پەنابەرە لە هەرێمی كوردستان و ناتوانێت 
بگەڕێتەوە زێدی خۆی: شــاری سنەی رۆژهەڵاتی 
كوردستان. ئەو رەخنەی لە كاری هونەری هەندێك 
لــە هونەرمەندان هەیــە و پێیوایە مەرج نییە هەر 
كەسێك گۆرانی گوت بۆی بڵاوبكەیتەوە و دەڵێت 
"ئێمــە فێــری موجامەلــە بوویــن، فێــر نەبووین 
كــە یەكێك شــتێكی ناشــیرینی كرد پێــی بڵێین 

ناشیرینە، پێموایە دەبێت فیلتەرێك هەبێت".
لە كاتێكدا زۆر لە هونەرمەندە گەنجەكان ئێستا 
پەنا بــۆ زیندووكردنەوەی گۆرانییە فۆلكۆرییەكان 
دەبــەن، هانی لە دوا ئەلبوومیدا میوزیكی كوردی 
و رۆژئاوایــی تێكــەڵ كردووە كە بــە بڕوای خۆی 
كارێكی زۆرباشی كردووە "ئەو تێكەڵكێشانە سەد 
لە ســەد ســوودی هەیە بۆ هونــەری كوردی، من 
پێم باشــە لە پاڵ هونــەرە فۆلكلۆرەكەی خۆمان 
هونــەری دیكــەش بهێنینە كوردســتان بۆ ئەوەی 
كوردیــش بێبــەش نەبێــت لە هونــەر و میوزیكی 

جیهانی".
ســەبارەت بە گوێگرتنیش لە میوزیكی كوردی، 
هانی دەڵێت "بە گشتی زۆر كەم گوێ لە میوزیكی 
لای خۆمــان دەگــرم، زۆرتــر گــوێ لــە میوزیكی 
باكووری كوردستان دەگرم، چونكە هەست دەكەم 

ئەو جوڵە هونەریەی لە باكووری كوردستان هەیە 
زۆر خێراترە لەوەی لە باشووری كوردستان هەیە".
دەنگــۆی ئەوە هەبوو كە هانــی بۆ رێكلامێكی 
لــە حیزبێــك  پارەیەكــی خەیاڵــی  هەڵبــژاردن 
پــارەی  كــە  نەیشــاردەوە  هانــی  وەرگرتــووە. 
وەرگرتــووە بــەڵام گوتــی "پارەیەكــی خەیاڵــی 
وەرنەگیــراوە، بە دڵنیاییەوە مــن كارم كردووە و 
كارەكەشم لە ئاستێكی باشدا بووە، كەواتە دەبێت 
سوودیشــی بۆ من هەبێت، خۆ نابێت بەلاش ئیش 

بكەین".
حكومــەت  ئــەوەی  بەهــۆی  پێیوایــە  هانــی 
پاڵپشــتێكی تەواو لە هونەرمەنــدان ناكات، بۆیە 
هونەرمەنــد مافی خۆیەتی رێكلام بكات "زەمانێك 
هەبوو خەڵك بۆ خۆشــی خۆی دەچووە شوێنێك 
و بۆ خۆشــی خۆی گۆرانی دەگوت، بەڵام ئێســتا 
فەرموو بەڕێزت ژەنیارێك بهێنە بۆ من بە خۆڕایی 
میوزیــك بژەنێ یان گۆرانییەكەم بۆ تۆمار بكات، 
بۆیــە هونەرمەند ناچارە كارێك بكات كە بتوانێت 

پارەی كارەكانی بۆ دەربهێنێتەوە".
بۆنەكانــی كوردســتان  زۆربــەی  بــۆ  ئێســتا 
هونەرمەنــدی بیانی دێنە كوردســتان، هانی جگە 
لــەوەی رەخنەی لەوە هەیــە، دەڵێت "بە داخەوە 
دەبینــم گۆرانیبێژێكــی بیانی بــە تایبەت عەرەب 
دەهێنن كە لە ئاســتی بچووكترین هونەرمەندانی 

كوردیشــدا نیــن، دە قــات و بیســت قــات 
پارەی زیاتریــان دەدەنێ و ریزێكی زیاتریان 
لێدەگرن، ئەمە بەڕاستی ئازاری هەیە بۆ من 

و بۆ هونەرمەندە كوردەكانی دیكەش".

لــە  ماوەیــەك  دوای  گۆرانیبێــژان  لــە  زۆر 
گۆرانیگوتــن روو دەكەنە بواری ســینەما، هانیش 
نایشــارێتەوە كە حەزی لەو بوارە هەیە و دەڵێت 
تاوەكو ئێستا چەند ئۆفەرێكیشی پێشكەش كراوە 
و دەڵێــت "ئەگــەر فیلمێكــی بــاش هەبێت حەز 
دەكەم بەشــداری تێــدا بكەم، تاوەكو ئێســتاش 
چەندیــن داواكاری و ســیناریۆم بۆ هاتووە، بەڵام 

بەو شێوەیە نەبووە كە من دەمەوێت".

زۆرتر گوێ لە میوزیكی
باكووری كوردستان دەگرم

رووداو: ئێوە لە ساڵی تازەدا ئەلبوومێكی نوێتان 
بڵاوكردەوە، ناوەڕۆكەكەی چی تێدایە؟

نیلۆفــەر: ئــەو ئەلبوومــە بــەری رەنجــی یەك 
ســاڵ كاركردنــە، نزیكــەی 20 گۆرانی كلاســیكی 
كوردیــم هەڵبــژارد، كە چەندین ســاڵە لــە ماڵەوە 
بــە بەردەوامــی دەیانڵێمــەوە. ئــەو گۆرانییەم بۆ 
هاوڕێیەكانــم بەشــێوەیەكی راســتەوخۆ گوتــن و 
ئەوانیــش گوێیــان لێگرت. لەســەر داواكاری ئەوان 
20 گۆرانییەكەم لە ســتۆدیۆیەك تۆمار كرد. دواتر 
15 ســترانم لــێ هەڵبژاردن، دواتریش 12 ســترانم 
بــۆ ئەلبوومەكــەم هێشــتنەوە. بــەو ئەلبوومــەم 
خواســتی گوێگرانم هێنایە دی، كە ساڵانێكە داوای 

ئەلبوومێكی هاوشێوەی "میرۆ"م لێدەكەن.
رووداو: ئەو 12 گۆرانییەتان لەسەر چ بنەمایەك 

هەڵبژارد؟
نیلۆفــەر: مــن ئــەو 12 گۆرانییــەم هەڵبژاردن 
كــە زۆر حەزیــان لێدەكەم و كاریگەریان لەســەرم 
هەبــووە، هەروەها میلۆدییەكەیان ئاســان بوو. بۆ 
نموونە گۆرانی "مالان بار كر" زۆر گۆرانیبێژی دیكە 
گوتوویانەتــەوە، بەڵام بە نیوەچڵــی گوتراوەتەوە. 
وەكو زانراویشــە تێكســتی گۆرانییەكە چیرۆكێكی 
كۆچەرییانــە، من زۆر حەزم لــەو گۆرانییەیە، بۆیە 
دووبــارە ئەو گۆرانییــەم گوتەوە. ئێمە ویســتمان 
بــە گۆرانــی "ئــەز دلگەشــێ جانــم" یادی ســەیدا 

جگەرخوین بكەینــەوە. هەروەها گۆرانی "ئۆی بانا 
بانا"ی مەحسونی شەریف كە یەكێكە لە تراكەكانی 
ئەلبووكــەم بۆ ئەو ســەردەمەی ئێمە زۆر واتادارە. 
سترانی "ها وایرۆ"ی داود سولاری، كە بە شێوەزاری 
زاراكی گۆرانی گوتووە، ئێمە پێشتر واماندەزانی كە 
داود توركــە، بەڵام بەهۆی ئەو ســترانەوە زانیمان 
كــە كوردە. هەر لــە ئەلبوومەكەمدا گۆرانیی "بازی 
بێریان"هەیە، كە بەدەنگی مامۆستا مەزهەر خاڵقی 
گوتراوە، ئێمە دەســتوورمان لە مامۆســتا مەزهەر 

وەرگرت و ئەو گۆرانییەمان گوتەوە.
رووداو: ئێــوە بە ئەلبوومی میــرۆ ناوتان كەوتە 
ســەر نەخشــەی میوزیكی كوردی و ناسران، ئێوە 
لەو ئەلبوومەدا ســترانی فۆلكۆری كوردیتان گوت، 
بەڵام دواتر شێوازی خۆتان گۆڕی، پێتوایە كارێكی 

باشت كرد؟
نیلۆفەر: پێش چەند ســاڵێك هەڤاڵی منی هێژا 
حوســێن ئەردەم پێشــنیازی بۆ كردبووم كە چەند 
گۆرانییەكــی كلاســیك زیندوو بكەمــەوە، ئەو كات 
مــن گەنج بووم، ســەرگەرم بووم، من دەمویســت، 
میوزیكــی جۆراوجۆر تاقیبكەمــەوە، خۆم لەلایەنی 
میوزیكەوە پێش بخەم، پێشتر بەهۆی میوزیسیانی 
فەرەنســی ژەیان میشــێل كاننەرلە لە ستراسبۆرگ 
پاشــان  كــرد،  ئامــادە  "رێوەنگــی"م  ئەلبوومــی 
بەهــاوكاری میوزیســیان ئایهان ئەڤجــی ئەلبوومی 

"رایە"، "شەوا" و "هەریرە" 
ئامــادە كرد، مــن لە تەواوی 
ئــەو ئەلبوومانــەدا زۆربــەی 

شــێوەزارەكانی میوزیكــی رۆژئاوایی و 
پۆپم بەكارهێنا.

كاتێك تەمەنی مرۆڤ گەورە دەبێت، یان 
وەكــو دەڵێن دەبێتە كەســێكی كامڵ، مرۆڤ 
دەخوازێــت ســەر لەنــوێ دەســتپێبكاتەوە، 
بەڵام دەســتپێكردنەوەیەكی باشتر و بەهێزتر، 
مــن  بــۆ  كــورد"  "كلاســیكەكانی  ئەلبوومــی 

سەرلەنوێ دەستپێكردنەوە بوو.
بۆ ئامادەكردنی ئەو ئەلبوومە لەگەڵ دوو كەس 
كارم كرد، یەكێك لەوانە ئەنگین ئەرســەلانە، ئێمە 
پێشــتر پێكەوە كارمان كردبوو، زۆر كۆنســێرتمان 
پێكــەوە كردبــوو، ئــەوی دیكــەش كەمال ســاهیر 
بــوو، من پێشــتر بە دەنگــی رۆژئاوایی و میوزیكی 
رۆژئاوایی كارم كرد. من بەشــێوەیەكی پرۆفیشناڵ 
كاری میوزیــك دەكــەم. من دەخــوازم تاوەكو دوا 

هەناسەی ژیانم كاری میوزیك بكەم. 
رووداو: دوا پرۆژەت چییە؟

نیــازم  بــە  ئەلبوومــە،  ئــەو  دوای  نیلۆفــەر: 
زازاكــی  شــێوەزاری  بــە  كلاســیك  ئەلبوومێكــی 
دەربكەم، دوای ئەویش ئەلبوومێك بە زمانی توركی 

ئامادە دەكەم.

نیلوفەر ئیقبال
بە كلاسیكی كوردی دەستیپێكرد

كچە سترانبێژی كورد نیلوفەر 
ئیقبال لە دەستپێكی ساڵی نوێدا 
ئەلبوومێكی بەناوی "كلاسیكەكانی 
كورد" بڵاوكردەوە، ئەلبوومەكە لە 
15 گۆرانی كلاسیك پێكدێت كە 
هونەرمەند بە شێوەزاری كوردی 
سۆرانی، كرمانجی و زازاكی 
گوتوونی. 
 nam ئەو ئەلبوومە لەلایەن
music & production بەرهەم 
هاتووە و لەلایەن كۆمپانیای سۆنی 
بڵاوكراوەتەوە. ئیقبال كە لە ساڵی 
1995 بە ئەلبوومی "میرۆ" زۆر ناسرا، 
لە هەڤپەیڤینێكدا لەگەڵ )رووداو( 
باسی دوایین كار و ئەلبوومەكەی 
دەكات.
رووداو - ئەڵمانیا

ئەگەر كوڕێكم بە دڵ بێت پێم شەرم نییە بچمە خوازبێنی
هیچ مەرجێكم بۆ هاوسەری داهاتووم دانەناوە ئەگەر فیلمێكی باش هەبێت بەشداری تێدا دەكەم

ژیانی تایبەتی هانی
هانی ژیانی هاوسەری پێكهێناوە، بەڵام جیابووەتەوە، ئێستا لە شاری هەولێر بە تەنیا دەژیت. هانی خۆی 
خواردن بۆ خۆی حازردەكات و وەك خەڵكیش باســی دەكەن چێشــتلێنەرێكی باشــە. هانی دەڵێت تاوەكو 
ئێستا سێ كۆرسی خواردن دروستكردنی بینیوە، بۆیە شارەزاییەكی باشی هەیە، گوتیشی "خواردنی كوردیم 
زۆر لا خۆشە، لەگەڵ ئەوەشدا شێتی خواردنی ئێرانیم، بەڵام حەز لە خواردنی توركی ناكەم، چونكە هەموو 
خواردنەكانیان یەك تامیان هەیە، پێشان كە دەهاتمەوە هەولێر كەبابی هەولێرم دەخوارد، بەڵام ئێستا هەست 
دەكــەم كەبابــی هەولێر وەك جاران نەماوە، بچووك بووەتەوە، جاران هێندە ناســك بوو هەڵدەوەری، بەڵام 

ئێستا ئەوە نەماوە".
هانی جار بەجار لەگەڵ هاوڕێكانی دەژیت و هەندێكجاریش بەتەنیایە، بۆ ئەو كاتانەی بە تەنیایە دەڵێت 

"گوێ لە میلۆدییەكی بەرز دەگرم و سەما دەكەم، لەماڵەوە ئەگەر كەسێكم لابێت شێت دەبێت".
ســەبارەت بە پێكهێنانەوەی ژیانی هاوســەری و مەرجی ئەو كەســەی دەبێتە هاوســەری، دەڵێت "هیچ 
مەرجێكم بۆ هاوسەری داهاتووم دانەناوە، گرنگ ئەوەیە لەگەڵی بگونجێم". هەروەها دەڵێت "ئەگەر كوڕێكم بە 

دڵ بوو پێم شەرم نییە بچمە خوازبێنی".

هانی :

رووداو - سلێمانی

بەهۆی ناڕەزاییەوە لە سەرەتای ساڵی 2014ەوە لە سلێمانی 8 هۆتێل دادەخراون، بە وتەی هاووڵاتییەك ئەو هۆتێلانە 
بوونەتە یانەی شــەوانە و گەنجان زۆر رووی تێدەكەن، هەمووانیان بێزار كردووە. ســۆران عەبدولعەزیز، ســەرۆكی لێژنە 
هاوبەشەكانی قایمقامیەتی سلێمانی، دەڵێت "ئاگادارمان كردنەوە كە نابێت بەهیچ شێوەیەك ئافرەت لە باڕ و شوێنی 

فرۆشتنی خواردنەوەكان كار بكەن، بەڵام ئەوان پابەند نەبوون، بۆیە ئەوانەمان داخست".

بەهۆی ژنانەوە 8 هۆتێل لە سلێمانی داخرانژنان

یودیت نیورینك
رووداو - هەولێر

"پارێــزگاری لــە كچەكانمــان دەكەین و 
ناهێڵیــن لە مــاڵ بچنەدەرەوە بــۆ ئەوەی 
بــە كوڕەكانمــان  بــەڵام  بــن،  ســەلامەت 
ناڵێیــن دەســت بۆ ئافرەت درێــژ نەكەن". 
سێكسۆلۆژیست و دەروونناس بەیان رەسوڵ 
پێیوایــە شــێوازی بەخێوكردنــی منداڵ لە 
هەرێمی كوردستان یەكێكە لە هۆكارەكانی 
پشت ئەو دەستدرێژییە بەكۆمەڵەی كە بەم 

دواییە لە هەولێری پایتەخت روویدا.
ســەرەتای ئەم مانگــە، كچە ئاوارەیەكی 
رۆژئاوای كوردستان لەلایەن شەش كەسەوە 

رفێندرا و دەستدرێژی كرایە سەر.
كۆمەڵگەی كوردی بە بیستنی هەواڵەكە 
شــۆك بــوو، بــەڵام خەڵــك نەڕژانە ســەر 
شــەقامەكان وەكــو خەڵكی هیندســتان لە 
وەڵامــی رووداوێكی هاوشــێوەدا كە ســاڵی 
رابردوو لە هیندستان روویدا و تێیدا كچێك 
لــە پاســێكدا لەلایەن كۆمەڵــە گەنجێكەوە 

دەستدرێژی كرایە سەر.
جگە لــە خۆپێشــاندانێكی بچــووك كە 
لەلایەن ئاوارەكانی رۆژئاوای كوردســتانەوە 
رێكخرا، چیرۆكی ئەم دەستدرێژییە تەنیا لە 

میدیاكانی كوردستاندا دەنگیدایەوە.
ئەمــە شــتێكی نامۆیــە، بــە تایبــەت 
لــە كۆمەڵگەیەكــی كۆنزێرڤاتیڤــی وەكــو 
كۆمەڵگــەی كوردی كە تێیدا گرنگی زۆر بە 
شــەرەف و بە مەســەلەی كچێنی دەدرێت. 
د.بەیان رەســوڵ دەڵێــت تاوانبارەكان هەر 
زوو دەســتگیركران و بە ئاشــكرا مەحكوم 
كــران. هەروەها بە رای گشــتی راگەیێندرا 
كــە كچەكە هەر بە كچی مــاوە، لەبەرئەوە 

تاوانەكە كەمتر قێزەون هاتە پێش چاو.
د.بەیان دەڵێت "كەس باســی هەست و 
دەروونی ئەو كچە ناكات، كەس باســی ئەو 
كاریگەرییە ناكات كە ئەم رووداوە لەســەر 
ژیانی ئەو كچە بەجێیدەهێڵێ. كەس باسی 
ئــەوە ناكات كــە ئەم كچە وەكــو ئاژەڵێك 
مامەڵــەی لەگــەڵ كــراوە". ئــەو هەروەها 
دەڵێت "ئەو تۆمەتبارانە زانیویانە كە ئەگەر 
پــەردەی كچێنــی كچەكــە زیانــی پێبگات 
رووبەڕووی سزای زیندانی قورس دەبنەوە".
ئــەم رووداوە لە كۆمەڵگەیەكدا روویداوە 
كە بــە خێرایەكی زۆر لــە گۆڕاندایە. دوای 
چەندین ســاڵ ســەركوتكردن، كورد ئێستا 
خاوەنــی هەرێمی خۆیانن و گەشەســەندنی 
ئابــووری گۆڕانــكاری لە ژیانــی زۆربەیاندا 
كاریگــەری  هەرچەنــدە  دروســتكردووە. 
رۆژئــاوا لە رێــی تەلەڤزیــۆن و ئینتەرنێت 
گۆڕانــكاری  پەنابەرانــەوە  گەڕانــەوەی  و 

كۆمەڵگــەی  بــەڵام  دروســتكردووە، 
كــوردی هێشــتا كۆمەڵگەیەكــی كۆنخــواز 

"كۆنزێرڤاتیڤ"ە.
لــە قوتابخانەكانــدا، وانــەی كۆئەندامی 
زاوزێ لــە زیندەوەرزانیــدا تێدەپەڕێنــرێ. 
ســێكس قەدەغە و حەرامە، بــەڵام كەناڵە 
بــە  رووتــەكان  وێبســایتە  رووتــەكان، 

شێوەیەكی بەرفراوان تەماشا دەكرێن.
زۆر لــە ئافرەتــان بــاس لــە زیادبوونی 
)بێزاركردنــی  سێكســی  دەســتدرێژی 
سێكســی( دەكــەن، بــە تایبــەت لــە مۆڵ 
شــوێنە  و  بازاڕكــردن  ســەنتەرەكانی  و 
گشتیەكاندا. لە راپرسییەكی بچووكدا كە بۆ 
ئەم بابەتە كرا، ژمارەیەك لە بەشــداربووە 
ئافرەتەكان گوتیان كە دەســتیان لێدراوە. 
هەندێكی دیكەیان باســیان لەوە دەكرد كە 
پیاو بە دوویان كەوتووە و توانجیان لێداون 

و چاویــان بڕیوەتە نێــو چاویان و تەنانەت 
باسیان لەوە كرد كە لە پەنجەرەی دەرەوە 
ژووری  ســەیری  دراوە  ئەوەیــان  هەوڵــی 

نووستنیان بكەن.
ئــەم دیاردەیە رووبەڕووی ژنانی بیانیش 
دەبێتەوە. ئافرەتێك كە خەڵكی یەكێك لە 
وڵاتــە ئەفریقییەكانە، دەڵێــت ئەو ئافرەتە 
بیانیانــەی كــە رەنگی پێســتیان جیاوازە، 
لەلایەن شوفێرانی تاكسیەوە زۆرجار داوای 

سێكسیان لێدەكرێت. 
هەموو بەشداربووانی راپرسییەكە داوایان 
كرد ناویان ئاشــكرا نەكرێــت. ژنانی كورد 
دەڵێــن ئەم بابەتە تەنیــا لە نێوان خۆیاندا 

باس دەكەن، بۆ ئەوەی لۆمە نەكرێن.
"خەڵــك دەڵێــن ئەگــەر ئافــرەت خۆی 
حــەز نەكات هیچ روونادات بەرامبەری، ئەم 
قســەیە مــن زۆر تــووڕە دەكات". ســۆزان 

شەهاب وا دەڵێت.
 ســۆزان كە تاوەكو ئەم دواییە ئەندامی 
پەرلەمــان بــوو لەســەر لیســتی یەكێتــی 
نیشــتیمانی كوردســتان، هەروەهــا دەڵێت 
تایبــەت  بــە  زۆر خراپــە،  وتەیــە  "ئــەم 
ئەگــەر ئێمە بمانەوێت دژی ئــەو دیاردەیە 

بوەستینەوە".
ئــاوارە  لــە  دەستخۆشــی  د.بەیــان 
لــە  پۆلیســی  كــە  دەكات  ســوورییەكە 
بابەتەكــە ئاگادار كردووەتــەوە. لەبەر ئەو 
شەرمەی كە لە دەوری بابەتەكە هەیە، زۆر 
لە قوربانیان بابەتەكە ناگەیەننە بنكەكانی 
پۆلیس، هەرچەندە بنكەی تایبەتی پۆلیس 
بــەو بابەتە رێكخــراون. زۆر لەو كێشــانە 
لەلایــەن خێزانەكانــەوە كــپ دەكرێــن و 

كۆتاییان پێدەهێنرێت".
زۆرجــار لاقەكەر ناچار دەكرێت لاقەكراو 
بخوازێــت و هاوســەرگیری پێكبێنن، ئیدی 
ئەگــەر كچەكــە بخوازێت یان نــا، د.بەیان 
دەڵێــت هەندێــك لــەو كەســانەی كە ئەو 
كارەیــان لەگــەڵ دەكــرێ، لــە دژی ئــەو 
و  دەوەســتنەوە  هاوســەرگیرییە  جــۆرە 
حكومەتیــش  "تەنانــەت  ناكــەن  قبوڵــی 
رێككەوتنی نێوان خێزانەكانی پێ باشــترە 

وەك لــەوەی كە ئامــاری دوورودرێژی ئەو 
بابەتە بڵاوببێتەوە. جێگەی داخە ئێمە بەو 
شێوەیە سەركوتی دەكەین. بەڵام سەیركە 

بزانە بە چ ئاستێك دەگات".
بــوارە  ئــەو  شــارەزایانی  و  د.بەیــان 
پێیانوایــە بێدەنگی بەرامبەر دەســتدرێژی 
سێكســی ئەو پەیامە بڵاودەكاتەوە كە ئەو 
دیاردەیە دیاردەیەكی ئاساییە و بەبێ سزا 
تێدەپەڕێــت، ئەمەش وایكــردووە رووداوی 

وەكو ئەوەی ئەم دواییە رووبدات.
هەندێك لەو كەســانەی كە بەشدارییان 
لە راپرســییەكەدا كرد، نكۆڵییان لە بوونی 
كێشەیەكی لەو جۆرە كرد. ئەوان دەیانگوت 
ئەو دیاردەیە لە هەموو شوێنێك روودەدات 
و باســكردنی بۆ ناوبانگی كوردستان باش 

نییە.
بــەڵام ســۆزان دەڵێــت "خەڵــك دەڵێن 
'وازی لــێ بێنە'، ئەمە وا لــە ئێمە دەكات 
كەمتەرخەم بین دەربارەی ئەم دیاردەیە". 
لە هەمانكاتدا دەستخۆشــی لە كەمپینێكی 
پۆلیس دەكات كە چەند ســاڵێك لەمەوبەر 
پۆلیس لە سلێمانی ئەنجامی دا. پۆلیس بە 
بازاڕەكاندا دەسووڕانەوە و ئەو گەنجانەیان 

دەگرت كە خەڵكیان بێزار دەكرد.

بیانییەكانــی  داواكاری  وەڵامــی  لــە 
هەولێردا، كافێ و رێستورانتەكانی ئەو شارە 
بەڵێنــی كۆتایــی هێنان بــەو دیاردەیەیان 
داوە لە رێگەی دانانــی ئاگادارییەكەوە كە 
تێیدا نووسراوە "دەستت درێژ مەكە". ئەم 
ئاگادارییە لە پێنج شــوێنی لەو شێوەیەدا 
كە لەلایەن بیانیەكانەوە ســەردانی دەكرێن 
دانــراون، ئەگەر كەســێكی دەســتدرێژكەر 
بگیرێت پۆلیســی لێ ئاگادار دەكرێتەوە و 
ســەردانیكردنی ئەو شــوێنەی لێ قەدەغە 

دەكرێت.
و  میدیــا  لــە  داوا  ســۆزان 
سیاســەتمەدارەكانی كوردستان دەكات كە 
پێكــەوە كار بكەن بــۆ رووبەڕووبوونەوەی 
هەموو شــێوازێكی دەستدرێژی سێكسی و 
هەروەهــا داوا لە وتارخوێنــی مزگەوتەكان 
دەكات كــە لــە وتارەكانیانــدا خەڵكی لەو 
بــارەوە وشــیار بكەنــەوە "دەبێــت خەڵك 
هەمانكاتیشــدا  لــە  بكرێنــەوە.  وشــیار 
پێویستە ســپرەی فرمێسكڕێژ بە ئافرەتان 
بناسێنین بۆ ئەوەی دژی دەستدرێژیكەران 
بەكاری بێنن. پێشنیازی من ئەوەیە كە لە 
هــەر جانتایەكدا، یەك لەو فرمێســكڕێژانە 

هەڵبگیرێت".

دەستدرێژی سێكسی لە كوردستان روو لە زیادبوونە

رووداو: چــۆن بــوو بیرت لــەوە كردەوە 
بەشــداری  ســەربەخۆ  كاندیدێكــی  وەكــو 

هەڵبژاردن بكەی؟
بێریڤــان ناڤخــۆش: خۆم ســەربەخۆم و 
ســەر بە هیچ حیزبێك نیــم، بۆیە پێم باش 
بــوو ئــەم هەنگاوە بنێــم، بۆ ئــەوەی بزانن 
لــە دەرەوەی حیزبەكانیــش خەڵكانێك هەن 
دەیانەوێت بچنە پەرلەمان، نەك تەنیا حیزب 

بڕیاری كاندیدكردنی خەڵكانێك بدەن.
ئێســتا  تــۆ  زانیومانــە  بــەڵام  رووداو: 
تەندروســتی  بەڕێوەبــەری  یاریــدەدەری 
ئاكرێــی، چۆن دەبێت ئەو پۆســتەت هەبێت 

و پارتی نەبیت؟
بێریڤــان ناڤخۆش: پێشــتر پارتی بووم، 
بــەڵام دەمێكە وازم لــە حیزبایەتی هێناوە، 
خێزانەكــەی ئێمە پارتین، بەڵام ئەوانەی من 
دەناسن، دەزانن من پارتی نیم و سەربەخۆم.
رووداو: ئەمــە مناوەرەیــە لەگــەڵ پارتی 
و دەتەوێ فشــار دروســت بكەیت بۆ ئەوەی 
پۆســتێكی بەرزتــرت بدەنــێ، یــان تاوەكو 

كۆتایی ناكشێیتەوە؟
بێریڤان ناڤخۆش: نەخێر، خۆ كاندیدكردنم 
بۆ دروســتكردنی هیچ فشــارێك نییە لەسەر 
پارتی، دڵنیاشــتان دەكەمــەوە هەر چەندە 
فشاریشم لەســەر بێت پەشیمان نابمەوە لە 

خۆكاندیدكردن.
رووداو: دەتەوێت بــە كاندیدكردنی خۆت 
چ پەیامێك بگەیێنی، بەتایبەتی كە هێشــتا 
لە دەڤەری تۆ ئافرەت بە )پەچە-نیقاب(ەوە 

دەچنە بازاڕ؟
دەڤــەری  ئێســتا  ناڤخــۆش:  بێریڤــان 
ئاكرێش لە هەموو روویەكەوە پێشكەوتووە، 
بە تایبەت لــەڕووی كۆمەڵایەتی، ئافرەتانی 
ئاكــرێ ئێســتا لە جــاران كراوەتــرن، ئەو 
دیاردەیــەی كــە تــۆش باســی دەكــەی بە 
بــەراورد بــە رابردوو زۆر كەم بــووە و تاك 
تاك ئێســتا ژنان بەو شێوەیە دێنە دەرەوە. 
ســەبارەت بە پەیامــی خۆكاندیدكردنیشــم 
دەمەوێــت بــە خەڵــك بڵێم ژنــی كوردیش 
هیچی لە پیاو كەمتر نییە و دەتوانێت ئەوە 
بكات كــە پیاوان دەیكەن و شــانازی پێوە 

دەكەن. 
رووداو: هیــچ پلانێكــت دانــاوە بۆ كاتی 
هەڵمەتــی هەڵبــژاردن، چەنــدت پــارە بــۆ 

پڕوپاگەندەی هەڵبژاردن تەرخانكردووە؟
بێریڤان ناڤخۆش: هیچ شــتێكی جیاوازم 
نابێــت لەو كاتــدا، بەڵام بێگومــان بە نیاز 
نیم پارە ببەخشــمە خەڵك، ئەوە نەریتێكی 
باش نییە، سەبارەت بەو پارەیەكەش جارێ 
نازانــم چەنــد پارە خەرج دەكــەم، تەنیا 5 

ملیۆن دینارم وەكو بارمتە لە كۆمیســیۆنی 
بــاڵای ســەربەخۆی هەڵبژاردنەكانی عێراق 
دانــاوە، ئەگەر دەرنەچــووم ئەو پارەیەم بۆ 

ناگەڕێتەوە، بەڵام دڵنیام كە دەردەچم.
رووداو: لــە هەڵبژاردنەكانــی رابــردوودا 
كوردســتان  پەرلەمانــی  )هەڵبژاردنــی 
و  عێــراق  نوێنەرانــی  ئەنجوومەنــی  و 
ئەنجوومەنی پارێزگاكان( لە دەڤەری ئاكرێ 
تەنیا كاندیدی پارتی دەرچوون، لەســەر چ 
بنەمایەك دڵنیایت و متمانەت بە خۆت هەیە 

كە دەربچیت؟
بێریڤان ناڤخۆش: خەڵكی ئەو دەڤەرە من 
دەناسن و دەتوانم متمانەیان بەدەستبهێنم، 
لــەو باوەڕەدام لــە سەرتاســەری پارێزگای 
دهــۆك دەنــگ دێنم، بــەڵام بــەو مەرجەی 
پرۆسەی هەڵبژاردن بە خاوێنی بەڕێوەبچێت 

و تەزویری تێدا نەكرێت.
زێباریــت  لــە عەشــیرەتی  تــۆ  رووداو: 
كــە زۆربەیان پارتیــن، ئایــا خێزانەكەت و 
عەشــیرەتەكەت هیچ كاردانەوەكەیان نەبوو 

بەرامبەر خۆكاندیدكردنت.
خێزانــم  نەخێــر،  ناڤخــۆش:  بێریڤــان 
هەموویــان هــاوكارن و تا ئێســتاش كەس 
لە خێزانەكەم و تەنانەت لە عەشــیرەتەكەم 

فشاریان لەسەر دروست نەكردووم.

لەو 9 هەزار كاندیدەی چاویان لە 

325 كورسییەكەی ئەنجوومەنی 

نوێنەرانی عێراقە، چەندین كاندیدی 

سەربەخۆ هەن، بەڵام تەنیا دوو ژن 

لە نێو ئەو كاندیدە سەربەخۆیانەدان 

كە یەكێكیان كوردە و دانیشتووی 

ئاكرێیە، ئەوی دیكەشیان ژنێكی 

عەرەبە لە باشووری عێراق.

بێریڤان ناڤخۆش، یاریدەدەری 

بەڕێوەبەری فەرمانگەی تەندروستی 

ئاكرێیە، بەڵام دەڵێت وەك كەسێكی 

سەربەخۆ خۆی بۆ هەڵبژاردنی 

ئەنجوومەنی نوێنەرانی عێراق كاندید 

كردووە كە بڕیارە لە كۆتایی نیسانی 

ئەمساڵ بەڕێوەبچێت. بێریڤان لە 

هەڤپەیڤینێكدا لەگەڵ )تۆڕی میدیایی 

رووداو( باسی هۆكاری خۆكاندیدكردن 

و بەرنامەی كاركردنی دەكات.
 عوبەید رەشاڤایی
رووداو - دهۆك

سۆزان شەهاب: با كچان لە دژی 
دەستدرێژیكاران سپرای فرمێسكڕێژ هەڵبگرن

ژنە كاندیدە سەربەخۆكەی 
ئاكرێ متمانەی بە خۆی هەیە

رووداو - هەولێر
شــەوی 2014/1/15 گەنجێكی دانیشــتووی شــاری هەولێر بە ناوی )ن.س.ق( تەمەن 29 ساڵ، لە كاتی خاوێنكردنەوەی چەكەكەی 
باوكی خۆی كوشت. یەكێك لە خزمەكانی ئەو گەنجە بە )تۆڕی میدیایی رووداو(ی راگەیاند "ئەو گەنجە تاقانەیە و دوو خوشكی هەیە، 

خاوێنكردنــەوەی چەكەكــەی، لە كۆمپانیایەك كار دەكات، هیچ كێشــەی خێزانی نییە، باوكی تەمەنی 65 ســاڵە، گەنجەكە لە كاتی 
گوللەی لە دەست دەرچووە بەر باوكی كەوتووە".

كوڕێك باوكە پیرەكەی دەكوژێت كۆمەڵایەتی

 دوو تۆمەتباری دۆسیەی 
مۆبایلفرۆشەكەی سلێمانی ئازادكران

سووكایەتی
 بە ژن بەسە

 لــە كوردســتان ئازادییەكــی رەهــا 
هەیــە، هەر كەس ئەوەی دەیەوێ بیڵێت 
و بیــكات، دەیڵێــت و دەیــكات، بەبــێ 
بیركردنەوە لە لایەنی نەرێنیی كارەكەی 
و كاریگــەری لەســەر خەڵكــی دیكــە. 
لێپرسینەوە لەگەڵ كەس ناكرێت، ئێمە لە 
فەوزادا دەژین، بەڵام فەوزایەكی رێكخراو 
نا. لە كوردســتان ئازادییەكــی رەها بە 
دیــوە نێگەتیڤەكەیدا هەیە. ئازادی بەبێ 
سنووریش دەبێتە بێ سەروبەری، ئەركی 
هەر دەزگایەكی راگەیاندن گۆڕینی عەقڵی 
كۆمەڵگــە و بەرەوپێشــبردنیەتی، نەك 
رێكلامكردن بــۆ بیرۆكەی نەخــوازراو و 
خورافــات، دەزگاكانــی راگەیاندن لەبەر 
ئەوەی ســەر بەهەموو ماڵێكــدا دەكەن 
و بەرنامــە بۆ نوخبە ناكــەن، دەبێ زۆر 
هەستیار بن لە هەڵبژاردنی ئەو خواردنەی 
كە دەرخــواردی عەقڵی خەڵكی دەدەن، 
بیر لە ئاسایشی كۆمەڵایەتی و نەتەوەیی 
و زەوقــی گشــتی بكەنــەوە، بەداخەوە 
میدیــای كــوردی تــا ئێســتا بیــر لــە 

دەرئەنجامی كارەكانی ناكاتەوە. 
و  شــاعیر  ســەنگاوی  رەنــج 
پێشكەشــكاری بەرنامەی لەگــەڵ رەنج 
لــە تەلەڤزیۆنــی )رووداو( كــە من هیچ 
كێشەیەكی شەخسیم لەگەڵ رەنجدا نییە، 
لــە دوو بەرنامــەدا، دوو بابەتی ورووژاند 
كە رەنگە كاریگەری زۆر خراپی لەســەر 
بەشێكی كۆمەڵگە جێهێشتبێ. رەنج لە 
مێژە میدیاكارە و دەزانێ ورووژاندنی ئەم 
بابەتانە زیاتر رێكلامكردنە نەك شــرۆڤە 
و چارەسەركردنی دیاردە نەخوازراوەكان، 
بەتایبەتــی لە كەناڵێكی پــر جەماوەری 
وەك )رووداو( كە زۆرترین بینەری هەیە 
لە كوردســتان. بەرنامەی یەكەم باســی 
خواردنــەوەی میــز بوو بۆ چارەســەری 
نەخۆشــی! بەرنامەی دووەمیش تایبەت 
بوو بە زەواجی مسیار، ئەو زەواجەی كە 
لەلایەن شێخەكانی خەلیجەوە داهێنراوە و 
ئێستا لەڕێی شێخێكی كوردەوە دەیانەوێ 
رەوانــەی كۆمەڵگــەی كــوردی بكــەن. 
ئەوەش بەبیانووی ئەوەی یەك ژن بەشی 
پیاوێك ناكات، وەك ئەوەی كێشەی ژنی 
كورد تەنها نەبوونی پیاو و سێكس بێت. 
راســتە سێكس بەشێكە لە پێداویستییە 
رۆحییەكانــی مــرۆڤ، بــەڵام نــەك بەو 
شێوازەی كە خەلیجییەكان باسی دەكەن 
و ســەدان جۆری زەواجیــان دۆزیوەتەوە 
بۆ تێركردنی ئارەزووەكانی خۆیان. نازانم 
ئــەو پیاوانە بیریــان لــەوە كردووەتەوە 
كە ئــەم جۆرە زەواجە تــا چەند لەگەڵ 
كۆمەڵگــەی كوردی دەنگونجێ؟ چ دایك 
و باوكێــك رێگە بــەم زەواجە دەدات كە 
یاشــێخ لەبەرنامەكەی رەنج رێكلامی بۆ 
دەكات و رەنجی چەند ساڵەی حكومەت 
و رێكخراوەكانی ژنان بەبا دەدات. كێشەی 
ژنی كورد كێشەی نەتەوەیەكە، كێشەی 
ژنی كورد زۆر لە زەواجی مسیار و موتعە 
و مسیاف و عورفی گەورەترە، ژنی كورد 
تا ئێستا لەسەر بچووكترین شت دەكوژرێ 
و تاوانباران شــانازی بــە تاوانەكەیانەوە 
دەكەن، ئەو پیاوانــەی داوای ئەم جۆرە 
زەواجــە دەكــەن كۆمەڵگــەی كوردییان 
نەناسیوە، تەنها بیریان لەلای تێركردنی 
حەزەكانی خۆیانــە، ئەو پیاوانە ناتوانن 
كۆنترۆڵــی خۆیــان بكــەن، ســنوورێك 
بــۆ حــەزە سێكســییەكانیان دابنێــن. 
دەیانــەوێ ژنــی كورد بخەنــە گێژاوێكی 
لەبەرەوپێشــچوونی  رێگــە  و  دیكــەوە 
بگرن.  زۆر كێشەی دیكە هەن لەنێو ئەم 
كۆمەڵگەیە كە دەبووایە ســەرنجی كاك 
رەنجیان رابكێشایە، لە هەموو دنیادا ئاڵا 
قودســیەتی خۆی هەیە، كــە ئاڵا كەوت 
یانی لەشــكر شــكا و حكومەت رووخا، 
ئەوەتا ئاڵای كوردســتان، ئــەو ئاڵایەی 
هەزاران شــەهیدی ئەم وڵاتــە خوێنیان 
لەپێناویدا رژا، ئەمڕۆ بووەتە تەختە رەش 
و هەركــەس بۆ مەبەســتی خۆی رەنگی 
دەكا و دەیگۆڕێ و وێنەی سەرۆكی وڵاتە 
عەرەبییەكانی لەسەر دەنەخشێنێ، رەنج 
بــۆ ناوێرێ ئەم بابەتــە بورووژێنی، یان 
لەبەر دڵی ئیســامییەكان ناوێرێ خۆی 

لەم بابەتە بدات؟ 

پۆلیس دۆسیەی كچ و كوڕەكەی كۆمەڵە دادەخات
لەسەر داواكاری كەسوكاریان

رۆژان ئەبوبەكر
رووداو - سلێمانی	

هێشــتا لەنێــو ژوورەكــەی خــۆی لــە 
كاری  بەدلــەی  تەندروســتییەكە،  بنكــە 
پزیشــكییەكەی بەهەڵواسراوی ماوەتەوە، 
ژوورێكــی چــۆڵ و هەمــوو كەلوپەلەكانی 
وەك ئەوكاتــە ماونەتــەوە كــە ئەحمــەد 
گوللەكــەی بــە شــادیەوە ناو كوشــتی. 
دەڵێــت  پاســەوانەكانیش  لــە  یەكێــك 
كاژێرێك پێشتر شادی گوتوویەتی ‘‘رەنگە 

دوای سەعاتێكی دیكە من نەبینیتەوە’’.
لەو گەڕەكەی بنكە تەندروســتییەكەی 
كۆمەڵەی شۆڕشــگێری زەحمەتكێشــانی 
كوردســتانی ئێرانــی لێیە لە ســلێمانی، 
دەنگــی تەقــە خەڵكەكــەی راچڵەكانــد. 
دەڵێــت  گەڕەكەكــە  دانیشــتوویەكی 
‘‘ســەرەتا وامانزانــی رووداوی تیرۆركردن 
و شــەڕی نێوان خەڵكە، بــەڵام كە هێزە 
ئەمنییــەكان پەیدا بوون و لەبەردەم بنكە 
تەندروستیەكە بڵاوەیان كرد، تێگەیشتین 

رووداوێكی دیكەیە’’.
شــادی 22 ســاڵ، مــاوەی 10 مانــگ 
بــوو لە ترســی دەســتگیركردنی لەلایەن 
هێــزە ئەمنییەكانــی كۆمــاری ئیســامی 
ئێرانەوە، ئاوارەی باشــووری كوردســتان 
ببوو، لە بنكەیەكی تەندروستی كۆمەڵەی 
كوردستان  زەحمەتكێشــانی  شۆڕشگێڕی 
لە ســلێمانی وەك یاریدەدەری پزیشــكی 
كاری بــۆ ئەو پێشــمەرگانە كــردووە كە 

پێویستیان بە چارەسەری هەیە.
ئەحمەد، 28 ساڵ، ئەو كەسەی شادی 
كوشت و پاشانیش گوللەیەكی نا بە سەری 
خۆیەوە، خەڵكی رۆژهەڵاتی كوردستانە و 
ماوەی 3 ساڵ بوو لە سلێمانی نیشتەجێ 
بوو. ئەحمەد پێشــمەرگەی كۆمەڵە بوو. 
ئەم دوو گەنجە ماوەی چەند مانگێك بوو 
پەیوەندی خۆشەویستییان دروستكردبوو، 
تەنانەت بڕیاری هاوسەرگیریشیان دابوو.

ئەحمــەد یەكێــك بوو لەوانەی شــادی 

ئــەوەش  هــەر  دەكــردن،  چارەســەری 
وای لێكــردن پەیوەنــدی خۆشەویســتی 
دروستبكەن. دوای ئەوەی شادی پەشیمان 
نایــەوێ  و  بڕیارەكــەی  لــە  دەبێتــەوە 
هاوســەرگیری لەگــەڵ ئەحمــەد بــكات، 
ئەحمــەد شــەوی 2014/1/7 ســەردانی 
شــادی دەكات لە بنكە تەندروستییەكەی 
گەڕەكــی رزگاری بۆئــەوەی پەشــیمانی 
بكاتەوە لەو بڕیارە، بەڵام شــادی ســوور 
بــووە لەســەر بڕیارەكەی. پــاش ئەوەی 
شــادی دەچێتــە مەتبەخــی بنكەكــە بۆ 
كاركــردن، ئەحمــەد فیشــەكێكی پێــوە 
دەنێت و هەر لــەوێ گوللەیەكیش دەنێت 

بە سەری خۆیەوە و خۆیشی دەكوژێت.
یەكێــك لە پاســەوانەكانی بنكەكە كە 
نەیویســت ناوی ئاشــكرا بكرێت، دەڵێت 
‘‘ئەو شەوەی شادی كوژرا، كاژێرێك پێش 
ئەوە بــە خەمبارییەوە بینیــم و پێیگوتم 

رەنگە سەعاتێكی دیكە نەمبینیتەوە’’.
بەپێی یاسا و رێساكانی نێو كۆمەڵەی 
شۆڕشــگێڕی زەحمەتكێشــان، ئــەو كــچ 
خۆشەویســتی  پەیوەنــدی  كوڕانــەی  و 
دروســتدەكەن، دەبێــت پێشــتر لــە نێو 
رایبگەیێنــن،  هاوڕێكانیانــدا  و  كۆمەڵــە 
بۆیە شــادی و ئەحمەد هەر لە سەرەتاوە 
ئــەو یاســایەیان پەیــڕەو كردبــوو، بەڵام 

سیاســەت  وابــوو  ئــەوان  قەدەرەكــەی 
ئاوارەی كردن و خۆشەویستی كوشتنی. 
لێپرســراوی  محەممــەدی،  ئەنــوەر 
پەیوەندییەكانی كۆمەڵە، سەری سوڕماوە 
لــەوەی كــە ئەحمەد كارێكــی لەوجۆرەی 
لەدەســت قەومابێت ‘‘ئەحمەد كەســێكی 
مــاوەی  لــە  بــوو،  لەســەرخۆ  ئــارام و 
ســێ ســاڵی كاركردنــی لــە كۆمەڵە هیچ 
كێشــەیەكی نەبوو، ئەوەی كــە قەوماش 
تەنیــا بەهــۆی هەڵچوونێكــی دەروونــی 

بووە’’.
هەواڵــی مردنــی ئــەم دوو گەنجە زۆر 
قســەو باســی بە دوای خۆیدا هێنا و هەر 

كەسەو بەجۆرێك لێكدانەوەی بۆ دەكرد.
دوای لێكۆڵینــەوە، عەقید ســەركەوت 
ئەحمەد، گوتەبێژی پۆلیســی سلێمانی بە 
)تۆڕی میدیایی رووداو(ی راگەیاند ‘‘ئەوە 
كێشــەیەكی نێوان ئەو دوو كەســە بووەو 
هیــچ پەیوەندییەكی بە بــاری ئەمنییەوە 
نییە، هەرچەندە دۆسیەیان بۆ كراوەتەوە 
بــەڵام دوای ئــەوەی خێزانەكانیان هاتنە 
ســلێمانی و لــە رووداوەكــە تێگەیشــتن، 

دۆسیەكەیان دادەخرێت’’. 
گوتیشــی ‘‘لەبــەر بارودۆخــی ئەمنــی 
تەرمی شــادی و ئەحمەد نەبرانەوە زێدی 
خۆیان و لە سلێمانی بە خاك سپێردران’’.

رووداو - سلێمانی

’’گوتمــان ئێمــە مۆبایــل نافرۆشــین و 
هەرچــی پــارەت پێیە بمانــدەرێ، كاتێك 
تێگەیشــت فێڵی لێكراوە، ویستی رابكات، 
بەڵام لە دواوە فیشەكێك بەر سەری كەوت 
و مــرد‘‘، یەكێــك لە بكــوژەكان لەبەردەم 

پۆلیسی لێكۆڵینەوەدا وایگوت. 
هەرچەندە یەكێك لە تۆمەتبارەكان بەو 

كورتــی و پوختییە چیرۆكــی كۆتاییهێنان 
بــە ژیانی ئــەو گەنجەی گێڕایــەوە، بەڵام 
كــە  رۆژە   3 ئــەو  مــاوەی  خێزانەكــەی 
كوڕەكەیــان دیار نەمابــوو، وەك ئەوەبوو 
بەســەر ئاگــرەوە دانیشــتبن. چونكە هیچ 
كــون و قوژبنێك نەما ســەری پێدا نەكەن 
بــۆ دۆزینەوەی تا ئەوكاتــەی تەرمەكەیان 

وەرگرتەوە.
رۆژی  پاشــنیوەڕۆی  2ی  كاژێــر 

2013/12/20، كەســێك پەیوەنــدی بــە 
كاروان مەحمــوودەوە دەكات و پێیدەڵێت 
30 هانــدی مۆبایلــی جــۆری ئایفۆنیــان 
هەیــە بۆ فرۆشــتن، ئەویش پارەیەكی زۆر 
لەگــەڵ خۆی دەبــات و دەچێت بۆ بازیان 
بۆ كڕینی هاندەكان، بەڵام كاروان جارێكی 
دیكە نەگەڕایەوە بازاڕی مۆبایلفرۆشــان لە 

شەقامی مەولەوی شاری سلێمانی. 
هەرچەنــدە نزیكــەی مانگێــك بەســەر 

كوشــتنی ئــەو گەنجەدا تێپەڕیــوە، بەڵام 
هێشــتا هاوڕێ و هاوپیشــەكانی لەیادیان 
دراوســێیەكی  پێیانوایــە  و  نەكــردووە 
زۆرباشــیان لەدەستداوە. یوسف حوسێن، 
كە 11 ســاڵە لە شەقامی مەولەوی مۆبایل 
دەفرۆشــێت و هاوڕێــی نزیكــی كاروانــە، 
دەڵێــت ’’كوڕێكــی چــاك و زۆر بە ئەدەب 
بــوو. بەدیارنەمانــی زۆر پــەرۆش بوویــن 
بــۆی و نیگەرانیــش بووین لــەوەی هێندە 
خۆشــباوەڕ بووە و بەقســەی ئەو كەسانە 

فریوی خواردووە.
موقــەددەم عەلائەدیــن عەبدولڕەحمان، 
لــە پۆلیســی بازیان بــە )رووداو(ی گوت 
ئــەو  گەیشــتووەتە  كاروان  كاتێــك  كــە 
ناونیشــانەی پێیانــداوە، زیاتــر دووریــان 
خســتووەتەوە بۆ گوندی )تەنگیســەر(ی 
قــەرەداخ، ’’لــەوێ دوو كــەس بینیویانە و 
پێیانگوتووە ئێمە هاندمان نییە بیفرۆشین، 
هەرچــی پــارەت پێیــە بمانــدەرێ‘‘.  ئەو 
ئەفســەرەی پۆلیس بە گەڕانەوە بۆ قسەی 
ئەوانەی دەســتگیركراون و لێكۆڵینەوەیان 
لەگــەڵ كــراوە، هەروەها دەڵێــت ’’كاروان 
نەیویســتووە بــە ئاســانی خــۆی بــدات 
بــە دەســتەوە و رایكــردووە، بكــوژەكان 
پێیانگوتووە رامەكــە و پارەكەمان بدەرێ 
دواوە  لــە  ئینجــا  دەتكوژیــن،  چونكــە 
فیشــەكێكیان پێــوە نــاوە و بەر ســەری 

كەوتووە‘‘. 
كاروان لەگــەڵ دایكــی و 2 خوشــك و 
2 بــرای دیكەی لە گەڕەكی شــێخ عەباس 
لە سلێمانی دەژیان، لە شەقامی مەولەوی 
هەبــوو،  مۆبایلــی  فرۆشــتنی  دووكانــی 

ماوەیــەك لــە نەرویــج بــووە و پاشــتر 
گەڕاوەتــەوە بــۆ ســلێمانی و دەســتی بە 
كاركــردن كــردووە بــۆ ئــەوەی ناچــاری 

گەڕانەوە نەبێ بۆ نەرویج. 
بێساران عوسمان، یەكێك لە هاوڕێكانی 
پێكــەوە  نەرویجیــش  لــە  كــە  كاروان 
بــوون، دەڵێــت لــەوێ بێتاقــەت بووین و 
گەڕاینەوە كوردستان، ’’بیری شەقامەكانی 
ســلێمانیمان دەكــرد، بەتایبەت شــەقامی 

مەولەوی‘‘. 
هەر لەوبارەوە بەهائەدین مەحموود، برا 
گەورەی كاروان گوتی كە تەرمی براكەیان 
لە دۆڵێك لە نزیكی تەنگیسەر دۆزیوەتەوە.  
بەهائەدیــن، بــەدەم هەنســكی گریانــەوە 
دەیگوت ’’براكەمیان بۆ پارە كوشــت، 20 
هەزار دۆلاری پێبوو، دوو كەس براكەمیان 
كوشــتووە، یەكێكیــان هاوڕێی خۆی بوو، 
بكوژەكانی براكەم لە پەلەپەلیدا تەنیا 12 

هەزار دۆلاریان بردبوو‘‘. 
گوتیشــی ’’ئێمــە بەهیچ شــێوەیەك لە 
بكوژانــی براكەم خۆشــنابین، ئێســتا من 
نازانــم بــەرەو كوێ بــڕۆم، چونكە هەموو 
جێگەیەكــی ســلێمانی یادگارییەكی ئەوی 
عەلائەدیــن  موقــەددەم  وەك  تێدایــە‘‘.  
گوتی، 4 كەس بە تۆمەتی كوشتنی كاروان 
دەستگیركرابوون، بەڵام دوای لێكۆڵینەوە 
2 كەســیان ئازادكــران ’’چونكــە بێتــاوان 
دەرچــوون و بكــوژە ســەرەكییەكان دوو 
كەســی دیكە بوون كە خاڵ و خوشكەزای 
یەكن و دانیشتووی بازیان و چەمچەماڵن‘‘. 
گوتیشــی ’’بەم نزیكانــە ئەو دوو بكوژە 
رەوانەی دادگا دەكرێن و دادگایی دەكرێن‘‘.

كاروباری خەڵك

ژنانی بەندكراو مافی پەیوەندی شەرعییان نییە

سۆران بەهائەددین
رووداو - هەولێر

ژنانــی بەندكــراو "بــۆ ئــەوەی منداڵیان 
نەبێــت"، مافــی ئەوەیــان نییــە پەیوەندی 
شــەرعییان لەگەڵ هاوســەرەكانیان هەبێت. 
یەكێك لەو ژنە بەندكراوانە لە بەڕێوەبەرایەتی 
چاكسازیی ژنان لە هەولێر دەڵێت "دوو هەفتە 
جارێــك دەچمە لای مێردە زیندانیكراوەكەم، 
چركــە بە چركــە دەژمێرم تــا دەگەمە لای، 
بەڵام لەوێ تەنیا لە هۆڵێكی گەورەدا یەكدی 

دەبینین كە خەڵكی دیكەشی تێدایە".
لــە گرتووخانــەی چاكســازی ئافرەتانــی 
هەولێر زیاتر لە 50 ژنی حوكمدراو و راگیراو 
هــەن، لە نێو ئەو ژنــە بەندكراوانەدا، 5 ژن 
هــەن كــە هاوسەرەكانیشــیان لــە زیندانــی 
مەحەتــەی هەولێرن، ئەو ژنانــە دوو هەفتە 

جارێك سەردانی مێردەكانیان دەكەن.
ژاڵــە، نــاوی خــوازراوی یەكێــك لە ژنە 
تەمەنــی  و  هەولێــرە  زیندانیكراوەكانــی 
20 ســاڵە، زیاتــر لە 2 ســاڵە لــە زیندانە، 
ژاڵــە بەهــۆی بەشــداریكردنی لە كوشــتنی 
پیاوێك بە 15 ســاڵ بەندكردن حوكمدراوە، 

مێردەكەشــی حوكمی هەتاهەتایی بەسەردا 
سەپێنراوە.

ژاڵە 3 ســاڵ بوو شووی كردووە و ئێستا 
منداڵێكی هەیە كە لای خەســوویەتی و ناوە 
ناوە ئــەو منداڵە دەهێنرێتە لای ژاڵە، بەڵام 
ئەو دەڵێت "لە زیندان منداڵ بەخێوكردن زۆر 
ئەستەمە، بۆیە نامەوێت بیهێنمە لای خۆم، 
خەســووم ســەردانم دەكات و منداڵەكەم بۆ 
دەهێنێت، بەڵام كەســوكاری خۆم حاشایان 

لێكردووم و كەس سەردانم ناكات".
بەسەرهاتی ژاڵە وەك خۆی باسی دەكات، 
بەهــۆی برادەری خراپــەوە بووە "مێردەكەم 
هاوڕێیەكی هەبوو، پێكــەوە كاریان دەكرد، 
بــەردەوام پێكــەوە دەیانخــواردەوە، رۆژێك 
بەفــر باریبــوو گوتــی با بڕۆین بۆ پیاســە، 
كە رۆیشــتین هاوڕێكەشی هات، لەوێ بووە 
شــەڕیان، هەردووكیــان دەمانچەیــان پێبوو 
ئــەوی  مێردەكــەم  بــوون،  سەرخۆشــیش 

نەكوشتبا ئەو مێردەكەمی دەكوشت".
رۆژ   15 مێردەكــەی،  و  ژاڵــە  ئێســتا 
جارێــك یەكدی دەبینین و بــۆ ماوەی یەك 
كاژێــر پێكــەوە دەبــن، ژاڵــە دەڵێــت "ئەو 
ماوەیــەی یەكــدی دەبینیــن زۆر زۆر كەمە، 
هــەر دادەنیشــین تــەواو دەبێت، ئــەو 15 
رۆژەی چاوەڕێــش دەكەین، چركە بە چركە 
دەیژمێرین تا دەگاتە كاتی خۆی، بەڕاســتی 
زەحمەتە، لەوێــش لەناو هۆڵێك پێكەوەین، 
هیچ پەیوەندییەكی تایبەتی هاوسەرگیری لە 

نێوانماندا نییە".
بەرپرســەكانی زینــدان، دەڵێــن بەهۆی 
نەبوونــی جێگــەی تایبــەت ناتوانــن لــەوە 
زیاتــر دەرفەت بە زیندانییــەكان بدەن، یان 
پەیوەنــدی شــەرعی هەبێــت لە نێــوان ژن 
و مێــردەكان و چاوەڕوانــی گواســتنەوەی 
گرتووخانەكە دەكەن بــۆ گرتووخانەی نوێ 
كە تەواو بووە و شوێنی پەیوەندی خێزانیش 
لەخۆدەگــرێ، بــەڵام بەپێــی زانیارییەكانی 
)رووداو( دوای گواســتنەوەی زیندانەكــەش 
رێگــە بــە ژنــە زیندانیكــراوەكان نادرێــت 
پەیوەندی شەرعییان لەگەڵ هاوسەرەكانیان 
هەبێت، چونكە "ناكرێت ئەو ژنانە لە زیندان 
منداڵیــان ببێــت، كارەكــە زۆر قورســە و 
باری زیندانییەكانیش قورســتر دەبێت، ئەو 
منداڵــەش دەبێتە قوربانــی كە لەناو زیندان 

لەدایك دەبێت".
هەرچەنــدە تاوەكــو ئێســتا بــۆ پیــاوە 
حوكمدراوەكانیــش شــوێنێكی تایبــەت بــە 
پەیوەندی شەرعی نییە، بەڵام ئەوان دەتوانن 
مــاوە ماوە بە مۆڵەت بچنە دەرەوەی زیندان 
و بگەڕێنەوە لای خێزانەكانیان، كەچی ژنانی 

حوكمدراو ئەو مۆڵەتەشیان نییە.
هەمــوو ئەوەی بەســەر ژاڵە هات، بەهۆی 
مێردەكەیــەوە بوو، ژاڵــە دەڵێت "مێردەكەم 
تاوانبــارە، بەڵام هەرگیز بە چــاوی تاوانبار 
لــە  ئامــادەم  ئێســتاش  ناكــەم،  ســەیری 
پێنــاوی هاوســەرەكەم خۆم بەخــت بكەم، 

چەند ســاڵێكی دیكــە ئازاد دەبــم، ئامادەم 
چاوەڕێــی بكەم، بێ ئەوەی هیــچ ئومێدێكم 
بــە ئازادبوونی مێردەكــەم هەبێت، بۆیە زۆر 

ئەستەمە كە دەڵێم چاوەڕێی دەكەم".
ئــەوەی خەمــی ژاڵەیە دایكێتــی، چونكە 
بەهۆی حاشــا لێكردنــەوە نە دایكی بینیوەو 
نــە بە تەلەفۆنیش قســەیان كردووە "هەموو 
كــەس تاوان دەكات، بــەڵام نەك وەكو ئێمە 
هەموو ســنوورەكان تێپەڕێنێت كە كوشتنی 
مرۆڤە، بۆیە داوای لێبووردن لە خودا دەكەم 
كە گیانكێشــان كاری ئێمە نەبــوو كردمان، 
داوای لێبــووردن لــە دایكیشــم دەكــەم كە 
لــە شــەرمەزارییان ناتوانم تەلەفۆنیشــی بۆ 
بكەم، بــە تەلەفۆن لێم تێنــاگات، زۆر حەز 
دەكەم بەرەوڕوو قســەی لەگــەڵ بكەم، بۆم 
باســدەكەن كــە دایكــم ئــەو ژنــەی جاران 
نەمــاوەو لاواز بووە، هێنــدە خەم دەخوات، 

زۆر بۆ دایكم دەگریێم".
بــەردەوام  قســەكردنی  لەگــەڵ  ژاڵــە 
پێدەكەنــی، ئــەو دەیگوت "خــۆم كە خەمم 
هەیــە، نامەوێــت خەڵكیــش بەهــۆی منەوە 
خــەم بخــوات، نامەوێــت بیــر لــە كاتــی 
رووداوەكە بكەمەوە، چونكە دەزانم مێشــكم 
لە دەســتدەدەم و شــێت دەبــم، دان بەوەدا 
دەنێــم كــە تاوانبارین، بــەڵام مافی خۆمانە 
بگەڕێینــەوە ناو كۆمەڵگە، لــەو زیندانە زۆر 
شــت فێربووم، ســوپاس بــۆ خــودا هاتمە 

زیندان، ئەگینا رەنگە خراپتر روویدابا".

سەرتیپ عوسمان
رووداو - سلێمانی

لەهەرێمــی  ســاختەكردن  كێشــەی 
كوردســتان تەنیا لەو خواردن و كەرەستە 
و كەلوپەلانــەدا نییە كــە لەلایەن هەندێك 
لــە بازرگانانــەوە وادەی بەســەرچوونیان 
بــۆ  دیكەیــان  وادەی  و  دەكوژێنرێتــەوە 
دادەنــرێ، بەڵكــو ئێســتا هەندێــك لــە 
كتێبفرۆشــییەكانیش ئــەو كارە دەكــەن، 
بــەڵام بــە جۆرێكی دیكە. ئــەوان نرخەكە 

دەكوژێننەوە و نرخی خۆیان دادەنێن. 
لەوانەیــە بەو هۆیەوە ئیــدی ئەو پەندە 
بــاوە گرنگــی لەدەســتبدات كــە دەڵــێ 
كتێبخانەكــەت پــڕ بێت لە كتێب باشــترە 
لــەوەی جانتاكەت پڕ بێت لە پارە، چونكە 
كتێــب گرانكــردن واش لە خەڵــك دەكات 
نەتوانن بیكڕن و كتێبخانەكەیان پڕ بكەن، 

ئەگەر گیرفانیان پڕ نەبێ.
یەكێــك لە كتێبفرۆشــەكانی ســلێمانی 
دان بــەوەدا دەنــێ كــە ئێســتا هەندێــك 
كتێبفــرۆش، ناچارن هەندێك كتێب گرانتر 
لــە نرخی خۆیان بفرۆشــن و دەڵێت "ئەوە 
ئێمە نین بڕیار بدەین گرانفرۆشیی بكەین، 
كەســێك  كتێبخانــەی  ئێمــە  هەندێجــار 
دەكڕینــەوە نزیكەی 400 كتێبی تێدایە كە 
رەنگــە 50 كتێبیــان باش بــن، بۆ ئەوەی 
مایەی خۆمان دەربهێنینەوە دەبێت كتێبە 
باشــەكان بە نرخێكی زیاتر بفرۆشــینەوەو 
كتێبەكانــی دیكــەش بــە نیــوە قیمــەت 

بدەینەوە بە خەڵك".
رێكخســتنی  بــەدەم  محێدیــن،  دارا 
كتێبەكانییــەوە، باســی حاڵەتێك دەكات 
و دەڵــێ، بیرمــە جارێــك كتێبفرۆشــێك 
لەوانەی لای سەرا "كتێبی )ئۆقیانووسێك 
لــە تاوان(ی فرۆشــتەوە بە 100 دۆلار، لە 
كاتێكــدا نرخی خــۆی 15 هــەزار دینارە، 
چونكــە لە بــازاڕ نەمابــوو". دارا هەروەها 
دەڵێ، زۆرجار خوێندكاری كەمدەرامەتیش 

چووەتــە لای و بەهــۆی ئــەوەی پــارەی 
پێنەبووە، بە خواستن كتێبی پێداوە.

و  كتێبــن  هاوڕێــی  كەســانەی  ئــەو 
ســەروكاریان لەگەڵ خوێندنــەوەدا هەیە، 
ئــەوە  رووبــەڕووی  رۆژان  لــە  رۆژێــك 
بوونەتــەوە كــە بەهــۆی گرانیــی نرخــی 

كتێبەكــەوە نەیانتوانیوە بیكڕن و بەمەش 
بێبــەش بوون لە خوێندنــەوە و گلەیی لە 
كتێبفرۆشــەكان دەكــەن كە بــە نرخێكی 
زیاتــر پێیــان دەفرۆشــن. لــە بەرامبــەر 
ئەوەشــدا كتێبفرۆشــەكان بیانووی خۆیان 

هەیە.

ئــاراس عەبدوڵــا، خوێندكاری بەشــی 
شــانۆ لــە زانكــۆی ســەڵاحەدین دەڵێــت 
"زۆربــەی ئــەو كتێبانــە لەوانە بــوون كە 
لــە كۆنــدا بڵاوكراونەتەوە و ئێســتا چاپی 
نوێیــان نەمــاوە، زۆرجار كتێبفرۆشــەكان 
بــۆ ئەو جــۆرە كتێبانــەدا داوای نرخێكی 

زۆر دەكــەن" هەروەهــا دەڵێــت "جــاری 
واش هەبووە لەبــەر گرانی نرخی كتێبەكە 

نەمتوانیوە بیكڕم".
ئەگەر خوێنــدكاران خوێنەری كتێبیش 
نەبن، ناچارن ساڵانە چەند جارێك بەدوای 
كتێــب بكەون، چونكە بــۆ توێژینەوەكانی 

زانكۆ پێویســتیان پێدەبێــت. زۆرجاریش 
ناچارن بە نرخێكی گرانتر بیكڕن.

عەبــاس محەممــەد ســاڵح، ســاڵانێكی 
ســلێمانی  ســەرای  لەبەردەركــی  زۆرە 
كتێبفرۆشــی دەكات و زۆرجار ئەو كەسانە 
ســەردانی دەكــەن كە بێ ئومێــد بوون لە 
دەســتكەوتنی ئەو كتێبانەی دەیانەوێت و 

لە كتێبخانەكانی دیكەدا نەماوە.
 عەبــاس دەڵــێ كتێبیــش وەك هــەر 
شــتێك كە دەگمەن بــوو، داواكاری زۆری 
لەســەر بوو "نرخەكەی بــەرز دەبێتەوە". 
بەتایبەت كتێبە زانستییەكان كە داواكاریی 
زۆریــان لەســەرە لەلایــەن خوێندكارانــی 
زانكــۆ و پەیمانگاكانــەوە، بۆیە نرخەكەی 
زیاد دەكات. هەندێ كتێبیش هەن ساڵانی 
حەفتــاكان چاپكراون و ئێســتا لە بازاڕدا 
نەمــاون "بۆیــە ناكرێــت بە نرخــی خۆی 

بفرۆشرێتەوە".
هەندێجــار كتێبفرۆشــییەكان بێ منەت 
دەردەكــەون و پێیــان ئاســاییە كە نرخی 
زیاتر لەسەر كتێبەكان دابنێن چونكە وەك 
خۆیــان دەڵێن "رۆژێك موشــتەری هەر بۆ 

پەیدا دەبێت". 
ئەو خوێنــدكارەی زانكۆ گوتی "زۆرجار 
رووبەڕووی ئــەوە بوومەتــەوە، جارێك لە 
بەردەركی ســەرا بۆ كتێبێــك دەگەڕام كە 
دۆزیمەوەو پرســیاری نرخەكەیم كرد كابرا 
سێ ئەوەندەی نرخی خۆی خستەسەر، لە 
زۆریی نرخەكەم پرسی، كابرا گوتی ئەگەر 
تــۆش نەیكڕیت موشــتەری خــۆی هەر بۆ 

پەیدا دەبێت".
مەسعود بابایی، بەڕێوەبەری راگەیاندن 
لە خانەی وەرگێڕان، ئەوانەی بە"مافیاكانی 
كتێــب" نێوبرد كە دەرفــەت بۆ گرانكردنی 
كتێــب دەدۆزنــەوە و دەڵــێ لای خۆیــان 
هەڵیدەگــرن و كاتێــك دەیخەنــە بازاڕەوە 
كــە كتێبەكــە نەمــاوە "دواتــر بــە گــران 

دەیفرۆشنەوە".

"ناكرێت زیندانی بن و منداڵیان ببێت"

نرخی كتێبیش ساختە دەكرێ

سۆران بەهائەددین
رووداو -هەولێر

 گەنجێــك و مێردمنداڵێك لە ســنووری 
پارێــزگای هەولێــر لــە یــەك رۆژدا خۆیان 
دەخنكێنــن، كۆمەڵناســێكیش دەڵێت "ئەو 
گەنجانــەی خۆیــان دەخنكێنن بەشــێكیان 
بەهۆی دڵ ناسكییانەوە بە بچووكترین شت 

هەڵدەچن و خۆیان دەخنكێنن".
ئەو دوو گەنجــە كە هەردووكیان قوتابی 
 2014/1/15 رۆژی  بنەڕەتیــن،  قۆناغــی 
مێردمنداڵەكــە  خنكانــدووە.  خۆیــان 

نــاوی  بــووە،  ســاڵان   14 تەمەنــی  كــە 
)یونس.س.ئـــ(ە، گەنجەكــەش كە تەمەنی 
18 ســاڵان بــووە، نــاوی )كاوە حوســێن(
ە. یونس دانیشــتووی گونــدی توولەبەندی 
نزیك كۆمەڵگەی ســوفەیە بووە كە شوێنی 
كۆبوونەوەی كاكەییەكانە لە قەزای خەبات. 
گەنجەكەی دیكەش دانیشتووی شارۆچكەی 

پیرمام بوو.
گونــدی توولەبەند لــە رووی ئیدارییەوە 
سەر بە ناحیەی كەڵەكی پارێزگای دهۆكە، 
بەڵام مامەڵە لەگەڵ كۆمەڵگەی ســوفەیەی 

دەكات.  خەبــات  شــارۆچكەی  بــە  ســەر 
یونــس قوتابی 8ی بنەڕەتــی بوو، تاقانەی 
4 خوشــك بوو. یەكێك لــە خزمەكانی ئەو 
گەنجــە بە )رووداو(ی گــوت "یونس لەگەڵ 
چەنــد هاوڕێیەكــی لــە قوتابخانە كێشــەی 
هەبوو، ئەوەیان بۆ باوك و مامی گێڕایەوە، 
باوكــی چەنــد شــەقە زللەیەكی لێــدا، ئەو 
كــوڕەش هــەرزەكارە و كاریگەری لەســەر 
دەروونی هەبووە و بەرگەی ئەو چەند شەقە 
زللەیەی نەگرتووەن بۆیە خۆی خنكاندووە".
ئەو خزمەیــان، لەگەڵ ئەوەی باس لەوە 

دەكات كــە خۆكوشــتن لەنــاو كاكەییەكان 
زیادی كــردووە، دەڵێت "بەپێی قســەكانی 
باوكــی یونــس، لەبــەر ئــەوەی كوڕەكەی 
یونســیش  لێیــداوە،  بۆیــە  نەیخوێنــدووە 
چووەتە نێو خانوویەكی كەلاوە لە دەرەوەی 
گوندەكــە كە هــەر هی خۆیانــە و بە پەت 

خۆی خنكاندووە".
لــە هەمــان ئــەو رۆژەی یونــس خــۆی 
خنكاند، گەنجێكی دانیشــتووی شارۆچكەی 
پیرمامی ســەر بە قەزای شــەقڵاوە بەناوی 
كاوە حوســێن خــۆی خنكاند، ئــەو گەنجە 

قوتابی پۆلی 12ی بنەڕەتی بوو، لە شەودا 
لەنــاو ژوورەكــەی خۆی بەهــۆی وایەرێكی 
كارەبایــی خــۆی بــە پانكەوە هەڵواســیوە 
و یەكســەر گیانی لەدەســتداوە، پۆلیســی 
ناوچەكە یەكســەر گەیشتوونەتە ناوچەكە و 
لێكۆڵینەوەیان لە رووداوەكە كردووە، تەرمی 
ئــەو گەنجــە رەوانــەی پزیشــكی دادوەری 
هەولێــر كــراوە، پۆلیس لێكۆڵینــەوەی لە 

چۆنیەتی رووداوەكە دەستپێكردووە.
خۆكوشــتن دیاردەیەكــی جیهانییــە، لە 
زۆربــەی وڵاتانــی رۆژئــاوا، خۆكوشــتن لە 

تەمەنێكی بەرز روودەدات، بەڵام لە هەرێمی 
كوردســتان ئەوانەی خۆیان لەنــاو دەبەن، 

بەشی زۆریان هەرزەكار و گەنجەكانن.
كۆمەڵایەتــی  توێــژەری  خــدر،  كاروان 
دەڵێــت هــەرزەكارەكان زوو هەڵدەچــن و 
كاردانەوەیــان بەرامبەر بە كارەكان توندترە 
"بەشــی زۆریان هۆكاری خۆكوشــتنەكەیان 
لەگــەڵ خۆیان دەبــەن و نازانرێت لەســەر 
دڵ  بەهــۆی  بەشــێكیان  بــەڵام  چییــە، 
ناســكییانەوە بە كەمترین شت هەڵدەچن و 

خۆیان دەخنكێنن".

گەنجێك و مێردمنداڵێك لە یەك رۆژدا خۆیان دەخنكێنن

)فۆتۆ: سەرتیپ عوسمان(

هیوا سەڵاح
رووداو - هەولێر

كچــە گۆرانیبێــژی باكووری كوردســتان 
گۆرانــی  ئەلبوومــی  یەكەمیــن  لەیلاخــان 
پــەروەر  شــڤان  هونەرمەنــد  هــاوكاری  بــە 
بڵاودەكاتەوە. لەیلاخان لەبارەی ئەلبوومەكەی 
بــە )رووداو(ی راگەیانــد ‘‘ســترانێن دلــێ مــن 
نــاوی یەكەمین ئەلبوومی منــە كە لە نۆ گۆرانی 
بڵاودەكرێتــەوە’’.  رۆژانــەدا  لــەم  و  پێكهاتــووە 
گوتیشی كە 7 لە گۆرانییەكان لە ئاواز و تێكستی 
شــڤان پەروەرە. لەیلا گوتیشی ‘‘ئێستا ئامادەكاری 
لەگــەڵ  دەكەیــن  گۆرانییــەك  كلیپكردنــی  بــۆ 
دروســتكردنی رێكلامێــك بۆ ئەلبوومەكــەم تا زیاتر 
بناســرێت’’. دەربارەی ناوەڕۆكــی گۆرانییەكان لەیلا 
گوتــی ‘‘زۆربــەی گۆرانییەكانم ئەڤینــی و خەمگینن، 
بەشێك لە گۆرانییەكانیش باس لە چیرۆكێك دەكەن، 
هەموو گۆرانییەكان بە شێوەزاری كرمانجین، هیوادارم 
لــە ئەلبوومــی دووەمدا چەند ســترانێكی ســۆرانیش 

تۆمار بكەم’’.

شڤان پەروەر 7 گۆرانی 
دەداتە لەیلاخان 

ayarfalak@hotmail.com

32 فۆتۆگرافەر پایزی كوردستان دەنەخشێنن هەمەجۆر
هیوا سەڵاح

رووداو - هەولێر 
كۆمەڵەی وێنەگرانی كوردستان پێشانگایەكی فۆتۆگرافی لە نێو گەلەری پاركی شانەدەر كردەوە كە زۆربەی وێنەكان لە وەرزی پایزدا گیرابوون.

كۆمەڵەی وێنەگرانی كوردســتان لەژێر دروشــمی ‘‘وەرزی پایز’’ و بەبۆنەی بوونی هەولێر بە پایتەختی گەشــتیاری ئەو پێشانگایەی بۆ چەند فۆتۆگرافەرێكی 
كوردستان كردەوە. فارس سەعدی، فۆتۆگرافەری ناسراو بە )رووداو(ی راگەیاند ‘‘ئەم پێشانگایە بۆ پۆلێك فۆتۆگرافەری كوردستان كرایەوە كە بەشێكیان ئەندامی 

كۆمەڵەكەشمان نەبوون، بەڵام كاری جوانیان كردبوو’’. 

ayarfalak@hotmail.com ئامادەكردنی: ئایار فەلەكی

بەختی رووداو

 بەگشتی: 

لەنێــوان ململانێــی لایەنــە ناكۆكەكاندا هــەوڵ بدە 
ســەربەخۆیی خــۆت بپارێــزی. كارەكان بــە ناتەواوی 
جێمەهێڵــن كاتەكانتان دابەش بكــەن و مافی تەواو بە 
بەرامبەرەكانتان بدەن. توانایەكی باشــترتان دەبێت بۆ 

جێبەجێكردنی كارەكان.

هەنگاوەكانــت باشــن، كاتێكی زۆرت لەبەردەســتە، 
خــۆت بۆ گرنگترین كار ئامــادە بكە. ئەو هەموو كار و 
هەنگاوانــەی دیاریت كردوون كاتی زیاتریان پێویســتە. 
ئەو كەســەی تۆ مەبەســتتە پێویستی بەســەلماندن و 

روونكردنەوەی زیاتر هەیە.

چەنــد ســەردان و چاوپێكەوتنێكــی گرنــگ رێكدەخەن 
دابــڕاون.  لێیــان  زۆرە  ماوەیەكــی  ئەوانــەی  بەتایبــەت 
ئامــادەكاری تەواو بكەن بۆ دەســپێكی هــەر كارێكی نوێ. 
دەتوانــن هەندێكی كەم لەئەنجامەكان بەدەســت بهێنن نەك 

هەموویان، كاتی گونجاو هەڵبژێرن بۆ كارە گەورەكان. 

هەســت بە ئاســوودەییەكی تایبەت دەكەن، ڤینۆس 
لە بورجەكەتاندایە ئەمەش كارەكانتان بۆ ئاسان دەكات 
و هاوســۆزەكانتان هاوكارتــان دەبن لــە هەردوو لایەنی 
دارایی و دەروونییەوە. هەوڵ بدە بابەتە هەڵواسراوەكان 

یەكلایی بكەیتەوە.

لەگــەڵ  كات  دەكەیــت  بەبێــزاری  هەســت  ئەگــەر 
سۆزدارەكەت یان لەگەڵ كەسێك كە پێی ئاسوودە دەبیت 
بەســەربەرە، بــۆ هەندێكتــان گونجاوە گەشــتێك بكەن. 
بەرامبەرەكەت دڵی ناسك دەبێتەوە. ئەو كارانە پێش بخە 

كە زۆرترین سوودت پێدەگەیەنن نەك زۆرترین خۆشی. 

گەشــبین دەبن، لەلایەن ســۆزدارەكانتانەوە بەڵێنی 
گەورەتــان پێــدەدرێ. دەتوانــن گۆڕانكاری گــەورە لە 
شــێوازی بەڕێوەچوونــی كارەكانتــان بكــەن. مانــدوو 
دەبن بەهــۆی دواكەوتنــی هەندێك لــەكارەكان لەكاتی 

جێبەجێكردندا. بڕیاری كتوپڕ مەدەن. 

لــەو جــۆرە پەســتییە خــۆت رزگار بكــە كــە هیچ 
ســەرچاوەیەكی نییــە و تەنهــا لە هەســتەكانی خۆتدا 
دروســتی دەكەیت. كەمێك تووشــی راڕایی دەبن. پارە 
لە شــتی ناپێویســت خــەرج مەكــەن. پلانەكانتان بۆ 

ئازیزانتان و هاوبەشەكانتان شیبكەنەوە.

دەبێــت،  بــاش  تەندروســتیت  و  كارەكان  و  ئیــش 
خەرجییەكان لەدەســتكەوت زیاتر دەبن. یەكێك لەكارە 
ســەرەكییەكان دەگــۆڕن و ئاســتی دەرامەتتــان بــەرز 
دەكاتــەوە. تووڕە و ماندوو دەبن، بــەڵام بڕوابەخۆبوون 

لەدەست نادەن.

هەواڵ و گۆڕانكارییە نوێیەكان ئاســوودەت دەكەن، 
بەڵام هەندێك دوودڵیت دەمێنێ. دیدار و چاوپێكەوتنی 
هاوڕێیــان بیرۆكــەی گرنگــت پێدەبەخشــن. فرســەت 
دەگونجێــت پەیوەندییــە خێزانیەكانتان رێكبخەنەوە و 

پێویستییەكانی ماڵ پڕ بكەنەوە.

دواكەوتنــی كارەكان خەمــی ناوێــت، هەرچەندە بە 
خاوی بەڕێوەدەچن، بەڵام لەكۆتاییدا هەر دەگاتە دوایین 
وێســتگە. كاتێكی زۆر باشە بۆ هەموو هەنگاوەكانتان، 
ئازیزانتــان هاوكاریتان دەكەن و زیاتر بڕواتان بەخۆتان 

دەبێت.

بیرو بۆچوونەكانت بە راشكاوانە لەگەڵ ئەو كەسانە 
بــاس بكە كــە مامەڵە یان كارێكیــان لەگەڵ دەكەیت. 
لەم هەفتەیەدا تەنها دەتوانن بیرۆكەكانتان كۆبكەنەوە 
و بڕیاری لێ دروســت بكەن، بەڵام ناتوانن دەســت بە 

جێبەجێكردنیان بكەن هەتا تەواو ئامادە دەبن.

هەموو شتێك 
سەرنجمان رادەكێشێ، 

هەر لەو پۆشاكانەی 
لەبەری دەكەین 

تا دەگاتە هەواڵە 
سیاسییەكان، بەڵام 

نازانین چ جۆرە حەزێكمان 
هەیە بۆ شتەكان، ڤینۆس 
تا كۆتایی ئەم مانگە هەر 
لەگەڕانەوە دەبێت، سۆز 
و خۆشەویستی لەناخی 

مرۆڤەكان كەمدەبێتەوە و 
ئەو كەسانەش كە بەبڕوای 
تەواو لەسەر خۆشەویستی 

دانەمەزراون حەز بەگۆڕانكاری 
دەكەن و دەستبەرداری 

سۆزدارەكەیان دەبن. بۆیە 
لەم كاتەدا نابێت خەم بخۆین 

بۆ ئەو شتانەی لەدەستیان 
دەدەین، رەنگە بەبارێكی باشتر 
بشكێتەوە. هەر سەرەتای ئەم 

هەفتەیەش گۆڕانكارییە گەورەكە 
روودەدات و تیشكی هەتاو دەچێتە 

بورجی سەتڵ، ئیتر پێویستمان 
بەدەرچوونە لە جددیات، 

دەگەڕێینەوە بۆ ئاسوودەیی و 
پێكەنین و بەسەربردنی كات 

لەگەڵ ئارەزووەكانمان.

لەهەموو جۆرە گرفتێك خــۆت بەدوور بگرە و گفتوگۆكان 
كورت بكەرەوە و درێژەی پێمەدە. ئاگاداربە مەرج نییە هەموو 
كەســێك بەكاروبــارە تایبەتییەكانی خۆت ئاشــنا بكەیت یان 
زانیارییان بدەیتێ. كات یارمەتیت دەدات چەندین دەرگای نوێی 

ژیان بكەیتەوە، بەڵام هەندێكیان ماندووبوونیان دەوێت. 

هیوا سەڵاح
رووداو - هەولێر

‘‘ســەمای پەیكەرەكان’’ نــاوی ئەو 
فیلمــە ســینەماییەی دەرهێنــەر تارق 
ئاكرەییــە كــە هەفتــەی رابــردوو لــە 
ســەنتەری ئــاڵا نمایشــی كــرد. ئەم 
فیلمە باس لە ئاریشە و گیروگرفتی 

كۆمەڵگای كوردی دەكات.
تارق ئاكرەیی لەبارەی فیلمەكە 

بــە )رووداو(ی راگەیانــد ‘‘فیلمەكە 
باس لە دڵ گەورەیی گەلی كورد دەكات 
كــە پڕە لە لێبووردەیــی و میهرەبانی، 
بــەڵام چەنــد كەســانێكی دەمامكدار 
دەیانەوێــت ئەو جوانی و ســادەییەی 
كــورد بقۆزنەوە بۆ مەرامــی خۆیان و 
بەنــاوی جیا جیــا خۆیــان دەخزێننە 
نێو كۆمەڵگای كوردی’’. تارق ئاكرەیی 
زیاتر وەك شانۆكارو دەرهێنەری شانۆ 
ناسراوە، بەڵام ماوەیەكە كار لە فیلمی 
سینەماییش دەكات. 

كەمانێك بە 1.6 ملیۆن 
یورۆ فرۆشرا

شەهرام ‘‘دەتبینمەوە’’ 
كلیپ دەكات

ئەڤین سەڵاح
رووداو - هەولێر

گۆرانیبێــژی لاو شــەهرام ســەردار كــە 
ماوەیەكــی كەمــە هاتووەتــە نــاو دونیــای 
هونــەرەوە، ئێســتا ســەرقاڵی كلیپكردنی 

گۆرانییەكە بەناوی ‘‘دەتبینمەوە’’.
گــوت  )رووداو(ی  بــە  شــەهرام 
‘‘گۆرانییەكەی من باس لە خیانەت دەكات، 
كــە چۆن لە نێوان ژن و پیاو خیانەت روو 
دەدات و كاریگەریەكانــی نیشــانی هەموو 

خەڵكی دەدەین’’.
ئاوازی گۆرانییەكەی شەهرام فۆلكلۆرە 
و تێكســتی مەلا نەجمی فكریە، هەروەها 
لەلایەن ســتۆدیۆ ڤینۆ كاری تۆماركردنی 

بۆ كراوە.

Gololy - رووداو

شەزا حەسوون گۆرانیبێژی عێراقی لە دەزگاكانی راگەیاندنەوە رەخنەی لە كازم ساهیر گرت كە هاوكاری 

هیچ كەس ناكات بۆ ئەوەی جێی نەگرنەوە.

 عەرەبیم بخرێتە پاڵ كە 
شــەزا حەســوون گوتیشــی ‘‘حەزناكەم نازناوی مانگی گۆرانی و بۆنداری گۆرانی

اوە بانگم دەكەن، بەڵام حەزم لەوەیە كە زۆرجار بە شازادەی گۆرانی بانگم دەكەن’’.
هەندێ كەس بەو ن

شــەزا دەربارەی كازم ســاهیر دەڵێت ‘‘كازم ساهیرم خۆشــدەوێت، بەڵام تووشی ئاڵۆزی دەروونی بووە و 

 لەبەر ئەوەیە تاوەكو كەس جێی ئەو لە 
نایەوێت دەستی هاوكاری بۆ كەس درێژ بكات، ئەمەش

نێو گۆرانی عەرەبی لەق نەكات’’.

شەزا حەسوون حەز ناكات ببێتە مانگ

هێمن هەینی 
شیعرەكانی كلیپ دەكات

ئاكرەیی باسی 
دەمامكدارەكان دەكات

رووداو - ئاژانسەكان

لــە مەزادێكــی ئاشــكرادا كــە لــە لەندەنی 
پایتەختــی بەریتانیــا بەڕێوەچــوو، كەمانێــك 
لــە ماركــەی ســترادیفاریوس بــە 1.6 ملیۆن 
یورۆ فرۆشــرا. ئەم كەمانە لەســاڵی 2010 لە 
مۆزەخانەیەك دزرابوو، بــەڵام مانگی رابردوو 
توانرا بدۆزرێتەوە كە مێژووی دروستكردنەكەی 

دەگەڕێتەوە بۆ ســاڵی 1696. كەمانەكە لەلایەن 
بنەماڵەی بەناوبانگ سترادیفاریوس دروستكراوە و 

تەنیا كەوانەكەی بە 78 هەزار یۆرۆ فرۆشرا.
ئەو كەسەی پێش سێ ساڵ كەمانەكەی دزیبوو 
دەیویســت بە نرخێكی هەرزان بیفرۆشێت، بەڵام 
پۆلیســی بەریتانیا زۆر بە وردی لــەدوای دەگەڕا 
تــا دواجــار لە ناوەڕاســتی بەریتانیا لــە ماڵێكدا 

دۆزییەوە.

هیوا سەڵاح
رووداو - هەولێر

)هێمــن هەینی( یەكێكە لەو شــاعیرە گەنجانەی كە توانیویەتی 
لە رێی شــیعرەكانییەوە خزمەتێك بە لاوانی وڵاتەكەی بكات، هەینی 
خاوەنی چەند ئەلبوومێكی شیعریە و بەشێك لە شیعرەكانی كردووەتە 
كلیــپ. ســتایلی هێمن جیــاوازە لەگــەڵ ئەوانی دیكــە، چونكە ئەو 
شــیعرەكانی بە شێوەی دەنگ واتە ئەلبووم بڵاودەكاتەوە، ئەو پێیوایە 
لاوان لەم ســەردەمەدا خولیای شــیعر بوونە بەتایبەت بەشێوازی كلیپ. 
لەوبارەیەوە بە )رووداو(ی راگەیاند ‘‘ئێستا گەنجان زیاتر لەسەر یوتوب و 
فەیسبووكن، بەو هۆیەشەوە گوێ لە كلیپی شیعری دەگرن، لەبەر ئەوەشە 

من هەر بە رێگای سیدی شیعرەكانم بڵاودەكەمەوە’’.
هێمن لە ساڵی )1984( لە هەولێر لەدایكبووە، دەرچووی بەشی شێوەكاری 
پەیمانگای هونەرە جوانەكانە و ئێستا مامۆستای قۆناغی بنەڕەتییە لە هەولێر.

لێدوانێكی بەڕێز د.حوســێن شەهرســتانی، 
جێگری ســەرۆك وەزیرانی عێــراق بۆ كاروباری 
وزە ســەرنجڕاكێش و مشتومڕهەڵگرە كە گوایە 
پاش تێپەڕكردنی پرۆژەی بودجە لە ئەنجوومەنی 
وەزیــران، بــە نوێنەرانــی كورد گوتــراوە بڕۆن 
بۆخۆتــان نەوت بفرۆشــن و پارەكەی بگێڕنەوە 
بۆ حكومەتی هەرێمی كوردســتان لەبری بەشە 
بودجــەی 17% كە لــە بەغداوە دێت. ئایا بەڕێز 
د.شەهرســتانی لە چ روانگەیەكی شارەزاییەوە 

ئەم قسەیە دەكات؟
لێــرەدا بــۆ لێكۆڵینــەوە لــەم بابەتــە بڕی 
گێڕانــەوەی پارەی فرۆشــتنی نەوتــی هەرێمی 

كوردستان شیدەكەینەوە.
 ئاوەها داهاتی فرۆشــتنی بــڕی 400 هەزار 
بەرمیــل نەوتی خاو لە رۆژێكدا رووندەكەینەوە. 
لەم لێكۆڵینەوەیەدا گشــت ئەو فاكتانەی كە لە 
گرێبەستی دابەشكردنی داهاتدا )PSA( هاتووە 

رەچاوكراوە.
1. گریمــان نرخی هەر بەرمیلێك نەوت 100 
دۆلار دەبێــت و ئەم نرخە لــە بازاڕەكانی وزەدا 
نەگۆڕ دەبێت لە ماوەی ساڵێكدا. هەر مرۆڤێكی 
شارەزا ئەگەر لە جووڵەی ئابووری و نرخی نەوت 
لــە بازاڕەكانی وزەدا بكۆڵێتەوە ناچێتە ژێرباری 

گریمانێكی لەمجۆرە.
2. گریمــان ئێمە هیچ خەرجییەكی دیكەمان 
نابێت، وەكــو خەرجی بۆ تێپەڕبوونی نەوت بە 
وڵاتی توركیادا )Transit country(، خەرجیی 
بەڕێوەبردن و هەناردەكردن و پاشــەكەوتكردن 
لــە شــلدانەكانی بەنــدەری جەیهان كــە ئەمە 
گریمانێكی نادروستە، چونكە بۆ هەر بەرمیلێك 
نەوتی خاوی هەناردەكراو بڕی 10 دۆلار دەبێت 

بۆ ئەم خەرجیانە دابنرێت.
3. گریمــان ئێمــە رۆژانــە بەبــێ وەســتان 
دەتوانین لە ماوەی ســاڵێكدا واتــە 365 رۆژی 
تەواو بــە بەردەوامی نەوتی خاو بەرهەمبهێنین 
و هەنــاردەی بكەیــن، ئەمە لــە روانگەی كاری 
پراكتیكی و فیزیاییەوە لە نێو گشت وێستگەكانی 
پاككردنەوەی نەوتی ‌خاو دیســان لەجێی خۆی 

نییە و ناواقیعییە. 
4. گریمــان ئێمــە گشــت نەوتــی خــاوی 
هەناردەكراو لەڕێی توركیاوە بە نرخی بازاڕەكانی 
دەرەوە دەفرۆشــین كە ئەمە بەپێی گرێبەستی 
نێوان حكومەتی توركیا و هەرێمی كوردســتان 
وانییــە و دەبێــت بــڕی 50%ی ئــەو نەوتە بە 
نرخێكی گونجــاو و هەرزانتر بدرێتــە توركیا و 
بڕی 50%ی بۆ فرۆشــتنە بــە نرخی بازاڕەكانی 

دەرەوە، واتە ئەم گریمانەیەش لەسەر پایەیەكی 
لاواز دانراوە.

400000
بڕی نەوتی خاو لە رۆژێكدا بە بەرمیل

365
رۆژ لە ساڵێكدا

100 دۆلار
نرخی هەربەرمیلێك نەوت

14.6 ملیار دۆلار
كۆی گشتی داهات لە ساڵێكدا

واتــە داهاتی فرۆشــتنی نەوت لە ســاڵێكدا لە 
هەرێمی كوردستان 14.6 ملیار دۆلار دەبێت.

5. گریمان ئەم داهاتە بەبێ گەندەڵی و لووشدان 
دەگاتــەوە خەزێنەكانی هەرێمی كوردســتان، ئەو 
مرۆڤەی كە لە هەرێمی كوردســتان بژی و توانای 
بیركردنەوەی هەبێت و عەقڵی ســالم بێت ناچێتە 

ژێرباری گریمانێكی ئاوەهاوە. 
6. گریمــان ئاڵوگــۆڕ و گواســتنەوەی ئــەم 
بــڕە پارەیــە هیــچ خەرجییــەك بــەدوای خۆیدا 
ناهێنــێ، ئەمەش بە لێكدانــەوەی كاری بانكداری 
و گۆڕینــەوەی دراو و هەروەهــا لەبەر رۆشــنایی 
گرێبەســتی نێوان حكومەتی هەرێمی كوردستان 
و توركیــا بــۆ هەڵگرتنی داهاتــی نەوتی هەرێمی 
كوردســتان لــە یەكێــك لــە بانكەكانــی توركیا 

گریمانێكی زۆر سەقەتە. 
لای گشــتمان ئاشكرایە كە حكومەتی هەرێمی 
كوردســتان بەپێــی گرێبەســتێكی فەرمی لەگەڵ 
كۆمپانیــا بیانییەكانــی بــواری نــەوت، بڕیــاری 
گرێبەســتی دابەشكردنی داهاتی فرۆشتنی نەوتی 
لە نێوان خۆیاندا پەسەند كردووە و ناتوانێت لێی 
پەشــیمان بێتەوە، هەر گرفتێكیــش لە نێوانیان 
یەكڕاســت دەچێــت بــۆ دادگاكانــی بەریتانیا بۆ 

چارەسەركردنی.
ئێســتا دێین بەپێــی بەندەكانی گرێبەســتی 
دابەشــكردنی داهــات ئەو بــڕە پارەیە لــە نێوان 
كۆمپانیــا  و  كوردســتان  هەرێمــی  حكومەتــی 

بیانییەكاندا دابەش دەكەین:
بەپێــی گرێبەســتی دابەشــكردنی داهــات لە 
نێوان حكومەتی هەرێمی كوردســتان و كۆمپانیا 
بیانییەكانی بواری نەوت )PSA( ئەوا یەكڕاســت 
)10%(ی ئــەم داهاتــە دەگەڕێتەوە بۆ حكومەتی 
خاوەندارێتــی  بەنــاوی  كوردســتان  هەرێمــی 

)Royalty(

1.46
ملیار دۆلار

14.6x0.1
ملیار دۆلار

پاشان گریمان بڕی 40%ی پارەی ماوە دەچێت 
بۆ گەڕانــەوەی پارەی تێچووی كۆمپانیاكە كە بە 

كۆست ئۆیڵ )Cost Oil( ناوزەد دەكرێت. 
ئێستا بەپێی ئەو بڕگەیەی سەرەوە بڕی پارەی 

ماوە بەم شێوەیە حساب دەكرێت:

بڕی پارەی ماوە پاش لێدەرکردنی 
خاوەندارێتی )10%(

13.140 = 1.46 - 14.6      	           

بڕی پارەی تێچوو بۆ گێرانەوی خەرجیەکانی 

دەرهێنانی نەوتی خاو

5.256 =0.4*13.140          	

ملیار دۆلار بڕی پارەی ماوە وەکو قازانجی 
کاری نەوت

.7.884 = 5.256 - 13.14 	          

ئێســتا حكومەتــی هەرێمــی كوردســتان و 
كۆمپانیاكانــی بــواری نــەوت بەپێی گرێبەســتی 
دابەشــكردنی داهات دێن و بڕی قازانج كە 7.884 

ملیار دۆلارە لە نێوان خۆیاندا دابەش دەكەن. 
لەم بڕە 15% بۆ كۆمپانیاكانی نەوت دەبێت و 
بڕی 85%ی بۆ حكومەتی هەرێمی كوردستان واتە:

 ملیار دۆلار داهاتی حکومەتی هەرێم
7.884 x 0.85= 6.701

                          ملیار دۆلار داهاتی کۆمپانیاکانی بواری نەوت
7.884 x 0.15= 1.183

پاشــان لە بڕی قازانجــی كۆمپانیاكانی نەوت 
دووبــارە 20% بۆ حكومەتی هەرێمی كوردســتان 
دەگەڕێتــەوە كــە ئەمەش بــۆ  كۆمپانیای نەوتی 

نیشتمانیی كوردستانی )KNOC( دەبێت. 

گریمان كۆمپانیای نەوتی نیشتیمانی  	.1
گشــت قازانجەكە هەڵدەگرێت و بەشــداریی هیچ 
و  رووپێوكــردن  و  بەدواداگــەڕان  خەرجییەكــی 

دەرهێنانی نەوت نابێت واتە: 

 ملیار دۆلار
    1.183 x 0.2 = 0.237

لێــرەدا بــەو ئەنجامــە دەگەیــن كــە ئەگــەر 
گشــت گریمانەكانمــان راســتبن، ئەگەرچــی لە 
لێكۆڵینەوەكەدا ســەلمێنرا كە گشــتیان گریمانی 
هەڵــەن، ئەوا ســاڵانە لەبــری 14.6 ملیــار دۆلار 
تەنیــا بڕی 8.398 ملیار دۆلار داهاتی فرۆشــتنی 

نــەوت دەگاتەوە نێو خەزێنەكانی ئــەم وڵاتە كە 
لەڕاســتیدا لــەم بڕە زۆر كەمتریــش دەگەڕێتەوە، 
بــەڵام پرســیاری گرنــگ ئەوەیــە كــە ئایــا بەم 
چوارچێوەی كاری حكومەتی هەرێمی كوردســتان 
كە نوقمــی خەرجییەكانی بەڕێوەبــردن و زۆریی 
ژمــارەی فەرمانبەرانی حكومی و پەتای هۆڵەندی 
و گەندەڵی و ناشــارەزایی لــە بەڕێوەبردنی وڵات 
و ســەدان گرفتــی ئابووری و بەڕێوەبــردن بووە، 
دەتوانێــت بە ئاوەها بودجەیــەك بژی. با وەڵامی 
ئەم پرســیارە بــۆ شــارەزاكانی بــواری ئابووری 

بهێڵینەوە.

*شارەزا لەبواری وزە

وزه

لەبارەی داهاتی نەوتی خاوی هەرێمی كوردستان
د. قەیوان سیوەیلی* 

دیاكۆ خەیات

پێناسەی نەخۆشیی هۆڵەندی

پاش دۆزینەوەی سەرچاوەی غازی سروشتی 
لە هۆڵەندا لە ناوەڕاستەكانی دەیەی حەفتاكانی 
ســەدەی رابــردوو، داهاتێكی بەرچــاوی دراوی 
دەرەكــی بە فرۆشــتنی غازی سروشــتی رژایە 
نــاو ئابووریــی وڵات و دەوڵەتــی هۆڵەندا بەبێ 
هەڵسەنگاندنی ورد، دوای گۆڕینەوەی ئەو دراوە 
بیانییــە بە پــارەی نەتەوەیی خــۆی لە بانكی 
ناوەندی، پارەكەیان خەرجی بەكاربردن كرد و لە 
رێگای جۆراوجۆرەوە رژاندیانە ناو ئابووریی وڵات. 
ئەو كارەی دەوڵەت بووە هۆی ئەوەی كە بەشی 
خواســت بەرزبوونەوەیەكی بەرچــاو بەخۆیەوە 
ببینــێ و نرخەكان بەهۆی كورتهێنانی بەشــی 
خســتنەڕوو زیاد بكەن كە ئەویش هەڵاوســانی 
لەڕادەبەدەری بۆ ئەو وڵاتە بەدوای خۆیدا هێنا. 
بەڵام رێگەچارەی دەوڵەت بۆ بەرەنگاربوونەوەی 
ئەو هەڵاوســانە، پەنابردن بوو بۆ هاوردەكردنی 
شــتومەك لە دەرەوە. كەچی هاوردەكان تەنیا 
شتومەكی بازرگانییان لەخۆدەگرت و شمەك و 
خزمەتگوزاری نابازرگانی هیچی لەگەڵ نەدەكرا. 
چونكە شــمەكی نابازرگانی وەك خانووبەرە و 
زەوی و خزمەتگوزارییەكان ناتوانرێ لە رێگەی 
بازرگانییــەوە هــاوردەی وڵاتێك بكــرێ. بۆیە 
لە ئاكامدا تەنیا نرخی شــمەكە بازرگانییەكان 
كۆنتــرۆڵ كــرا و بەشــەكانی دیكــە تووشــی 
هەڵاوسانێكی لە رادەبەدەر بوون. بۆیە لەلایەك 
پیشەسازی و كشتوكاڵی ناوخۆ بەهۆی هاوردەی 
دەرەكــی توانای ركەبەرایەتی نەما و تووشــی 
ئیفلاس هات، لەلایەكی دیكە بەشی نابازرگانی 
)وەك زەوی و خانووبەرە و خزمەتگوزارییەكان 
و...هتد( بەو هەڵاوســان و گەشــە درۆینەیەی 
كــە بەخۆیەوە بینیبوو ســەرمایەی هەڵاتوو لە 
پیشەسازی و كشتوكاڵی ناوخۆی بۆ لای خۆی 
راكێشــا و ئەوەندەی دیكە هەڵاوســا و گەشەی 
درۆینــەی ســەند. لــە ئاكامدا پیشەســازی و 
كشــتوكاڵی هۆڵەندا زەرەر و زیانێكی گەورەی 

بەركەوت و زۆربەی سێكتەرەكانی داخران. 

لە دوای ئەو رووداوەی هۆڵەندا، هەر وڵاتێك 
كە چــاوەڕێ دەكــرێ دراوێكی بیانــی بەرچاو 
بڕژێتــە نێــو ئابوورییەكەی، لەگەڵ مەترســیی 
تووشــبوون بەو نەخۆشییە ئابوورییە رووبەڕوو 

دەبێتەوە. 
 

نیشانەكانی نەخۆشیی هۆڵەندی 
لە كوردستان

هەر بەوپێیە، لــەدوای 2003وە كە داهاتی 
بودجــەی هەرێمــی كوردســتان ســاڵ لەگەڵ 
ســاڵ بــە رادەیەكی بەرچاو زیــادی كردووە و 
حكومەتیــش پشــكی هەرە زۆری ئــەو داهاتە 
)زیاتــر لــە %70(ی بۆ بەشــی بەكاربردنی 
بودجە تەرخان كردووە، دەتوانین نیشانەكانی 
ســەرهەڵدانی نەخۆشــی هۆڵەنــدی ببینیــن. 
هەرچەندە ئێمە دەزانین كە هەرێمی كوردستان 
لە سیاســەتی نەختیدا هیچ ســەربەخۆ نییە، 

بەڵام سەرچاوەی سەرەكی نەخۆشی هۆڵەندی 
داهاتێكــی  لەگــەڵ  مامەڵەكــردن  شــێوەی 
دەرەكییە كە لە بڕگەیەكی زەمەنیدا هەڵچوون 
بەخۆیەوە دەبینێ. بە واتایەكی دیكە، شێوازی 
خەرجكردنی ئەو داهاتە لە نێوان بەكاربردن و 
وەبەرهێناندا دیاریكەری تووشبوون بەو گرفتە 
ئابووریەیــە. ئــەوەش دەبــێ لەبیرنەكەین كە 
بەشی هەرەزۆری بودجەی هەرێمی كوردستان 
لە بەغــداوە دێ و بەهۆی ئەوەی كە بودجەی 
فیدراڵی وابەستەی داهاتی نەوتە، هەرچەشنە 
گۆڕانێك لە نرخ و بەرهەمهێنانی نەوت لە عێراق 
راستەوخۆ و ناڕاستەوخۆ سەرچاوەی بودجەی 
هەرێمی كوردستان تووشی هەڵكشان و داكشان 
دەكات. بۆیە هەمیشــە بەستێنی دووچاربوون 
بە نەخۆشــی هۆڵەندی ئامادەیــە بۆ ئابووری 
كوردستان. وەك فاكتێكی بەردەست دەتوانین 
ئامــاژە بــەوە بكەیــن كــە بودجــەی هەرێمی 
كوردســتان لەســاڵی 2008ەوە هەتــا 2012 

دووقــات بەرزبووەتــەوە كە هەر ئــەوە هاوڕێ 
لەگەڵ ناتەندروســتبوونی دابەشكردنی بودجە 
)لە نێوان بەكاربردن و وەبەرهێنان(، خواستی 
گشــتی كۆمەڵگای كوردستان لەو ماوەیەدا بە 
رادەیەكی بەرچاو زیادی كردووە و حكومەتیش 
بۆ دابینكردنی ئەو خواستە هەڵچووە دەرگای 
هاوردەكردنی شمەكی دەرەكی ئاوەڵا كردووە و 
زۆربەی شمەك و كاڵا بیانییەكان یان بێ باجی 
گومركی هاوردە دەكرێن یان ئەگەر باجێكیش 
هەبێ لە ئاستی پێویستدا نییە. ئەوە لەلایەك 
بووەتە هۆی ئەوەی كە زۆربەی سێكتەرەكانی 
بەرهەمهێنــان لە كوردســتان لەژێر گوشــاری 
شــمەكی هاوردەكراودا توانای ســەرهەڵدانیان 
نەبێ و لەلایەكی دیكەش ســێكتەری بازرگانی 
و دابەشــكردن بەهــۆی ســوود و قازانجێكــی 
لەڕادەبــەدەر كــە هەیەتــی، بــە شــێوەیەكی 
نائاســایی هەڵاوسێ و هاوســەنگی بەشەكانی 

ئابووری كوردستان تێكبچێ.

رەوشی كەرتی كشتوكاڵ
لە كوردستان

یەكێك لەو كەرتانەی ئابووری كوردســتان 
كــە هاوردەكردنــی كاڵای دەرەكــی كاریگەری 
نەرێنــی و بەرچــاوی لەســەر دانــاوە، كەرتی 
كشــتوكاڵە. ئــەو كەرتــە لــە رابردووی ســێ 
دەیــەی خۆیــدا بەهــۆی رەوشــی سیاســی 
نالەبــار و ئاڵۆزی باشــووری كوردســتان )چ 
پێــش 1991 و چ لە نێــوان 1991 و 2003(، 
زەبری كوشــندەی وێكەوتووە و بەشــی هەرە 
دوای 2003  داڕمــاوە.  بەرهەمهێنانــی  زۆری 
كوردســتان  كشــتوكاڵی  دەكــرا  چــاوەڕوان 
لەژێــر ســێبەری ســەقامگیری و ئاسایشــی 
كوردســتاندا زیندووبوونەوە و گەشانەوەیەكی 
باش بەخۆیــەوە ببینێ. هەرچەنــدە ناتوانین 
هێندێك پەرەپێدان لەو بوارەدا نادیدە بگرین، 
بەڵام بەگشتی رەوشــی ئێستای كشتوكاڵ بە 
هیچ شــێوەیەك لــە ئاســت چاوەڕوانییەكانی 
بــازاڕی كوردســتاندا نییــە. بەراوردێــك لــە 
نێوان بەرهەمی گەنمی كۆی ســێ پارێزگاكەی 
باشــووری كوردســتان لەگەڵ تەنیا پارێزگای 
ســنەی رۆژهەڵاتــی كوردســتان دەتوانێ زۆر 
روونكەرەوە بێ. لە هەموو هەرێمی باشــووری 
كوردستان تەنیا نزیكەی 600 هەزار تەن گەنم 
بەرهەمدێ، كەچی تەنیا لە پارێزگای سنە كە 
رووبــەری زەوییە چێندراوەكانی بۆ گەنم 500 
هــەزار هێكتارە )زۆر كەمتر لە هی باشــووری 
كوردســتان( نزیكــەی 700 هــەزار تەن گەنم 
بەرهەمدێ. واتا تەنیا پارێزگای سنە لە هەموو 
باشووری كوردستان زیاتر گەنم بەرهەم دێنێ. 
ئەوە لــە كاتێكدایە كــە بەرهەمەكانی دیكەی 
رووەكی دۆخێكــی زۆر خراپتریان هەیە لەچاو 
گەنم. ئەوەش دەگەڕێتەوە بۆ ئەو ئاستەنگانەی 
كە لەبەردەم گەشــەی كشتوكاڵی كوردستاندا 
هەن. ئاستەنگی هەرە گرینگیش هاوردەكردنی 
بێباكانــەی خــۆراك و شــمەكی دەرەكییە كە 
دەرفــەت نــادا كشــتوكاڵی خۆماڵــی توانای 

ركابــەری لەگەڵ دەرەوە وەدەســتبێنێ، بۆیە 
كشــتوكاڵی كوردستان تا ئێستاش نەیتوانیوە 
لاق بگرێ. بەربەستێكی دیكەی بەردەم گەشەی 
كشــتوكاڵی خۆماڵــی كە ئەویــش پەیوەندی 
بــە توانســتی كێبڕكێی بەرهەمی كشــتوكاڵی 
كوردستانەوە هەیە، سیستەمی بەشە خۆراكە. 
پیشەســازی خۆراك كە پێوەندی راستەوخۆی 
لەگەڵ كشتوكاڵی ناوخۆ هەیە، ناتوانێ لەگەڵ 
خۆراكــی بێ بەرامبــەر كێبڕكێ بــكات، بۆیە 
ئەو سیســتەمە ناڕاســتەوخۆ رێگرە لەبەردەم 
گەشــەی كشــتوكاڵی كوردســتان. چەندیــن 
هــۆكاری دیكــە دەكــرێ ئاماژەیــان پێبكرێ 
كــە بوونەتە بەربەســت لە بــەردەم ژیانەوە و 
پەرەپێدانی كەرتی كشتوكاڵ و بەداخەوە لێرە 

ناگونجێ هەموویان باسبكەین. 
ئــەوەی ماوەتــەوە بگوتــرێ، ئەوەیــە كە 
نەخۆشــی هۆڵەندی لە وڵاتانــی دیكە دەبێتە 
هۆی داشكان و داڕمانی كشتوكاڵ و پیشەسازی 
ئــەو وڵاتانــە كــە پێش ئــەو نەخۆشــییە لە 
ئاستێكی باشدا چالاك بوون، بەڵام لە هەرێمی 
كوردستان بووەتە هۆی ئەوەی بەر بە هەڵدان 
و ژیانەوەی ئەو كەرتانە بگیرێ كە پێشتر یان 

نەبوون یان وێران بوون.
رێگەچــارەی دەربازبــوون لەو نەخۆشــییە 
تەنیا داڕشتنی زانســتیانەی بودجەی هەرێمە 
بەشــێوەیەك كــە خــۆی لــە پەرەپێــدان و 
بەرزكردنــەوەی خواســتی كۆمەڵــگا بپارێزێ 
و لــە بەرامبەریشــدا گرینگــی تایبــەت بدا بە 
وەبەرهێنــان و پشــتیوانیكردن لــە بەرهەمی 
خۆماڵی. ئەو سیاســەتە رەنگە لە كورتماوەدا 
فشــار بخاتە ســەر ئاســتی خۆشــگوزەرانیی 
هاووڵاتیــان، بەڵام لە درێژماوەدا بەدڵنیاییەوە 
هەرێمــی كوردســتان لــە بــواری ئابوورییەوە 
ســەربەخۆ و بەهێــز دەكات. ئەو دژایەتییە لە 
نێــوان بەرژەوەندی كورتماوە و درێژماوە وەك 
كێشەیەكی ئابووری سیاســی هەردەم گرفتی 
ســەرەكی سیاســەتدانەرانی ئابووری بووە بۆ 

بڕیاردان لەسەر مەسەلەكان.

مەترسی نەخۆشیی هۆڵەندی لەسەر ئابووریی كوردستان
تەنیا پارێزگای سنە لە هەموو باشووری كوردستان زیاتر گەنم بەرهەمدێنێ

خاوەندارێتی 			  1.46 ملیار دۆلار
قازانج 			  6.701 ملیار دۆلار

)KNOC( قازانجی 			  0.237 ملیار دۆلار
ک			ۆی گشتی    8.398 ملیار دۆلار

گشت داهاتەكانی حكومەتی هەرێمی كوردستان: 

ان(
سێڤ

ۆ: 
فۆت

(

تەندروستی

webmd - رووداو
ئێستا شێرپەنجەی سی یەكێكە لە بڵاوترین 
هۆكارەكانی مردن، جگەرەكێشانیش دیارترین 
شــێرپەنجەیە،  بــەم  تووشــبوونە  هــۆكاری 
بەجۆرێــك 90%ی ئەوانەی بەهــۆی ئەمجۆرە 
كــە  ئەوانــەن  دەمــرن،  شــێرپەنجەیەوە 
دیكــەش  ئــەوەی  هــۆكاری  جگەرەكێشــن، 

پیسبوونی كەشوهەوایە.
جگەرە تەنیا بەهۆی ئەو ماددانەی تێیدایە 
شــێرپەنجە دروســتناكات، بەڵكو دەشــبێتە 
هۆی پەكخســتنی ســییەكان! ئەویش لە رێی 
ئیفلیجكردنــی ئــەو ریشــاڵۆچكانەی دیــواری 
بۆرییەكانــی هەناســەدانیان داپۆشــیوە. لــە 
حاڵەتی ئاســاییدا جووڵەی ئەم ریشاڵۆچكانە 
بەجۆرێكە كە ڤایرۆس و بەكتریا و تەنە بێگانە و 
مادە شێرپەنجە دروستكەرەكان بەرەو دەرەوە 
رادەماڵێت، بەڵام بەهۆی جگەرەكێشانەوە ئەم 
جووڵەیــە پەكیدەكــەوێ و ســەرەنجام ماددە 
زیانبەخشــەكان لەناو سییەكاندا دەمێننەوە و 
رێگا خۆشــدەكەن بۆ تووشــبوون بە چەندین 

نەخۆشی، لەوانەش شێرپەنجە.

نیشانەكانی:
لە ســەرەتادا پێدەچێت هیچ نیشــانەیەكی 
بەرەوپێشــچوونیدا،  لەگــەڵ  بــەڵام  نەبێــت، 
چەند نیشــانەیەكی گشــتی و نــا تایبەتمەند 

دەردەكەون، لەوانە:
- كۆكەیەك كە بەرەو باشبوون ناچێت.

- سنگ ئێشە، بەتایبەت لەكاتی هەڵمژینی 
هەناسەی قووڵ.

- خیزەی سنگ و تەنگەنەفەسی.
- بەڵغەمی خوێناوی

- لەش داهێزران

دەستنیشانكردن:
زۆربەی كات خەڵكی پشكنینی پێشوەخت 
ناكــەن و تەنیــا كاتێــك كــە نیشــانەكانی 
شــێرپەنجەكە دەردەكەون كەســی تووشــبوو 
لەمبارەشــدا  دەكات،  پزیشــك  ســەردانی 

بەداخەوە چارەســەر ســەخت دەبێت، چونكە 
بــە  شــێرپەنجەكە  هەیــە  زۆری  ئەگەرێكــی 

جەستەدا بڵاوبووبێتەوە.
پشكنینەكان بریتین لە تیشكی سینی سنگ 
و پشــكنینی بەڵغــەم بۆ دۆزینــەوەی خانەی 

شێرپەنجەیی تێیدا.

جۆرەكانی:
بە مایكرۆسكۆپ جۆرەكانی جیادەكرێنەوە، 
ئەویش بەپێی جۆری خانە شێرپەنجەییەكان. 
خانــە بچووكــەكان مەترســیدارترن و خێــرا 

بــە جەســتەدا بڵاودەبنەوە، جــۆری دووەمی 
هێواشتر بڵاودەبێتەوە.

چارەسەر:
ئەگــەر لە جــۆری خانە بچووكــەكان بێت 
و بڵاونەبووبێتــەوە، بە نەشــتەرگەری لابردنی 
پارچە تووشــبووەكەی سی لەوانەیە كەسەكە 

چاك ببێتەوە. 
قۆناغێكــی  لــە  شــێرپەنجەكە  ئەگــەر 
و  تیشــك  لێدانــی  بێــت،  پێشــكەوتوودا 
چارەسەری كیمیایی تەمەنی كەسی تووشبوو 

درێژدەكــەن و كوالیتی ژیانی باشــتر دەكەن، 
لەوانە كەمكردنەوەی ئازار و تەنگەنەفەسی.

جگەرە و شێرپەنجە:
وەك  و  جگەرەكێشــن  كەســانەی  ئــەو 
تووشــبووی شــێرپەنجەی ســی دەستنیشان 
دەكرێن، هەســت دەكــەن بەدەســتی خۆیان 
خۆیان تووش كردووە و هەســت بە تاوانباری 
دەكــەن و لۆمەی خۆیــان دەكەن. بۆیە تۆ كە 
جگەرەكێشــیت و تووشــنەبوویت، باشترە لە 
ئێســتاوە ئەو هەســتەت تێدا دروست ببێت و 

تاوەكو زووە وازی لێبهێنیت.

جگەرەكێشانی دەستی دوو:
ئەگــەر تۆ جگەرەناكێشــیت، رێگــە مەدە 
كەســی جگەرەكێش لە نزیك تۆوە بیكێشێت، 
چونكە ئەگەری تووشبوونی تۆش زۆر دەكات.
توێژینەوەكان دەریانخستووە ئەو كەسانەی 
هاوســەرەكەیان جگەرە دەكێشــێت، ئەگەری 
تووشبوونیان بە شێرپەنجەی سی 20% زیاترە 

لەوانەی هاوسەرەكەیان نایكێشێت.

جۆری پیشە و شێرپەنجەی سی:
ئەو كرێكارانــەی لە كارگەكانی دۆزینەوە و 
بەكارهێنانــی یۆرانیۆم، ئەزبێز و زەرنیخدا كار 
دەكەن ئەگەری تووشبوونیان بە شێرپەنجەی 

ئاسایی زیاد دەكات، جگەرەكێش بن یان نا.

گازی رادۆن و شێرپەنجەی سی:
ئەنجامــی شــیبوونەوەی  لــە  رادۆن  گازی 
یۆرانیۆمــی سروشــتی ناو خاك و خــۆڵ و ئاو 
دروســتدەبێت و زانایانــی ئەمریكــی دەڵێــن 
دووەمین هۆكاری تووشــبوونە بە شێرپەنجەی 
ســی و تەنیا جگەرەكێشــان لەمە ترسناكترە. 
ئــەم گازە نە رەنگی هەیە نە بۆن، لە هەندێك 
ناوچــەدا زیاترە و لەناو ماڵەكاندا كۆدەبێتەوە. 
لە وڵاتانی پێشكەوتوودا بە پشكنینێكی سادە 
راددەی رادۆن لەنــاو ماڵــدا دیــاری دەكرێت و 
ئەگــەر رێژەكەی بەرزبێت بە ئامێرێكی ســادە 
راددەكەی كەمدەكرێتەوە. لە كوردستان راددەی 
بەربڵاویــی ئــەم گازە نازانرێــت و دوور نییــە 
ژمارەیەكی تووشــبووانی شێرپەنجەی سی بەم 

هۆكارەوە بن.

پیسبوونی هەوا و
 شێرپەنجەی سی:

و  كارگــەكان  و  ئۆتۆمبێــل  دووكەڵــی 
پیســكەرەكانی دیكەی هەوا، رێگا خۆشدەكەن 
بۆ تووشــبوون بە شــێرپەنجەی ســی و 5%ی 
حاڵەتەكانی مردن بەهۆی شــێرپەنجەی ســی، 

بەم هۆیەوە روودەدات.

هۆكارەكانی دیكە:
هــۆكاری بۆماوەیــی و بەكارهێنانــی ئاوێك 
بــۆ خواردنەوە كە زەرنیخی زۆربێت، گرنگترین 

هۆكارەكانن.

ـی قوربانیانی شێرپەنجەی سی جگەرەكێشانن %90

)فۆتۆ: سێڤان(

چۆمان مەحموود و سەروەر سالار
رووداو - سلێمانی

نەشــتەرگەری  پســپۆڕی  پزیشــكێكی 
مەمك، دەڵێت ئێســتا تێبینی ژمارەیەكی 
زیاتــری حاڵەتەكانــی شــێرپەنجە دەكەین 
لەنــاو ژنانــی كوردســتاندا و دوور نییــە 
یەكێــك لە هۆكارەكان ئــەو هەموو جەنگ 
و بۆردومــان و تەقینەوانــە بێــت كــە لەم 

ناوچەیە روویانداوە.
ئیســماعیل  د.ئــازاد  زانیاریــەی  ئــەو 
حەقــی بــە )تــۆڕی میدیایــی رووداو( ی 
گوت، پاش پێشكەشــكردنی سەمینارێكی 
هــات بەناونیشــانی "هۆشــیاری دەربارەی 
شــێرپەنجە و جوانكاریــی مەمــك" كە لە 

هۆڵــی تەوار و لەســەر بانگهێشــتی تۆڕی 
هاوبەشــی رێكخراوەكانی ژنان پێشكەشی 

كرد.
تــۆڕی هاوبەشــی رێكخــراوەكان لە 21 
وەك  كــە  پێكهاتــووە  ژنــان  رێكخــراوی 
خۆیــان دەڵێــن هەســتیان بە ترســناكی 
شــێرپەنجەی مەمــك كــردووە و ژنانیــش 
وەك پێویست هۆشیارییان نییە دەربارەی 
رووبەڕووبوونەوەی و چۆنێتی مامەڵە لەگەڵ 

كردنی.
روونــاك محەممەد، ئەندامی دەســتەی 
كارگێــڕی تۆڕەكە گوتی "لە ســەمینارەدا 

د.ئــازاد بەبیــری هەمووانــی هێنایەوە كە 
تەنانەت ئەوانەشــی تووشــی شێرپەنجەی 
مەمــك بوون نابێت بێئومێــد بن، ئەوانەی 
بــە  دەتوانرێــت  بڕاوەتــەوە  مەمكیــان 
نەشــتەرگەری بۆیان دروستبكرێتەوە. ئەو 
پێیگوتین لە هەموو قۆناغەكاندا هیوا هەیە 

بۆ جوانكاریی مەمك".
بەپێــی ئامــاری نەخۆشــخانەی هیــوا 
كــە تایبەتە بــە نەخۆشــییەكانی خوێن و 
شێرپەنجە لە سلێمانی، لە ساڵی 2013 دا 
لەكۆی 1515 حاڵەتی نوێی شێرپەنجە كە 
تۆماریان كردووە، زیاتر لە 400 حاڵەتیان 

شێرپەنجەی مەمكیان هەبووە.
گرفتێكی گەورەی شــێرپەنجەی مەمك، 

درەنــگ گرنگیپێدانیەتــی لەلایەن كەســی 
تووشبوو.

د.ئــازاد ئیســماعیل حەقی مــژدەی بە 
ئافرەتــان دا "ئەگــەر لــە قۆناغێكی زوودا 
ســەردانمان بكــەن، بەتــەواوی چاكتــان 
هەرگیــز  شــێرپەنجەكە  و  دەكەینــەوە 

سەرهەڵناداتەوە".
ئەو پزیشــكە دەڵێت ئەگــەر ئافرەتەكە 
پشــكنینی كرد و هەســتی بە هەر شتێكی 
نائاســایی كرد، دەبێ دەســتبەجێ ســەر 
لە پزیشــك بــدات تا دڵنیابێتــەوە لەوەی 
شــێرپەنجەی مەمكی هەیە یان نا، چونكە 

ئەگــەر پشــتگوێخرا و درەنــگ ســەردانی 
پزیشــكی كــرد ئــەوا شــێرپەنجەكە بــە 
جەســتەیدا بڵاودەبێتــەوە و چارەســەری 

ئەستەم دەبێت.
رێكخەرانی سەمینارەكە دەڵێن، چالاكیی 
لەمجــۆرە هانــی ژنــان دەدات زوو بــەدەم 

حاڵەتی تەندروستی مەمكیانەوە بچن.
نەغــەدە ســدیق، ئەندامــی دەســتەی 
بەڕێوەبردنی تۆڕی هاوبەشی رێكخراوەكانی 
ژنــان گوتــی "شــێرپەنجەی مەمــك روو 
لــە زیادییــە و بەهۆی ئەم ســەمینارانەوە 
ژنان هۆشــیار دەكەینەوە كە زوو دەســت 
بە چارەســەری هەر حاڵەتێكی نائاســایی 

مەمكیان بكەن".
د.دۆســتی نەجات، پزیشــكی پسپۆڕی 
گرنگــی  لەســەر  جەخــت  شــێرپەنجەش 
ئــەم جــۆرە ســەمینارانە دەكاتــەوە بــۆ 
هۆشــیاركردنەوەی ژنان "گرنگــە هەم زوو 
لــە جددیەتــی هــەر حاڵەتێكی نائاســایی 
تێبگــەن و هەم كە تووشــیش بوون بزانن 
زانســتی پزیشكی جۆرەها رێگەی هەیە بۆ 

یارمەتیدانیان".
لە پەراوێزی ســەمینارەكەدا، پزیشــكە 
دا  )رووداو(  بــۆ  لێدوانــی  پســپۆڕەكە 
دەربارەی ئەزموونی خۆی لە تێبینیكردنی 

حاڵەتەكانی نەشتەرگەریی مەمك.
"20 ســاڵ لەمەوبــەر كاتێــك مــن لەم 
شــارە نەخۆشــم دەبینــی، لــە مانگێكــدا 
یــەك ئافــرەت دەهــات بــۆ چارەســەری 
شــێرپەنجەی مەمــك، ئێســتا حاڵەتەكــە 
زۆرتر و بەربڵاوترە". دكتۆر ئازاد گوتیشی 
"پێدەچێت تەقینەوە ئەتۆمییە گەورەكەی 
رووســیا -چێرنۆبــل- و بۆمبارانــی چەنــد 
جارەی كوردســتان و جەنگەكانی یەكەم و 
دووەمی كەنداو، هۆكارێكی رێگاخۆشــكەر 
بووبن بۆ تووشــبوونی ژنانی ئەم ناوچەیە 
بە شێرپەنجەی مەمك، بەهۆی ئەو رەگەزە 
ژەهری و كیمیاییــە جۆراوجۆرانەی تێیاندا 

بەكارهاتووە".
ئەو پزیشــكە گوتیشی مەرج نییە تەنیا 
ئەو كەســانە سەردانی پزیشك و سەنتەرە 
پســپۆڕییەكانی مەمك بكەن كــە گرێ لە 
مەمكیاندا هەیە "ئەوانەی لە خێزانەكانیاندا 
ئەم حاڵەتە هەبووە، دەبێت لەدوای تەمەنی 
45 ســاڵییەوە ســاڵی جارێــك مامۆگرافی 
ئەنجام بــدەن، ئەگەر هیچ گرێیەكیشــیان 

نەبێت".
ئێســتا لە شاری ســلێمانی سەنتەرێكی 
تایبەتمەندی حكومی هەیە كە پشــكنین و 
بەدواداچوون بۆ ژنان دەكات بەمەبەســتی 
زوو دەستنیشــانكردنی هــەر حاڵەتێكــی 

نائاسایی لە مەمكدا.

''جەنگ شێرپەنجەی مەمكی 
لە كوردستان زیادكردووە''

ژنان باسی نەخۆشییە ترسناكەكەیان دەكەن

سەروەر سالار و چۆمان مەحموود
رووداو - سلێمانی

روو  جوانــكاری  نەشــتەرگەرییەكانی 
لــە زۆربوونــن، هەندێك لــە هاووڵاتیان بە 
حاڵەتێكــی ئاســایی دەزانــن و هەندێكــی 
دیكــەش بڕوایــان پێی نییــە و دەڵێن هیچ 
نەشــتەرگەرییەك نییە كاریگەریی پیربوون 

بۆ ماوەیەكی زۆر بشارێتەوە.
گەڕانی مرۆڤ بەدوای جوانیدا مێژوویەكی 
دێرینــی هەیــە، بەجۆرێــك ئــەو تێكســتە 
میســرییانەی پێنج هــەزار ســاڵ لەمەوبەر 
نووســراون، باسی هەوڵی پزیشكەكانی ئەو 
ســەردەمە دەكەن بــۆ رێككردنەوەی لووتی 

شكاوی نەخۆشەكانیان.
گەڕانی پزیشــكەكانیش بەدوای زانستی 
جوانكردنی نەخۆشــەكانیاندا لە كەســێتی 
جۆزێف قوســتەنتینی پزیشــكی بەریتانیدا 
خــۆی دەبینێتــەوە كــە لەســەدەی 18 دا 
ماوەی 20 ســاڵ لە هیندستان بەسەردەبات 
تــا فێــری تەكنیكــی جوانكاریــی لــووت 
ببێــت كــە هیندییــەكان دەیانكــرد، دوای 
گەڕانــەوەی بــۆ بەریتانیــا، ســاڵی 1815 
یەكەمین نەشتەرگەری جوانكاریی لووتی بۆ 

هاووڵاتییەكی بەریتانی ئەنجامدا.
د.شاخەوان ســائیب، پزیشكی پسپۆڕی 
ســلێمانی  لــە  جوانــكاری  نەشــتەرگەری 
دەڵێت ئێســتا زۆر زیاتــر لە جاران خەڵكی 
نەشتەرگەری جوانكاری دەكەن "لەلایەكەوە 
باری ئابوورییان لە جاران باشترە، لەلایەكی 
تریش خەڵكی ئێســتا زیاتر سەفەر دەكەن 
بــۆ دەرەوە و سەرســام دەبن بــە جوانیی 
خەڵكــی وڵاتانی دی و دەزانن بە جوانكاری 
رووخســاریاندا  لــە  جیاوازییەیــان  ئــەو 

بەدیهێناوە".
ئەو پزیشــكە پســپۆڕە جەخت لەســەر 
گرنگی نەشــتەرگەری جوانــكاری دەكاتەوە 
كــە دەتوانێــت كار لــە بــاری دەروونــی و 
كۆمەڵایەتــی مرۆڤ بــكات "لەوانەیە بوونی 
بەتایبەتــی  جەســتەدا،  لــە  ناڕێكییــەك 
رووخســار، وا لــە كەســەكە بكات شــەرم 
بكات لەوەی بە خواســتی خۆی ســەردانی 
ئاهەنگێك یان هەر شــوێنێكی كۆبوونەوەی 
خەڵكــی بــكات، یان لــەڕووی دەروونییەوە 

هەستی متمانە بەخۆبوونی كەمبكاتەوە".
هاووڵاتیان بۆچوونی جیاوازیان دەربارەی 
ئەنجامدانی نەشــتەرگەری جوانكاری هەیە. 
شــیرین رەحمان 52 ســاڵ، دەڵێت "مرۆڤ 
كــە چووە تەمەنەوە، جوانــكاری دەتوانێت 
چی بۆ بكات؟ ئەگەر سوودێكیشی هەبێت، 
ئــەوە كاتییــە و دوای ماوەیەك وەك خۆی 
لێدێتــەوە. بۆیــە مــن تەنهــا كەرەســتەی 
سروشتی بەكاردەهێنم بۆ جوان هێشتنەوەی 
پێســتم، بڕوام بە نەشــتەرگەری و ماددەی 

پزیشكیی جوانكاری نییە".
بــەڵام لەنجە چــالاك، 19 ســاڵ، لەلای 
ئاســاییە خەڵكی بــۆ خۆجوانكردن پەنا بۆ 

پزیشكەكان ببەن.
كــە  روونیدەكاتــەوە  پزیشــكێكیش 
نەشــتەرگەرییەكانی جوانــكاری بەگوێرەی 
تەمەن جیاوازن. د.ئاری حەســەن رەشــید 
پزیشكی نەشتەرگەری جوانكاری بە )تۆری 
میدیایــی رووداو( ی گــوت "ئەوانــەی لــە 
بیستەكانی تەمەنیاندان، زیاتر بۆ جوانكاری 
لووت سەردانمان دەكەن. بەڵام ئەوانەی بۆ 
بچووككردنــەوەی ورگ، یان بەرزكردنەوەی 
برۆ و رووخســار یان جوانكاری پێڵوو دێن، 

زیاتر تەمەنیان سەرووی 40 ساڵانە". 
د.ئاری ســەرنجی داوە ئێستا ژمارەیەكی 
زیاتــری خانمــان بــۆ جوانكاریــی مەمــك 
ســەردانی پزیشــكی جوانــكاری دەكەن بە 

تایبەت لە سییەكانی تەمەنیاندا.
هەندێكی دیكە لــە هاووڵاتیان خوازیارن 
نەشتەرگەری جوانكاری بكەن، بەڵام گرانیی 

نرخی جوانكاری بەربەستە لەبەردەمیاندا.
د. شــاخەوان دەڵێت لــە هەموو دونیادا 
كەرتی حكومیــی پشــتیوانییەكی گەورەی 
نــاكات  جوانكاریــی  نەشــتەرگەرییەكانی 
كــە راســتەوخۆ پەیوەندییــان بــە ژیــان 
لەگــەڵ  نەبێــت،  مرۆڤــەوە  ســەلامەتی  و 
ئەمەشــدا وەك ئــەو گوتی لە ســلێمانی لە 
نەخۆشخانە حكومییەكانیشدا نەشتەرگەری 
جوانــكاری دەكرێت "ئەگەر كەســێك باری 
ئابووری خــراپ بێت و ناڕێكییەكی ئەوتۆی 
جەستەیی هەبێت كە كار لەلایەنی دەروونی 
كەرەســتەكانی  و  بــكات  كۆمەڵایەتــی  و 
نەشتەرگەرییەكە لە نەخۆشخانە هەبن، ئەوا 
لە نەخۆشخانەی حكومی بۆی دەكەین و تا 
ئێستا چەندین نەشــتەرگەری جوانكاریمان 

بەو جۆرە كردووە".
كاتێك لێمان پرسی گرفتی گەورەی ئێوە 
لەگــەڵ ئەو كەســانەی ســەردانتان دەكەن 
چییە؟ د.شاخەوان گوتی "زۆركات نەخۆشی 
وڵاتــی خۆمان نازانن چییــان دەوێت، دێتە 
بەردەمــت و دەڵێت بــە بۆچوونی تۆ دەبێ 
جوانكاریــی كوێم بكەم؟". وەك ئەو گوتی، 
پێناسەی جوانی لە كەسێكەوە بۆ كەسێكی 
دی دەگۆڕێــت و دەبێــت بەر لە ســەردانی 
پزیشــكی جوانكاری بڕیــار بدەیت كە چیت 

دەوێت و دەتەوێت چۆن دەربكەویت.

سەفەر و پارە نەشتەرگەرییەكانی 
جوانكارییان زیاتر كردووە

ئــەو  دەكــرد  پێشــبینیتان  رووداو: 
گفتوگۆیانە ئاوا درێژە بكێشن؟

پێشــبینیمان  ئەحمــەد:  د.محەممــەد 
دەكــرد بەو شــێوەیە درێژە بكێشــێ، لە 
لایەنــی  دوو  زۆرە  ســاڵانێكی  كاتێكــدا 
باڵادەست و دەسەڵاتداری ئەم هەرێمە كە 
رێككەوتنی ســتراتیژی لە نێونیان هەیە و 
لەو رێككەوتنەدا تەنانــەت رەچاوی وڵاتە 
دراوســێكانیش كراوە، هەروا ئاســان نییە 
حكومەتێكی خێرا پێكبێت. ئەوە كۆمەڵێك 
گۆڕانــكاری دەوێ و ئــەو گۆڕانكارییانەش 
بە ئاسانی خۆی نادات بە دەستەوە. بۆیە 
پێشبینیمان دەكرد، بەڵام ئاواش نا كە 4 
مانگ و 5 مانگ بخایەنێ. ئێســتا 4 مانگ 
بەسەر هەڵبژاردندا تێپەڕیوە و هێشتا هیچ 

دیار نییە. 
رووداو: واتــە گفتوگۆكانتان لەوە زیاتر 
تێنەپەڕیوە كە حكومەتێكی چۆن پێكبێنن 

و بەرنامەكەی چۆن بێ؟
زیاتــر  لــەوە  ئەحمــەد:  د.محەممــەد 
شــێوازی  و  بەرنامــە  كــە  تێنەپەڕیــوە 
بەشــداریی لــە حكومەتەكــە چــۆن بــێ. 
تەنانەت گفتوگۆكانیش لە چوارچێوەیەكی 
فەرمیدا نییە، چونكە ســەرۆكی حكومەت 

بە فەرمی رانەسپێردراوە.
رووداو: باســی رێككەوتنی ستراتیژیت 
كــرد وەك لەمپەرێك، كەوایــە پێكهێنانی 
حكومەتی بنكە فــراوان بە مانای كۆتایی 

رێككەوتنی ستراتیژییە؟
راســتیدا  لــە  ئەحمــەد:  د.محەممــەد 
حكومەتــی بنكە فــراوان ئەگــەر بەمانای 
شــەراكەتی راســتەقینەی لایەنەكان بێت، 
مانای وایە رێككەوتنی ستراتیژی نەماوە. 
بەڵام كە باســی رێككەوتنی ســتراتیژیش 
و  فــراوان  بنكــە  حكومەتــی  دەكــرێ، 

بەشــداریی راســتەقینە مانای خۆی نادات 
بەدەســتەوە. لایەنەكان دەیانەوێ هەموو 
پێكــەوە حكومەتــی بنكە فراوان لەســەر 
بنەمای بەشــداریی راســتەقینە پێكبێت، 
نەك رێككەوتنی ستراتیژی دیاری بكات.

تێدەگــەن  وا  ئێســتا خەڵــك  رووداو: 
كــە هــەر 5 لایەنــە براوەكــە بێبەزەییانە 
مامەڵە لەگەڵ حكومەتە نوێیەكە دەكەن، 
چونكە هەموو لایەنەكان داوای پشكی زۆر 

دەكەن؟
چ  لەســەر  ئەحمــەد:  د.محەممــەد 
بنەمایــەك حكومەت پێكبێنیــن؟ تاوەكو 
ئێســتا باســی دوو بنەمــا كــراوە، یەكەم 
ئــەو  واتــە  هەڵبــژاردن،  ئیســتیحقاقی 
دەنگانــەی بەدەســتت هێنــاوە. بنەمــای 

دووەم ئــەو پێكهاتانــەی دیكە كە خاڵیان 
نییــە و لەســەر بنەمــای نیشــتمانییە و 
جێگەی خۆیەتی بخوێنرێنەوە. ئێمە وەك 
یەكگرتــوو پێشــنیازی ئەوەمــان كردووە 

پەیكەربەندی لەبەرچاو بگیرێ.
رووداو: چۆن؟

پۆســتی   6 ئەحمــەد:  د.محەممــەد 
سیاسی ناكۆكییان لەسەر هەیە، سەرۆكی 
ســكرتێری  و  جێگرەكــەی  و  حكومــەت 
ئەنجوومەنی وەزیران، ســەرۆكی پەرلەمان 
و جێگەرەكــەی و ســكرتێری پەرلەمــان. 
گوتوومانــە یەكــەم بۆ یەكــەم، دووەم بۆ 
دووەم و ســێیەم بــۆ ســێیەم و چــوارەم 
بــۆ چــوارەم و پێنجــەم بــۆ پێنجــەم و 
شەشــەمیش بــۆ یەكێــك لــەو حیزبانەی 
دیكە كە خاڵیان نییە. بەڵام تاوەكو ئێستا 

وەڵام نەدراوینەتەوە.  
رووداو: پارتــی هەیكەلێكــی حكومەتی 
ئامادە كردووە و ناردوویەتی بۆ لایەنەكانی 
دیكــە تاوەكــو بۆچوونی خۆیانی لەســەر 

بدەن، ئێو بۆچوونتان چی بوو لەسەری؟ 
نەمبیســتووە  ئەحمــەد:  د.محەممــەد 

گەیشتبێتە ئێمە.
رووداو: دەگوترێ ئەو تەشــكیلەیە ئەو 
6 پۆستەی تێدا دابەشكراوە بە زیادكردنی 
دوو جێگــر بۆ ســەرۆكی حكومەت لەگەڵ 

دابەشكردنی وەزارەتەكانی دیكەش؟
د.محەممــەد ئەحمــەد: نازانــم خۆیان 
چۆن رێككەوتوون، بەڵام ئەو تەشــكیلەیە 
بە ئێمە نەگەیشــتووە و هەركات گەیشــت 

دراسەی دەكەین و وەڵام دەدەینەوە.
رووداو: لەپشت شاشەی تەلەڤزیۆنەكان 
و كۆبوونەوە راگەیێندراوەكانەوە بەردەوامن 
لە ئاڵوگۆڕی پێشنیاز و بۆچوونەكان، یان 
هەموو هەوڵەكانتان ئەوانە بوو كە خەڵك 

لە تەلەڤزیۆنەوە بینی؟ 
د.محەممــەد ئەحمــەد: تاوەكو ئێســتا 
شــتێكی وا نەبــووە، كێشــەكە لەنێــوان 
یەكێتی و پارتی ماوەتەوە. تاوەكو ئێستا 
یەكێتی و پارتی نەگەیشــتوونەتە دیدێكی 
هاوبەش لەســەر ئەوەی حكومەتەكە چۆن 
بێ. هــەر 3 لایەنەكەی دیكــە چاوەڕوانی 

ئەوانن. 
رووداو: یەكێتی داوای چی دەكات؟

د. محەممــەد ئەحمــەد: یەكێتی داوای 
پۆستەكانی ئێستای دەكاتەوە، لە كاتێكدا 
ئەنجامــی هەڵبژاردنەكان هەموو شــتێكی 
گۆڕیوە و پێشــتر خۆشیان قبوڵیان بووە 
و پارتیــش قبوڵی بــوو. پارتی و یەكێتی 
دیدێكی هاوبەشــیان نییە بــۆ پێكهێنانی 

حكومەت. 
بەپێــی  پارتــی  ئەگــەر  رووداو: 
رێككەوتنــی ســتراتیژی یەكێتی بباتە ناو 
حكومەتەوە، زیانی هەیە بۆ ئێوە لە رووی 

پۆستەكانتانەوە؟ 
د.محەممــەد ئەحمــەد: ئــەوە مانــای 
ئەوەیــە كــە ئێــوە بەشــداریی حكومەت 
مەكــەن. زیانەكــەی لەوەدایــە ئەم ســێ 
حیزبە حكومەتی هاوبەشیان هەڵبژاردووە 
و ئــەوكات مانایــەك بــۆ ئــەوە نامێنــێ. 
پارتــی لەگــەڵ یەكێتــی نەگەیشــتووەتە 
دیدێكــی رۆشــن و بەشــێوەیەكی گشــتی 
قسە دەكەن. پارتی لەهیچ رێگایەكیانەوە 

نەگەیشتووەتە ئەنجام. 
رووداو: لــە كۆتاییــدا پارتی دەبێ كام 

لایە هەڵبژێرێ؟
د.محەممــەد ئەحمــەد: ئەگــەر بیەوێ 
حكومەتێكــی ســەركەوتوو دروســتبكات، 
دەبێ حكومەتی بنكە فراوان دروســتبكات 
و هاوبەشــیی راســتەقینە بــۆ لایەنەكانی 
حكومەتەكــە  دروســتبكات.  دیكــەش 
دروســتبكات بەو شــێوەیە، هەرخۆی لێی 
بەهرەمەنــد دەبێ بــەو پێیەی توانیویەتی 

ئیدارەی ئەو حكومەتە بكات.
رووداو: ئەگــەر نموونــەی سەیدســادق 
حكومەتێكــی  لــە  كــە  لەبەرچاوبگریــن 
تارادەیــەك بنكە فــراوان دەچــوو، بەڵام 
مۆدێلێكــی شكســتخواردووش بوو، ناكرێ 
لەو نموونەیەوە ئەو حكومەتە بخوێنینەوە؟
هەمــوو  لــە  ئەحمــەد:  د.محەممــەد 
دونیــا حكومەتــی بنكە فــراوان لاوازترین 
حكومەتــە. بــەڵام هەندێــك قۆنــاغ دێتە 
پێشەوە و ناچارت دەكات حكومەتی بنكە 
فــراوان دروســتبكەی. رەنگــە زیانەكانی 
زیاتر بێت لە قازانجەكانی. چالاك نابێت و 

رەنگە ململانێ حیزبییەكان رێگە لەیەكتری 
بگرن. وەختێــك حكومەت ئەكتیڤ دەبێ 

كە لایەنێك بتوانێ پێكیبهێنێ.
رووداو: ئێــوە دەڵێــن ئێمــە كوتلــەی 
هەڵبژاردنــی  ئیســتیحقاقی  چوارەمیــن، 

كوتلەی چوارەم چییە و چەندە؟
د. محەممــەد ئەحمەد: لانیكەم 10%ی 
پۆســتەكان. لەپۆســتە سیادییەكەشــدا، 
جێگری ســەرۆكی پەرلەمان، یان جێگری 
ســەرۆكی حكومــەت، یان گرنــگ ئەوەیە 
جێگری سەرۆكی پەرلەمان بدرێ بە ئێمە. 
رووداو: بەپێــی پێداگیــری یەكێتــی و 
گۆڕان لەسەر جێگری سەرۆكی حكومەت، 
وا دەردەكەوێ جێگری سەرۆكی حكومەت 
هاوشــانی ســەرۆكی پەرلەمــان بــێ نەك 

سەرۆكی حكومەت؟
د.محەممــەد ئەحمەد: منیش دەپرســم 
ئــەی دەبــێ چــی هاوشــانی ســەرۆكی 
حكومەت بێ. هەرچۆن بێ، ئەگەر جێگری 
ســەرۆكی حكومــەت دووەم پۆســت بــێ 
دەبێ بدرێ بە كوتلەی دووەم و ســەرۆكی 

پەرلەمان بدرێ بە سێیەم. 
رووداو: ئەگــەر بەم ناكۆكی و ناتەباییە 
بچنــە نــاو حكومەتەوە تاوەكــو چەند بڕ 

دەكات؟ 
بــەو  ئەگــەر  ئەحمــەد:  د.محەممــەد 
نــاو  بچینــە  ئێســتاوە  ناكۆكییــەی 
حكومەتەوە، رەنگە ماوەیەكی كەم بڕوات 
و ببینەوە بە دەسەڵات و ئۆپۆزسیۆنەكەی 
جــاران و دۆخەكە وەك خــۆی لێبێتەوە. 
بــەڵام هەرچۆن بــووە نابێ رێگــە بدەین 
بگاتەوە دۆخی جــاران. چاوەڕوانی پارتی 
دەكەین وەك بــراوەی یەكەم گفتوگۆكانی 
لەگــەڵ یەكێتی كۆتایــی پێبهێنێ. ئەگەر 
بزانیــن پێویســت دەكات، ئێمــە لاریمان 
نییــە لەنێوان لایەنەكان گفتوگۆ بكەین بۆ 

ئەوەی بگەینە ئەنجامێك.
وەزارەت  چــۆن  ئێــوە  رووداو: 
وەردەگــرن، وەزیرەكە یــان هەموو بریكار 
و بەڕێوەبەرەكانیــش وەزیرەكەتــان خۆی 

دیاری بكات؟
د.محەممــەد ئەحمــەد: ئێمە دەمانەوێ 
وەزیرێكــی دەســتكراوەمان هەبــێ. كــە 
ئــەوەی  دوای  دادەنــێ،  بەرنامەیــەك 
ئەنجومەنــی وەزیــران رەزامەندی لەســەر 
دەربــڕی ئیتر كەس دەســتنەخاتە رێگەی 
بــۆ ئەنجامدانی بەرنامەكەی و چاكســازی 
لــە ناو وەزارەتەكەیدا. هەركەســیش رێگر 
بێت لەبەردەمی، دەســەڵاتی ئەوەی هەبێ 
لایبدات، ئیتر هەركەس لەناو وەزارەتەكەدا 

بێ گرنگ نییە. 
ئەنجوومەنــی  هەڵبژاردنــی  رووداو: 
ئەگــەر  دەدرێ،  ئەنجــام  پارێــزگاكان 
بەڵێ، ئایا دیســان هاوكێشە سیاسییەكە 

گۆڕانێكی دیكەی بەسەردا دێتەوە؟ 
د.محەممــەد ئەحمەد: ئــەم هەڵبژاردنە 
ململانێیەكی زۆر توندی تێدا دەبێ، رەنگە 
جۆرێك لە تەسفیەی حسابیشی تێبكەوێ 
بۆ ئەوانەی ئەنجامەكانیان بەدڵ نەبووبێ و 
بیانەوێ تۆڵە بكەنەوە. هەڵبژاردنەكە توند 
و ئاڵۆزە و هەندێك بە زەحمەت پێشبینی 
ئەنجامەكانــی دەكــرێ. رەنگــە هەندێــك 
گۆڕانــكاری بەســەر ئەنجامەكانیــدا بــێ. 
لەوانەشــە لەم پارێزگایەدا هاوسەنگییەك 
بۆ لایەنەكان بگەڕێتەوە لەو هەڵبژاردنەدا. 

خەڵك ئێســتا بەرامبەر هەموو حیزبەكان 
هەندێــك بەرچــاو رۆشــنترن بەنیســبەت 
سروشتی لایەنەكان و دوور نییە هاوسەنگی 

بگەڕێتەوە بۆ دەنگی لایەنەكان. 
گوتــووە  بەپارتیتــان  ئێــوە  رووداو: 

حكومەت چۆن بێ؟
بــە  ئێمــە  ئەحمــەد:  محەممــەد  د. 
نێچیرڤــان بارزانیمان گــوت، با بەرنامەی 
حكومەتەكــە بەرنامەی هەمــوو لایەنەكان 
بێ، ئەویش پێی باشبوو. ئەو بەرنامەیەی 
هەموومــان لــە هەڵبژاردنــدا ئاشــكرامان 
كــردووە، هەرلایەنێــك وەرەقــەی خــۆی 
بنێــرێ و خاڵــە دووبــارەكان لابــدەن و 
بیكەنــە بەرنامەیــەك و دواتــر ســەرۆكی 
وەفدە دانوســتانكارەكان كۆبوونەوەیەكی 
بــۆ بكــەن. بــە مەبدەئــی لەســەر ئەوە 
رێككەوتوویــن  هەروەهــا  رێككەوتوویــن. 
لەســەر حكومەتی بنكەفراوان، هەرچەندە 
پارتی لەســەرەتاوە ئەوەی نەدەویســت و 
دەیویست لەگەڵ ئێمە و یەكێتی حكومەت 
دروســت بكات، یەكێتیش ئەوەی پێخۆش 
بوو. ئێمە پێداگیریمان كرد لەسەر ئەوەی 
دوو لایەنەكەی دیكەش )گۆڕان و كۆمەڵی 
ئیســامی( بەشداریی بكەن، ئێمە گوتمان 
ئەو قۆناغە دەبێ ئارام و لەســەرخۆ بێ و 

دواتر گۆڕانیش ئەوەیان گوت.
رووداو: واتە ئەوە سەرەتا قسەی ئێوە 

بوو؟
ســەرەتا  ئەحمــەد:  د.محەممــەد 
ئەمینداری گشــتی یەكگرتوو گوتی دەبێ 
4 ســاڵی داهاتوو ئارام بێ و شەقام ئارام 

بێ، ئینجا كاك نەوشیروانیش گوتی.
رووداو: ئەگــەر 6 پۆســتەكە یەكلایــی 

بكرێنەوە كێشە دەمێنێ؟
لەوانەیــە  ئەحمــەد:  د.محەممــەد 
كێشــەیەكی ئەوتــۆ نەمێنــێ، هەرچەندە 

ئــەوە زیاتــر كێشــەی نێــوان پارتــی و 
داهاتــوو  حكومەتــی  دەبــێ  یەكێتییــە. 
بەڕاستی هاوبەشی بێت و چاكسازی بكات 
و بەناوخۆیەوە ســەرقاڵ نەبێ، بۆ ئەوەی 
بتوانــێ بــە بەهێــزی رووبــەڕووی بەغــدا 
و دەوروبــەری خــۆی ببێتــەوە. ئەگەرنــا 
بێمتمانەیــی و ئاڵــۆزی ناهێڵــن بپەرژێتە 

سەر كێشەكانی دەرەوە.
رووداو: ئێستا گەڕێكی تری ئاڵۆزییەكان 
لــە نێــوان بەغــدا و هەرێمی كوردســتان 
دەستیپێكردووە، ئێوە ئەمە بە گەمەیەكی 
دیكــەی سیاســی دەزانــن یــان ئەمجارە 
ناكۆكییەكە گەیشتووەتە سەر ئێسقان؟ 

د. محەممەد ئەحمەد: ئەمە گەمەیەكی 
دیكــەی سیاســییە مالیكــی دەیــەوێ بۆ 
ســێیەمین جــار ببێتــەوە بــە ســەرۆك 
وەزیــران و كارتەكانی بەرامبەر ســوننە و 
كورد بەكاردێنێتەوە. من 5 ســاڵ لەبەغدا 
بــووم، دەســەڵاتدارانی بەغــدا بــەردەوام 
بــەڵام  رادەكێشــن،  بودجــە  وەرەقــەی 
ئــەوە هەڵەیەكــی گەورەیــە كــە ئەمجارە 
تێیكەوتــوون و سەردەكێشــێ بــۆ ئەوەی 
كــورد بیر لە رێــگای دیكە بكاتــەوە. تۆ 
كــە هەڕەشــە لــە قوتــی خەڵــك بكەیت 
كوردیــش ناچــارە نەوتەكەی بــە هەرزان 
بفرۆشێ، خۆت وای لێدەكەی ئەوە بكات. 
چونكە كــورد دەیــەوێ رێگایەكــی دیكە 
پەیــدا بــكات و ئەوەنــدە بەدیــار وەرەقە 
سووتاوەكەی بەغداوە دانەنیشێ. كورد لە 
فرۆشــتنی نەوتدا ئەگەر هەڵەشی كردبێ، 
هەڵەیەكی ناچارییە و دەبێ بیكات. بەڵام 
لەوانەیــە لایەنــە نێگەتیڤییەكانــی ئــەوە 
بێــت كــە گرفتی زیاتر بۆ مــادەی 140 و 
كێشــەكانی دیكە دروســت بــكات. بەڵام 
بەغدا بە هەق و بەناهەق وەرەقەی بودجە 

دەردێنێ.	

هەڤپەیڤین

پارتی لەنێوان   د.محەممەد ئەحمەد، ئەندامی مەكتەبی سیاسی یەكگرتووی ئیسلامی بڕوای وایە كە باشترە 
رێككەوتنی ستراتیژی و حكومەتی بنكە فراوانی راستەقینەدا، دووەمیان هەڵبژێرێ و هاوكات راشیدەگەیێنێ، تاوەكو 
ئێستا گفتوگۆكان شێوازی حكومەتەكە و چۆنێتی ئامادەكردنی كارنامەی ئەو حكومەتەی تێنەپەڕاندووە. بەبڕوای ئەو 

"حكومەتی بنكەفراوانی راستەقینە بەمانای كۆتایی رێككەوتنی ستراتیژی دێت". 
لەم هەڤپەیڤینەدا، ئەو ئەندامەی مەكتەبی سیاسی یەكگرتوو وەڵامی زۆر پرسیار دەداتەوە لەبارەی ناكۆكیی 

نێوان لایەنەكان بۆ پێكهێنانی حكومەتی نوێ.
هەڤپەیڤین: نەوزاد مەحموود 

رووداو - سلێمانی

حكومەتی بنكەفراوانی راستەقینە بەمانای 
كۆتایی رێككەوتنی ستراتیژییە

د.محەممەد ئەحمەد، ئەندامی مەكتەبی سیاسی یەكگرتووی ئیسلامی:

یەكێتی و پارتی نەگەیشتوونەتە 
دیدێكی رۆشن بۆ حكومەت

لەبەرچاوگرتنی رێككەوتنی ستراتیژی 
واتای ئەوەیە كە ئێوە بەشداریی 

حكومەت مەكەن

پێشنیازمان كردووە 6 پۆستەكە بە 
پەیكەربەندی دابەش بكرێ

ئەگەر جێگری سەرۆكی حكومەت دووەم 
پۆست بێ دەبێ بدرێ بە كوتلەی دووەم

گفتوگۆكان لە باسكردنی شێوازی 
حكومەتەكە تێنەپەڕیوە

پارتی سەرەتا دەیویست لەگەڵ ئێمە 
و یەكێتی حكومەت دروست بكات و 

یەكێتیش ئەوەی پێخۆش بوو

ئەگەر نەوتفرۆشتنی كورد هەڵەش 
بێ هەڵەیەكی ناچارییە

مالیكی خۆی كوردی ناچاركرد نەوت
بە هەرزان بفرۆشێ

شرۆڤە و بۆچوون

نەوزاد هێتوتی*

ناسر باباخانی*

جنێڤ 2 و مەترسییەكانی 
لەسەر رۆژئاوای كوردستان

لە ‘‘گوتاری میدیایی’’یەوە 
بەرەو‌ ‘‘گوتاری رەخنەیی’’

 ململانێ و شەڕی ناوخۆی سووریا كە لە 
ئاداری 2011 دەســتیپێكرد، لە ماوەیەكی 
زۆر كەمــدا لــە شــەڕێكی ناوخۆییەوە گۆڕا 
بــۆ ململانێیەكــی ســەختی هەرێمایەتی و 
نێودەوڵەتیــی نێــوان دوو جەمســەری دژ 
بەیــەك لە رۆژهەڵاتی ناوەڕاســتدا. واتە بە 
ســەربازیبوونی شۆڕشــەكە و پەرەسەندنی 
بازنەی شــەڕی نێوان رژێمی بەشار ئەسەد 
و ئۆپۆزســیۆن كــە بــە شــێوەیەكی رەها 
خۆی لــە عەرەبــی ســوننەدا دەبینێتەوە. 

ئەم شــەڕە ناوچەكەی بەســەر دوو بەرەدا 
دابەشــكرد. میحــوەری دەوڵەتــە عەرەبیە 
ســوننەكان- توركیا و ئەمریــكا لەلایەك و 
لە بەرامبەریشدا میحوەری سووریا -رووسیا 
و ئێــران و هاوپەیمانەكانی لەلایەكی دیكە. 
ســەرەتای كاریگەری و قورسایی فاكتەری 
دەرەكی لەســەر هاوكێشــە سیاســییەكانی 
ســووریا لەو كاتەدا بەشــێوەیەكی ئاشكرا 
هەســتی پێكــرا كــە ململانێیەكــی تونــد 
هاوپەیمانەكانــی  ئەمریــكاو  نێــوان  لــە 

خاڵــە  لــە  بــاس  بەرلــەوەی  ئامــاژە: 
بەهێزەكانــی بوونــی بزووتنــەوەی گــۆڕان 
بەرامبــەر بــە دەســەڵات بكەین، یــان خاڵە 
نێگەتیڤەكانی بخەینەڕوو، هەر لە سەرەتاوە 
وەبیرهێنانەوە‌ی ئەم خاڵە بە پێویست دەزانم 
كە نامەوێ بە شێوەیەكی بایەخدارانە لەم یان 
لەو حیزب و جەرەیانی سیاسی بڕوانم. بەڵكو 
مەبەستم ئاوڕێكی خێرایە لە گوتاری میدیایی 
دەسەڵات و ئۆپۆزیسیۆن، بەتایبەتی گوتاری 
میدیایــی بزووتنــەوەی گــۆڕان. لــە هەمان 
كاتیشــدا دەمەوێ گفتوگۆیەك بێنمە گۆڕێ 
لەســەر رۆڵی رۆژنامەنووسان و رووناكبیرانی 
قەیرانێــك  چارەســەری  بــۆ  ســەربەخۆ 
بەنــاوی ‘‘گوتاری میدیایی’’ ســەرجەم لایەنە 
سیاسییەكان بە دەسەڵات و ئۆپۆزیسیۆنەوە 
وەك دوو جەمسەری ئەم پرسە، واتە شەڕی 
راگەیانــدن و قوتــار بوون لــە هێژمۆنی ئەم 
گوتارە و رۆیشتن بەرەو‌ سازدانی ‘‘گوتارێكی 
رەخنەیــی’’ لەســەر بنەمــا‌ی عەقڵانیــەت و 
بەرژەوەنــدی نەتەوەیــی. لــەم پێنــاوەدا بۆ 
جێبەجێكردنــی ئەم مەبەســتە، واتە دەرباز 
بوون لە ‘‘گوتاری میدیایی’’ و رۆیشــتن بەرەو‌ 
‘‘گوتاری رەخنەیــی’’، دامەزراوەیەك بەناوی 
سەندیكای كەناڵەكانی راگەیاندنی كوردستان 

پێویستە.

باشــووری  لــە  كــوردی  بزووتنــەوەی 
كوردســتان پــاش ســاڵەهای ســاڵ بڕینــی 
هــەوراز و لێــژ، ســەركەوتن و نســكۆ، بــە 
 1991 لەســاڵی  نێونەتەوەیــی،  بڕیارێكــی 
بــە كــردەوە قەوارەیەكی نیوەســەربەخۆی 
بــۆ دیــاری دەكرێ، بــەڵام بە داخــەوە ئەم 
هەلــە ناقۆزێتــەوە و دەكەوێتــە كایەیەكــی 
مەترسیدارەوە: شەڕی براكوژی كە ئێستاش 
پێوەی دەناڵێنێ. ئەمە وایكرد كەلێنی نێوان 
دوو حیزبی دەسەڵاتداری كوردی، واتە پارتی 
دیموكراتی كوردستان و یەكێتی نیشتیمانی 
كوردســتان چەنــد قــات گەورەتــر بێتــەوە 
و دواجــار ئاكامــی ئــەم شــەڕە بــووە هۆی 
پشتگوێخستنی گەشەپێدانی وڵات لە تەواوی 
بوارەكانــدا و ‘‘پەراوێــز بــە دژی دەق’’ قوت 
بێتەوە! كەشــوهەوای نائاســایی زاڵ بەسەر 
كوردســتاندا، وردە وردە بووە هۆی گوورانی 
تــۆوی رەخنــە و گلەیی و گازنــدەی خەڵك 
لە دەســەڵاتی خۆیــان. رەنگە شــیعرەكانی 
عەبدوڵڵا پەشێو لەو رووەوە رەنگدانەوەیەكی 
ســادقانەی ئــەم تێڕوانینە بــن. هەرچەندە 
كەمیش نەبوون ئەو نووسەر و رووناكبیرانەی 
كــە لەڕێی كتێــب و وتارەكانیانەوە ناڕەزایی 
خۆیان دەربڕی، بــەڵام بەداخەوە بەردەنگی 
ئــەم وتارانــە تەنیا تاقمێكی تایبــەت بوون 

و شــەقام بــە مانــا گشــتییەكەی دوور بوو 
لــەم گوتــارە رەخنەییــەی ئــەوان. كەوابوو 
میكانیزمێكی دیكە پێویســت بوو بۆ ئەوەی 
كۆمەڵانــی هــەراوی خەڵــك هانبــدات بــۆ 
دەنــگ هەڵبڕین و خۆپێشــاندان. بەهەرحاڵ 
بارودۆخی نێونەتەوەیی و ناوچەیی، كردەوە 
ســەیر و ســەمەرەكانی رژێمــی بەعــس لە 
عێــراق و هەندێ هــۆكاری ناوخۆیــی بوونە 
هۆی ئەوەی دروشــمی ‘‘یەكگرتنەوەی ماڵی 
كورد’’ لە سەرانسەری كوردستاندا بتەنێتەوە، 
بــەڵام غافڵ لــەوە كە ئەم ماڵــە دەمێكە لە 
چەند شوێنێكەوە قەڵشی تێكەوتووە و دواتر 

دەبێتە هۆی رووخانی لادیوارێكی!
فــاش باكێكــی بەپەلــە دەتوانــێ بــۆ 
رابــردوو  رووداوەكانــی  تاوتوێكردنــی 
یارمەتیدەرمــان بێ. هەر وەك لە ســەرەتای 
ئــەم وتارەدا باســمكرد، ئەوە نووســەران و 
رووناكبیرانی باشــووری كوردستان بوون كە 
لە هەمبەر ‘‘بارودۆخی هەنووكەیی’’ یاخیبوون 
و لەڕێی وتار و دیمانەكانیانەوە دەســەڵات و 
حكومەتیان دایە بەر تیری رەخنە بۆ هەنگاو 
هەڵگرتــن بــەرەو گۆڕانكاری و چاكســازی. 
كەوابــوو بەر لە تاقمی ئۆپۆزیســیۆن )وەك 
حیــزب(، ئــەوە رۆژنامە‌وانان، نووســەران و 
رووناكبیــران بــوون كــە داوای گۆڕانكارییان 
كــرد، گۆڕانكارییەك لەســەر بنەمای ریفۆرم 
و بەرژەوەنــدی نەتەوەیــی نەك بانگەشــەی 
رووخــان و ســازدانی گوتارێكــی میدیایــی 
ســامناك لەســەر بنەمایەكی ناوچەگەرایانە 
كــە بە داخەوە هــەر دێ و مەوداكان دوورتر 
دەكاتــەوە. تەنانــەت ئێمــەش وەك تاقمێ 
رۆژنامەنووســی ســەربەخۆ لــە رۆژهەڵاتــی 
كوردســتان، سیاســەتی رەخنەمــان لەمەڕ 

دەسەڵاتی باشوور پەیڕەو كرد. 
سیاســەتێك كە ناوناتۆرەی دنیای بۆ بە 
دیاری هێناین و زۆر كەس لێمان هاتنە سەر 
چۆك كە ئێمە نیشتیمانفرۆشین چونكە ئەم 
دەســەڵاتە ســاوایەمان داوەتە بەر هێرش و 

خەریكی شەمزاندنی وڵاتین! 
بــەڵام قســەی ئێمــە چــی بــوو؟ لەگەڵ 
دەركردنــی یەكەم ژمــارەی دووحەوتەنامەی 
پەیامی كوردستان لە )10ی مارسی 2005( 
ئێمە لەسەر بنەمای سیاسەتێكی سەربەخۆ، 
رەخنەمــان لــە دەســەڵات وەك ســتراتیژی 
سەرەكی رەچاو كرد، سەبارەت بە سەرجەم 
رووداوەكانی باشوور دژكردەوەمان لە خۆمان 
نیشــاندا و هەڵوێســتەكانمان هاوجەهەت و 
هاوتەریبی رای شەقام بوو، تەنانەت تاقمێك 
كەس كە ئێســتا لە ریزی ئۆپۆزیسیۆندان و 
ئــەوان ســەردەمان لەگەڵ دەســەڵات بوون، 

كەوتنە بەر رەخنەی ئێمە.

لەگەڵ رووســیا لە نەتــەوە یەكگرتووەكان 
دەســتیپێكرد، بــە تایبەتی ســەبارەت بە 
چڕكردنــەوەی هەوڵــەكان بــۆ تێپەڕاندنی 
بڕیارێك دژی حكومەتی بەشــار ئەسەد كە 
رووبەڕووی ڤیتۆی هەردوو دەوڵەتی رووسیا 
و چیــن بــووەوە. پەرەســەندنێكی نوێ و 
چاوەڕواننەكراو كە پرسی سووریا بەهۆیەوە 
بازنــەی ناوخۆیــی تێپەڕانــد و كەوتــە ژێر 
كاریگەری ئەجێندای هێــزە دەرەكییەكان، 
بریتــی بوو لە بەكارهێنانی چەكی كیمیایی 
لەلایەن رژێمی بەشار ئەسەد لە 21ی ئابی 

ئــەم پەرەســەندنە نوێیــە لە ســووریا، 
و  دەنــگ  هێنایــە  جیهانــی  گشــتی  رای 
ناكۆكییەكانــی نێوان ئەمریكا و رووســیای 
گەیانــدە لوتكــە، بــە تایبەت لــەو كاتەی 
ئەمریــكا و هاوپەیمانەكانــی ئامــادەكاری 
وەشــاندنی گورزێكــی ســەربازییان دەكرد 
ئــەوەی جێــی  لــەدژی رژێمــی ئەســەد. 
سەرنجە، رووســیا بۆ دەربازكردنی ئەسەد 
لــەو قەیرانەی كە تێیكەوتووە، هەروەها بۆ 
رێگرتــن لە وەشــاندنی گورزی ســەربازی، 
لە رێی رێككەوتننامەیەكــی لەناكاو لەگەڵ 
ئەمریــكا بــۆ داماڵینــی چەكــی كۆكــوژ، 
ئاراســتەی رووداوەكانــی بــە شــێوەیەكی 
ریشــەیی گــۆڕی و بــە ئاقارێكــی دیكەیدا 
بــرد كە ئەویــش بریتی بوو لــە رێككەوتن 
لەســەر یەكلاكردنــەوەی ململانێیــەكان بە 
رێگەیەكی دیبلۆماسی لەڕێی كۆنفرانسێكی 

نێودەوڵەتــی كــە خــاوەن شــەرعیەتێكی 
نێودەوڵەتییە و ئێستا پێیدەگوترێ جنێڤ 

 لێرەوە دەكرێت بڵێین جنێڤ 2 بە پلەی 
یەكــەم دەرئەنجامــی رێككەوتننامەیەكــی 
ئەمریكــی و رووســیە بــۆ یەكلاكردنەوەی 
بــە  ناوچەكــە  و  ســووریا  ململانێكانــی 
شــێوەیەك كــە لــە بازنــەی بەرژەوەنــدی 
هــەردوولادا بێــت و كۆتایــی بــە شــەڕی 

ناوخۆی سووریا بهێنێت. 
لەم چوارچێوەیەشدا، بێگومان كۆمەڵێك 
پاڵنەر هەبوون بۆ رازیبوونی هەردوو وڵاتی 

زلهێز بەم چارەسەرە:
 یەكــەم، گۆڕانــی هەڵوێســتی ئەمریكا 
بەرامبــەر قەیرانــی ســووریا و وازهێنان لە 
هەڵوێستەكانی پێشووی خۆی بۆ رووخاندنی 
دەسەڵاتی ئەسەد. ئەمەش لەو روانگەیەوە 
كە ئەمریكا پێیوایە رووخانی ئەســەد رێگە 
بۆ هێــزە ئیســامییە رادیكاڵــەكان خۆش 

دەكات بۆ دەستبەسەرداگرتنی سووریا. 
ئەســەد  رژێمــی  ســەركەوتنی  دووەم، 
ســووریا  شۆڕشــی  ئاراســتەكردنی  لــە 
بەرەو شــەڕێكی تایفی شــیعی- ســوننی و 
پەرتكردنــی لایەنەكانــی ئۆپۆزســیۆن، كە 
ئەمــەش وایكــرد لەســەر ئاســتی دەرەكی 
و ئەمریكی شۆڕشــی ســووریا بە شەڕێكی 
ناوخۆیــی نێوان دوو گرووپی تایفی ســەیر 
بكرێت نەوەك شۆڕشێك دژی دەسەڵاتێكی 

دیكتاتۆر.

بــە  ســووریا  رازیبوونــی  ســێیەم،   
رادەســتكردنی چەكی كیمیایی فاكتەرێكی 
دیكەی كاریگەر بوو بــۆ لێكنزیكبوونەوەی 
ئەمریكا و رووســیا بە ئاراستەی هەنگاونان 
بــۆ چارەســەری قەیرانەكــە. ئەمــەش لەو 
روانگەیەوە كە ئیدارەی ئۆباما چەكداماڵینی 
ســووریا بە ســەركەوتنێكی دیبلۆماسی بۆ 
ئیدارەكــەی لە قەڵەمدا لــە ناوچەكەدا. لە 
هەمــان كاتدا پێیوابوو ئەم هەنگاوە دەبێتە 
رێگەخۆشكەر بۆ وڵاتانی دیكەی وەك ئێران 

كە هەمان هەنگاو بنێن.
 پێنجەم، قوڵبوونەوەی قەیرانی سووریا 
و هەڵكشــانی ئەگــەری دابەشــبوونی ئەم 
وڵاتــە بووە هۆی زیاتر ترســاندنی ئەمریكا 
و دەوڵەتانــی هەرێمی و عەرەبی و هانیدان 
بۆئــەوەی بیر لە چارەســەرێكی سیاســیی 
بكەنــەوە بــۆ رێگرتــن لــە دابەشــبوونی 
ســووریا. ئەگــەری ئەم مەترســیەش زیاتر 
دەركەوت كاتێك ئەســەد چەند ناوچەیەكی 
كوردســتانی رادەستی PYD كرد ، ئەمەش 
وەك پەرچەكردارێك بەرامبەر هەڵوێســتی 

توركیا بۆ یارمەتیدانی ئۆپۆزیسیۆن.
كەواتــە، لێــرەدا دەكرێــت بڵێین جنێڤ 
2 دەرئەنجامــی كومەڵێــك پەرەســەندنی 
سیاســی و هەرێمییە بــۆ رەواندنەوەی ئەو 
مەترســیانەی كــە رووبــەڕووی ســووریا و 
ناوچەكــە بوونەتــەوە. گرنگترین بەرنامە و 
ئەجێنداكانــی ئــەم كۆنفرانســەش بریتییە 
هاوبەشــی  پێكهێنانــی حكومەتێكــی  لــە 

نیشتمانی لەنێوان شیعە و سوننە، رێگرتن 
لــە دابەشــبوونی ســووریا و دژایەتیكردنی 
گرووپــە ئیســامییە تونــدڕەوەكان. بۆیــە 
ئــەم كۆنفرانســە نێودەوڵەتییــە لەپێناوی 
كــورد نابەســترێ و زۆر ئەســتەمە كــورد 
هیچی لــێ دەســتبكەوێ. بــە پێچەوانەوە 
لە ئەگەری ســەركەوتنی جنێڤ 2، زۆر بە 
 PYD ئاســانی رووسیا و ئەســەد پشت لە
دەكەن كە تا ئێســتا وەك كارتێكی گوشار 
بەكاریانهێناوە لەدژی هێزە ئیســامییەكان 
و دەوڵەتانــی هەرێمی. ئــەم ئەگەرەش بە 
تەواوەتــی لــەو كاتــەوە رونبووەتــەوە كە 
رووســیا بە بەرپرســانی PYD ی راگەیاند 
بەهۆی گوشــارەكانی ئەمریكا و دەوڵەتانی 
هەرێمــی و عەرەبی ناتوانن بە شــێوەیەكی 
ســەربەخۆ بەشداری كۆنفرانســەكە بكەن. 
ئەنجوومەنــی  بەشــداربوونی  لەولاشــەوە 
چوارچێــوەی  لــە  كــوردی  نیشــتمانیی 
ئۆپۆزیسیۆنی سووریادا هیچ لە هاوكێشەكە 
ناگــۆڕێ و لــە توانایــدا نییــە هاوكێشــە 
سیاسیەكان بەئاراستەی بەرژەوەندی كورد 
بگۆڕێت، بە تایبەتیش كە ئەم ئەنجوومەنە 
ئــەرزی  لەســەر  ســەربازییەوە  لــەڕووی 
واقیع، هیچ دەســەڵاتێكی بەسەر رۆژئاوای 

كوردستانەوە نییە.

* قوتابی دكتۆرا لە زانكۆی لیستەر لە 
بەریتانیا و شارەزا لە سیاسەتی دەرەوەی 
ئەمریكا و پرسی كورد

 لــە رۆژهەڵاتــی كوردســتان هەرچەنــد 
بڵاڤۆكە كوردییەكانی ئەوكات لە پەنجەكانی 
دەست تێنەدەپەڕین، بەڵام ئەوە ئێمە بووین 
كە وەك یەكەم خوازیارانی گۆڕانكاری لەسەر 
بنەمــای ریفــۆرم رەخنەمان لە دەســەڵاتی 
كوردی لە باشــوور دەگرت ئەوكاتەی هەندێ 

كەس پێیان ‘‘بڤە’’ بوو!
لــە ســووتاندنی مۆنۆمێنتــی هەڵەبجەوە 
بگــرە تــا رەخنە لە گیرانی د.كەمال ســەید 
قادر، رەخنە لەمەڕ سەفەرە فەرهەنگییەكان 
بــۆ ســلێمانی و هەولێر، رەخنە لە رەوشــی 
ئیدارە‌كردنی زانكۆكان، رەخنە لە گەندەڵیی 
هەنــدێ تاقــم و لایــەن، رەخنــە لــە دوو 
ئیدارەیی، لە شــێوەی هەڵســوكەوت لەگەڵ 
بزووتنــەوەی كوردی لە رۆژهــەڵات و باكوور 
و رۆژئــاوا، كێشــە هەڵپەســێراوەكانی وەك 
كەركــووك و ناوچــە دابــڕاوەكان، رەخنە لە 
ئاســایش و میدیــا كوردییەكانی دەســەڵات 
و زۆر باس و خواســی دیكــە كە لە پەیامی 
كوردستاندا رەنگدانەوەیەكی ئەوتۆی هەبوو. 
تەنانە‌ت بۆ زانیــاری خوێنەری بەڕێز ئاماژە 
بەم خاڵە بە پێویســت دەزانم كە ئەوە ئێمە 
بووین وەرگێڕانی ســەرجەم كتێبەكەی كاك 
فارووق رەفیق ـ وتەبێژی ئەوســەردەمی بەر 
دەركی ســەرا ـ مان بە شێوەی پاوەرەقی لە 
تەواوی ژمارەكانی پەیامی كوردســتاندا دانا، 
كتێبــی ماڵێكی وێران و ویژدانێكی بێمار كە 

راستەوخو رەخنەی لە دەسەڵات دەگرت. 
مەبەســتم دووپاتكردنەوەی ئەم راستییە 
بــوو كــە ئێمــە وەك رۆژنامــەوان بــەر لــە 
ســازبوونی گــۆڕان و ئۆپۆزیســیۆن و ئــەو 
كات كــە خودی بەڕێز نەوشــیروان مســتەفا 
خۆی بەشــێكی ســەرەكی بوو لە دەسەڵات، 
بوویــن.  بنەڕەتــی  چاكســازی  خوازیــاری 
مەبەســتم ئەوەیە كە بڵێــم رووی دەمی ئەم 
وتارە زیاتر لە گۆڕانە، لەبەرئەوەی زۆر لەوە 
پێشتر بە ئاراستەیەكی چاكسازانەدا رەخنەی 
خۆمان ئاراستەی دەسەڵات كردووە. كەوابوو 
پێمانوایــە ئەم ویســتەی ئەمڕۆی شــەقام، 
كــە خواســت و مافێكــی رەوای خەڵكــە و 
بەهۆی نووســەران و رۆشــنبیرانی باشووری 
كوردســتان و رەنگە خەمخۆری و دڵســۆزی 
تاقمێكی سنوورداری رۆژنامەوانی رۆژهەڵاتی 
كوردستان خویا بووە، بێگومان نیازپاكییە‌كی 
بێخەوش و بێگەردی لە پشــت بوو بۆ گۆڕان 

و ئاڵوگۆڕێكی چاكسازانە.
هەروەك باســمكرد ‘‘گوتــاری رەخنەیی’’ 
رۆشنبیرانی باشــوور ئەو دەرەتان و بوارەی 
نەبــوو كە لەگــەڵ ‘‘شــەقام’’ پەیوەندییەكی 
راســتەوخۆ ســاز بــكات، واتە مــەودای ئەم 
گوتارە كورت و بەرتەســك بوو. بەڵام گۆڕان 
ئــەو هەلەی قۆســتەوە، بە جــۆرێ كە بووە 
كەرەســەیەك بۆ گواســتنەوەی ئەم گوتارە 
بــۆ نــاو شــەقام، میكانیزمی ئەم كارەشــی 
زۆر بە باشــی و وریایانە دۆزییەوە: پرۆسەی 

هەڵبژاردن.
بێگومان هەموو لایەك بوونی ئۆپۆزیسیۆن 
لە پارلەمانی كوردستاندا بە پێویست دەزانن، 
وەدەستخســتنی 25 كورســی پارلەمــان لە 
یەكــەم ئەزموونــی بەشــداری لە پڕۆســەی 
هەڵبژاردندا، ســەركەوتنێكی باش بوو، ئەمە 
نیشــانی دا كۆمەڵگا لەگەڵ ئۆپۆزیسیۆنێكی 
ئاوەزمەند بەرەوڕوو بووە كە بە باشی گەمەی 
سیاسەت دەزانێ و هاوكێشە سیاسییەكانیش 
دەناســێ. دیــارە ســەركەوتنی گــۆڕان لــە 
هەڵبژاردنەكانــی پارلەمانــدا گــوزارەی لــە 
بوونی پڕۆســەیەكی دیمۆكراتیك لە هەرێمی 

كوردستانیشــدا دەكرد. ئەم پرۆســەیە چ لە 
بــاری ناوخۆییەوە و چ لە باری رەنگدانەوەی 
نێونەتەوەییــەوە، بــە تایبەتــی بــۆ وڵاتانی 
دراوســێی هەرێمــی كوردســتان پەیامێكــی 

تایبەتی پێبوو!. 
دوای ئەم ســەركەوتنە لە هەڵبژاردنەكانی 
پارلەمانــی كوردســتاندا، بــە بــاوەڕی مــن 
گۆڕان لەم ماوە زەمەنییەدا تووشــی چەندین 
هەڵەی تاكتیكی بوو: گرتنەبەری سیاسەتی 
رەتكردنــەوە و ئینكار واتە هەموو یان هیچ، 
شــێوە هەڵســوكەوتی نوێنەرانی گــۆڕان لە 
پارلەمانــی كوردســتان، گوتارێكــی تایبەت 
كــە لە میدیاكانییەوە بانگەشــەی بۆ دەكرد 
بــە هیچ كلۆجێــك بۆنــی چاكســازی لێوە 
نەدەهــات و...هتد. وێدەچوو گۆڕان خەریكە 
رێچكە و شوێنی یەكێتی و پارتی لە شێوازی 
سیاســەتكردندا بگرێتە بەر. ئەمانە وایانكرد 
بزووتنــەوەی گۆڕان بــە پێچەوانەی وتەكانی 
بەڕێز نەوشیروان مستەفا، لە هەڵبژاردنەكانی 
ئەنجوومەنــی نوێنەرانــی عێراقــدا تووشــی 
شكســت بێ. ئیتر لــەو رۆژەوە بزووتنەوەی 
گــۆڕان لەبــری بەخۆداچوونــەوە و ئانالیــز 
و شــرۆڤەی ئاكامەكانــی هەڵبــژاردن، هەڵە 
تاكتیكییەكانــی دەبنە هەڵەی ســتراتیژی. 
گــۆڕان ئەم شكســتەی بۆ قەبــووڵ نەدەكرا 
و دەیویســت بە هەر شێوەیەك بووە لەسەر 
ســاحەی سیاســی كوردی ببێتە نامبەر وان 
)number one( وەك پارتی و یەكێتی، هەر 
بۆیە كار لە ریفۆرم دەترازێ و رووخان دەبێتە 
ســتراتیژی گــۆڕان! رووداوەكانــی باكووری 
ئەفریقا دەبنە هۆی ئەوەی گۆڕان سەرلەنوێ 
تووشی هەڵەیەكی ستراتیژیی دیكە ببێ. من 
لەوەپێش لە وتارێكدا لە ژێر سەردێڕی ‘‘دڵێك 
لە بەرد و ماڵێك لە شووشە’’ بە وردی باسم 
لــەوە كردووە كە ناكــرێ بارودۆخی هەرێمی 
كوردســتان و باكــووری ئەفریقــا بــە یــەك 
پێوەر و پەیمانە هەڵســەنگێنین و پێویست 
بــە دووپاتكردنــەوە ناكا، بەڵام گــۆڕان ئەم 
كەشە نێونەتەوەییە دەگوازێتەوە مەڵبەندی 
ســلێمانی، دیارە گــۆڕان لایەنگــری تایبەت 
بــە خۆی هەیــە و لەڕێی ئــەم میكانیزمەوە 
لاوانــی تووڕەی سلێمانیشــی لە ژێر چەتری 
دژایەتی لەگەڵ دەســەڵات كۆكــردەوە. ئەم 
میكانیزمــە ئەوەنــدە بە هێزە كــە ئەو دوو 
هێزە ئیســامییەی تا رادەیــەك كەوتبوونە 
پەراوێــزەوە، ســەرلەنوێ بهێنێتــە ژێر باڵی 
خۆیەوە. هەربۆیە بەر دەركی ســەرا كە ببوو 
بە سەرای ئازادی، لە چەپی ماركسییەوە تا 

ئیسلامی سەلەفی لەخۆگرتبوو!
دەسەڵاتدارانی كوردستان دەكەونە گفتوگۆ 
و خواســتی خۆپێشــاندەران بە حەق و رەوا 
دەزانن. دەسەڵات بەڵێن دەدات داخوازییەكان 
و  كورتخایــەن  پرۆژەگەلــی  قاڵبــی  لــە 
درێژخایەنــدا جێبەجــێ بــكات، هەرچەنــد 
شــەقام بە تەواوی قەول و بەڵێنی دەسەڵات 
ناسەلمێنێ، بەڵام تاڕادەیەك هێور دەبێتەوە. 
لــەم نێوەدا دیســان بــە باوەڕی مــن گۆڕان 
تووشــی هەڵەیەكی ستراتیژی دیكە دەبێ و 
كارتێكی دیكەی دەسووتێ، گۆڕان هەر لەڕێی 
پارلەمانتارەكانییەوە دەیتوانی تۆپەكە بخاتە 
زەوی دەسەڵات و پابەندی بكات بە ئەنجامی 
بەڵێنەكانــی و ببووایە بە پــردی پەیوەندی 
نێوان شــەقام و دەســەڵات، بەڵام گۆڕان بە 
عەهد و بەڵێنی دەســەڵات پێمل نابێ، چون 
بڕیارێكی پێشوەختی داوە تا بە هیچ لەونێك 
قەولەكانی حكومەت نەسەلمێنێ. تەنانەت تا 
ئەو رادەیە دەڕواتە پێش كە زەبر و گوشاری 

ســەر كەركــووك و ناوچــە دابــڕاوەكان بــە 
سیناریۆی دەســەڵات لە قەڵەم دەدا! گۆڕان 
مەبەســتی ئەوە بوو پاڵەپەســتۆی ســەرای 
ئــازادی لە نزمی نەدا، چونكە كەمبوونەوەی 
ئەژمار و رادەی جەماوەریی بەر دەركی سەرا، 
شكســتێكی ســامناك بوو بۆ گــۆڕان. هەتا 
ئێرە هەرچەند هەندێ رەخنە لەســەر شێوە 
هەڵســوكەوتی گۆڕان لەگەڵ هەنــدێ دۆزی 
نەتەوەیــی دێتە ئــاراوە، بەڵام دەكرێ بڵێین 
ئەمە كایەی سیاسەتە و قەیدی نییە، ئەوەی 
جێــگای داخە و بەدەرە لە یاســا و رێســای 
ئەم كایە سیاســییە، هەڵوێســتی نوێنەرانی 
گــۆڕان بــوو لــە ئەنجومەنــی نیشــتمانیی 
عێراقدا. هاوڕێیانی گۆڕان بارودۆخی هەرێمی 
كوردستان لە ئەنجومەنی نیشتمانی بە جۆرێ 
وەســف دەكەن كە دەڵێی دوژمنی نەتەوەی 
كــورد هەرێمــی كوردســتانی داگیركــردووە 
و تــكا و رەجــا لە ســوپای عێــراق دەكەن 
بــۆ هێوركردنــەوەی بارودۆخەكە تــا بەر بە 
ـ  ـ ئێــوە بخوێننەوە پێشــمەرگە ـ میلیشــیا ـ
بگرن و برایانی عەرەبی شۆڤێنیش چەپڵەیان 
بۆ لێدەدەن! ئەوەی من زۆر بە جێی مەترسی 
ـــ كە لە هەمان كاتیشــدا دەیتوانی  دەزانــم ـ
كاریگەرییەكــی پۆزەتیڤــی لێبكەوێتــەوە ــ 
واتــە ‘‘گوتــاری  راگەیاندنــن.  كەناڵەكانــی 
میدیایی’’ لایەنە سیاسییەكان كە بە داخەوە 
بووەتە ‘‘شــەڕە گەڕەك’’ و هەندێ جار وەها 
كردەوەی قێزەو‌ن و نامەسئولانە لە كەناڵەكانی 
راگەیاندن بە دەســەڵات و ئۆپۆزیســیۆنەوە 
دەبینی كە تەنانەت گومانت بۆ سازدەبێ لە 
كوردبوونیــان! بۆ وێنە لە كاتی رووداوەكانی 
شاری ســلێمانی دەســەڵات وێنەی پۆلیسە 
شــەهیدەكانی بەرز دەكردەوە و ژن و منداڵە 
بێ نازەكانیانی نیشاندەدا و ئۆپۆزیسیۆنیش 
وێنەی خۆپێشاندەرە شــەهیدەكان. ئەمەیە 
ئەوپە‌ڕی بە كەرەستەكردنی ئینسان، ئەمەیە 
ئەوپە‌ڕی ســووكایەتی بــە خوێنی بە ناحەق 
‌رژاوی لاوانی ئەم ‌نیشتمانە لەتوكوتە. سە‌یر 
كە، دەسەڵات سوپاسنامە دەداتە بنەما‌ڵەی 
ئۆپۆزیســیۆنیش  و  شــەهیدەكە  پۆلیســە 
میدالیا‌ی شــانازی دەبەخشــێتە كەسوكاری 
خۆپێشــاندەرە شــەهیدەكە! بۆیــە گوتاری 
میدیایــی كــە گوتارێكــی تــاك رەهەنــد و 
مۆنۆلۆگــە و لــە خزمــەت حیزبدایــە، دەبێ 
بــە هۆی رووناكبیرانــەوە بگوازرێتەوە بەرەو‌ 
‘‘گوتــاری رەخنەیــی’’ كــە فــرە رەهەندە و 

باوە‌‌ڕی بە دیالۆگ و دانوستاندنە.
رەنگە هەر بەم هۆیەوە بووبێ كە بەختیار 
عەلــی و ئــاراس فەتــاح لەبری قســەكردن 
لەسەر شاشــەی تەلەڤیزیۆنەكانی دەسەڵات 
و ئۆپۆزیســیۆن پەنایان بــردە بەر هۆڵێكی 

بەرتەسك و میزێكی بچووك!
ئەوەی راســتی بــێ، گوتاری دەســەڵات 
ئــەوكات تــا رادەیەكی بەرچاو نەوی كێشــا 
و پێمــل بــوو داخوازییــە رەواكانی شــەقام 
جێبەجێ بــكات، بەڵام بە داخــەوە گوتاری 
میدیایی گۆڕان خەریك بوو سواری شەپۆلی 
ناڕەزایەتی هاووڵاتیانی ناڕازی ‌بێ. بڕوانە ئەم 
وتەزایانە: شەڕی ناوخۆ، قەتڵ و عامی خەڵك، 
كوشــتاری خۆپێشــاندەران، كۆمەڵكــوژی، 
لامەركەزی بۆ پارێزگای سلێمانی، لەبەر یەك 
رۆنانی هەولێر و سلێمانی، چەكدار و میلیشیا 
)لەبری پێشــمەرگە(، ســیناریۆی كەركووك 
كە دەستكردی دەسەڵاتی كوردییە، سەرۆكی 
هەرێمــی هەولێــر )نەك ســەرۆكی هەرێمی 
ماوەبەســەرچوو  ســەرۆكی  كوردســتان(، 
و.. دووپاتــە و چەندپاتــە بوونــەوەی ئــەم 

وتەزایانــە لەســەر میدیاكان بە بــاوەڕی من 
نە هیچ ســوودێكی بۆ نەتــەوەی كورد هەیە 
و نە دەبێتە هۆی چاكســازی، بەڵكو لایەنی 
بەرامبەر واتە دەسەڵاتی كوردی ناچار دەكات 

دژكردەوە نیشان بدات.
هەرچەندە ئێســتا كە گــۆڕان وەك دووەم 
هێزی سیاســی لە باشووری كوردستان دێتە 
ئەژمــار، مــن پێموایــە ئەگــەر بزووتنەوەی 
گــۆڕان بە زووتریــن كات ئاوڕێكــی جیددی 
نەداتــەوە ســەر سیاســەتی میدیایی خۆی، 
تووشی وەرینی لایەنگرانی دەبێ. ئەدەبیاتی 
زاڵ بەســەر میدیــای گــۆڕان ئەدەبیاتێكــە 
بەرلەوەی مەبەســتی چاكسازی بێ جۆرێكە 
لــە هاندانێكــی رووكەشــیانە بۆ مەبەســتی 
سیاســی و كشــاندنەوەی تێكڕای خەڵك بۆ 
لای خــۆی بە هەر شــێوەیەك. گۆڕان دەبێ 
ئەوە بسەلمێنێ كە بەرژەوەندی نەتەوەیی بۆ 
ئەو لەسەرووی بەرژەوەندی خۆیەتی، ئەمەش 
بەبێ پێداچوونەوە بە گوتاری میدیایی خۆی 
ناكــرێ.. هەڵبەت دیارە ئەم شــەڕە گەڕەكە 
تەنیــا تایبــەت نییە بــە گۆڕان و هــەر لەم 
رۆژانەدا شــەڕی راگەیاندنی یەكێتی و پارتی 
لە شــاری كەركووك گەیشــتووەتە ئاستێك 
كە هەردوو لایەن هەڕەشــەی خســتنەڕووی 
بەڵگە لە دژی یەكتر دەكەن! ئایا ئەم گوتارە 
میدیاییە گوتارێكی ســامناك نییە بۆ ســەر 
یەكڕیزیی هێزە سیاسییە كوردستانییەكان؟ 

 ئێســتا كاتی ئەوە هاتووە دامەزراوەیەك 
راگەیانــدن  كەناڵەكانــی  ســەندیكای  وەك 
پێكبێــت لەژێــر چاودێــری لێژنەیەكی باڵا و 
بە بەشــداری نوێنەرانی سەرجەم لایەنەكانی 
خاوەنی میدیای بینراو و گەڵاڵەیەكی تۆكمە 
بە مەبەســتی بەرگری لە شــەڕی راگەیاندن 
دابڕێــژن. دیارە بە هیچ كلۆجێك مەبەســتم 
تواناكانــی  ســنوورداركردنی  و  سانســۆر 
كەناڵەكانــی راگەیانــدن نییــە، بەڵكو دەبێ 
لەســەر بنەمای دامەزراندنی مەنشــوورێكی 
میدیایی - ئەخلاقی سەرەتایەك بۆ چەشنێ 

لە لێكگەیشتن و دیالۆگ ساز بكرێ. 
هــەر لەم پێناوەدا وەك چۆن گومانم لەوە 
نییــە كە ئەگەر ئەم لێژنەیە تەنیا نوێنەرانی 
پارتە سیاســییەكان لەخۆبگرێ سەركەوتوو 
نابــێ، گومانیشــم لــەوە نییــە كــە ئەگەر 
لێژنەكــە لە تاقمی نووســەر و رۆژنامەوان و 
رووناكبیرانی ناســراو و رەنگە ســەربەخۆش 
وەك ئەنــدام كەڵــك وەربگــرێ، گوتارێكی 
تەندروســتتر و دواجــار گوتارێكی رەخنەیی 

لێبكەوێتەوە. 
كەوابــوو بــۆ دەربازبوون لــەم قەیرانەی 
ئێستا، توێژی رووناكبیر نابێ تەنیا قەناعەت 
بــە هەنــدێ وتــار و كــۆڕ و كۆبوونــەوەی 
تیۆریــك بێنن، چونكە ئەمــە هەمان هەڵەی 
چەندین ســاڵ لەمەوبــەرە كە جگە لە چەند 
وتارێكــی رەخنەیی، ئاكامێكــی ئەوتۆی بۆ 
خەڵــك لێنەكەوتــەوە. واتــە بەپێچەوانــەی 
پێناسەكەی رێمۆند ئارۆن كە رووناكبیر زیاتر 
وەك ‘‘چاودێرێكی دەروەســت’’ دەناســێنێ، 
دەبــێ رووناكبیــر نەك تەنیــا وەك چاودێر، 
بەڵكــو لــە بەرامبەر بارودۆخــی هەنووكەیی 
هەڵوێســت وەربگــرێ و شــوێندانەر بــێ بۆ 
گۆڕینی بارودۆخەكە و خۆی ببێتە بەشــێك 
لە پرۆســەكە، بۆ وێنە پڕۆســەی سەندیكای 
كەناڵەكانی راگەیاندنی كوردستان. بێگومان 
دەبێ هیــوادار بین كــە مــەودای لایەنەكان 

ئەوەندە دوور نەبێ دەنگیان نەگاتە یەكتر.

* رۆژنامەنووس و مامۆستای پێشووی زانكۆ

شرۆڤە و بۆچوون

تاران و كابینەی نوێ
هەڵبژاردنی گشــتی لەبەر ئەوە دەكرێت 
و دەبــێ بكرێــت، تا دەســەڵاتی سیاســی 
بــە شــێوەیەكی هێمنانە و لەســەر بنەمای 
دەنگــی هاووڵاتیان دەستاودەســت بكرێت. 
هەڵبــژاردن تەنیــا دەنگــدان نییــە، بەڵكو 
ئــەوە ئاكامــی دەنگەكانە كە هەم كێشــی 
سیاسی و كۆمەڵایەتیی حیزبە سیاسییەكان 
دیاری دەكات، هەمیش پێوەرێكە بۆ ئەوەی 
قورســایی هــەر حیزبێــك لــە دەســەڵاتدا 
دەستنیشــان بــكات. ســندوقی دەنگدان، 
هەنبانەی قورســایی حیزبە سیاسییەكانە. 
هەڵبژاردنی پەرلەمانیی هەرێمی كوردستان 
كــە لــە 2013/9/21 بەڕێوەچــوو، رێــك 

دەرخەری ئەم تایبەتمەندییانە بوو.
بــەڵام ئەوەی جێی نیگەرانییە، نزیك بە 
120 رۆژ لە هەڵبژاردن دەرباز بووە، تا ئێستا 
نە پەرلەمان ســەرۆكی هەیە و نە كابینەی 
نوێی حكومەتیش پێكهاتووە. بەپێی یاسا، 
هەر دوای راگەیاندنی ئاكامەكانی هەڵبژاردن 
كاتێكــی  دەنگــەكان،  یەكلاكردنــەوەی  و 
یاســایی و دیاریكــراو بــە حیزبــی براوەی 
یەكــەم دەدرێت تا كابینەی نوێ پێكبێنێ. 

كاتی دەستنیشــانكراو بەشێكە لە پرۆسەی 
هەڵبژاردن، هەروەكو لە بواری یاســاییەوە 
كات بۆ بانگەشەی هەڵبژاردن دەستنیشان 
دەكرێت، لەبەر ئەوە دەبێ گشــت هێزەكان 
پێڕەوی لێ بكەن. هەر لەســەر بنەمای ئەو 
یاســایە و دابی حوكمڕانی، چوار ســاڵیش 
بــۆ كابینەیــەك دیــاری كراوە، تــا پلان و 
بەڵێنەكانــی هەڵمەتــی هەڵبژاردنــی تێــدا 

جێبەجێ بكات.
یاســاییانە،  )كات(ە  لــەو  ســەرپێچی 
كۆســپن لــە بــەردەم ســەروەریی یاســا و 
بەرپرســیارێتی ســەرەكیش لەو بــوارەدا، 
بــۆ هێزی بــراوەی یەكــەم دەگەڕێتەوە كە 
بەرپرســە لــە پێكهێنانــی كابینــەی نوێ، 
تەنانەت كە یەكێتی نیشتمانیی كوردستان، 
ئاكامەكانــی هەڵبژاردن وەلا بنێت و روو لە 
"ئیســتحقاقی پێگە و مێــژوو" بكات. جێی 
ئاماژەیــە، تەنانەت هەندێك لــە ئەندامانی 
ســەركردایەتیی یەكێتیــش، كاتێك ئاماژە 
بەو "ئیســتحقاق"ە دەكــەن، بە تێكەڵاوێك 
لــە هەڕەشــەوە "داواكاری"یەكانیان دێننە 

گۆڕێ.

خراپەكانــی  پاشــهاتە  لــە  یەكێــك 
"رێككەوتننامــەی ســتراتیژی" لــە نێوان 
پارتــی و یەكێتــی لــە هەلومەرجی دوای 
هەڵبژاردنــی 21ی ئەیلــول، ئەوەیــە كــە 
كۆمەڵگەی هەرێمی كوردســتانی تووشــی 
قەیــران كردووە. دۆخــی نوێ، تێڕوانین و 
پێداچوونــەوەی دەوێــت، چونكە دۆخەكە 
ئاڵوگۆڕیــان  هاوكێشــەكان  و  گــۆڕاوە 
بەســەردا هاتووە، ئەمەش لــە پێكهێنانی 

كابینەدا كارتێكەر دەبێت.
بــەڵام لــەم چەنــد رۆژەی رابــردوودا، 
رووداوەكان ئامــاژە بــە شــتێكی دیكەش 
دەدەن كە بارودۆخی هەرێمی كوردســتان 
و پێكهێنانی كابینەی هەشتەم، لە ناوخۆ 
چارەســەر ناكرێــت و روو لــە دەرەوەی 
سنوورەكانی هەرێم دەكرێت، هەر بەوپێیە 
كۆمــاری ئیســامی كراوەتە "هاوكێشــە" 
و دەســت دە كاروبــاری ناوخۆی هەرێمی 

كوردستان وەردەدات.
ســەردانی شــاندی پارتی و یەكێتی بۆ 
تاران و چاوپێكەوتنیان دەگەڵ بەرپرســە 
ئەمنییەكانی ئەو وڵاتــە، ئەو بۆچوونەش 
دێنێتــە ئــاراوە كە دوو هێزی ســەرەكیی 
هەرێمی كوردستان پاش زیاتر لە 20 ساڵ 
دەســەڵاتدارێتی لە وڵات، ئــەو توانایەیان 
نییە خۆیان كێشــەكانیان چارەسەر بكەن 
و دەرەوەی ســنوورەكان پەلكێشی ناوەوە 
دەكــەن. گەرچی لــە راگەیاندنەكان باس 
لــەوە كرا كــە ئــەم ســەردانە پەیوەندی 
بە كێشــە "ناوخۆیی"یەكانــی یەكێتییەوە 
هەیە، بــەڵام "پێكهێنانــی كابینەی نوێی 
تــەوەری  لــە  كوردســتانیش"  هەرێمــی 

سەركۆنســوڵگەریی  بووە.  كۆبوونەوەكان 
ئێران لــە هەولێر ئەوە بە "یارمەتی"یەكی 
برایانــە لــە قەڵــەم دەدات و لایەنگری لە 

"حكومەتی بنكەفراوان" دەكات!
ناكرێــت بــە لیســتی ســەربەخۆ لــە 
هەڵبژاردنــدا بەشــدار بیــت، بــەڵام بــۆ 
پێكهێنانــی حكومــەت دەگەڵ بەشــێكدا، 
"رێككەوتننامــەی  جێبەجێكردنــی  داوای 
ســتراتیژی" بكەیــت. گەرچــی یەكێتــی 
دوای هەڵبژاردن بۆ ئــەو رێككەوتننامەیە 
دەگەڕێتەوە و هەر ئەوەش كێشەخوڵقێنە، 
بەڵام بەرپرســیارێتی دواخستنی كابینەی 
نوێ دەكەوێتە ســەر شانی پارتی، چونكە 
دەبێ لــە كاتێكــی یاســایی دیاریكراودا، 

كابینەی حكومەت پێكبێنێ.
كاتێك باس لە یاسا و سەروەریی یاسا 
دەكرێــت، ئــەوە دەســەڵاتداران و حیزبە 
سیاســییەكانن كە دەبێ لە چەســپاندن و 
ســەروەریی یاســا لە كۆمەڵگەدا پێشەنگ 
و دەستپێشــخەر بــن. پابەندنەبــوون بــە 
سەروەریی یاسا، كۆمەڵگە تووشی قەیران 

دەكات.
"رێككەوتننامــەی  دەرهاویشــتەكانی 
ســتراتیژی" لە نێوان )پ د ك( و )ی ن 
ك( و ئاكامــی هەڵبژاردنی 2013/9/21، 
ئاڵــۆزی بەدوای خۆیدا هێنــاوە و بووەتە 
هــۆكاری دواخســتی كاری حكومــەت و 
پەرلەمان. ئەمەش یەكێكە لە ئاكامەكانی 
ئــەو دۆخە ئاڵۆزە لە وڵاتــدا. هەڵبژاردنی 
پەرلەمانی لە هەرێمی كوردستان دەكرێت، 
بەڵام بــۆ پێكهێنانــی حكومــەت پەنا بۆ 

كۆماری ئیسلامی دەبرێت!

زیاتر لە 120 رۆژ بەسەر هەڵبژاردنی 
پەرلەمانــی كوردســتاندا رەت بــووە، تا 
ئێســتا كەس نازانێ كــەی كابینەی نوێ 
پێكدەهێنــرێ. هەر هێزە و لەلای خۆیەوە 
ئۆباڵــی دواكەوتنــی پێكهێنانی حكومەت 
دەخاتە ئەستۆی ئەوەی دیكە بەبێ ئەوەی 
تا ئێســتا هیــچ لایەنێك بوێریــی ئەوەی 
هەبێت كە روون و راشكاوانە هۆكارەكانی 
دواكەوتنی پرۆســەكە بۆ رای گشتی باس 

بكات.
وەكوتر، هەر هێزە و بانگەشــەی ئەوە 
دەكات كە ئەگەر پێكهاتەی كابینەی نوێی 
حكومەت بە دڵی خۆی نەبێ، ئەوا بژاردە 
و هەڵوێســت و قسەی دیكەی دەبێ. ئەو 
هەموو )دیكە(یانەش هێندەی لە هەڕەشە 
دەســكەوتنی  و  چاوســووركردنەوە  و 
زۆرترین پۆست و ئیمتیاز دەچن، ئەوەندە 
هەوڵــی خەمخۆرانە نین بۆ سەرخســتنی 
پرۆســەكە و وەڵامدانــەوەی خواســت و 

پێداویستییەكانی هاووڵاتیان.
یەكێتی دەڵێ ئەگەر بە دڵی من نەبێت، 
ئەوا قسەی خۆم دەبێت. بۆ كەسی چاودێر 
قســەكەی  رووداوەكانیشــەوە،  بەســەر 
یەكێتــی روون و ئاشــكرایە و تەنهــا بــە 
هەندێ بەلاغەتی سیاســی رووپۆش كراوە 
كە راســتییەكەی مەبەستی ئەو حیزبە لە 
قسەی خۆی، ورووژاندنی بابەتی دەستوور 
و ختوكەدانیەتــی. گــۆڕان بەلای خۆیەوە 
دواكەوتنــی پرۆســەكە بۆ ناشــەفافیەتی 
كۆبوونەوە و دانوستاندنەكانی پێكهێنانی 
كابینــە دەگەڕێنێتەوە، لە كاتێكدا خودی 
گۆڕان تاوەكو ئێســتا راســتگۆ و راشكاو 
و شــەفاف نییە لەوەی كــە ئەو بۆ خۆی 
چ پۆســتێك و چەنــد پۆســتی دەوێ و 
بەربژارەكانــی كێــن بــۆ وەرگرتنــی ئەو 

پۆستانە؟
)پارتــی(ش لەلایەك بــۆ نەڕەنجاندنی 
و  ســتراتیژییەكەی  هاوپەیمانــە 
بڕیــاری  دوا  گــۆڕان،  تووڕەنەكردنــی 
راشــكاوانەی خۆی نەداوە و هەڵوێســتی 
روونی خۆی ئاشــكرا نەكردووە و وێناچێ 
مەبەستیشی بێت لە نێوان بێنە و بەردەی 
دوو حیزبەكــەی دیكەدا، ئاوا بە ئاســانی 
خۆی یەكلایی بكاتەوە. لە كاتێكدا پارتی 
لە هەر هەموویان بەرپرســیارێتی زیاتری 
دواكەوتنی پرۆســەكەی دەكەوێتە ئەستۆ 
و چیتــر پێویســت نییــە هاووڵاتیــان لە 
چاوەڕوانی )ئانا و پانا(ی نێوان یەكێتی و 

گۆڕاندا بهێڵێتەوە!
بە درێژایی بیســت و ئەوەندە ســاڵەی 
هەرێمــی  حكومەتــی  دەســەڵاتدارێتی 
كوردستان، گرفتی سەرەكی بەردەم باش 
بەڕێوەنەچوونــی حوكمڕانــی لــە جومگە 
ســەرەكییەكانی حوكمڕانــی و تا دەگاتە 
دامەزراوەیەكــی بچووكــی وڵات، دانانــی 
جێگر بووە. ئەو شــتەی كە لەناو شەقام 

و تەنانەت كایەی سیاسیشدا ناوی لێنراوە 
)رێگــر!(. چەمكێــك كە ئێســتا بووەتە 
كەلتوورێكــی سیاســی و كۆمەڵایەتی باو 
و هەنووكــەش لــە پێكهێنانــی كابینەی 

هەشتەمدا بووەتە گرێكوێرەی سەرەكی.
یەكێتی داوای جێگری حكومەت دەكات، 
گۆڕانیش هەمان داوای هەیە، توركمانەكان 
جێگرێكیــان بــۆ كاروبــاری توركمانەكان 
كلدۆئاشــوورییەكانیش  رەنگــە  و  دەوێ 
شــتێكی لەم چەشنەیان لە خەیاڵدا بێت. 
بیركردنەوە و بۆچوونی زاڵی هەنووكەییش 
ئەوەیە كە سەرۆكی حكومەت )سێ رێگر(
ی هەبــن. ئەمــەش بــۆ خــۆی هەوڵێكی 
ئاشــكرایە بۆ لەپەلوپۆخستنی كارەكانی 

كابینەی داهاتوو.
هێــزە  نێــوان  كێشمەكێشــەی  ئــەو 
كوردییــەكان و دواكەوتنــی پێكهێنانــی 
بــۆ  دەباتــەوە  خەیاڵمــان  حكومــەت، 
هەڵبژاردنی پێشــووی عێراق كە سەرەڕای 
ســەركەوتنی لیســتی عێراقیە بە براوەی 
یەكــەم، كەچی بەرژەوەنــدی و ململانێی 
سیاسی و بە رەزامەندی كوردیش لەگەڵی، 
لیســتی دەوڵەتی یاسا و مالیكی كرانەوە 
حوكمــڕان، ئەو حكومەتەی ئێســتا دار و 
بــەرد و ئاو و هەوای عێــراق لێی بێزارە، 
بەوانەشــەوە كــە كاتــی خــۆی لەســەر 
حیســابی لیســتی عێراقییە پشتیوانییان 
لێكــرد. حكومەتێك ســاڵانێكە راســت و 
چەپ و بۆ مەرامــی ئایدیۆلۆژی و تایفی، 
)شەلم، كوێرم، نابوێرم( بەربووەتە گیانی 

پێكهاتەكانی عێراق.
ئەوەی ئەمڕۆ لە باشووری كوردستاندا 
دەگوزەرێ، هەوڵێكە بۆ دووبارەكردنەوەی 
هەمان سیناریۆی عێراق، بەڵام لە بەرگێكی 
دیكەدا. واتە ناچاركردنی گۆڕانە بۆ چوونە 
ژێــر بــاری داخوازییەكانــی یەكێتــی. لە 
كاتێكدا لە دونیای دیموكراسیدا ئەزموونێك 
نادۆزیتــەوە، براوەی ســێیەم ببێتە ریش 
ســپی هێزەكان و سەرپشكی بڕیاردەر لە 
مافــی بــراوەی دووەم و ســیخورمەش لە 

براوەی یەكەم بگرێت!
چیتــر  گۆشــەنیگایەوە،  لــەم 
دواخســتنی پێكهێنانــی كابینــەی نوێ، 
جگــە لــەوەی بێڕێزیكردنــە بــە گەمەی 
دیموكراســی و بێبەهاكردنی پرەنســیپی 
دەستاودەستكردنی ئاشتیانەی دەسەڵات، 
هــاوكات گاڵتەكردنێكــی ئاشكرایشــە بە 

ئیرادە و دەنگی هاووڵاتیان. 
بــە چەمكــی  بێڕێزیــش  گەورەتریــن 
دیموكراســییەت و گاڵتەكردن بە ئیرادەی 
سیاســی ئەوەیە كە سەرۆكی حكومەتێك 
هەبێ ســێ جێگری هەبن كە لە بنەڕەتدا 
دەبنە )ســێ رێگر!(ی راستەقینەی فول 
ئایدیۆلــۆژی. ئەو دەمــەش دەبێ بڵێین، 
خۆزگەمان بە )كفن دز(، واتە ســەردەمی 

ئەزموونی )فیفتی بە فیفتی(!

كابینەی سێ رێگرەكە

نوری بێخاڵی

قەرەنی قادری

لــە ســەرەتای شــەڕی ناوخــۆی نێوان 
پارتــی و یەكێتی لەســاڵی 1995ەوە، ئیتر 
ئێران خــۆی یەكلاكــردەوە كە پشــتیوانی 
لــە یەكێتــی دەكات و تا ئەمــڕۆش هەموو 
هەوڵێكی ئــەوە بووە كە ئــەو )یەكێتییە( 
لێك نەترازێت. لەدوای 17ی شوباتی 2011 
دەســەڵاتی یەكێتی لە زۆنی ســەوز كەوتە 
ژێر پرســیارەوە و ئێران كــە بینی خەریكە 
دۆخەكە لەدەســت دەردەچێــت، هەوڵێكی 
گــەورەی خســتەگەڕ و بارودۆخەكەی هێور 

كردەوە.
دوای دووركەوتنــەوەی تاڵەبانیــش لــە 
گۆڕەپانی سیاســیی كوردســتان، ئێران بە 
دەیان شــاندی رەوانەی سلێمانی كردووە و 
شــەو و رۆژ ئیش لەســەر ئەوە دەكات كە 
غیابی تاڵەبانی نەگاتە ئەو ئاستەی یەكێتی 

نیشتمانی تووشی هەرەس بێت.
سەردانی شــاندە یەك لەدوای یەكەكانی 
فەرماندەكانی پێشــووی سوپای پاسدارانی 

ئێران بۆ ســلێمانی كــە هەموویان رۆژانێك 
لە چوارچێــوەی )قــەرارگای رەمــەزان(دا 
ئاشــنایەتی و دۆســتایەتییەكی بەهێزیــان 
لەگــەڵ ســاختاری حیزبــە كوردییەكانــدا 
هەبووە، لە پێناوی پاراســتنی ئەو باڵانسە 
سیاسی و دابەشبوونی هێزەیە كە ئێران لە 
سیاســەتی دەرەكیی خۆیدا، چ لەناو عێراق 
و چ لەناو كوردســتاندا پێویســتی پێیەتی. 
نەخاســمە كە كورد ئێســتا لــە ناوچەكەدا 
بوونەتە ئەكتەرێكی نێودەوڵەتی و سەرباری 
هەمــوو ئەو بێســەروبەرییەی كە هەشــیانە 
هەرێمییەكانیشــدا  هێــزە  پارســەنگی  لــە 
حیســابیان لەســەر دەكرێ. بۆیە ئەوە پتر 
وا لە ئێران دەكات كە هەستیارانەتر مامەڵە 
لەگــەڵ دۆخــی كوردســتان و بەتایبەتیش 
هاوپەیمانەكەی، یەكێتی نیشتمانیدا بكات.

دوا سەردانی شــاندی یەكێتی نیشتمانی 
بۆ تاران كە شــاندی پارتیش وەك شــایەد 
و چاودێــر بانگ كرابوون، بۆ دروســتكردنی 

مەرجەعیەتێكی سێ قۆڵی بوو بۆ بڕیاردان 
و پشــتیوانیی پارتی لــەو مەرجەعیەتە و 
بە رەســمی ناســینی بڕیارەكانی. پێشــتر 
ئێــران، دوای دووركەوتنــەوەی تاڵەبانــی 
لە گۆڕەپانی سیاســی، پێداگیریی لەســەر 
پاراستنی بنەماڵەی تاڵەبانی لە دەسەڵاتدا 
دەكــرد و ســوور بوو لەســەر ئــەوەی كە 
پارتیش لەوەدا هاوكاری بێت و دەســت بە 
رێككەوتننامەی ستراتیژییەوە بگرن. دوای 
هەڵبژاردنــەكان و ئەو نەغمــە جیاوازانەی 
كــە لەناو یەكێتیدا دەبیســتران، پارتی وا 
لێكرد مامەڵە لەگەڵ ئەمری واقیعدا بكات، 
چونكــە پارتــی لە خۆشــیی خــۆی نییە 
كــە دەبێ مامەڵــە لەگەڵ واقیعــدا بكات، 
ئەگــەر وا نەكات ئایندەی حوكمڕانییەكەی 

دەكەوێتە مەترسییەوە.
بــۆ  ئێــران  هەوڵەكانــی  پێناچــێ 
یەكخستنەوەی ناوماڵی یەكێتی كە هاوكات 
شــكڵ و ســیمای ئاینــدەی حوكمڕانی لە 
ئەنجامێكــی  دەنەخشــێنێ،  كوردســتاندا 
ئەوتــۆی هەبێت. لە ژینگەیەكی سیاســی 
وەكو رۆژهەڵاتی ناوەڕاستدا، سەركردەكان 
ناســنامە و رووخساری بزووتنەوەكانن. نە 
بڕیارەكانی مەكتەبی سیاســی و نە پەیڕەو 
و پرۆگرامــی حیزبەكانیــان ئەگــەر ئەوان 
نەبن، تەنها مەرەكەبی سەركاغەزن. ئەوانن 
كــە بیردەكەنــەوە، سیاســەت دادەڕێژن، 
بڕیــار دەدەن و هاوپەیمانــی دەبەســتن. 

وەك چــۆن رێككەوتننامــەی ســتراتیژیی 
نێــوان پارتــی و یەكێتــی رێككەوتنی دوو 
ســەركردە بوو تا دوو حیــزب، پەیوەندیی 
ئێرانیــش لەگــەڵ یەكێتــی پتــر لــەوەی 
لەگەڵ حیزبێكی سیاسیدا بووبێت، لەگەڵ 
خــودی تاڵەبانیدا بــوو. وەك چۆن لەگەڵ 
كاكە حەمەی حاجــی مەحموددا هەیانە و 
ئەگــەر رۆژێك بێت كاكە حەمــە نەمێنێ، 
ئێران نازانــێ مەكتەب سیاسییەكەشــیان 
لەكوێیــە. بۆیــە مەحاڵــە ئێــران بتوانێت 
لەنــاو ئــەو یەكێتییــەی ئێســتادا بەدیلی 
تاڵەبانی دەســتبكەوێت. بەدیلێك كە وەك 
ئــەو بتوانێ یەكێتی بپارێزێت و گوێڕایەڵی 
سیاســەتەكانی ئێران بێــت، چونكە ئێران 
متمانــەی بە هیچ یەك لە ســەركردەكانی 
ئێســتای یەكێتی نییە بەو شێوە رەهایەی 

كە بە تاڵەبانی هەبوو.
ئێران خۆشی لەوە دڵنیایە، بەڵام نایەوێ 
مەرگــی یەكێتی مەرگێكــی لەناكاو بێت و 
دەیەوێ بە شــێوەیەكی هەنگاو بە هەنگاو 
دەســەڵاتەكە بەجۆرێك لە یەكێتییەوە بۆ 
گــۆڕان بگوازرێتەوە كە كاریگەری بەســەر 
پارســەنگی هێز لــە كوردســتاندا نەبێت، 
بەتایبەتیــش كە پارتــی ئیتر خۆی لەگەڵ 
توركیــادا یەكلایــی كردووەتــەوە و هەوڵ 
دەدات هەموو هێزە سیاســییەكانی دیكەی 
نــاو كوردســتان پەلكێشــی ئەو شــاڕێیە 
سیاسییە بكات كە خۆی گرتوویەتیە بەر.

رێبوار كەریم وەلی
rebwar.karim@rudaw.net

هەوڵە بێهوودەكانی ئێران

ئێمەی كورد لە باكوورەوە تا باشوور، 
هێشتا لەو قۆناغەداین كە دەوڵەتی كوردی 
وەك "خەونێكی رەوا" تەماشــا دەكەین، 
بەڵام كاتێكیش تاڵەبانی لەتوركیا گوتی 
دەوڵەتی كوردی خەونی شاعیرانەیە، زۆر 
پێی قەڵس بووین، ئەمەش هۆكاری زۆری 
هەیە، یەك لەوانە تێنەگەیشــتنی ئێمەیە 
لەزمانەكەی خۆمان، یان تێنەگەیشــتنی 
ئێمەیە لەزمانی سیاســیەكانمان. یانیش 

بێ متمانەیی نێوانمانە.
تێنەگەیشــتن لەزمان ئەوەیە جیاوازی 

نەكەیت لەنێوان "خەون" و "خەو"دا.
خەون ئــەو ئایدیایەیە كــە هەوڵی بۆ 

دەدەیــت و شــیاوی ئەوەیە پێی بگەیت، 
خەویش ئەو وەهمە تەمبەڵەیە كە هەموو 

ساتێك شیاوی پووچەڵبوونەوەیە.
 تــۆ دەڵێی خــەوم بینی و دەشــڵێی 
خەونەكانــم ئــەوە و ئەمەیــە. دەڵێــی 
لەخــەو راچڵەكیم و دەشــڵێی بە یەكێك 

لەخەونەكانی ژیانم گەیشتم.
سەیربوو "خەونەكەی تاڵەبانی" هەموو 
لایەكــی بێتاقەت كرد، جــا یان تاڵەبانی 
وەك عادەتــە سیاســییەكەی خۆی هەر 
موجامەلەكردنــی  مەبەســتی  بەتەنیــا 
بەبــێ  بــوو،  توركیــا  سیاســیەكانی 
موراعاتكردنی رای گشــتیی كوردی. یان 

هــەر لەبنەڕەتــەوە بــاوەڕی بەدەوڵەتی 
ئەمەیــان شــایانی  كــە  نییــە  كــوردی 
باوەڕكــردن نییــە بۆ هەر سیاســییەكی 

كورد.
بۆیــە دەبێــت شــرۆڤەیەكی ئەدەبــی 
و سیاســی بۆ وتەكــەی تاڵەبانی بكەین 
و بڵێیــن تاڵەبانــی دەوڵەتــی كــوردی 
بەو شــێوەیەی لــە ئەدەبیاتی سیاســی 
كلاســیكی كوردیدا هەیە وەك خەونێكی 
لەخەودەچێــت،  زیاتــر  كــە  شــاعیرانە 

دەزانێت.
 ئەگــەر تاڵەبانــی مەبەســتی بووبێت 
دەوڵەتی كوردی بەخەوێكی پووچ بزانێت 
غەدرێكــی گــەورەی كــردووە و هەمــوو 
مێژووی خۆشی سفر كردووە و پێشموایە 
لەسەر ئەو وتەیە شایانی دادگایی كردنە.
خــۆ ئەگەر مەبەســتی ئــەوە بووبێت 
دەوڵەتــی كوردی خەونــە و خەونیش لە 
ئەدەبیاتــدا مەشــروعە و رۆژێكیش دێت 
بــەو خەونــە دەگەیــن، ئــەوە دەكرێــت 
وەك دیبلۆماســیەتێك لێكبدرێتــەوە كە 
پێموایــە لەو دیبلۆماســیەتە سەركێشــە 
سەرشــكێنانەیە كــە بــێ هــۆ زۆر جــار 

تاڵەبانی كردوونی.
بــەڵام من بۆخۆم شــتێك لەو وتەیەی 
پێموایــە  كــە  دەخوێنمــەوە  تاڵەبانــی 
بەتەواوی واقیعی و راست و دروستە، جا 

تاڵەبانی مەبەستی بووبێت یان نا.
ئەویــش ئەوەیە كە دەشــێت وتەكەی 
تاڵەبانــی وا شــرۆڤە بكەین ئــەوەی لە 
ئەدەبیاتی سیاسی كوردیدا تائێستا هەیە 
و ســتراتیژەكەی "دەوڵەتێكــی كــوردی 
سەرتاسەری یەكپارچەیە" و لەهەر چوار 
پارچەكەی كوردستان پێكدێت "خەونە"و 

خەونی شاعیرانیشە.
مــن پێموایــە ئــەو ســتراتیژە واتــە 
دەوڵەتــی سەرتاســەریی كــورد، ئەوەی 
پێیدەگوترێ دەوڵەتی كوردستانی گەورە 
و یەك رێبەری و یەك سەرۆكی نەك هەر 
خەونــە، بەڵكو لەتاڵەبانــی زیاتر دەڕۆم 
و پێموایــە خــەوەو خەوێكی بەتاڵیشــە 
راســتەقینەی  خەونــی  لەباربــەری  و 

كوردانیشە.
لەماوەكانی رابردووی كۆن و نزیكیشدا 
شاهێدی ئەوە بووین كە چۆن ئەو خەوە 
بەتاڵــە هەوڵــی هەبــوو بــۆ لەناوبردنی 

خەونە راستەقینەكان. 
بە بۆچوونی مــن، هەموو هەوڵێك بۆ 
هێنانــەدی خــەوی یەكدەوڵەتــی و یەك 
رێبەری بۆ كوردستانی گەورە لەباربەری 
خەونــی راســتەقینەی دەوڵەتی كوردی 
و پرۆســەی بە دەوڵەتبوونــی كوردە لە 

هەریەك لەو پارچانەدا.
بەبۆچوونی من خەونی واقیعیی كورد 

بــۆ پێكهێنانی دەوڵــەت، چوار خەونە و 
چوار پرۆسەیە كە دەرئەنجامەكەی چوار 
دەوڵەتە بۆ چوار پارچەكە و چوار رێبەرە 

نەك یەك رێبەر یان یەك سەرۆك. 
بۆ ئــەوەی باشــتر لــە فرەدەوڵەتیی 
بــۆ كــورد تێبگەین، دەكرێــت نەتەوەی 
عەرەبــی نزیــك لەخۆمــان بــە نموونــە 

وەربگرین.
هەمــوو پێمانوایــە نەتــەوەی عەرەب 
خاوەنــی دەوڵەتــن، بەڵام هەمووشــمان 
دەزانیــن عەرەب خاوەنــی یەك دەوڵەت 
 22 نزیكــەی  خاوەنــی  بەڵكــو  نیــن، 
دەوڵەتــن. تەنانــەت هەرگیزیش جیهانی 
عــەرەب ســەقامگیری و ئارامی بەخۆوە 
نەبینی تا ئەو 22 دەوڵەتەی لێ دروست 

نەبوو.
هەمیشــەش لەنــاو عەرەبــدا هەروەك 
ئێســتای كــورد وڕاوەی دەم خەوی ئەو 
یەكدەوڵەتییە هەبــووەو یەكێكیش بووە 
لەهەڕەشەكانی سەر بوونی عەرەب، نەك 

فاكتەرێك بۆ بەهێزبوونی.
بــەڵام دواجــار ئــەو خــەوە پووچەی 
عــەرەب كۆتایــی هات و عــەرەب وازیان 
لــەو خــەوە هێنــا، راچڵەكین و ئێســتا 
واقیعیانــە لەبوونی فرەجەمســەرییانەی 

خۆیان دەڕوانن.
خــەوی بە یەك دەوڵەتكردنی ئەو 22 

دەوڵەتەی ئێســتای عەرەب چەندێك لە 
واقیعــەوە نزیــك بــوو، پێموایــە خەوی 
یەكدەوڵەتیــی بۆ هەموو كــوردی دونیا 
و چــوار پارچەكــەش هــەر ئەوەنــدە لە 

واقیعەوە نزیكە.
رێگــەدان بــەوەی هــەر پارچەیــەك 
لەپارچەكانی كوردســتان خەونی تایبەت 
بەخۆی و دواتر پرۆسەی بەدەوڵەتبوونی 
تایبــەت بەخــۆی هەبێــت، هــەر ئەمــە 
ئــەو رێــگا واقیعیەیــە كــە خەونەكانی 
بەدەوڵەتبوونــی كوردســتان لە جیهانی 

نوێدا دێنێتە دی.
كرۆكی تیۆرەی چوار دەوڵەتی كوردی 
لــەلای من پەیوەســتە بــە خوێندنەوەی 
كــورد بــۆ فرەجەمســەرییەكانی خۆی و 

دیفاكتۆكانی خۆی لە هەر پارچەیەكدا.
هــەر پارچەیەك خاوەنی سیاســەت و 
رێبەر و پرۆســەی تایبــەت بەخۆیەتی و 
هیچ پێویست نییە ئێمە لە پارچەیەكەوە 
خۆمــان بە تەواوكەری پارچەیەكی دیكە 
بزانین و ببین بە بەشێك لە سیاسەت و 
لەپرۆسەكانی و خۆمان بەچارەنووسیەوە 

ببەستینەوە.
بەمشــێوەیەش دەشــێت لــە دواڕۆژدا 
شــاهێدی چــوار دەوڵەتــی كــوردی لە 
باشوور و باكوور و رۆژهەڵات و رۆژئاوای 

كوردستان بین.

دەوڵەتی كوردی 
"خەون" یان "پرۆسە"

عەبدوڵڵا رێشاوی

شرۆڤە و بۆچوون

دەیڤد رۆمانۆ

ئــەم هەفتەیــە ئەنجوومەنــی وەزیــران 
لــە بەغدا بودجــەی 2014یان، ســەرەڕای 
چوونــەدەرەوەی ئەندامانــی كــوردی نێــو 
حكومــەت و نائامادەیی ســوننە تێپەڕاند. 
هەرچەندە هێشــتا دەبــێ پەرلەمان دەنگ 
لەســەر ئــەو بودجەیە بدات كــە 10 رۆژە 
لە پشــوودایە، پێشنیازەكان وەكو زللەیەك 

بوون لە روومەتی كورد. 
لــە پــڕۆژەی بودجــەدا هاتــووە ئەگەر 
كوردســتان رۆژانــە 400 هــەزار بەرمیــل 
نــەوت لەڕێــی بۆریە نەوتی ژێــر كۆنترۆڵی 
حكومەتــی ناوەندییــەوە هەنــاردە نەكات، 
ئەوا بەشە بودجەی خۆی پێناگات. پرۆژەی 
بودجــە هەروەهــا هیچ باســی دانــی كرێی 
ئــەو كۆمپانیایانە ناكات كە لە كوردســتان 
كاردەكــەن، تەنانەت ئەگەر كوردســتانیش 
رۆژانــە ئــەو 400 هــەزار بەرمیــل نەوتــە 
بخاتە نێو تۆڕی گواســتنەوەی نیشتیمانی، 
بەڵێنــی  لەبــارەی  شــتێك  هیــچ  یــان 
بەهــۆی  كوردســتان  قەرەبووكردنــەوەی 
كردەوەكانی رژێمەكانــی رابردوو )وەك لە 
ماددەی 112ی دەستووردا هاتووە( ناكات. 
بودجەكە لەوەشــدا شكســتی هێنــاوە كە 
پێنج دۆلار لە هەر بەرمیلێكی بەرهەمهێنراو 
بگەڕێنێتەوە بۆ پارێزگاكان، وەك لە یاسای 
دەســەڵاتی پارێزگاكاندا ئاماژەی پێكراوە، 
لەبــری ئەوە یەك دۆلار بــۆ هەر بەرمیلێك 

دانراوە. 
ئەمــە لە كۆنتێكســتی بــەردەوام بەرەو 
ســامانە  پیشەســازی  ســەربەخۆییچوونی 
كوردســتاندا  هەرێمــی  سروشــتییەكانی 
دەردەكەوێت، وەك لە گۆشەكانی پێشووتر 
و راپۆرتەكانی رووداودا ئاماژەم پێكردووە. 
تەنانەت پارێزگاكانی وەكو نەینەوا، واست و 
بەسرەش بەم دواییە زیاتر و زیاتر پەیڕەوی 
لە "ستایلی كوردی" دەكەن لە سەربەخۆیی 
و  سروشــتییەكان  ســەرچاوە  سیاســەتی 
كۆمپانیاكانــی  لەگــەڵ  خۆیــان  بەتەنیــا 
نــەوت كۆدەبنــەوە بۆ قســەكردن لەبارەی 

دەرهێنانی نەوت لە كێڵگە نوێیەكان.

ماددەی 111ی دەستووری عێراق دەڵێت 
نەوت و غازی عێراق دەگەڕێتەوە بۆ هەموو 
عێراقییەكان، كوردســتان و سەركردەكانی 
هەموو پارێزگاكان هەمیشــە ئەوەیان قبوڵ 
بووە كە دەبێ داهاتی نەوت بەشــی هەموو 
وڵاتــی لێبدرێ، بێ گوێدان بەوەی نەوت لە 
كوێ دەردەهێنرێت. بۆ كورد، ئەوە بەواتای 

17%ی داهاتەكە دێت. 

كۆمەڵــە  و  بیرمەنــد  بێگومــان 
ئەكادیمییەكانــی ئەمریكا رووداوەكانی ئەم 
دواییە بە هەوڵێكی نوری مالیكی ســەرۆك 
وەزیــران دەزانن بۆ هێشــتنەوەی عێراق بە 

یەكگرتوویی. 
نووســەرێك دەڵێت "ئەگەر كوردســتان 
نەوتی خــۆی هەناردە بكات، ئــەوا هەموو 

پارێزگاكان دەیانەوێ هەمان شت بكەن".
 رێــك وایــە- ئەمــە واتــای فیدراڵیــزم 
و نــا مەركەزییەتــە كــە زیاتر لــە 78%ی 
عێراقییەكان لە ریفراندۆمی دەســتووردا لە 

ساڵی 2005 دەنگیان بۆ داوە.
پشــكی 17%ی كوردســتان لە بودجەی 
گشتی عێراق یەكسانە بە رۆژانە 300 هەزار 
بەرمیــل لە ســاڵێكدا، توانایــەك كە دەبێ 

كورد لە مانگێكدا هەیبێت. 
 بــە لەبەرچاوگرتنی هەڕەشــەی بەغدا، 
ئەی چی ئەگەر كورد توانی بەرهەمەكەیان 
بەرزبكەنــەوە بــۆ 400 هــەزار بەرمیــل لە 
رۆژێكدا تا كۆتایــی 2014؟ خەمڵاندنەكان 

wanwilgenburg@gmail.com

لــە كوردســتان هــەر گۆنگەڵێــك 
حكومــەت پێــی كۆنتــرۆڵ نەكــرا و 
لــەوە دەرچوو كە بێدەنگی لێبكرێت، 
لیژنەیەكی بــۆ پێكدەهێنرێت. ئەگەر 
دنیــا خەراپ بێت و خەڵك لەســەری 
نەیەتە سەرشــەقام، حكومەت مێش 
میوانــی نییە، بەڵام هەرشــتێك دوو 
كەناڵــی تەلەڤزیۆنــی و ســێ ماڵپەڕ 
لەسەری كردیانە هەڵڵا، وەڵامدانەوەی 
دەســەڵاتدارێتیی كوردســتان ئەوەیە 
كــە لیژنەیــەك بۆ “لێكۆڵینــەوە” لە 

“رووداوەكە” پێكدەهێنێت. 
“لێكۆڵینــەوە”  وشــەی  لێــرە 
دەكــرێ  هەیــە.  جیــاوازی  مانــای 
یــان  “كاتكوشــتن”  مانــای  بــە 
یانیــش  “دیزەبەدەرخۆنەكــردن” 
تووڕەیــی  “دامركاندنــەوەی 
خەڵــك” بێــت. بۆیە كاتێــك خەڵك 
گوێــی لێدەبێــت كــە لیژنەیــەك بۆ 
“لێكۆڵینەوە” لەســەر فڵان “رووداو” 
پێكهێندراوە، بزەیەك دەبێتە میوانی 
لێوەكانی و دەڵێ “كەواتە فشەیە!” 
لە هەموو دنیادا لیژنە لەحاڵەتێكدا 
پێكدێت كە كەیســێكی ناوازە هەبێت 
وڵات  بەڕێوەبردنــی  سیســتمی  و 
بیــری لە چارەســەر بۆ ئەو كەیســە 
نەكردبێتەوە. دەنا كەیســی كوشتنی 
گەندەڵــی  ئاشــكرابوونی  كەســێك، 
دەوڵەتــدا،  دامودەزگایەكــی  لــە 

پێكنەهێنانــی حكومــەت لــە وادەی 
خۆیــدا یــان دانەنیشــتنی پەرلەمان 
لــە هەڵبــژاردن و  رۆژ  دوای ســەد 
هیــچ كەیســێكی دیكەی هاوشــێوە، 
پێویستی بە پێكهێنانی لیژنە نییە. 

مــادام پۆلیــس و دادگا لــە وڵاتدا 
هــەن، بۆچی پێویســت دەكات لیژنە 
بۆ لێكۆڵینەوە لە كوشــتنی كەسێك 
پێكبێــت؟ مــادام دەزگای چاودێریی 
دارایی و ئەستۆپاكی هەن و دادگاش 
بــۆی هەیــە كاری خــۆی بــكات، چ 
پێویست دەكات لیژنە بۆ لێكۆڵینەوە 
دامــودەزگاكان  گەندەڵیــی  لــە 
وڵات  ســەرۆكی  كاتێــك  پێكبێــت؟ 
هەیــە و پەرلەمــان هەڵبژێــردراوە، 
بۆچی دەبــێ لیژنە بــۆ پێكنەهاتنی 
حكومــەت پێكبێــت؟ وەڵامی هەموو 
ئەو پرسیارانە یەك رستەیە، ئەویش 

ئەوەیە كە “سیستممان نییە”. 
ئــەو  2014یــە.  ســاڵی  ئێســتا 
كۆڕەوەكــەی  لەكاتــی  نەوەیــەی 
ســاڵی 1991 لەدایكبــووە، لەســەر 
فەیســبووك دەكەپڵێنێ، جلی ماركە 
نەبێ لەبەرناكات و لە دوو رســتەش 
كە دەیڵێت یەكێك و نیوی ئینگلیزیی 
تێدایــە. ئیدارەی كوردی تەمەنی ئەو 
نەوەیــەی هەیــە، كەچــی هێندە بێ 
سیســتمە كــە تەنانەت بــۆ پژمینی 

پشیلەیەكیش لیژنە پێكدەهێنێت. 

2014
 ساڵی ژینگە لەعێراق

 2016 ســاڵی  تــا  كــە  بەوجــۆرەن 
بەرهەمهێنانی نەوتی كوردستان دەگاتە 

یەك ملیۆن بەرمیل لە رۆژێكدا. 
ئەمــە زۆر لەوە زیاترە كە لە بەشــە 
دەســتیاندەكەوێت،  بەغــداوە  بودجەی 
تەنانەت ئەگەر بەغداش راستگۆ نەبێت 
لە هەژماركردنی خەرجییەكانی خۆی و 
ناردنــی كەمتر لە 17% بــۆ هەولێر كە 
لە رابــردوودا وای كردووە. رەنگە كورد 
دڵگــەرم بــن و بڵێن "بودجــەی خۆتان 
بۆ خۆتان، دەوڵەتەكەشتان با بۆخۆتان 
بێــت - ئێمــە دەڕۆیــن و ئــەو "ناوچە 
جێناكۆكانە"ش لەگــەڵ خۆمان دەبەین 

كە پێشتر كۆنترۆڵمان كردوون".
 حكومەتــی ئەمڕۆی توركیا وێدەچێ 
ئەم جــۆرە شــتانە رێك قبــوڵ بكات، 
ئــەو  لەبەرچاوگرتنــی  بــە  بەتایبــەت 
نــەوت و غــازە هەرزانــەی لــەو نێوەدا 

دەستیدەكەوێت.
رەفتــاری حكومەتەكــەی مالیكی لە 
راســتیدا دەربــڕی باشــترین رێگایە بۆ 
هەرچەندە  عێــراق.  هەڵوەشــاندنەوەی 
باوەڕم وایە كــە مالیكی زیاتر خەریكی 
مامەڵەیــە نــەك هەوڵێكــی جــددی بۆ 
شێوەگرتنی بودجەی 2014، هەڕەشەی 
ئەمســاڵ بەرچاوتریــن گــورزە لە دژی 
كورد. هەڕەشــەكانی پێشووی بەغدا بۆ 
خستنە لیستی رەشی ئەو كۆمپانیایانەی 
واژۆ  كوردســتان  لەگــەڵ  گرێبەســت 
دەكەن، یان هەڕەشــەی دانە دادگایان، 

هەموویان پووچەڵ بوون.  
بــۆ  بەدواداچوونــم  كــە  دواجــار 
كــرد، ئێكســۆن مۆبیــل گرێبەســتێكی 
لەگــەڵ كوردســتان واژۆ كرد و هێشــتا 
پشكێكیشــی لــە كێڵگەكانــی باشــوور 
هــەر ماوە، لەكاتێكدا پارێزەرانی گەنێڵ 
ئینێرجــی،DNO و گۆڵف كیســتۆن بێ 
ئیش دانیشــتوون و هیچ مەســەلەیەكی 
یاســاییان نییە لەگەڵ بەغدا تا بەدوایدا 
بچن. لە راســتیدا دەبووایە بەرپرسانی 
لــە  تكایــان  مالیكــی  حكومەتەكــەی 
ئێكســۆن مۆبیــل كردبــا لە باشــووری 
عێــراق بمێنێتەوە و هەموو پشــكەكانی 
لــە كێڵگەكانی ئەوێ نەفرۆشــێ، وەك 
ئێكسۆن هیچ شتێكی دیكەی نەدەویست 
بۆ ئەوەی لەگەڵ وەزارەتی نەوتی بەغدا 

ئەنجامی بدات. 
بارودۆخــی  لەبەرچاوگرتنــی  بــە 
فەلوجە و رومادی، ئەم جۆرە وەڵامە لە 
كوردەوە لــەم كاتەدا هەواڵێكی خراپتر 

دەبێت بۆ بەغدا وەك بۆ هەولێر. 
لەبەرئەوەیە كــە پێموانییە دۆخەكە 
بەوجۆرەی لێبێت. مالیكی و وەزیرەكانی 

خەریكی ئۆینن.

بەپێی بڕیارێكی ساڵی پاری ئەنجوومەنی 
وەزیرانی عێراق، ئەمســاڵ ساڵی ژینگەیە 
لــە عێراقدا و بەم بۆنەیەشــەوە وەزارەتی 
ژینگــەی عێــراق ئــەم چالاكیانــەی لای 

خوارەوەی دەبێت: 
توێژینــەوەی  باشــترین  خەڵاتــی  1ـ 
ژینگەیــی بۆ خوێندكارانی دوا قۆناغەكانی 

زانكۆ و خوێندنی باڵا.
2ـ خەڵاتی باشترین توێژینەوەی خاوەن 
رەهەنــدی ژینگەیــی بــۆ قوتابیانــی دوا 

قۆناغی ناوەندیی و ئامادەیی.
باشــترین  پێشــبڕكێی  ســازكردنی  3ـ 
بەرهەمی هونەری و ئەدەبی و رۆژنامەوانی 
و  ئەدیبــان  و  هونەرمەنــدان  لەلایــەن 
رێكخســتنی  لەڕێــی  رۆژنامەنووســانەوە 
فیســتیڤاڵێكی تایبــەت بۆ خســتنەڕووی 

بەرهەمەكانیان.
4ـ رێكخســتنی كۆنگرەیەكی زانســتیی 
نێودەوڵەتــی لە مانگی نیســانی 2014 و 
بانگهێشــتكردنی ژمارەیەك لە توێژەران و 

ئەكادیمیانی ناوخۆو دەرەوە.
5ـ رێكخستنی پێشبڕكێیەك بۆ باشترین 
پڕۆژەی رێكخراوەكانی كۆمەڵگەی مەدەنی 
ژینگــە و  پاراســتنی  بــە  كــە خزمــەت 
بەرزكردنەوەی هۆشــیاریی كۆمەڵگە بكات 
و وەزارەتیــش تێچــووی جێبەجێكردنــی 

پڕۆژەكە لەئەستۆ دەگرێت.
هەڵبژاردنــی  بــۆ  پێشــبڕكێیەك  6ـ   
باشــترین چالاكیــی هونــەری و ئەدەبیی 

تایبەت بە منداڵان.
هەڵبژاردنــی  بــۆ  پێشــبڕكێیەك  7ـ 
باشــترین پڕۆژەی نیشــتەجێكردن بەپێی 

پێوەر و ستانداردە ژینگەییەكان.
8ـ رێكخســتنی پێشــانگەیەك بــۆ ئەو 
بەرهــەم و ئامێــرو پێداویســتییانەی كــە 

هاوڕێی ژینگەن.
9ـ رێكخســتنی چوار پێشــبڕكێ بۆ بۆ 
باشــترین شــاری گونجاو لەگــەڵ پێوەر و 

ستانداردە ژینگەییەكان.
10ـ رێكخســتنی پێشــبڕكێی باشترین 

زانكۆ و باشــترین قوتابخانە بەپێی پێوەر 
و ستانداردە ژینگەییەكان.

هەڵبژاردنــی  بــۆ  پێشــبڕكێیەك  11ـ 
و  پیشەســازیی  چالاكیــی  باشــترین 

خزمەتگوزاری و كشتوكاڵی.
هەڵبژاردنــی  بــۆ  پێشــبڕكێیەك  12ـ 

باشترین دیزاینی دروشمی ساڵی ژینگە.
هەڵبژاردنــی  بــۆ  پێشــبڕكێیەك  13ـ 
شــارەوانی  بەڕێوەبەرایەتــی  باشــترین 
و  چانــدن  نەمــام  هەڵمەتــی  لەبــواری 

جوانكردن.
ئــەم بڕیــارەی ئەنجوومەنــی وەزیرانی 
كێشــە  زۆربوونــی  لەئەنجامــی  عێــراق 
ژینگەییەكانــە لەم وڵاتــەدا، وەك ئەوەی 
لەجیهاندا پێش دەیان ســاڵ روویدا لەگەڵ 
و  جەنگــەكان  شــوێنەواری  دەركەوتنــی 
خــراپ بــەرەو پێشــچوونی پیشەســازی 
چەندیــن  داهێنانــی  و  بیناســازی  و 
كارگــەی  زۆر  دروســتكردنی  و  مەكینــە 
نایاســایی و زیادبوونــی لــە رادەبەدەری 
زیادبوونــی  گواســتنەوە،  هۆكارەكانــی 
ژمــارەی دانیشــتووان و بەكارهێنانــی بێ 
ســنووری پێكهاتەكانی ژینگە و گوێنەدان 
و  ئاینــدە  نەوەكانــی  بەچارەنووســی 
زیادبوونــی زۆری رووبــەری خانووبەرە و 
كەمبوونەوەی رووبەری سەوزایی و كشانی 
ئاســۆیی شــارەكان و زیادبوونی دەنگ و 
ژاوەژاوی كارگەو هۆكارەكانی گواســتنەوە 
و تێكئاڵانــی دیمەنــە ناهۆرمۆنییــەكان و 
تێكدانی هەستی بینین، كەمیی هۆشیاری 
ژینگەیی و بایەخنەدان بەشــوێنەوارەكانی 
پــڕۆژە ئەنجامــدراوەكان و.. هتد. هەموو 
ئەمانــە ئەوســا پاڵــی بــەزۆر توێــژەر و 
كاربەدەســت و هاوڕێیانــی ژینگــەوە نــا 
كــە هەڵوێســتەیەك بكــەن لەئاســت ئەم 
كێشــە زۆرانەدا، بۆیە دەنگــی ناڕەزایی و 
هاواری ترســناكی و ئاگاداركردنەوە لەزۆر 
لاوە بڵندبــوو، بــۆ بەرجەســتەكردنی ئەم 
خەمخواردنــەش تادێت دەســتەو كۆمەڵە 
و گــرووپ و لیژنەو وەزارەتــی تایبەت بە 

تراژیدیای دادوەری
 لە توركیا

لە ‌شــەڕی نێوان AKP و گرووپی گولەندا، 
وردە وردە هەموو راســتییەكان ئاشكرا دەبن. 
بۆ نموونە پێوەری دادوەری لە توركیا ئاشكرا 
دەبێت. بەپێی زانیارییەكانی كاربەدەســتێكی 
AKP بــۆ دەزگاكانی میدیا "گرووپەكە بڕیاری 
دابوو هەریەك لە ئەكادیمیكاری تورك، فەرهاد 
كەنتەر، رۆژنامەنووس جەنگیز چاندار و ئەحمەد 
هاكان لەسەر كێشەی KCK و تەلەڤزیۆنی ئۆدا 
دەستگیر بكات. بەڵام رەجەب تەیب ئەردۆغان 
گوتبووی "بەو شێوەیەش نابێت" و بەهۆیەوە 
ئەو سێ رۆشنبیرە‌ لە دەستگیركردن رزگاریان 

بوو".
ئــەو دانپێدانانــە گومانــەكان پشتڕاســت 
سیاســییەكان،  زیندانییــە  كــە:  دەكاتــەوە 
 KCK ئەوانــەی زۆربەیــان لەســەر دۆســیەی
گیراون، بەهۆی حەســوودی و تۆڵەسەندنەوە 

دەستبەسەركراون. 
ئەفســەرانی  گشــتی  داواكاری  و  دادوەر 
دەســەڵات و جەماعــەت بــوون. ئەفســەرانی 
جەماعــەت لەپشــت دەرگا داخراوەكانــەوە، 
ركابەرەكانیان دەستبەســەر دەكردن. ئەوەش 
كۆنــە رێبازێكی‌ ئیتیحــاد و تەرەقی )-1908
1918(یە. لە ‌سەردەمی كودەتای سەربازیشدا، 
ئەفســەرانی سوپا سزایان بۆ زیندانیانی كورد 
دەستنیشــان دەكرد و بەهۆی دادوەرەكانەوە 

بڕیاری فەرمییان دەردەكرد. 
دیارە رووداوەكان ئەم بەندەوارییە دروســت 
دەكــەن كــە دەبــێ هەندێــك هەنــگاو بنرێن 
لەبارەی زیندانیانی كورد. بەڵام هەلومەرجەكە 

دەرفەت نادات، چونكە AKP لەسەر مەسەلەی 
بڕیــاری دادگاكان هــاوكاری جەماعەتە. بەڵام 
چونكە دەسەڵاتدارە بەرپرسیارێتی فەرمی لە 
ئەستۆدایە. تاوەكو زیندانییەكان ئازاد نەكرێن، 
ناتوانێــت خۆی لــەم هاوپەیمانییــە ناپاك و 

نەژادپەرستانەیە بشوات. 

ئەوەی پیرۆزە دەوڵەتە 
ئەوی دیكە هیچ

شــەڕی دەســەڵات لە مێــژووی توركیادا و 
تاوەكو ئێستاش لەنێوان گرووپە كەمالیست/ 
ســكولارەكاندا هەیە. ئەوە یەكەمجارە گرووپە 
ئیسلامیەكان رووبەڕووی یەكتری دەبنەوە. واتە 
دەوڵــەت بە تەواوی لەژێر دەســتی ئەواندایە. 
ئــەوەی جێی سەرســوڕمانە ئەوەیە كە توركە 
موسڵمانەكان بۆ بەرژەوەندی خۆیان هەڕەشەی 
ئاشكراكردنی گرتە ڤیدیۆی سێكسیی ‌یەكتری 
دەكــەن. دیــارە لەخۆیانــەوە نەیانگوتــووە: 
دەسەڵات هەنگوینە، مرۆڤەكان لە دین و ئیمان 
دەكات. لــە كۆتاییشــدا ئەنجامێكــی روون و 
ئاشكرا: دەوڵەت و دامودەزگا كۆنەپەرستەكان 
دەسەڵاتێكی ســێبەر )شــاراوە( لە تەنیشت 

خۆیان قبوڵ ناكەن. 
بەرژەوەنــدی دەوڵەت ئاین و دیموكراســی 
ناناسێت‌. پارتە شــەڕخوازەكانیش ئەگەرچی 
كراســی ئیسلامیشــیان لەبەركردبێــت، بەڵام 
سەری خۆیان بۆ پیرۆزی دەوڵەت دادەنوێنن. 
پرسیارەكە لێرەدا ئەوەیە: ئایا كەمالیست یان 

ئیســامییەكان لەبنەڕەتەوە چییان لە توركیا 
گۆڕیوە؟

ئەویش لەگەڵ تاوانەكانی رۆیشت

كۆنــە جەنەراڵــی ســوپا، تیۆمــان كۆمان 
یەكێــك بووە لە توندترین كۆنتەرگەریلاكان و 

نەیاری سەرسەختی گەلی كوردیش بووە.
تیۆمــان ئەندامــی دەســتەی بەڕێوەبەری 
پەیوەندییــە  ســەرۆكایەتی  واتــە   ،)TÎB(
كۆمەڵایەتییــەكان بــوو. )TÎB( رێكخراوێكی 
دەزگای شەڕی تایبەت )OHD( بوو كە ساڵی 
1983 دامەزرابوو و ئەندامانی لە ئەفســەرانی 

سوپا پێكدەهاتن. 
ئــەوان لــە وڵاتانــی ئەوروپــا رێكخــراوی 
دامەزراندبــوو.  توركیایــان  كۆنتەرگەریــای 
كردەوەكانی ئەم دەزگایە دەكرێ گەیشــتبێتە 
كۆمەڵكوژی پاریسیش لە 9ی كانوونی دووەمی 

.2013
تیۆمان كۆمان هەروەها لە پشت دامەزراندنی 
دەزگای دژەتیرۆری سەربازی )JÎTEM( بووە 
لــە ســاڵانی -1986 1987. لەنێوان ســاڵانی 
1992-1988 راوێــژكاری دەزگای ســیخوڕیی 
توركیــا )MÎT( بووە. ژیانــی تیۆمان كۆمان 

كودەتا، توندوتیژی و كۆمەڵكوژی بووە.
لەســەر رووداوی سوســورلوك )كۆتایــی 
1996و دواتر(، كۆمیسیۆنی پەرلەمانی توركیا 
داوای لێكردبــوو ئیفــادە بــدات. بــەڵام ئــەو 
تەحەددای پەرلەمانتارانی كرد و رەتیكردەوە، 
تاوەكــو لــە گوڵانی 2012 لەســەر كەیســی 
"28ی شــوبات" دەستبەســەركرا. لــە 28ی 
شــوباتی 1997 كۆنسەی ئاسایشی نەتەوەیی 
دژی كۆمــان هەندێك بڕیــاری دەركردبوو كە 
گۆڕانــكاری گەورەیــان لە توركیا دروســتكرد 
لەســەر ژیانی سیاســی، كاركــردن، دادوەری 
و كۆمەڵایەتــی. بۆیــە 28ی شــوبات وەكــو 
كودەتایەكــی ســەربازی پۆســت- مۆدێــرن 
ناودەبرێت. حكومەتی AKP لە ساڵی 2012دا 
كەیسی 28ی شوباتی كردەوە و زۆر جەنەراڵی 

سوپا دەستبەسەركران و دادگایی كران.
تیۆمــان كۆمــان بــە بەهانەی نەخۆشــی 

لــە مانگــی ئەیلولــی رابــردوودا ئازادكــرا و 
بەبــێ دادگایی كۆچــی دوایی كــرد )-1936

.)14/12/2013
 نازانــم دونیایەكی دیكەی خاوەن دادوەری 
هەیــە؟ خۆزگــە هەبێت بــۆ ئــەوەی تیۆمان 
و  تــاوان  ســزای  هاوشــێوەی  كەســانی  و 

كوشتنەكانیان بدەن.

كوردستان دایكە؟

لــە شــاری ئامــەد وشــەی كوردســتان لە 
دەمی ئەردۆغانەوە دەرچوو. ئەوە زۆر كەســی 
سەرسام كرد. رووداوەكە لەوێ نەوەستا و بووە 
بابەتــی توێژینەوە و شــرۆڤەكاری دەزگاكانی 
میدیــا، بەرنامەی تەلەڤزیۆنــی، دژایەتیكردن، 
لەنێــوان  دانوســتاندن  و  هەڕەشــەكردن 
پەرلەمانتاراندا. تەنانەت هەندێك دەستیانكرد 
بە پێوان و دەستنیشــانكردنی ســنوورەكانی 

كوردستان.
مــن دووڕوویــی AKP و بێدەســەڵاتی ئێمە 
لــەو بابەتــەدا دەبینم. چونكــە پەرلەمانتار و 
وەزیرەكانــی AKP لــە نووســراوی فەرمییاندا 

دەستەواژەی كوردستان بەكارناهێنن. 
بــۆ نموونــە: تانەر یڵــدز، وەزیــری وزەی 
توركیا ناڵێ هەرێمی كوردستان، بەڵكو دەڵێ 
"باكووری عێراق" تەنانەت لە كاتی ســەردانیدا 
بــۆ كوردســتانیش )لاپــەرە 11ی رۆژنامــەی 

رووداو ژمارە 227(.
من دەڵێم بێ دەســەڵاتی ئێمە، چونكە ئایا 
دەكــرێ مرۆڤ بێ وڵات بێــت؟ ئایا مرۆڤەكان 
لــە خوڵ دروســت نەكراون؟ ئایــا ئەو خاكەی 
مرۆڤ لێی دروستكراوە نیشتیمانی دایك نییە؟ 
ئایا هەر مرۆڤێك شــانازی بــە وڵاتی خۆیەوە 
نــاكات، ئەوجا خۆش بێت یان نا؟ ئایا وڵات و 
خۆشەویستی وڵات پێویستی بە پەسەندكردنە 
لەلایەن خەڵكی بیانی؟ ئێمەی كورد بەرهەمی 
كوردستانین، نەك كوردستان بەرهەمی ئێمەیە. 
ئێمــە دەبێ خۆشــمان بوێــت و كاربكەین بۆ 
رزگاركردنی جوانی و بەرهەمی ئەو نیشتیمانە 
لە كۆیلەیەتی و دەستدرێژیی بیانیان بیپارێزین. 

تەنها ئەوكاتەش دەتوانین سەرفراز بین.

ئاگاداربە
 لیژنەكە فشەیە!

گەمەكانی نەوت 
لە بەغدا

هێمن عەبدوڵڵا

دەیڤد رۆمانۆ 

سەڵاحەدین چەلیك

ژینگــە لەوڵاتــان دێنە ئــاراوە، بەجۆرێك 
كە رۆژ نییــە لەدەزگاكانی راگەیاندن یان 
گۆڤــار و بڵاوكــراوە تایبەتەكانــەوە باس 
لــە پیســبوونی ژینگــە و مەترســیەكانی 

پیسبوون نەكرێت. 
عێراق و هەرێمی كوردستانیش لەسایەی 
فــراوان،  بەپەرەپێدانــی  دەســتكردن 
واچــاوەڕوان دەكرێــت لەمــاوەی ســاڵانی 
داهاتوودا بەشێوەیەكی بەرچاو گرفتەكانی 
پیســبوونی ژینگــەی تێــدا دەربكەوێــت، 
پاش گۆڕانی بــەرەو ژینگەیەكی قەرەباڵغ 
و پڕبوونــی شــارەكانی بە دانیشــتووان و 
شەقامەكانیش بەهۆكارەكانی گواستنەوە، 
ســامانی  لەبەكارهێنانــی  زیــادەڕەوی 
سروشــتی، بەكاربردنی بێ پلانی زانستی 
و ئاســتێكی بەرزی هۆشــیاری ژینگەیی و 

ژینگەی رۆشنبیری. 
ژینگــەو  پاراســتنی  ئەركــی  بۆیــە 
چاككردنی، ئەركێكی نیشتمانی و مرۆییە، 
ناوخۆیــی  ئەركێكــی  لەهەمانكاتیشــدا 
و جیهانییــە، هــەروەك ئەركــی تــاك و 

كۆمەڵگەشە لەهەمان كاتدا. 
بــواری  كاربەدەســتانی  و  پســپۆڕان 
ژینگــە ئەمــڕۆ لەجــاران زیاتــر ئەركــی 
هۆشــیاركردنەوە و ئامادەكردنــی باس و 
لێكۆڵینەوەو ئەنجامدانی ئەو میكانیزمەیان 
دەكەوێتە ئەستۆ كە دەتوانرێت بەهۆیانەوە 
پیســكارەكانی  مــاددە  شــوێنەوارەكانی 

ژینگە نەهێڵن یان كەم بكرێنەوە. 
پیسبوونی ژینگە ئەمڕۆ بووەتە یەكێك 
لەو هۆكارانەی كە ئاسایشی گشت جیهانی 
خســتووەتە بەر هەڕەشە و مەترسییەوە، 
چونكە پیسبوونی ژینگە سنوورە سیاسی 
ناناســێت  دەســتكردەكان  ئیدارییــە  و 
لەهــەر  پێكهێنەرەكانــی  پیســبوونی  و 
شوێنێكی دنیادا، كاریگەری خراپی دەبێت 

لەسەر شوێنەكانی دیكەش لەجیهاندا. 
ئێمــەش كــە بەشــێكین لــەم دنیایە و 
لەسەر یەك خاك دەژین و یەك چارەنووس 
لەگەڵ تــەواوی جیهانــدا كۆماندەكاتەوە، 
ئەركــی سەرشــانی هــەر یەكەمانە بەپێی 
توانــاو لەســنووری زانیارییەكانی خۆی و 
پێگەی بەرپرســیارێتی خۆیدا، هەنگاوێك 
بنێت لەڕێگەی دوور و درێژی پاراســتن و 

چاككردنی ژینگەدا. 
منیش هــاوكات لەگەڵ ســاڵی ژینگەدا 
لە عێراق، بەنیازم بابەتەكانی ئەمساڵم لە 
هەفتەنامەی )رووداو(دا بۆ باسی ژینگە و 

كێشەكانی تەرخان بكەم.

www.prdek.com
*نووسەر و رۆژنامەنووس و یەكەم 
وەزیری ژینگەی عێراق لەدوای رووخانی 
رژێم.

رەفتارەكانی 
حكومەتەكەی مالیكی 

دەربڕی باشترین رێگایە 
بۆ هەڵوەشاندنەوەی 

عێراق

ئەندامی شانازی ستاف : عەبدوڵڵا قڕگەیی 

نەوزاد مەحموود 
هیڤیدار ئەحمەد

